
رووداو - هەولێر

شەیما قاسم، كە لە ساڵی 2015 بە شاجوانی عێراق هەڵبژێردرا، لە ترسی هەڕەشەی كوشتن 
عێراقی بەجێهێشتووە و لە ئوردن نیشتەجێ بووە.

شەیما كە لە دایكێكی كورد و باوكێكی عەرەبی عێراقی لەدایكبووە، لە هەڤپەیڤینێكدا 
لەگەڵ )رووداو( باسی هۆكاری بەجێهێشتنی عێراق دەكات و دەڵێت: "هەڕەشەی كوشتنم 
لێدەكرا، ژیانم لە مەترسیدابوو، دوای كوشتنی چەندین كەسایەتیش بەڕاستی ترسابووم، 

ژیانم نەمابوو، بۆیە بەناچاری عێراقم بەجێهێشت و هاتمە عەممان".
قسەكانی شەیما لە كاتێكدایە كە كۆتایی مانگی رابردوو، تارا فارس، هاوەڵی شاجوانی 

عێراق لە بەغدا تیرۆر كرا.
شەیما دەڵێت ئەوەی لەم دواییە لە بەغدا و شارەكانی دیكەی عێراق روویاندەدا 
ئەوانی تۆقاندبوو. ئەو گوتی كە "بەغدا بۆ كچانی ئەستێرە بووەتە كابووس"، بۆیە تا 

بارودۆخەكە بەوشێوەیە بێت لە عەممان دەمێنێتەوە.

عێراقم بەجێهێشت چونكە هەڕەشەم 
لێ دەكرا

ئافرەتە كوردەکەی 
بەریتانیا لە لایەن 
هاوژینی پێشووی 

كوژراوە

بەربژێرەكان 
چاپخانەكانیان خستە 

ژێر قەرزەوە

لە كوردستان هەفتانە 
18 ئافرەت تووشی 
شێرپەنجەی مەمك 

سەوزەفرۆشێك خۆی 
دەخنكێنێ

15 تەندروستی

13 کۆمەڵایەتی

)رووداو( بۆ بەدواداچوونی دۆسیەکەی دەچێتە گوانتانامۆ

هێمن عەبدوڵڵا

شاجوانی 2015ی عێراق بۆ )رووداو(:

عادل عەبدولمەهدی.. ئەو پیاوەی 
هەمیشە ئیستیقالەكەی حازرە 

سەركردە گیراوەكەی 
ئەلقاعیدە چۆن کرایە كورد؟

پارتی 

 جێگری سەرۆكوەزیران و وەزارەتێكی 
سیادیمان بەردەكەوێ

4000 قوتابیی عەرەب روویان لە هەولێر كردووەراپۆرتە هەواڵ

رووداو - هەولێر
لەماوەی سێ رۆژدا، 4000 قوتابیی عەرەب هاتوونەتە هەولێر و لە قوتابخانەكانی حكومەتی عێراق وەرگیراون و رۆژانەش بە سەتان 

كەسی دیكە سەرقاڵی مامەڵەن بۆ هەمان مەبەست تەنیا لە هەولێر خوێندنی عەرەبی خاوەنی 75 هەزار قوتابییە، چاوەڕوان دەكرێت بۆ 
ئەمساڵی خوێندن ژمارەكە بگاتە 87 بۆ 90 هەزار قوتابی، بەڵام قوتابخانەكانیان توانای وەرگرتنی ئەو رێژە زۆرەی قوتابییان نییە، بۆیە 

ناچار داوا لە وەزارەتی پەروەردەی حكومەتی كوردستان كراوە تاوەكو یارمەتیان بدات.

نەوزاد مەحموود
رووداو - سلێمانی

ئــەوەی ئێســتا دەگــوزەرێ، زۆرتــر بۆنــی 
نزیكبوونەوەی گەڕێكی دیكەی ناكۆكی لە نێوان 
پارتی دیموكراتی كوردستان و یەكێتی نیشتمانی 
كوردســتانی لێدێت. ئەندامێكی سەركردایەتی 
یەكێتی دەڵێت حیزبەكــەی ناتوانێ لەوە زیاتر 
لــە كەركــووك بەدیــار پارتییەوە دابنیشــێت 
"ئەگەر هەر نەیەنەوە، ناچارین پارێزگاری نوێی 

كەركووك هەڵبژێرین". 
رۆژی سێشەممەی رابردوو، ئامادەبوونی 21 
ئەندامی ئەنجوومەنی پارێزگای كەركووك لەنێو 
هۆڵی كۆبوونەوە وای لە بەرپرسانی یەكێتی كرد 
كە بە دەنگێكی دلێرتر داوای گەڕانەوەی پارتی 
بكــەن تاوەكو لە كۆبوونەوەیەكــدا بە زۆرینەی 

دەنگ پارێزگاری نوێ بۆ كەركووك هەڵبژێرن.
ئەحمــەد عەســكەری، ئەندامــی یەكێتی لە 
ئەنجوومەنــی پارێزگای كەركووك، هێشــتا بە 
تەواوی بێهیوا نەبووە لەوەی گفتوگۆكانی پارتی 
و یەكێتی لەبــارەی كەركووكەوە بە ئەنجامێك 
بگەن، بەڵام ناشــتوانێ بــۆ داهاتوویەكی نزیك 
گەشبین بێت "ناكرێ هەر چاوەڕوان بین، دۆخی 
كەركــووك لــەوە زیاتر بەرگەی ئــەوە ناگرێ و 

دەبێ پارتی بگەڕێتەوە". 
ناوبــراو، دەڵــێ ئــەو لــە داواكاریــی پارتی 
تێناگات لەبــارەی كەركووكەوە "داوای هیچیان 

نەكــردووە و نەیانگوتووە چییان دەوێ، ئەوەی 
داوای دەكــەن، دەبــێ ســەرۆكوەزیرانی عێراق 

جێبەجێی بكات، نەك یەكێتی".
رۆژی 16ی ئۆكتۆبــەری ســاڵی رابــردوو، 
هێزەكانــی ســوپای عێــراق و میلیشــیاكانی 
حەشــدی شەعبی پەلاماری شاری كەركووكیان 
دا و دەســەڵاتی ئیداری و سیاســی كوردیان لە 
شــارەكەدا لە ســفر نزیك كــردەوە، لەوكاتەوە 
كاراكردنەوەی ئەنجوومەنی پارێزگاكە بۆ ئەوەی 
پارێزگارێكی نــوێ هەڵبژێرێ، یەكێك لە خاڵە 

ناكۆكانی نێوان پارتی و یەكێتییە.
رێبــوار  گەڕانــەوەی  یەكێتــی چاوەڕوانــی 
تاڵەبانــی، ســەرۆكی ئەنجوومەنــی پارێــزگای 
كەركووكە بۆ ئەوەی بتوانێ رێكارە یاساییەكان 
بگرێتەبــەر بۆ كاراكردنــەوەی ئەنجوومەنەكە و 
هەڵبژاردنی پارێزگار. بەڵام تاڵەبانی، بە نامەیەك 
دەسەڵاتەكانی خۆی بەشێوەیەكی كاتی داوەتە 
ئەندامێكــی توركمانــی ئەنجوومەنەكە، تاوەكو 

ئەوكاتەی دەگەڕێتەوە.
رێبــوار تاڵەبانــی، دەڵــێ: "مــن دەســتم 
لەكارنەكێشاوەتەوە، بەڵام ئەو ماوەیە سەرقاڵم 
و ناتوانــم بگەڕێمەوە. هەر دانیشــتنێكیش بۆ 
هەڵبژاردنی پارێزگار بەبێ ئامادەبوونی سەرۆكی 
ئەنجوومــەن دەســتووری و یاســایی نییە. ئەو 
ئەندامەش كــە داوام لێكردووە دەســەڵاتەكانم 
بەكاتی وەربگرێ، ئامادە نییە پەسەندی بكات".
پێیوایــە  عەســكەری،  ئەحمــەد  بــەڵام 

ســەرۆكی  دەســەڵاتەكانی  گواســتنەوەی 
ئەنجوومەن بۆ ئەندامێكی ئەنجوومەن لەكاتێكدا 
و  نەبێــت  نەخــۆش  ئەنجوومــەن  ســەرۆكی 
سەفەری نەكردبێ، یاسایی نییە: "دەبێت خۆی 
بگەڕێتــەوە و رۆژی سێشــەممەی داهاتــوو 25 
ئەندامی ئەنجوومەن ئامادە دەبن. ئێستا عەرەب 
و توركمانەكانیش وەك رابردوو كێشــەیان نییە 
لە دانانی پارێزگار و كاراكردنەوەی ئەنجوومەنی 

پارێزگا".
بەپێی زانیارییەكانــی )رووداو( كە لە چەند 
ســەرچاوەیەكی ئــاگادارەوە دەســتیكەوتوون، 
پێش هەڵبژاردنی پەرلەمانی عێراق گفتوگۆكانی 
نێوان حكومەتی هەرێمی كوردستان و بەغدا بە 
ئاگاداریی ئەمریكییەكان بۆ رێككەوتن لەســەر 
شــێوازی گەڕانەوەی پێشــمەرگە بۆ كەركووك 
نەگەیشــتن  بەئەنجــام  ناوچەكانــی دیكــە  و 

بەهــۆی ئەوەی پارتی دەیویســت پێشــمەرگە 
بە دەســەڵاتی تەواوە بگەڕێتــەوە و فەرمان لە 

وەزارەتی پێشمەرگە وەربگرێ نەك بەغدا.
محەممــەد كەمــال، ئەندامــی پارتــی لــە 
ئەنجوومەنی پارێــزگای كەركووك گوتی، نابێ 
یەكێتــی چاوەڕوانــی گەڕانــەوەی پارتــی بێت 
لەكاتێكدا دۆخی كەركووك هیچ گۆڕانكارییەكی 
بەســەردا نەهاتووە "تاوەكو كەركووك ئاسایی 

نەبێتەوە و هێزە سەربازییەكان نەچنە دەرەوە و 
رەوشە سەربازییەكە كۆتایی نەیەت، ناچینەوە".
 ئەو بەرپرســەی پارتی هەروەها دەڵێ، لای 
ئەوان كەركووك بووەتە پاكێجی گفتوگۆ لەگەڵ 
ئــەو حكومەتەی ئێســتا عــادل عەبدولمەهدی 
سەرقاڵی پێكهێنانیەتی "هەركاتێك حكومەتی 
نــوێ رەوشــی كەركووكی ئاســایی كــردەوە، 
ئەوكات لەگەڵ یەكێتی و حكومەتی نوێی عێراق 

ئەو پرسانە یەكلادەكەینەوە".
لــە  )رووداو(  زانیارییانــەی  ئــەو  بەپێــی 
بەرپرسێكی یەكێتی نیشتمانییەوە وەریگرتوون، 
یەكێتــی ئەگــەر دڵنیــا ببێــت لــەوەی پارتی 
ناگەڕێتــەوە "ئامادەیــە جێگــری پارێــزگاری 
كەركــووك بداتە عەرەبی ســوننە و ســەرۆكی 
ئەنجوومەنــی پارێــزگاش بداتــە توركمانێك و 

پۆستی پارێزگار وەربگرێتەوە". 
گوتیشی: "لە سەرەتاوە توركمان بەوە رازی 
نەبوون. ئێستا نەرمترن، بەڵام ئێمە پێمان باشە 

لەگەڵ پارتی رێكبكەوین".
رێبوار تاڵەبانــی، بەبێ ئامادەبوونی تەواوی 
ئەندامانــی ئەنجوومەنەكە و ئاســاییكردنەوەی 
رەوشی كەركووك، ئەوە بە یاسایی و دەستووری 
نازانێ پۆســتی پارێزگار و پۆســتەكانی دیكە 
یــەكلا بكرێنەوە: "نە ئاســایش بەرقەرارە و نە 
بەشــێك لە ئەندامەكانیش دەتوانن بگەڕێنەوە، 
بۆیــە دەبێــت پێش هەر شــتێك، ئــەو دۆخە 

ئاسایی بكرێتەوە".

ئامادەیە پۆستەكان لەگەڵ عەرەب و توركمان بەش بكات 

یەكێتی داوای گەڕانەوەی رێبوار تاڵەبانی دەكات

ئەگەر پارتی نەگەڕێتەوە یەكێتی بەنیازە پۆستەكانی كەركووك ببەشێتەوە

ناسر عەلی
رووداو - دهۆك

بــە پێچەوانــەی هەڵبژاردنەكانــی رابــردوو، 
لــەم هەڵبژاردنەدا بادینییــەكان كەمتر لەبەردەم 
بنكەكانی دەنگداندا بینران، كادیرانی پارتی دەڵێن 
نەچوونــی خەڵكی دەڤــەرە زەردەكــەی بادینان 
هۆشــدارییەك بــوو بۆ پارتی، بــەڵام ئەندامێكی 
سەركردایەتی پارتی پێیوایە ئەوانەی نەچوون بۆ 

دەنگدان، پارتی نین.
ئــەو رێژە بەشــدارییەی لــە هەڵبژاردنی 30ی 
ئەیلــول لــە بادینان تۆماركراوە، بــەلای پارتی و 
كادیرەكانییــەوە چاوەڕواننەكراو بوو، یەكەمجارە 

خەڵكی ئەوێ بەو رێژە كەمە بچن بۆ دەنگدان.
بادینان كە بە بانكی دەنگی پارتی دانراوە، لە 
یەكەم هەڵبژاردنی پەرلەمانی كوردستاندا لە ساڵی 
1992، نزیكەی 87%ی دەنگدەرانی بەشدارییان لە 
دەنگــدان كرد، بەڵام ئەم رێژەیە هەڵبژاردن دوای 
هەڵبــژاردن دابەزیــوە، بە جۆرێك ســاڵی 2005 
بــۆ 75% دابــەزی، 2009 بــۆ 74% و 2013 بــۆ 
73% دابەزی، لەم هەڵبژاردنەشــدا بۆ 61% هاتە 

خوارەوە.
رەمەزان كێڤلی، كادیری پێشكەوتووی پارتی 
لە دهۆك كەمیی بەشــداریی خەڵك لە هەڵبژاردن 

بــە مەترســی دەزانێــت بــۆ پارتــی و دەڵێــت: 
"كەمیی رێژەی بەشــداریی خەڵــك لە هەڵبژاردن 
بە تایبەتی لە شــوێنێكی وەكــو زاخۆ كە كەمتر 
لــە 60% بــووە، چاوەڕواننەكــراو بــوو، ئــەوەی 
روویدا هۆشــدارییەك بــوو بۆ پارتــی، ئەگەر تا 
هەڵبژاردنــی داهاتوو خزمەتی خەڵك نەكات و دز 
و گەندەڵەكان ســزا نەدات، رەنگە چیدی خەڵك 
دەنگ بە پارتی نەدەن". بۆیە ئەو كادیرەی پارتی 
داوا لــە حیزبەكەی دەكات بــە جددی لەو بابەتە 

بكۆڵێتەوە.
رەمەزان تێبینی لەســەر دەستنیشــانكردنی 
بەربژێــرەكان هەیە و دەڵێــت: "ئەوەی لە دهۆك 
روویدا، لە ئاستی حیزبی دەرچووبوو، ركاربەرییەكە 
لە نێوان هۆز و بنەماڵەكاندا بوو، بۆنی حیزبی لەو 
هەڵبژاردنە نەدەهــات، بەربژێرەكانی ئەمجارە لە 
ئاستی پێویستدا نەبوون، خەڵك قەناعەتی پێیان 

نەبوو دەنگیان بداتێ".
بــەڵام د.عەلــی تەتــەر نێروەیــی، ئەندامــی 
ســەركردایەتی پارتــی دیموكراتــی كوردســتان 
و بەرپرســی لقــی هەشــتی پارتــی لــە زاخــۆ 
رەتیكردەوە پارتییەكان ســزای پارتییان دابێ و 
گوتی: "دەنگدەرانی پارتی لە زاخۆ بە رێژەیەكی 
بەرچاو بەشدارییان لە هەڵبژاردن كرد، ئەوانەی 
نەچوون بۆ دەنگدان ســەر بە حیزبەكانی دیكە 

بوون".
د.عەلــی تەتــەر بەداتــا وەڵامــی رەخنەكان 
دەداتەوە و دەڵێت: "لە سنووری دهۆك 81549 
دەنگــدەری پارتەكانی دیكە كــە دەكاتە 11%ی 
دەنگدەرانی دهۆك، دەنگیان نەدا. جگە لەوەش 
ئــەم هەڵبژاردنــە ناوی 54 هــەزار و 239 كەس 
بەهۆی مــادەی 140ەوە دەرهێنرابوون، ئەمەش 
دەكاتە نزیكــەی 7%ی دەنگدەران، هەر ئەمەش 
وایكرد وا دەربكەوێ كە رێژەی دەنگدان لە دهۆك 

كەم بووە". 
ئــەو هەروەها دەڵێــت: "رێــكارە نوێیەكانی 
كۆمیسیۆنیش هۆكار بوون بۆ ئەوەی خەڵكێكی 

زۆر نەتوانن دەنگ بدەن".
د.عەلــی رەتیكــردەوە پارتی لە بادینان هیچ 
مەترسییەكی لەســەر بێ و گوتی: "لەسەرجەم 
لقەكانــی پارتی لە ســنووری پارێــزگای دهۆك 
دەنگی پارتی زیــادی كردووە، بۆ نموونە پارتی 
لــە هەڵبژاردنــی پەرلەمانی عێــراق 75.86%ی 
دەنگەكانــی زاخــۆی هێنابوو، ئــەم هەڵبژاردنە 
79%ی دەنگەكانــی هێناوە. بە گشــتی 78%ی 

دەنگەكانی دهۆك بۆ پارتی چووە". 
ئەو بەدووری نەزانی دەنگدەری پارتیش هەبن 
دەنگیان نەدابێ "بەڵام رێژەكە بەو جۆرە نییە كە 

لە سۆشیال میدیا باسی دەكرێ".

رێژەی بەشداری لە 87% دابەزیوە بۆ %61

بادینان لە هەڵبژاردن سارد دەبێتەوە

ناسر عەلی
رووداو - دهۆك

بەراییــە  ئەنجامــە  ئــەو  بەپێــی 
نافەرمییانەی تا ئێستا بڵاوكراونەتەوە، 
28 بەربژێــری حەوت لیســت لە دهۆك 
بوونەتە پەرلەمانتار كە زۆربەیان پارتین، 
یەكێتیــش بۆ یەكەمجــار دوای گۆڕینی 
سیســتمی هەڵبــژاردن لــە داخــراوەوە 
بــۆ نیمچــە كــراوە، توانــی بەربژێر لە 

بادینانەوە بگەیەنێتە پەرلەمان.
بەپێی ئەنجامە بەراییــەكان، پارتی 
21 بەربژێــر، یەكگرتوو یــەك بەربژێر، 
یەكێتی یەك بەربژێر، نەوەی نوێ یەك 
بەربژێر. هاوپەیمانی یەكێتی نەتەوەیی 
)شــاما( دوو بەربژێــر، رافیدەین یەك 
بەربژێر، كۆتای ئەرمەن یەك بەربژێریان 
لــە دهــۆك دەرچوون كە ســەرجەمیان 

دەكاتە 28 پەرلەمانتار.
 خالد ئەحمەد، بەرپرســی مەكتەبی 
هەڵبژاردنی لقی یەكی پارتی دیموكراتی 
كوردســتان لــە دهــۆك بــە )رووداو(
ی گــوت: "بەپێــی ئــەو ئەنجامانــەی 

هەتا ئێســتا پێمانگەیشــتوون، 21 بەربژێرمان 
دەرچوون، دوو بەربژێری دیكەش لە ركابەریدان، 

هێشتا دیار نییە كامیان سەردەكەون".
لــە هەڵبژاردنی خولی چوارەمــی پەرلەمانی 
كوردســتاندا 23 بەربژێــری پارتی لە ســنووری 
پارێزگای دهۆك گەیشــتنە پەرلەمان. سەرەڕای 
زیادبوونــی دەنگەكانــی، بەڵام ئەمجــارە پارتی 
بەربژێــری كەمتری گەیشــتنە پەرلەمان. خالید 
ئەحمەد دەڵێت: "بۆ ئێمە گرنگە چەند بەربژێری 
پارتی سەردەكەون، نەك بەربژێری چ شارێكن".

بەپێــی ئەنجامــە بەراییــەكان پارتــی 700 
هــەزار و 696 دەنگی هێناوە. نزیكەی 40 هەزار 
دەنگــدەری دهــۆك دەنگیان بــە بەربژێرەكانی 
هەولێــر و ســلێمانی داوە. ئەمــەش بووە جێی 
گلەیی بەربژێرە دەرنەچووەكانی پارتی لە دهۆك.
خالــد ئەحمــەد دەڵێــت: "ئــەوەی ئەمجارە 
لە دهۆك روویدا شــتێكی نوێ بوو كە بەشــێك 
لــە بەربژێرەكانی پارتی لە هەولێر و ســلێمانی، 
دەنگــی زۆریان لە دهۆك هێنا، ئەمە نیشــانەی 
هۆشــیاریی كادرانی پارتییە كە بەرپرســیارانە 

دەنگ دەدەن".
دوای ئەوەی سیستمی هەڵبژاردن لە داخراوەوە 
كرایە نیمچە كراوە، یەكەمجارە بەربژێری یەكێتی 

لە بادینان دەگاتە پەرلەمان. ئیسماعیل گۆران، 
بەرپرسی مەكتەبی هەڵبژاردنی مەڵبەندی چواری 
یەكێتی نیشــتیمانی كوردســتان لــە دهۆك بە 
)رووداو(ی گوت: "ئەمجــارە حەوت بەربژێرمان 
لە دهــۆك هەبوو، هەتا ئێســتا بەربژێرێكی ژن 
بەناوی شنۆ ئەشقی سورچی سەركەوتووە، دوو 
بەربژێری دیكەش لە ركابەریدان، بەڵام هێشــتا 

یەكلا نەبوونەتەوە".
بەرپرسەكەی مەكتەبی هەڵبژاردنی یەكێتی لە 
دهۆك، دەڵێت قوباد تاڵەبانی كاریگەری هەبووە 
لەســەر دابەشبوونی دەنگ بەسەر بەربژێرەكانی 
یەكێتی. ئیســماعیل گۆران گوتــی "كاك قوباد 
لــە دهــۆك 8844 دەنگی هێناوە، لە ســەرجەم 
كوردستانیش نزیكەی 200 هەزار دەنگ، ئەمەش 
بووە هۆی ئەوەی قاســمی سەركەوتنی بەربژێر 
لەناو لیستی یەكێتی كەمبێت، هەر بەربژێرێكی 
یەكێتــی 3600 دەنگــی بەســەرەوە هێنابــێ 
دەردەچــێ، هەر ئەمــەش وایكرد كــە ئەمجارە 
بەربژێری یەكێتی لە دهۆك بە لیستی نیمچەكراوە 

بگاتە پەرلەمان".
لە سنووری پارێزگای دهۆك 771 هەزار كەس 
مافــی دەنگدانیان هەبوو، لــەو ژمارەیە نزیكەی 
455 هەزار كەس دەنگیان داوە كە پارتی %78، 
یەكێتی 6.62%، بەرەو ئیسڵاح 7.88%، نەوەی 
نــوێ 3.84%، بزووتنــەوەی گــۆڕان 1.56%ی 

دەنگەكانیان هێناوە.

خەتای لۆگۆ بوو

یەكگرتــووی ئیســامی كوردســتان كــە لە 

ســەرجەم هەڵبژاردنەكان لە دوای پارتی دێت لە 
بادینان، ئەم هەڵبژاردنە دەنگەكانی بەڕێژەیەكی 
بەرچــاو دابەزیــون. لــە خولی چوارەمــدا چوار 
بەربژێــری لە دهۆك گەیشــتنە پەرلەمان، بەڵام 
ئەمجارەیان تا ئێســتا تەنیا یــەك بەربژێری بە 
مســۆگەری دەرچــووە و رەنگــە بەربژێرێكــی 

ئافرەتیشی بەهۆی كۆتاوە دەربچێ.
یەكگرتووی ئیســامی لە هەڵبژاردنی رابردوو 
تەنیا لە دهۆك 84 هەزار دەنگی هێنابوو، بەڵام 

ئەمجارەیان تەنیا 32 هەزار دەنگی هێناوە.
ئیســماعیل ســگێری كە یەكێكە لە بەربژێرە 
ســەركەوتووەكانی یەكگرتوو لە دهۆك، دەڵێت: 
"هــۆكار زۆرن بۆ كەمبوونــەوەی دەنگەكانمان، 
یەكەمیــان پەیوەنــدی بە لۆگۆی لیســتەكەمان 
هەبوو، هەروەها كەمی رێژەی بەشداریی خەڵك 

لە هەڵبژاردن هۆكارێكی دیكە بوو".
بەپێی زانیاریی )رووداو(، سپیان ئامێدی لە 
لیســتی نەوەی نوێ، رۆبینە ئۆیملك و ســاندی 
ڤیكتۆر، لە لیســتی هاوپەیمانی شــاما، تۆنی 
یەعقــوب لە لیســتی رافیدەین، حوزنــی عەزیز 
لە لیســتی ئەنجوومەنی گەلی كلدانی ســریانی 
ئاشووری، یەروانت نیسان لە كۆتای ئەرمەن، لە 

كاندیدە دەرچووەكانی دهۆكن.

دهۆك 28 بەربژێری 7 لیستی گەیاندنە پەرلەمان
      4هەزار 
دەنگدەری پارتی 
لە دهۆك دەنگیان 
بە بەربژێرەكانی 
هەولێر و سلێمانی 
داوە

گۆڕان دوای راگەیاندنی ئەنجامی فەرمی بڕیار دەداتراپۆرت
رووداو - سلێمانی

نــزار محموود، ئەندامی جڤاتی نیشــتمانی ‌و باژێڕوانی بزووتنەوەی گــۆڕان لە پارێزگای هەڵەبجە بە تۆڕی میدیایی رووداوی راگەیاند 
تاوەكــو ئەنجامــی فەرمی دەنگدانی پەرلەمانی كوردســتان رانەگەیەندرێ‌ بزووتنەوەكەی هیچ بڕیارێك لەســەر ئەنجامی هەڵبژاردن نادات 

"چاوەڕێی یەكلایی كردنەوەی سكاڵاكانین لەلایەن كۆمیسیۆنەوە، كەی ئەوە كرا ‌و ئەنجامی فەرمی راگەیەندرا، ئەوكاتە گۆڕان بڕیار لەسەر 
ئەوە دەدا، چۆن مامەڵە لەگەڵ ئەنجامەكان بكات". ئەو ئەندامەی جڤاتی نیشتمانی گۆڕان گوتیشی :"زۆربەی جەماوەر ‌و دەنگدەری گۆڕان، 

لەگەڵ بایكۆتی خەباتی پەرلەمانی ‌و رەتكردنەوەی ئەنجامەكانن، بەڵام دوا بڕیاریش لەلای جڤاتی نیشتمانییە".

نەوزاد مەحموود
رووداو  - سلێمانی 

بەپێچەوانەی ئەو هێرشە توندانەی لە میدیاكانەوە 
ئاراستەی یەكدی دەكەن، لە چەند رۆژی رابردوودا 
پارتــی گفتوگــۆ و راگۆڕینــەوەی نەرمــی لەگەڵ 
لایەنە سیاســییەكانی هەرێمی كوردستان هەبووە 
بۆ پێكهێنانی كابینەی نۆیەمی حكومەتی هەرێمی 
كوردســتان. بەرپرسێكی پارتی دەڵێ "حكومەتی 
زۆرینــە دروســتناكەین"، بەرپرســێكی یەكێتیش 
دەڵێ "هەرچەندە ئەزموونێكی سەركەوتوو نەبوو، 
بەڵام پێمان باشە حكومەتی داهاتووش بنكەفراوان 
بێت"، ئەندامێكی جڤاتی نیشــتمانی بزووتنەوەی 
گــۆڕان حكومەتی پێنج قۆڵی بە ئەگەرێكی بەهێز 

دەزانێ.
دوای ئــەوەی كۆمیســیۆنی بــاڵای هەڵبژاردن 
و راپرســی ئەنجامــی بەرایی 85%ـــی دەنگەكانی 
هەڵبژاردنــی پەرلەمانی كوردســتانی بڵاوكردەوە، 
پێكهێنانی حكومەتی داهاتووی هەرێمی كوردستان 
پرســیاری  بوونەتــە  ســیناریۆ جیاوازەكانــی  و 
خەڵك و بەشــێك لە لایەنە سیاسییەكانی براوەی 
هەڵبژاردنیش، چونكە ئەنجامەكانی ئەو هەڵبژاردنە 
دەستی پارتی بەتەواوەتی واڵا كردووە لەوەی دوای 
راگەیاندنی ئەنجامی كۆتایی دەنگەكان، سەردانی 
لایەنە سیاسییەكان بكات بۆ پێكهێنانی حكومەتی 

داهاتوو. 
هێمن هەورامی، ئەندامی سەركردایەتی پارتیی 
دیموكراتــی كوردســتان رەتیكــردەوە لایەنێكــی 
دیاریكراویــان بە ئامانج گرتبێت بۆ ئەوەی بیخەنە 
دەرەوەی گۆڕەپانەكە و دەڵێ :"دەرگامان كراوەیە 
بــۆ گفتوگۆیەكــی بەرپرســیارانە لەگــەڵ هەموو 
لیســتە براوەكان، گفتوگــۆ لەگەڵ هەموو لایەنێك 
دەكەین، هێڵی ســوورمان لەســەر هیــچ لایەنێك 
نییە، پێمانخۆشــە بە هەموومان چوارچێوەیەكی 
ســتراتیژی دابنێین كــە چۆن ئەم چوار ســاڵەی 

ئایندە، بناغەی كوردستانێكی بەهێز دابنێین".
 گوتیشــی: "هــەر لایەنێكــی سیاســی بەپێی 
ئیســتحقاقی خۆی ئامادەبێت لەگەڵ پارتیدا شان 
بداتە بەر ئەو بەرپرسیارێتیە هاوبەشە، ئەگەر ئەوان 
هەنگاوێك رووەو پارتی دیموكراتی كوردستان بێن، 

پارتی دوو هەنگاو رووەو ئەو لایەنانە دەچێت، بۆیە 
بەرپرسیارانە گفتوگۆ دەكەین".

پۆســتی ســەرۆككۆماری عێــراق لــە بەغــدا، 
بەریەككەوتنێكی توندی لە نێوان پارتی دیموكراتی 
كوردســتان و یەكێتــی نیشــتمانی كوردســتان 
دروســتكرد. ئــەو دوو هاوبەشــە سیاســییەی لە 
ســاڵی 2005ەوە دوو لایەنی سەرەكی و بنەڕەتی 
پێكهێنانی كابینەكانی حكومەت بوون. هەر ئەوەش 
وایكــرد كە ســەركردەكانی پارتــی بڵێن، یەكێتی 
خۆی ئەو دەرگایەی بۆ خستووینەتە سەرپشت كە 
لەمەودوا بەپێی 22 كورسییەكەی مامەڵەی لەگەڵ 
بكەیــن، بەڵام زانیارییەكان ئاماژە بۆ ئەوە دەكەن 
پارتی هەرچەندە لەگەڵ كورسی كۆتاكان و یەكێك 
لــە پارتە بچووكەكان دەتوانــێ حكومەتی زۆرینە 
پێكبهێنــێ، بــەڵام جارێكی دیكە بــۆ حكومەتی 

بەشداركردنی لایەنەكان دەگەڕێتەوە.
ئەندامێكــی ســەركردایەتی پارتــی دیموكراتی 
كوردســتان، زانیاری لەوبارەیەوە دەدات و دەڵێ: 
"ئەگەر رووداوی ســەرۆك كۆمــار نەبووایە، پارتی 
گوێــی بــە ژمارەی كورســییەكان نــەدەدا و وەك 
هاوبەشــێكی راســتەقینە و ســەرەكی یەكێتــی 
دەهێنایە نێو حكومەت، بەڵام ئەوە لەریزدەرچوون 
و شــكاندنی یەكڕیزیــی نێوخۆیی بوو، ئێســتاش 
پارتی بەبێ یەكێتی ناچێتە نێو حكومەتەوە، بەڵام 
هاوبەشە سەرەكییەكەی ساڵانی 50 بە 50 نابێت".

ئــەو ئەندامەی ســەركردایەتی پارتــی، گلەیی 
پارتــی لــە یەكێتــی و ئــەو لایەنانــەی دیكە كە 
پێكبهێنێتــەوە  لەگــەڵ  حكومەتیــان  دەیــەوێ 
ئاشــكرا دەكات و دەڵــێ "لــەو ســاڵانەی پێكەوە 
حكومەتمان دروستكردبوو ئەوان بەژمارەی كەمی 
كورســییەكانیانەوە وەك ئێمــە خاوەنی حكومەت 
بــوون و لەســەر شــەقامیش ئۆپۆزیســیۆن بوون 
و بــەردەوام رەخنەیــان لــە حكومــەت دەگرت". 
مەرجەكانی پارتی بۆ لایەنەكان ئاشــكرا دەكات و 
دەڵێت: "پارتی یەكێك لە مەرجەكانی ئەوە دەبێت 
كە بەڕاستی لەنێو حكومەت بن، یان ئەوەتا ببنە 

ئۆپۆزیسیۆن".
بەپێی زانیارییەكانی )رووداو( یەكلانەبوونەوەی 
ئەنجامــی 100%ی دەنگــەكان بۆ ســندووقی ئەو 
50 بنكەیــەی دەنگدان دەگەڕێتــەوە كە قردێلەی 
سووریان لێدراوە و لەنێوان ئەندامانی ئەنجوومەنی 
كۆمیســیاران لــە كۆمیســیۆنی باڵای ســەربەخۆ 
و هەڵبــژاردن و راپرســی هەرێمــی كوردســتان، 
شێوازی یەكلاكردنەوەكەی ناكۆكی لەسەرە. بەڵام 
كۆمســیۆن ســەرەتای هەفتەی داهاتوو، ئەنجامی 
ئــەوەش  رادەگەیێنــێ.  هەڵبژاردنەكــە  كۆتایــی 
بەمانای دەستپێكردنی وادەی گفتوگۆ فەرمییەكانی 

پێكهێنانی حكومەت دێ.
ســامان گەرمیانــی، ئەندامــی ســەركردایەتی 
یەكێتــی، دەڵــێ پەیوەندیــی نێــوان پارتــی و 

یەكێتــی تێكنەچــووە تاوەكو باس لــە گفتوگۆی 
ئاســاییكردنەوەی بكرێ. چونكە لە هەڵبژاردنێك 
هاتووینەتە دەرەوە كە ئێمە ســكاڵامان لێی هەیە 
و دەبێت پارتیش زۆر ئاسایی سەیری سكاڵاكانمان 
بــكات "ئێمە و پارتی دوو ئیدارەیی رەتدەكەینەوە 
و ئەوە روونادات، پەیوەندییەكانمان لەگەڵ پارتی 

وەك خۆی ماوە".
ئەو ئەندامەی سەركردایەتی یەكێتی، هەرچەندە 
بنكەفراوانیــش  حكومەتــی  خراپــی  ئەزموونــی 
لــە بەرچــاو دەگرێ، بــەڵام گوتی "پێمان باشــە 
هەمــوو حیزبەكان بەشــداریی لە حكومەت بكەن، 
ناشــكرێ باسی ئەوە بكرێ كە لایەنێك بەوپێیەی 
كورسییەكانی زۆرن حكومەت چۆن دروستدەكات".

ئەم كابینەیەی حكومەتی هەرێمی كوردستان، 
كابینەیەكــی بنكە فراوان بــوو، بەڵام بزووتنەوەی 
گۆڕان و كۆمەڵ و یەكگرتوو، وەك هاوڕێی نیوەی 

رێگا لێی چوونە دەرەوە. 
ئەنجامــی هەڵبژاردنــی پەرلەمانی كوردســتان 
بــۆ بزوتنەوەی گۆڕان شــۆكهێنەر بوو، بەتایبەتی 
كە ئاســتی دەنگەكانی بــەراورد بــە هەڵبژاردنی 
رابــردوو زیاتر لە 300 هــەزار دەنگ كەمی كرد و 
رێــژەی كورسییەكانیشــی 50% دابەزیــن. بەپێی 
زانیارییەكانــی رووداو، هــەر دوای هەڵبژاردنەكــە 
پەیوەنــدی تەلەفۆنی لەنێوان بەرپرســانی پارتی 
و بزووتنــەوەی گــۆڕان هەبــووە. پارتــی دڵنیای 
كردوونەتەوە كە حكومەت بەبێ ئەوان پێكناهێنرێ.

ئەندامێكــی جڤاتــی نیشــتمانی بزووتنــەوەی 
گۆڕان، پەیوەندییەكانی ئەمدواییەی نێوان پارتی و 
گۆڕانی رەتنەكردەوە و بە دووریشی زانی حكومەتی 
زۆرینە دروستبكرێ: "هەر پێنج لایەنەكە دەچنەوە 
نێو حكومەت، بەڵام ئەمجارە ئەگەری بەهێز ئەوەیە 
ســەرۆكی حكومەت دوو جێگری هەبێت و یەكێك 
لــە جێگرەكان دەدرێتە بزووتنــەوەی گۆڕان". ئەو 
بەرپرســەی بزووتنەوەی گۆڕان گوتیشی: "هێشتا 
دەنگــی ناڕەزایی زۆرە لە نێــو بزووتنەوەی گۆڕان 
بۆ ئەوەی بەشــداریی حكومەت نەكات و پێیانوایە 
بەو بەشــداریكردنە بزووتنەوەی گۆڕان دەنگەكانی 
كەمتــر دەبنەوە، بەڵام هەموو لایەنەكان دەیانەوێ 

بەشداریی كابینەی نوێ بكەن". 

نەوزاد مەحموود 
رووداو  - سلێمانی

هێشتا دەرنەكەوتووە سەرۆكوەزیرانی راسپێردراو 
بــۆ پێكهێنانی حكومەتی داهاتووی عێراق، بە كام 
نەخشــە رێگایەوە لــە دەرگای لایەنــەكان دەدات، 
تاوەكو لەبارەی ناوەڕۆك و روخساری حكومەتەكەی 
قســەیان لەگــەڵ بكات، بــەڵام روون بووەتەوە كە 
كوردســتان،  هەرێمــی  سیاســییەكانی  لایەنــە 
بێهیوابــوون لــەوەی بتوانــن پێكــەوە گفتوگــۆی 
پێكهێنانــی حكومەت لەگەڵ عــادل عەبدولمەهدی 
بكــەن. ئەندامێكی ســەركردایەتی یەكێتی داوا لە 
پارتی و حیزبەكانی دیكە دەكات پێكەوەبن "باشترە 
پێكەوە بڕۆین بۆ ئەوەی كورد بەهێز بچێتە ســەر 
مێزی دانوســتاندن". بەڵام ســەركردەیەكی پارتی 
دەڵێ "ئەو پێكەوەبوونە هەر لەسەرەتاوە لەباربرا".
رۆژی ســێی تشــرینی یەكەمــی 2018، چەند 
ســەعاتێك دوای دەســتبەكاربوونی وەك سەرۆك 
كۆماری عێراق لە كۆشــكی ســەلام، بەرهەم ساڵح 
نامەی راسپاردنی پێشكەش بە عادل عەبدولمەهدی 
كــرد، تاوەكــو لە ماوەی مانگێكــدا حكومەتەكەی 
پێكبهێنێــت. عەبدولمەهــدی ئــەو خاڵــە بوو كە 
دەیتوانی ئێران و ئەمریكا لە عێراق بەیەك بگەیێنێ، 
بــەڵام گفتوگۆكانــی رۆژانی داهاتــوو دەریدەخەن، 
بەربەســت و ناكۆكییە سیاســی و مەزهەبییەكان، 

بەهێزترن یان عادل عەبدولمەهدی.
 ئەو دەبێتە یەكەمین ســەرۆكوەزیرانی عێراقی 
دوای سەددام كە لەگەڵ كوردیش وەك پێكهاتەیەكی 

پەرتەوازە گفتوگۆی پێكهێنانی حكومەت دەكات.
كورد چوار پۆستی ماوە

ئارێز عەبدوڵڵا، ئەندامی سەركردایەتی یەكێتی 
نیشتمانی كوردستان، دەڵێ هێشتا سەرۆكوەزیرانی 
راســپێردراو كارنامــە و بەرنامــەی خــۆی دیــاری 
نەكردووە تاوەكو بزانین كەی دەست بە گفتوگۆكان 
دەكات لەگــەڵ لایەنــەكان و دەیەوێ حكومەتێكی 
چۆن دروستبكات "بەڵام بۆ ئێمەی كورد، گرنگترین 
كار ئەوەیــە تاوەكــو ئەو ئامــادە دەبێت، ئێمەش 
یەكڕیزییــەك دروســتبكەین و بــە پەرتەوازەیــی 

گفتوگۆی لەگەڵ نەكەین".
ئارێز عەبدوڵڵا گوتی، بۆ دانانی جێگری سەرۆكی 
پەرلەمانــی عێراق و ســەرۆككۆمار بەجیا چووینە 
بەغــدا و نەدەبوو وابكەین "بەڵام هێشــتا دەتوانین 
ئەگــەر بمانەوێ، ئێمە بــەو پەرتەوازەییە ناتوانین 

قورســایی خۆمان بەكاربهێنین و داخوازییەكانمان 
بخەینە بەردەمیان، دەكرێ ئێمە و پارتی هەوڵبدەین 
و یەكڕیــزی لەگەڵ گۆڕان و كۆمەڵ و یەكگرتووش 

دروستبكەینەوە".
ئەندامێكــی ســەركردایەتی پارتــی دیموكراتی 
كوردستان كە لەبەر هەستیاریی دۆخەكە نەیویست 
ناوی بڵاوبكرێتەوە، پێیوایە ئەگەر یەكێتی تاكلایەنە 
نەچوونایەتە نێو گفتوگۆی پۆستی سەرۆككۆمارەوە 
و لە نێو فراكسیۆنە كوردستانییەكانەوە دیاریبكرایە، 
دروستكردنی یەكڕیزی كوردستانی لەنێوان پارتی و 
یەكێتی و ســێ لایەنەكەی دیكە ئاسان بوو "بەڵام 
یەكێتی بە هەنگاوێكی هەڵە دەستیپێكرد و ئێستا 

ئەو یەكڕیزییە قورس بووە".
ئەو ئەندامەی ســەركردایەتی پارتــی هەروەها 
دەڵێ: "دوای پۆســتی ســەرۆك كۆمــار و جێگری 
ســەرۆكی پەرلەمان، چوار پۆستی دیكە ماون كە 

بدرێنــە كورد، پارتی پۆســتی جێگری ســەرۆكی 
حكومــەت و وەزارەتێكــی ســیادی بەردەكەوێــت 
و دەستنیشــانكردنی كاندیــد بۆ ئەو دوو پۆســتە 
دەمێنێتــەوە تاوەكو ئەوكاتەی رووندەبێتەوە عادل 
عەبدولمەهــدی دەیەوێ پاڵێــوراوەكان چۆن بن و 

پێكهاتەی حكومەتەكەی چۆن دەبێ".
"كورد 29 خاڵی هەیە"

عامــر فائــز، پەرلەمانتــاری هاوپەیمانی فەتح 
بە ســەرۆكایەتی هادی عامــری بە تۆڕی میدیایی 
رووداوی رایگەیانــد، بەپێی ئــەو رێككەوتنەی كە 
لەگــەڵ د.عــادل عەبدولمەهدی كــراوە، لایەنەكان 
بۆ هــەر پۆســتێكی وەزاری كــە بەریاندەكەوێت، 
پێویستە پێنج بەربژێر پێشكەش بكەن و لەلایەن 

عادل عەبدولمەهدییەوە یەكێكیان هەڵدەبژێردرێ.
مەرجەكانــی  باســی  پەرلەمانتــارە  ئــەو 

ســەرۆكوەزیرانی راسپێردراو دەكات بۆ پێكهێنانی 
حكومەت كە داوای كردووە ئازادیی تەواوی هەبێت 
لــە دیاریكردنی وەزیرەكان، لایەنــەكان ژمارەیەك 
بەربژێــر پێشــكەش بكــەن و ئەویــش یەكێكیان 
هەڵبژێرێ، بەڵام سرووشــتی هاوكێشە سیاسی و 
مەزهەبــی و نەتەوەییەكانــی عێراق بەجۆرێكن كە 
ئاسان نییە عادل عەبدولمەهدی بە خواستی خۆی 

حكومەتەكەی پێكبێنێ.
ڤیان سەبری، پەرلەمانتاری پارتی لە پەرلەمانی 
عێــراق، دەڵــێ وەزارەتەكان لەســەر بنەمای خاڵ 
دابەش دەكرێن و دوو ئەندامی پەرلەمان بە خاڵێك 
حیســابە. جێگری سەرۆكی حكومەت بەرامبەر بە 
10 خاڵە، وەزارەتی ســیادی 5 خــاڵ و وەزارەتی 
خزمەتگوزاری 4 خاڵە. ڤیان سەبری گوتی: "پارتی 
ئێستا خاوەنی 13 خاڵە، دەتوانێ جێگری سەرۆكی 

حكومەت و وەزارەتێكی سیادی وەربگرێ". 

گوتیشــی: "بەڵام كێشەیەكی دیكە ئەوەیە كە 
بڕیــاردراوە كابینــەی حكومەت بــۆ 15 وەزارەت 
بچــووك بكرێتــەوە، لەوكاتــەدا بەدەســتهێنانی 

پۆستەكان قورستر دەبن بۆ لایەنەكان".
ئارێــز عەبدوڵلا، نایشــارێتەوە كە پارتی مافی 
وەرگرتنی پۆســتی جێگری ســەرۆكی حكومەتی 
هەیــە لەگــەڵ وەزارەتێــك "ئەگەر پارتــی بیەوێ 
وەزارەتە سیادییەكەش وەربگرێ، دەكرێ پارتی و 
یەكێتی گفتوگۆ بكەن و كێشە نابێت، بەڵام گرنگ 
ئەوەیە لەگەڵ لایەنە سیاسییەكانی دیكەی هەرێمی 
كوردستانیش گفتوگۆ بكەین و لەسەر پۆستەكانی 

دیكە كێشەمان نابێت".
عــادل عەبدولمەهدی، خاوەن كەســایەتییەكی 
سیاســی دیــار و شــارەزای بــواری ئابوورییە، لە 
نەوەدەكانی سەدەی ڕابردوودا، بەهۆی بیروباوەڕە 
سیاسییەكانی دژ بە رژێمی پێشووی سەدام و وەك 
نەیارێكی دەسەڵات، بە غیابی سزای لەسێدارەدانی 
بــۆ دەرچــوو. ئــەو بــە یەكێك لــەو ســەركردە 
عێراقییانــەش ئەژمــار دەكــرێ كــە پەیوەندی و 
نزیكایەتــی زۆری لەگــەڵ ســەركردەكانی كــورد 
هەیــە. وەزیری دارایی عێــراق بووە لە ماوەی 2ی 
حوزەیرانی 2004 تا 6ی نیسانی 2005، لەماوەی 
7ی نیسانی 2005 تا 11ی تەمووزی 2011 یەكێك 
بووە لە جێگرانی ســەرۆك كۆماری عێراق، جەلال 

تاڵەبانی.
هاوپەیمانییەكی نادیار

12 ی ئایــار، ریزبەنــدی سیاســیی عێراقــی 
بــە تــەواوی گۆڕی. ژمــارەی كورســییەكانی ئەو 
لیســتەی نوری مالیكی ســەرۆكایەتی دەكرد، لە 

كورتیی دا و حەیدەر عەبادیش نەیتوانی ژمارەیەك 
بەدەستبهێنێ كە لە كاروانی پێكهێنانی حكومەتی 
نــوێ جێنەمێنــێ. پارتی دیموكراتی كوردســتان 
25 كورســی و یەكێتی نیشــتمانی كوردستان 18 
كورســی و بزووتنەوەی گۆڕان 4 كورسی و نەوەی 
نوێ 4 كورسی و هەریەكە لە كۆمەڵی ئیسلامی و 
یەكگرتووی ئیســامیش بە 2 كورســی، چوونەوە 

پەرلەمانی عێراق.
پێــش ئــەوەی دادگای باڵا لە بەغــدا ئەنجامی 
كۆتایی هەڵبژاردن پەســەند بــكات، بزووتنەوەی 
گۆڕان و كۆمەڵی ئیسلامی و یەكگرتووی ئیسلامی 
و هاوپەیمانــی بــۆ دیموكراســی و دادپەروەری لە 
ســلێمانی هاوپەیمانییەكیان بۆ كاری هاوبەش لە 
بەغــدا و كوردســتان راگەیاند. بەهــار مەحموود، 
ئەندامی فراكســیۆنی گۆڕان لــە پەرلەمانی عێراق 
دەڵێ: "بەهۆی ئەوەی نازانین دوو پەرلەمانتارەكەی 
هاوپەیمانی چی دەكەن، دەبێ بڵێین سێ لایەنەكە 
پرس و را دەكەین كە ئاخۆ چۆن ئەو هاوپەیمانییە 

بخەینەوە گەڕ".
بەڵام ئەحمەدی حاجی رەشــید، پەرلەمانتاری 
كۆمەڵی ئیســامی لە بەغدا، دەڵێ هێشتا نازانین 
ئــەو هاوپەیمانییــە ماوە یان نــا "دەبێ مەكتەبی 
سیاســی حیزبەكان بڕیار بــدەن كە چۆن گفتوگۆ 
لەگەڵ لایەنە عێراقییەكان بكەین بۆ بەشــداری لە 

حكومەت". 
ئەحمەدی حاجی رەشــید پێیوایە هێشتا زووە 
بۆ قسەكردن لەسەر ئەوەی كە بەشداریی حكومەت 
دەكەن یان نا: "چونكە هێشتا عادل عەبدولمەهدی 

گفتوگۆی دەستپێنەكردووە لەگەڵ لایەنەكان".

عادل عەبدولمەهدی بەپێی ژمارەی خاڵ 
پۆست دەداتە لایەنەكان

پارتی

جێگری 
سەرۆكوەزیران 
و وەزارەتێكی 
سیادیمان 
بەردەكەوێ

پێمانباشە 
حكومەتی داهاتوو 
بنكە فراوان بێ

سەرۆكی حكومەت 
دوو جێگری دەبێت و 
یەكێكیان بۆ گۆڕان 
دەبێ

یەكێتی

حەز دەكەین 
لەگەڵ پارتی پێكەوە 
دانوستاندن لەگەڵ 
بەغدا بكەین

پارتی: حكومەتی زۆرینە دروست ناكەین

ئەندامێكی جڤاتی گۆڕانئەندامێكی سەركردایەتی یەكێتی

 )فۆتۆ: رووداو(

پارتی نزیکەی  45%ی  دەنگەکانی ئەم هەڵبژاردنەی بەدەستهێناوە )فۆتۆ: سەرتیپ عوسمان(

مەحموود یاسین كوردی
رووداو - لەندەن

لە یەكــەم پەرلەمانی هەڵبژێردراوی عێراقی دوای 
ســەدامدا، چاوەڕێی دەكــرد ببێتە ســەرۆكوەزیران، 
بــەڵام دواتــر بە یــەك دەنگی نەیاری رەوتی ســەدر 
لــە نێــو ماڵــی شــیعەكاندا، داڵەكە لەســەر شــانی 
ئیبراهیم جەعفەری نیشــتەوە. كاتێك كورد و شــیعە 
و ســوننە كەوتنە تەقە لە ئیبراهیــم جەعفەری، بەو 
مەرجــە پۆســتەكەی جێهێشــت كە ســەرۆكوەزیران 
هــەر لەنێــو ماڵی حیزبی دەعــوە بمێنێتــەوە، بۆیە 
ئەمجارەش عادل عەبدولمەهدی بەخت یاوەری نەبوو، 
نــووری مالیكــی پۆســتەكەی وەرگرت. چوار ســاڵ 
دواتریــش بەڕێككەوتنی ئێران و ئەمریكا، مالیكی لە 

پۆستەكەیدا مایەوە.
بەڵام عەبدولمەهدی بێ پۆســت نەبوو، لە ماوەی 
2005 تاوەكــو 2011 جێگری جــەلال تاڵەبانی بوو. 
لــەو ماوەیــەش ســێ جــار دەستلەكاركێشــانەوەی 

پێشكەشی سەرۆككۆمار كرد.

تەتەری تاڵەبانی
جاری سێیەم لە 2011/7/11 ، تاڵەبانی بە ناچاری 
واژۆی لەســەر وازهێنانەكەی كــرد. بەڵام بەهۆی ئەو 
پەیوەندییە بەهێزەی لەگــەڵ عەبدولمەهدی هەیبوو، 
تاڵەبانــی رایســپارد پەیامێكی بۆ بگەیەنێتە بەشــار 
ئەســەد. جــەلال تاڵەبانی بە خەتی خــۆی نامەكەی 
نووســیبوو، داوای لە بەشــار ئەسەد، سەرۆككۆماری 
سووریا كردبوو واز لە كوشتنی خۆپیشاندەران بهێنێ 

و گۆڕانكاری و چاكسازی لە وڵاتەكەیدا بكات.
عومەر شــێخموس، ئەندامی دەستەی دامەزرێنەی 
یەكێتــی نیشــتمانی كوردســتان و هاوڕێــی دێرینی 
عــادل عەبدولمەهــدی، پەســنی هــاوڕێ دێرینەكەی 
دەدات و دەڵێــت: "عــادل عەبدولمەهــدی پیاوێكــی 
تێكۆشەر و پێشــكەوتنخوازە، ئەگەر پێشتر بكرابایە 
ســەرۆكوەزیران رەنگە ئەو هەموو كارەســاتە بەسەر 

عێراق نەهاتبان".
عادل عەبدولمەهدی هەر چاوەڕێی پۆستەكە بوو، 
بەڵام بۆ جاری سێیەمیش سەرۆكوەزیران لەنێو ماڵی 
دەعوە مایەوە حەیدەر عەبادی بووە سەرۆكوەزیران. 
ئەمجــارە عەبدولمەهــدی پۆســتی وەزیــری نەوتــی 
وەرگــرت، زۆری نەبــرد هەردوو حكومەتــی هەرێمی 
كوردســتان و حكومەتی فیدراڵی لەســەر دۆســیەی 
نــەوت رێككەوتن. بەڵام تەمەنــی رێككەوتنەكە درێژ 
نەبــوو، حەیدەر عەبــادی ســەرۆك وەزیرانی عێراق، 
زۆرجــار بە توانجەوە دەیگوت "ئەوان )كورد( لەگەڵ 
دۆستێكی خۆیان رێككەوتنیان كردووە و جێبەجێشی 

ناكەن".

ماسیگر رزگاریان كردووە
عــادل عەبدولمەهدی لە ســاڵی 1942 لە ناوچەی 
بەتاوین لە بنەماڵەیەكی شیعی لەدایك بووە، باوكی لە 
سەردەمی مەلیك فەیسەڵی یەكەم وەزیری مەعاریف 
بــووە، لــە قوتابخانــە هاوڕێی هەر یــەك لە ئەحمەد 
چەلەبــی و ئەیــاد عەللاوی بووە. خولیای وەرزشــی 
تۆپی باسكە و یارییەكانی گۆڕەپان و مەیدان و مەلە 
بووە. جارێك لە رووباری دجلە خەریك بووە بخنكێ، 

بەڵام ماسیگرەكان رزگاریان كردووە.
عەبدولمەهــدی لەســەردەمی گەنجێتیــدا دەبێتــە 
ئەندامــی حیزبی بەعــس، بــەڵام زوو واز لەو حیزبە 
دێنێ. غالب شــابەندەر، گەورە بیرمەندی عێراقی بە 
)رووداو(ی گــوت: "عادل عەبدولمەهــدی ئەندامێكی 
ئاسایی حیزبی بەعس بووە، بەشداری تاوانەكانی ئەو 
حیزبــەی نەكردووە، جگە لەوە عادل لە بنەماڵەیەكی 

لە خواترسی عێراقیدا گەورە بووە".

عەبدولمەهدی ... شیعە و شیوعی
عادل عەبدولمەهدی لە ساڵی 1963 بەشی ئابووری 
لە كۆلێــژی بەغدا تەواو كــردووە، دوای تەواوكردنی 
خوێنــدن لە وەزارەتــی دەرەوەی عێــراق دامەزراوە. 
پاشــان بۆ خوێندن چووەتە پاریس. لە ساڵی 1970 
ماســتەری لە زانســتە سیاســییەكان بەدەستهێناوە، 
ساڵی 1972 لە ئابووری سیاسی ماستەرێكی دیكەی 
بەدەســتهێناوە، ســەرقاڵی نامەی دكتۆراكەی بووە، 
بــەڵام نەیتوانیــوە تەواوی بــكات. پاشــان چووەتە 
ســووریا و لوبنان، بەڵام بەهۆی هێرشی ئیسرائیل بۆ 

سەر لوبنان گەڕاوەتەوە فەرەنسا.
عــادل عەبدولمەهــدی دوای وازهێنانــی لە حیزبی 
بەعس، دەبێتە شــیوعی، عومەر شێخ مووس دەڵێ: 
"ساڵی 1978 لەگەڵ دكتۆر عادل لە رێگای توركیا و 
ئێرانەوە گەڕاینەوە كوردســتان. لە ناوزەنگ پیاوێكی 
شۆڕشــگێڕی ماوی بوو. سێ هەفتە لەنێو پێشمەرگە 
مایەوە، پیاوێكی قسەخۆش و هاوسەنگ و رۆشنبیرە، 

لە گفتوگۆدا رێزی رای بەرامبەرەكەی دەگرێت".
غالــب شــابەندەریش باســی ســیفەتەكانی ئــەو 
پیاوە دەكات و دەڵێت: "راســتە عادل عەبدولمەهدی 
پێیوایــە شــیعە مەزڵومن، بەڵام پیاوێكــی تائیفی و 
تونــدڕەو نییە، دان بە واقیعی فرەیی عێراقدا دەنێت 

و سیاسییەكی بە سومعەیە".
حیزبــی  ریــزی  لــە  تەمەنێــك  مانــەوەی  دوای 
شیوعیدا، دواتر عادل عەبدولمەهدی دەبێتە كەسێكی 
نزیكی محەممــەد باقر حەكیم. لە ئێران ئەنجوومەنی 
باڵای شۆڕشــی ئیســامی دروســت دەكەن و دەبێتە 

ئەندامی مەكتەبی سیاسی ئەو حیزبە.

بارەگای لە هەرێمی كوردستان بووە
كوردســتان،  باشــووری  راپەڕینــی  دوای  لــە 

عــادل عەبدولمەهــدی نووســینگەیەك لــە هەرێمــی 
چالاكــی  بــۆ  بــەردەوام  و  دەكاتــەوە  كوردســتان 
سیاســی و كۆبوونــەوەی لایەنەكانی ئۆپۆزســیۆن لە 
هەرێمی كوردســتان بــووە. عــادل عەبدولمەهدی لە 
هەڤپەیڤینێكی پێشــووتریدا لەگەڵ )رووداو( دەڵێت: 
"ئاشنایەتیم لەگەڵ بزووتنەوەی كوردی بۆ سەردەمی 
زینــدان دەگەڕێتــەوە كە بــە نامە بیروڕامــان لەگەڵ 
چالاكڤانە كوردەكان دەگۆڕییەوە". هەر لە ناوەڕاستی 
هەشــتاكانەوە بــڕوای بــە چارەســەری سیســتەمی 
فیدراڵی بۆ عێراق هەبووە، لەم بوارەشدا لێكۆڵینەوە 
و توێژینەوەی هەیە. ئەو زۆرجار سەردانی كوردستان 

دەكات و ماڵێكی لە دووكان هەیە.
عومــەر شــێخموس دەڵــێ: "كاك عــادل بیروڕای 
بەرامبــەر مافەكانــی گەلــی كوردســتان زۆر باشــە، 
كەسێكی كوردیش هەر هێندەی ئەو بڕوای بە كێشەی 
كــورد هەیە. بــەڵام كە دەبێتە ســەرۆكوەزیران نابێ 
ئەو هەڵوێستانەی پێشووی وەكو خۆی لێ چاوەڕوان 
بكرێــت، یــان وا هەســت بكەین وەكــو كوردێك بیر 

دەكاتەوە".
عــادل  بەعــس،  رژێمــی  رووخانــی  دوای  لــە 
عەبدولمەهدی پۆســتی وەزیــری دارایی لە حكومەتی 
ئینتیقالی وەرگرت. هەروەها ســەرۆكایەتی كەیســی 
قــەرزە دەرەكییەكانــی عێراقــی كرد كــە دواجار لە 
یانەی پاریــس وڵاتانی خاوەن قەرز 140 ملیار دۆلار 

لە عێراق خۆشبوون.
عــادل عەبدولمەهــدی لــە یەكــەم هەڵبژاردنــی 
پەرلەمانــی عێراقدا لە ســاڵی 2005 بــووە ئەندامی 
پەرلەمــان لــە بازنەی پارێزگای زیقــار. ئەگەرچی لە 
كابینەی حەیــدەر عەبادی، وەزیری نەوت بوو، بەڵام 

لە ساڵی 2016 دەستی لەكاركێشایەوە.
عــادل  پســپۆڕیی  لەبــارەی  شــابەندەر  غالــب 
عەبدولمەهدییــەوە دەڵێ :"شــارەزاییەكی باشــی لە 
ئابــووری و داراییــدا هەیــە وەختی خــۆی بە قەڵەم 
و وەرەقەیــەك حكومەتــی عێراقــی لــە كورتهێنــان 
رزگار كــرد، كاتێك پێشــنیازی كرد بڕی هەزار دینار 
بوتڵــی غــاز گران بــكات، لــە ســەردەمی عەبادیش 
توانــی ئاســتی بەرهەمهێنانــی نەوت بــەرز بكاتەوە 
سەرەڕای خەرجییەكانی شــەڕی داعش، بەڵام توانرا 
مووچەی فەرمانبەران بدرێت و عێراق لە ئیفلاسبوون 

بپارێزرێت".
دوای وازهێنانی لە پۆســتی ســەرۆككۆمار، عادل 
عەبدولمەهدی سەرقاڵی كاری رۆشنبیری، خێرخوازی 
و بــواری پەروەردەیــی بــوو جگــە لەو دوو ســاڵەی 
وەزیری نەوت بوو، رۆژانە ســەرقاڵی نووسین بوو لە 

رۆژنامەی عەدالە كە خۆی خاوەنی ئیمتیازی بوو.
عــادل عەبدولمەهــدی خێزانــدارە و دوو كــوڕ و 
دوو كچــی هەیــە، زمانەكانی فەرەنســی و ئینگلیزی 
بــۆ  نوێــژی عیشــا دەخەوێــت و  دەزانێــت، دوای 
نوێــژی بەیانــی هەڵدەســتێ. ســەرەڕای باكگراوندە 
ئیســامییەكەی، بەڵام كەســێكی كراوەیە، حەزی لە 
مۆســیقای رۆژهەڵاتییە و لە بارەی ژنانیشەوە دەڵێ: 
"ژنانــی شــام جوانــن، ژنانــی هۆڕەكانــی عێراقیش 

چاویان جوانە". 

لە لوبنان دانرا
دوای هەڵبژاردنی بەرهەم ساڵح بە سەرۆككۆماری 
عێــراق لــە دووی ئۆكتۆبــەردا، ئێــوارەی هەمان رۆژ 
عــادل عەبدولمەهدی بۆ پێكهێنانــی حكومەتی نوێی 
عێراق راســپێردرا، دوای ئەوەی فەتح و ســائیرون لە 
یەكــدی نزیكبوونــەوە، نــاوی عەبدولمەهدیش كەوتە 

سەر زاران. 

بە گوێــرەی راپۆرتێكی ماڵپــەڕی )ئەلمۆنیتەر(، 
نزیكبوونــەوەی ســائیرون و فەتح دەشــێ لە لوبنان 
بناغــەی بــۆ دانرابــێ. بەگوێــرەی ســەرچاوەیەكی 
سیاسیی لوبنانی كە بە مەرجی ئاشكرانەكردنی ناوی 
قسەی بۆ ماڵپەڕەكە كردووە، موقتەدا لە سەرەتاكانی 
مانگی ئەیلول كۆبوونەوەیەكی گرنگی لەگەڵ حەسەن 
نەســروڵڵا، سەركردەی حیزبوڵڵای لوبنان سازداوە و 
تێیدا قاســم ســولەیمانی، فەرماندەی باڵای ســوپای 
قودســی سەر بە سوپای پاسدارانی ئێرانیش بەشدار 
بووە. ســەرچاوەكە بە ماڵپەڕەكــەی راگەیاندووە كە 
هەرسێ لایەن لەســەر ئەگەرەكانی ریككەوتن لەسەر 
كاندیدێك قســەیان كردووە و دواجاریش لەسەر عادل 

عەبدولمەهدی رێككەوتوون.
خەونەكــەی عــادل عەبدولمەهدی هاتــەدی، بوو 
بە ســەرۆكوەزیران. دەبێ لە مــاوەی مانگێكدا ناوی 
ئەندامانــی كابینەكەی رادەســتی پەرلەمان بكات بۆ 

ئەوەی متمانەی پێبدرێ.
عومەر شــێخموس دەڵێ: "كاك بەرهەم ســاڵح و 
كاك عــادل دوو كەســی زۆر بــاش و چاكن. دەتوانن 
خزمەتــی گەلانــی عێــراق بكــەن. كاك بەرهەم خۆم 
پێمگەیانــدووە، دەیناســم و كاك عادلیــش دۆســتی 
دێرینمە، كەسێكی پاك و دڵسۆزە و كەسێكی لیبراڵ 
و كراوەشــە، بۆیــە تیمێكی بەهێز دەبــن لە عێراق، 
جگــە لەوە كاك عادل لە بنەماڵەیەكی دەوڵەمەندە و 

كەسێكی گەندەڵ نییە". 
دەركەوتنی مەهدی كۆتایی بە 15 ساڵ حوكمڕانی 
حیزبــی دەعوە لە عێراق هێنا، بــەڵام عەبدولمەهدی 
دەبێ لە ماوەی ساڵێكدا بۆ موقتەدا سەدر، سەرۆكی 
رەوتی ســەدری بسەلمێنێ كە حكومەتەكەی جیاوازە 
لەوانەی رابردوو، ئەگەرنا بەدوور نازانرێ یەك ملیۆن 
خۆپیشــاندەر بــەر دەرگای لێبگــرن، رەنگە ئەوكات 
عــادل عەبدولمەهدی بەرگەی گوشــار نەگرێ و وەكو 
عادەتی هەمیشــەیی، ئیســتیقالەكەی نێــو گیرفانی 

دەربهێنێ. 

زریپۆشی BMP-3ی رووسی گەیشتنە عێراق
رووداو - بەغدا 

ســوپای عێراق بۆ جاری دووەم زریپۆشــی دروســتكراوی رووسی لە جۆری BMP-3 بەدەســت گەیشت و بەمنزیكانە دەخرێتە ژێر خزمەتی 
هێزەكانی وشكانی. بەگوێرەی میدیاكانی عێراقی بەشی دووەمی زریپۆشەكانی دروستكراوی رووسی لە جۆری BMP-3 رادەستی سوپای عێراقی 

كراوە. بەمنزیكانەش بەسەر یەكە سەربازییەكانی هێزەكانی وشكانی دابەش دەكرێن. سوپای عێراق پێشتر خاوەنی زریپۆشی BMP-1 بووە، بەڵام 
زریپۆشــی BMP-3 دوایین مۆدێلی بەرهەمی ســەربازیی رووســیایە و پشــت بەتەكنۆلۆژیای مۆدێرن دەبەستێت. زریپۆشی BMP-3 دوو بۆمبهاوێژی 
جۆری 100 ملم و 30 هەیە لەگەڵ سێ دۆشكەی 7.62 ملم و خاوەن بزووێنەرێكی بەهێزە و گونجاوە بۆ بەكارهێنانی لە هەموو جۆرە كەشوهەوایەكدا.

راپۆرت

نەوزاد مەحموود
رووداو- سلێمانی

دان  ئیســامی  یەكگرتــووی  ســەركردەكانی 
بــەوەدا دەنێــن كــە كەمبوونــەوەی دەنگەكانیــان 
لــە هەڵبژاردنــی 30ی ئەیلــول، تەنیــا پەیوەندی 
بــە "ســاختەكاری" نییــە لــە هەڵبژاردنــدا. لــە 
حیزبــەدا  ئــەو  ســەركردایەتی  كۆبوونەوەكــەی 
"بەخۆداچوونەوە" وەك پێویســتییەكی بێ ئەملاولا 
بینــرا. ســەركردەیەكی یەكگرتوو دەڵێت لە رۆژانی 
داهاتــوودا، ئەو خاڵە لاوازانە دەستنیشــان دەكەن 

كە بوونە هۆی كەمبوونەوەی دەنگەكانیان.
لە زۆربەی هەڵبژاردنەكاندا یەكگرتووی ئیسلامی 
كوردســتان دروشمی چاكســازی بەرزكردووەتەوە، 
بــەڵام ئەنجامەكانــی هەڵبژاردنــی 30ی ئەیلــول، 
كردووەتــە  یەكگرتــوودا  لەنێــو  چاكســازی 

پێویستییەكی حەتمی.
یەكگرتــووی ئیســامی لــە هەڵبژاردنــی خولی 
چوارەمــی پەرلەمانی كوردســتان لە ســاڵی 2013 
بــە تەنیا 186 هەزار و 741 دەنگی هێنابوو. بەڵام 
ئــەم هەڵبژاردنە كە لەگەڵ بزووتنەوەی ئیســامی 
و پارتــی چاكســازیی گەشــە هاوپەیمانێتییەكیان 
بەنــاوی )بــەرەو ئیســاح( پێكهێنابــوو، بەپێــی 

ئەنجامــی بەرایی جیاكردنەوەی %95ی دەنگەكان 
81 هــەزار و 738 دەنگی هێنــاوە. واتە لە ماوەی 

خولێكدا 105 هەزار دەنگی لەدەستداوە.

هەڵەكان دەستنیشان دەكەن

رۆژی 2018/10/6 ئەنجوومەنی ســەركردایەتی 
یەكگرتووی ئیســامی بە سەرپەرشتی سەلاحەدین 
بەهائەدیــن، ئەمینداری گشــتی، لەبارەی ئەنجامی 
هەڵبژاردنــی 30ی ئەیلــول كۆبــووەوە. ئەندامێكی 
كۆبوونەوەكــە  دوای  یەكگرتــوو  ســەركردایەتی 

بــە)رووداو(ی گــوت، ئەنجامەكانــی هەڵبژاردنمان 
زۆر  ســاختەكاری  پێمانوایــە  و  رەتكردووەتــەوە 
لەلایەن پارتی و یەكێتییەوە كراوە: "بەڵام بڕواشمان 
وابوو كەمبوونــەوەی دەنگەكانمان تەنیا پەیوەندی 
بــە ســاختەكارییەوە نییە. هەڵــە و كەموكووڕییە 

نێوخۆییەكانیش، قسەیان لەبارەوە كرا".
ئیســامی  یەكگرتــووی  ســەركردەیەی  ئــەو 
هەروەهــا  بڵاوبكرێتــەوە،  نــاوی  نەیویســت  كــە 
دەڵــێ: "یەكگرتــوو بڕیاریداوە بەخۆیــدا بچێتەوە. 
بەدڵنیاییەوە بەخۆداچوونەوەی جددی دەكەین، لە 
رۆژانی داهاتوودا پرۆژەیەك یان نەخشەیەك بۆ ئەو 

مەبەستە ئامادە دەكرێ".
 

بادینان و سلێمانی

لــە  كــە  كوردســتان  ئیســامی  یەكگرتــووی 
شەشــی شــوباتی 1994 دامەزراوە، تا ئەو رۆژەی 
بزووتنــەوەی گــۆڕان دامــەزرا، لــەدوای پارتــی و 
یەكێتییــەوە حیزبی ســێیەمی هەڵبژاردنەكان بوو، 
بەڵام هەڵبژاردن دوای هەڵبژاردن دەنگی لە كورتی 

داوە، ئێستا حیزبی شەشەمی هەڵبژاردنەكانە. 
كەمبوونــەوەی دەنگەكانی ئــەو حیزبە، كادر و 
گەنجانــی نێــو یەكگرتووی زۆرتر هێناوەتە قســە. 

یەحیا نەوزەر، بەگشتی وای دەبینێ كە شكستهێنانی 
بەهــاری عەرەبی یەكێك لە هۆكارەكانی لاوازبوونی 
ئیســامییەكانە. دەشڵێت: "بەڵام لەم هەڵبژاردنەدا 
ئەوانــەی بایكۆتی دەنگدانیان كرد ئیســامییەكان 
بوون، ئەوان بە دەنگنەدان ئیســامییەكانیان ســزا 
دا، چونكە تێگەیشتوون لەوەی هەڵبژاردن دۆخەكە 

ناگۆڕێ و رێگایەكی رێزلێنەگیراوە".
یەحیــا نەوزەر دەڵــێ دەمێكە لەنێو جەماوەر و 
بەشێك لە بەرپرسانی یەكگرتوو ئەو رایە هەیە كە 
دەبــێ یەكگرتوو زۆرتر بایەخ بە بواری پەروەردە و 
بانگەواز بدات و كادرەكانی ئەوەندە بە سیاسەتەوە 

سەرقاڵ نەكات.
لــە چەند ســاڵی رابردوودا، هەمیشــە رەخنەی 

لەنێــوان  كــە  دەگیــرا  یەكگرتــوو  لــە  ئــەوەش 
رێكخســتنەكانی بادینــان و ســلێمانیدا، زمانێكــی 
یەكگرتووی نەبووە بۆ خوێندنەوە و گوازرشــتكردن 
لــە رووداوەكان. یەحیــا نــەوزەر، رێكخســتنەوەی 
بادینان و ســلێمانی بە یەكێك لە چاكســازییەكان 
ناودەبــات و دەڵــێ "راگرتنی هاوســەنگی لە نێوان 

بادینان و سلێمانی لەسەر ئەم حیزبە كەوت".

دۆزینەوەی خۆڵەمێشییەكان

ئەبوبەكــر عەلــی، نووســەر و شــرۆڤەكارێكی 
ئیســامییە. لەدواهەمیــن كۆنگــرەی یەكگرتــوودا 
یــەك لــە بەربژێــرەكان بوو بۆ وەرگرتنی پۆســتی 
ئەمینداری گشــتی. ناوبراو بە داخە كە ســەركردە 
و ســەركردایەتی لایەنە ئیســامییەكان نەیانتوانی 
بەگوێرەی پێویست لەم هەڵوێستە بگەن، بۆ ئەوەی 
لە كات و هەلومەرجی گونجاودا، بەخۆیاندا بچنەوە و 
خۆیان نوێ بكەنەوە و لەگەڵ پەرەسەندنەكانی نێو 
كۆمەڵگــە و بە تایبەتیش ئاڕاســتەی بیركردنەوەی 
نەوەی نوێ خۆیان بگونجێنن. بۆ ئەوەی دووچاری 

دابڕان و لەشداهێزران و پەراوێزكەوتن نەبن.
ئــەو دەڵــێ: "ئیســامیەكان لــە ســەردەمێكدا 
نزیكــەی 350 هەزار دەنگیــان هەبوو. خاوەنی 17 

كورســی پەر‌لەمانی كوردســتانیش بــوون. كەچی 
ئێســتا بە هــەر هەموویانــەوە ناگەنــە 200 هەزار 
دەنگ و ژمارەی كورسییەكانیشیان بۆ نزیكەی 13 

كورسی دابەزیوە".
یەكگرتــووی  دیكــەی  بەرپرســێكی  بــەڵام 
ئیســامی كــە حەزی نەكــرد نــاوی بڵاوبكرێتەوە، 
كێشــەكە لــەوەدا دەبینــێ كــە یەكگرتــوو "لەنێو 
دەنگە خۆڵەمێشــییەكاندا نــاژی و نایاندۆزێتەوە"، 
چونكــە وەك ئــەو باســی كرد "لەمــاوەی ئەو دوو 
هەڵبژاردنەی پەرلەمانی كوردســتاندا زیاتر لە 300 
هــەزار دەنــگ زیادبوون، بــەڵام زۆر بــە كەمی بۆ 

ئیسلامییەكان چوون".

شیعییەكی كۆنە شیوعی 

بەخۆیدا دەچێتەوە

عادل عەبدولمەهدی 
تەتەری تاڵەبانی 
بووە بۆ لای ئەسەد

"ئیسلامیەكان 
سەردەمێك 350 هەزار 
دەنگیان هەبوو، كەچی 
ئێستا بە هەموویان 
ناگەنە 200 هەزار دەنگ"

ماڵێكی عادل 
عەبدولمەهدی لە 
دووكانە

عومەر شێخموس

كوردێكیش 
هەر هێندەی 
عەبدولمەهدی بڕوای 
بە كێشەی كورد 
هەیە 

غالب شابەندەر

 بە قەڵەم و 
كاغەزێك كێشەی 
كورتهێنانی 
بودجەی چارەسەر 
كرد

یەحیا نەوزەر

دەبێ یەكگرتوو 
لە سیاسەت 
دووربكەوێتەوە

بەرپرسێكی یەكگرتوو

زۆربەی ئەوانەی 
نەچوونە دەنگدان 
دەنگدەری ئیسلامی 
بوون

یەكگرتووی ئیسلامی 105 هەزار دەنگی لەدەستداوە

عادل عەبدولمەهدی.. ئەو پیاوەی هەمیشە 
ئیستیقالەكەی حازرە 

رۆژ عەلی زاڵە 
رووداو - گوانتانامۆ

گوانتانامــۆ و دادگا ســەربازییەكەی هەفتەیــەك 
ســەرقاڵی كەیســی یەكێــك لە ســەرانی ئەلقاعیدە 
بوون. ئەو كەســە، نەشوان عەبدولڕەزاقە كە پێشتر 
لە میدیــاكان و لە چەند كتێبێكدا وەكو ســەركردە 
كوردەكــەی ئەلقاعیــدە نــاوی دەبــرا. )رووداو( بۆ 
دەستكەوتنی وەڵامی چەند پرسیارێك لە گوانتانامۆ 
بوو، ئایا نەشوان كوردە؟ خەڵكی كوێیە؟ چۆن بووە 

هاوكار و راوێژكارێكی نزیكی ئوسامە بن لادن؟
رێگەی گەیشتن بە گوانتانامۆ

رێگەی گەیشــتن بــە گوانتانامۆ تەنیا ســوپای 
ئەمریكایــە. گەشــتی رووداو بــۆ گوانتانامــۆ لــە 
فڕۆكەخانــەی ســەربازیی ئاندروزەوە دەســتیپێكرد 
كە نزیكەی 20 كیلۆمەتر لە واشــنتنی پایتەختەوە 
دوورە و هەمان فڕۆكەخانەیە كە ســەرۆكی ئەمریكا 
بەكاری دەهێنێ. فڕۆكەی ئێرفۆرس وەن كە فڕۆكەی 

سەرۆكایەتی ئەمریكایە، لەوێوە گەشت دەكات.
سەعات شەشــی بەیانی گەشــتینە بەر دەرگای 
فڕۆكەخانەكــە. لــەوێ خانمێكــی رووخــۆش، بــە 
جلوبەرگی مەدەنییەوە پێشــوازی لێكردین و گوتی: 
"مــن فەرماندە كاندیس ترێشــم، لێرە بــەدواوە من 
كارەكانتان بەڕێدەكەم، بەڵام خۆم ناتوانم لەگەڵتان 

بێم ببوورن".
ترێــش ئاگاداری كردینەوە كە فڕۆكەكەمان كاژێر 
10:20 خولەك دەفڕێ، بەڵام گوتیشــی "لە ئاندروز 
زوو زوو كاتــی هەســتان و نیشــتنەوەی فڕۆكەكان 
دەگۆڕێــن". هــەر واش بــوو. پێــش ســەعات 10 
ســەربازێك هاتــە ژوورەوە و بــە دەنگێكی گڕ و پڕ 
گوتی: "گەشــتەكەتان دواكەوتووە بۆ سەعات 12ی 
نیــوەڕۆ". گوێــم لێبوو یەكێك بــە هاوڕێكەی گوت: 
"رەنگــە ترەمپ یان جێگرەكەی گەشــتیان هەبێت" 
ســەربازەكەش كە هەواڵــی دواكەوتنەكەی پێداین، 
هەر ئەوەندەی گوت كە :"كاتی هەستانی فڕۆكەكەی 
ئێوە لەگەڵ كاتی فڕۆكەیەكی دیكەدا هاوكاتە، بۆیە 

گەشتەكەی ئێوە كەمێك دوادەكەوێ".
رۆژنامــەی مەیامــی  رۆژنامەنووســێكی  مــن و 
هێراڵــد بڕیارماندا بچینە بازاڕی نێو فڕۆكەخانەكە و 
هەندێك پێداویستی بكڕین. بۆ ئەوەی لە تەرمیناڵی 
بــوو  پێویســت  دەرەوە،  بچینــە  فڕۆكەخانەكــە 
كەسێكی سەربازیمان لەگەڵدا بێت، فەرماندە ترێش 

پێشمانكەوت.

كە گەیشتینەوە بەردەم تەرمیناڵەكە، سەعات 11 
بوو، رۆژنامەنووســەكەی مەیامی هێراڵد ئافرەتێكی 
بە تەمەن بوو، زیاتر لە 11 ســاڵە راپۆرت لەســەر 
پێنتاگــۆن و كاروبــاری ســەربازی و گوانتانامــۆ 
دەنووسێت، تەنیا فریای كێشانی جگەرەیەك كەوت 
كاتێك ئاگادار كراینەوە كە كاتی فڕینی فڕۆكەكەتان 
بــۆ گوانتانامۆ نزیك بووە. بەپەلە بە چەندین خاڵی 
پشكنیندا تێپەڕبووین و دواجار سواری فڕۆكەكەمان 

بووین.
نزیكەی دوو هەفتە لە رێگەی نامەی ئەلیكترۆنی 
)ئیمەیــل( لەگــەڵ ترێش لــە پەیوەندیدابــووم، لە 
ئیمەیلەكانــدا رێســا و یاســاكانی كاری میدیایی لە 
گوانتانامــۆ روون كرابووەوە. كۆمەڵێك رێوشــوێنی 
زۆر توندی تێدابوون كە چەندینجار گومانی دروست 
دەكرد لەوەی بتوانرێت هیچ كارێك بكرێت لە ژێر ئەو 
رێسا توندانەدا. وا دەردەكەوت كە بانگهێشتی میدیا 
بۆ ئەوەیە تەنیا بە چاو دۆخەكەیان پێ نیشان بدەن 
و بەو شێوەیەش لە شەڕی مافی ئازادیی دەربڕین و 

میدیا خۆیان بدزنەوە.
لەو فڕۆكەخانەیەدا رەنگ و دەنگی ســەربازی لە 
هەمــوو كون و قوژبنێك ئامــادەن. لە بری پۆلیس، 
سەرباز جانتات دەپشكنن. كۆمەڵێك سەربازی كچ بە 
پلەی عەریف كارەكانی فڕۆكەخانەت بۆ رایی دەكەن. 
بلیتی فڕۆكەت نییە، هەموو سووچێك كامێرای لێیە.
 لە تەرمیناڵــی فڕۆكەخانەكە نزیكەی 50 كەس 
چاوەڕێیــان دەكرد. رێك لە بەرامبەر مندا، دوو پیاو 
دانیشــتبوون. تۆزێــك خۆم بۆ لایــان چەماندەوە و 
پێمگوتن: "پەیوەندی ئێوە بەو دادگا ســەربازییەوە 

كە بۆی دەچین، چییە؟". 
یەكەمیــان گوتــی مــن جەنەراڵێكــی ســوپام و 
تایبەتمەندیم لە بواری یاســادایە. ئــەو بەڕێوەبەری 
هەموو تیمی پارێزەرانی دادگای سەربازیی گوانتانامۆ 
بــوو. ئەوی دیكە گوتــی: "من وەكو ئەو گرنگ نیم، 
تەنیا عەقیدێكم و پارێزەری خالید شێخ محەممەدم". 
بــە زەردەخەنەیەكیشــەوە گوتی :"دڵنیــام، خالید 
دەناســیت". خالید شــێخ محەممەد، بــە یەكێك لە 
پلاندانەرانی هێرشەكەی 11ی سێپتەمبەر دادەنرێ، 
لــە ئاداری 2003 لە پاكســتان رفێنرا و ئێســتا لە 

گوانتانامۆیە.
نیشتنەوە لە گوانتانامۆ

فڕۆكەكەمــان لــە گوانتانامۆ نیشــتەوە. چووینە 
ژوورێكــی بچــووك. ســەربازێك داوای پاســپۆرت و 
مۆڵەتی چوونە ژوورەوەی لێكردین. بۆ هەر كەسێك 
سەربازێك دانرابوو تاوەكو رێنوێنی بكات. سەربازێكی 
گەنج بەرەو رووم هات و سڵاوی لێكردم. ناو و هەموو 

شتێكی منی دەزانی.
بۆ ئەوەی بگەینە كەمپە سەرەكییەكە، پێویست 
بوو بە بەلەم ئاوێك ببڕین كە گوانتانامۆی كردووە بە 
دوو بەشەوە. كامپی زیندانەكەی گوانتانامۆ لەو بەشەی 
دیكەی گوانتانامۆیە. گەیشتینە كامپە سەرەكییەكە، 
خانمێك بەخێرهاتنی كردین و فەرمووی لێ كردین بۆ 
سەنتەری میدیای گوانتانامۆ و گوتی پێویستە بۆتان 
روون بكەمەوە كە نابێت وێنەی چی بگرن و دەتوانن 
وێنــەی چی بگرن. نابێت لە راپۆرتەكانتاندا باســی 
ســەربازەكانمان بكــەن. نابێت وێنەی ســەرچاوەی 
ئــاوی خواردنــەوە و كارەبا و زیندانــەكان بگرن. لە 

ژووری دادگادا جگە لە قەڵەم و كاغەز هیچ شــتێك 
نابەنە ژوورەوە. ئەگەر داواكارییەكتان بۆ وێنە گرتن 
هەیــە، دەبێت بۆمان بنێــرن و ئێمە لە كۆبوونەوەدا 
بڕیــاری لەســەر دەدەین. كاتێكیش وێنــە و ڤیدیۆ 
دەگرن، دەبێ بەشــی راگەیاندنی گوانتانامۆ بیبینێ 

و رەزامەندی لەسەر بدات.
نەشوان ئامادە نەبوو

بڕیــار بوو رۆژی دواتر نەشــوان عەبدولڕەزاق كە 
بە كوردێكی نێو ســەركردایەتی ئەلقاعیدە ناسراوە، 
لە سەعات نۆی بەیانی دادگایی بكرێت. پرۆسەكەش 
ســێ ســەعات بخایەنێ. ئێمە ســەعاتێك زووتر لە 

هۆڵەكە ئامادە بووین.
ســەعات نۆ ســەربازێك هاتە هۆڵــی دادگاییەكە 
و چەند هۆشــدارییەكی پێداین: پێكەنین بە قسەی 

هەر كەســێك لــەژووری دادگا قەدەغەیــە، خەوتن، 
وێنەكێشــان، ســكێچكردن قەدەغــەن. هــەر كــە 
ســەربازەكە تــەواو بوو، مولازمێك هاتــە ژوورەوە و 
گوتی دادگاییەكە دواخراوە بۆ سەعات 12. دڵنیاش 

نین ئەمڕۆ دادگاییەكە بەڕێوەدەچێت یان نا. 
ســەعات چوار دانیشــتنی دادگا دەســتیپێكرد. 
چاوەڕێ بووم، نەشوان ببینم و گوێی لێ بگرم تاوەكو 
بزانم بە چ زمانێك قسە دەكات؟ چی دەڵێت؟ كوردە 

یان عەرەبە؟ بەڵام ئەو نەهات بۆ دادگا.
نەشوان نەخۆشیی بڕبڕەی پشتی هەیە. دەگوترێ 
ســاڵی رابــردوو رۆژێــك لــە ژووری زیندانەكەیــدا 
كۆنترۆڵی بەشی خوارەوەی جەستەی لەدەستدابوو. 
پێنتاگۆن خێرا تیمێكی پزیشكی لە ئەمریكاوە نارد 
و نەشــتەرگەرییان بۆ كرد، لەو كاتەشەوە تا ئێستا 
چوار نەشــتەرگەری دیكەی بۆ كراوە. ئێســتاش بە 
گۆچان و لە عەرەبانەی هاندیكاپدا هاتوچۆ دەكات. 
دۆخی تەندروستیی نەشوان وایكردووە چەند جارێك 

دادگاییەكەی دوابخرێت.
ئــەو دانیشــتنەی دادگا بــۆ مایــكل لیبەرتــۆ 

كــە عەقیدێكــی مارێنــزە، یەكەم دانیشــتنی دادگا 
بــوو وەكــو دادوەری نوێــی دادگا ســەربازییەكەی 
گوانتانامــۆ. دانیشــتنەكەی بــۆ هــۆكاری نەهاتنی 
نەشوان عەبدولڕەزاق تەرخان كرد. لە دانیشتنەكەدا، 
ئەفســەرێكی بەشی تەندروســتی كە دادگا ناوەكەی 
بەنهێنــی هێشــتەوە، ئامادەبوو تا گەواهی لەســەر 

دۆخی تەندروستی نەشوان بدات. 
ئەفســەرەكە لە گەواهینامەكەیدا وەڵامی هەردوو 
تیمی داواكار )كە نوێنەرایەتی حكومەتی ئەمریكای 
دەكرد( و تیمی پارێزەرەكانی نەشــوان )كە لەلایەن 
دادگای ســەربازییەوە بــۆ داكۆكــی لــە نەشــوان 
دابینكراوە( خســتە بــەردەم دادوەر. تیمــی داواكار 
پێیانوابوو نەشــوان دەتوانێت ئامادەی دانیشتنەكە 
بێــت، بــەڵام رەنگە هەندێك ناڕەحەتی بۆ دروســت 
بكات. داوایان لە دادوەر كرد رێگە نەدرێت دادگا بە 

ئارەزووی نەشوان بەڕێوەبچێت. 

لەبەرامبــەردا تیمــی پارێزەرەكانی نەشــوان كە 
ئەوانیــش پلــەی ســەربازییان هەبــوو، دەیانگــوت 
ئەگــەر ئامادەبوونی نەشــوان لــە دادگا ببێتە هۆی 
ناڕەحەتبوونی، ئەوە دەچێتە قاڵبی ئەشكەنجەدانەوە.
دوای كاژێرێــك لە بێنەوبەردەی نێوان هەردوولا، 
دواجــار دادوەر بڕیــاری دا كــە نەشــوان دەتوانێت 
ئامــادەی دادگا بێــت و دەشــتوانن بــە زەبری هێز 

راپێچی دادگای بكەن، بەڵام ئەو كارە ناكەن.
لەكاتی ئەم مشتومڕەدا، نەشوان لە زیندانەكەیدا 
جارێكــی دیكە ئازارێكی توندی پشــت لێیدابووەوە. 
ئەفســەری تەندروستی ســەردانی كردبووەوە، رۆژی 
دواتــر رایگەیانــد كــە پێیوانییە نەشــوان بتوانێت 
لــەم هەفتەیــەدا ئامــادەی دانیشــتنی دادگا بێت. 
لەبەرئەوەش دانیشــتنی دادگا كە بڕیار بوو لە رۆژی 
28ی ئەیلــول بەڕێوەبچێت، دواخرا بۆ رۆژی پێنجی 

مانگی داهاتوو.
نەشوان كوردە؟

لــە  دەرەوە،  هاتینــە  دادگا  هۆڵــی  لــە  كــە 

پارێزەرەكانی نەشــوانم پرســی: نەشــوان چ جۆرە 
كەســێكە؟ باكگراوندی چییە؟ هەندێك میدیا وایان 
بڵاوكردبــووەوە كــە كوردە، ئەوە تا چەند راســتە؟ 
پارێزەرەكانــی، ئــەو بــە كەســێكی بــە ئــەدەب و 
رەوشتبەرز و ئارامگر و زیرەك وەسف دەكەن، بەڵام 
زۆر بە روونی و بەبێ دوودڵی كوردبوونی نەشوانیان 

رەتكردەوە.
ئــەی بــۆ وا بڵاوكراوەتــەوە كە كــوردە؟ ئادەم 
سێرشــۆڵد كــە پارێــزەری ســەرەكی كەیســەكەی 
نەشوانە، گوتی "بۆ ئەم بابەتە قسە لەگەڵ پارێزەر 

ئەیمی كووپەر بكە".
كــە گەڕامــەوە ســەنتەری میدیــای گوانتانامۆ، 
یەكسەر تەلەفۆنم بۆ ئەیمی كرد. ئەیمی كە كچێكی 
گەنجە، پارێزەری پێشــووتری نەشوان عەبدولڕەزاق 
بووە. پلــەی فەرماندەی هێــزی دەریایی ئەمریكای 

هەیە و هەر بە فەرماندە ئەیمی دەناسرێت.

ئەیمــی زۆر بەڕێــزەوە گوتــی هەر پرســیارێكت 
هەبێت بەخۆشــحاڵییەوە وەڵامــت دەدەمەوە، بەڵام 
هەندێك لە پرسیارەكان دەبێت لەگەڵ چەند كەس و 
لایەنێك باس بكەم و بزانم تا چەند دەتوانم وەڵامت 
بۆ بنێرمــەوە. من داوای كۆپییەكی جنســیەكەی و 
نــاوی عەشــیرەتەكەی نەشــوانم كردبوو. ئــەم دوو 
زانیارییە بۆ ئەوەی ئەیمی بتوانێت بڵاویان بكاتەوە، 
پێویستە لەگەڵ پارێزەران و نەشوان خۆی و هەندێ 

لایەنی دیكە گەنگەشەی بكات.
دواتــر لــە ئیمەیڵێكــدا، ئەیمــی بــە )رووداو(
ی راگەیانــد كــە "بــە داوای لێبوردنــەوە.. ناتوانــم 
كۆپییەكی جنســییەكەی نەشــوانتان بدەمێ، بەڵام 
دەربارەی عەشیرەتەكەی، نەشوان ئێستا بە نەشوان 
ئەلتەمر دەناسرێت، وەكو خۆشت دەزانیت تەمر واتە 
خورما. ئەو لە هۆزی یان خێزانی خورمافرۆشــانە". 
ئەیمی گوتیشــی: "دڵنیا نیم لــەوەی كە ئەوە ناوی 
عەشیرەتەكەیەتی یان ئەو ناوەی چۆن پێدراوە، بەڵام 
باپیری نەشوان بازرگانی خورما بووە، لەبەرئەوەشە 

ئەو ناوەیان هەیە".
ئەیمی زانیاری دیكەشــی دامــێ :"دایك و باوكی 
نەشــوان هەردووكیــان لــە مووســڵ لەدایكبوونــە. 
باوكــی بەڕێوەبــەری قوتابخانەیەكــی ســەرەتایی 
بووە لە مووســڵ. نەشــوان خوێندنی ناوەندی تەواو 
كــردووە. دوای تەواوكردنــی خزمەتی ســەربازی لە 
1988 گەڕاوەتەوە مووســڵ و لەگەڵ باوكی خورمای 

فرۆشتووە و شۆفێری تاكسی بووە".
چۆن كرا بە كورد؟

ئــەوەی ئەیمی و هەمــوو پارێزەرەكانی دیكە بە 
)رووداو(یــان گوت، چیرۆكێكی سەرنجڕاكێشــە كە 
چۆن نەشــوان ناوی بە "كورد" رۆیشــت. نەشوان لە 
مانگی ئۆكتۆبەری 2006 لە غازی عەنتاب لە توركیا 
لە رێگەی چوونی بۆ سووریا و عێراق لەلایەن پۆلیسی 
توركیاوە دەســتگیر كرا و دواتر رادەستی CIA كرا. 
ئــەو كاتە، رۆژنامەنووســی تورك رووشــەن چاكیر، 
هەواڵێك لەسەر دەستگیركردنەكەی دەنووسێ، بەڵام 
كەس لێی ناكڕێ. دواتر كەمێك دەستكاری ناوەڕۆكی 
هەواڵەكە دەكات و دەنووسێت نەشوان كوردە. ئیدی 
چەندین میدیای ئەمریكی و جیهانی لەنێویاندا فۆرین 
پۆڵەسی هەواڵەكەی رووشەن دەكەن بە سەرچاوە و 

نەشوان وەكو كوردێكی ئەلقاعیدە دەناسێنن.
لە ئاداری 2017 ســێ لە پارێزەرەكانی نەشــوان 
دەچنە ئیســتانبوڵ و داوا لە رووشەن چاكیر دەكەن 
بەڵگەی كوردبوونی نەشــوانیان نیشان بدات. بەڵام 
رووشــەن دەڵێت، هیچ بەڵگــەی كوردبوونی ئەوم لا 
نییە. ئەوەندە دەزانم لە باكووری مووسڵ لەدایكبووە، 
بۆیە پێموابوو كە كــوردە. یەكێك لە پارێزەرەكانی 
نەشــوان پێیگوتــم: "رووشــەن گوتوویەتــی جاری 
یەكەم ویســتم هەواڵەكە بڵاوبكەمەوە، كەس بڵاوی 
نەدەكردەوە. ئەوكات لە توركیا رق و كینەیەكی زۆر 
بەرامبەر كورد هەبوو، بۆیە نووسیم نەشوان كوردە. 

بەوشێوەیە هەواڵەكەم بڵاوكرایەوە". 
هەموو ئەو پارێزەر و كەسانەی كە قسەم لەگەڵ 
كردن، دەڵێن نەشــوان زۆر ســوورە لەســەر ئەوەی 
كە ئەو كورد نییە، ئەو هەواڵە ناڕاســتانەش بێزاری 

دەكەن.
لەوێ پرســیارم كرد، میدیاكان چۆن كەوتنە ئەو 
هەڵەیە و بە قسەی چاكیر باوەڕیان كرد؟ پێیانگوتم 

چەند هۆكارێك هەبوون كە بڕوا بەو رۆژنامەنووســە 
بكەن. لەوانە نەشوان چاوی شینە و پێستی سپییە 

و لە عەرەبی ناوچەكە ناچێ.
كەســێكی دیكــە كــە لــە هەمــوو دانیشــتن و 
قســەكردنێكدا لەگەڵ نەشــوان ئامادەیە، پێیگوتم: 
"هۆكارێكی دیكەی ئەو هەڵە تێگەیشتنە لە نەشوان 
ئەوەیە ئەوكاتەی لە ئەفغانســتان بووە، كەســێكی 
كورد لەوێ بووە و هەمان پاشــناوی هادی هەبووە. 
نەشــوانیش لە نــاو قاعیدە، ناســناوی عەبدولهادی 
ئەلعێراقی بووە، لەبەرئەوە هەندێك كەس پێیانوابووە 

ئەو هادیە، نەشوانە".
نەشــوان كــە لــە شــوباتی 1961 لــە مووســڵ 
لەدایكبووە، بە چەنــد ناوێكی دیكەش بانگ كراوە. 
دواترین ناو كە لە دادگا سەربازییەكەی گوانتانامۆ پێی 
دەناسرا، نەشوان ئەلتەمر بوو. لە پرۆفایلی CIAیشدا 
بە نەشــوان عەبدولڕەزاق عەبدولباقی ناوی هاتووە. 
لە ســەردەمی جەنگی عێــراق و ئێراندا، ســەربازی 
ســوپای عێراق بووە، بەڵام بــە گوتەی حكومەت و 
داواكاری گشتی، دواتر لە كاتی شەڕی كوێتدا بەرەو 
ئەفغانســتان رۆیشتووە و لەوێ هاوسەرگیری لەگەڵ 
ژنێكی ئەفغانی كــردووە. پارێزەرەكانی بە )رووداو(
یــان راگەیانــد: "هەرچەندە ئەو لە ســوپای عێراقدا 
بووە، بەڵام حەزی لە سەدام حوسێن نەبووە و نییە".
نەشــوانی  ئەمریــكا  هەواڵگریــی  دەزگای 
بەســەركردەیەكی بــاڵای ئەلقاعیــدە ناســاندووە و 
دەڵێــت: لــە نێــوان 2002 بــۆ 2004 بەرپرســی 
هێرشەكانی ئەلقاعیدە بووە لە ئەفغانستان، هەروەها 
فەرمانی كردووە ســەرۆكی پێشــووتری پاكســتان، 
پەروێز موشــەڕەف و ئەندامانی رێكخــراوی نەتەوە 

یەكگرتووەكان تیرۆر بكرێن.
كاتــەی  ئــەو  نەشــوان   ،  CIA بەگوێــرەی 
دەســتگیركراوە، ویســتوویەتی بگەڕێتەوە عێراق بۆ 
چارەسەركردنی كێشەكانی نێوان ئەلقاعیدەی عێراق 

و سەركردایەتی ئەلقاعیدە لە ئەفغانستان.
 CIA نەشــوان دوای دەســتگیركردنی، تەسلیمی
كــراوە. بۆ مــاوەی 170 رۆژ لــە زیندانێكی نهێنیی 
دەزگاكە هێڵدراوەتــەوە، پارێزەرەكانی دەڵێن لەوێ 
ئەشــكەنجە دراوە، بەو هۆیەش تووشــی نەخۆشیی 
بڕبڕەی پشت بووە، بەڵام راپۆرتی لیژنەی هەواڵگریی 
سێنات لە پەڕەی 448 دا نكۆڵی لە ئەشكەنجەدانی 

نەشوان دەكات.
نەشوان لە نیســانی 2007 لە كەمپی ژمارە 7ی 
زیندانــی گوانتانامــۆ بەندكــراوە. ئــەو كامپە كە بە 
كامپی زیندانییە مەترسیدارەكان ناسراوە، ئێستا 40 

ئەندامی قاعیدەی تێدایە.
ئــەو هێرشــانەی كە نەشــوان پێــی تۆمەتبارە، 
8 ســەربازی ئەمریكــی، ســەربازێكی بەریتانــی و 
ســەربازێكی نەرویجیــی تێــدا كــوژراون. داواكاری 
گشــتی حكومەتی ئەمریــكا داوا دەكات كە حوكمی 
بەندكردنی هەتاهەتایی بەسەر نەشواندا بسەپێندرێ. 
نەشــوان تەنیا بەندكراوە لە گوانتانامۆ كە حكومەت 
و داواكاری گشتی داوای لەسێدارەدانی ناكەن، بەڵام 

نەشوان هەموو تۆمەتەكان رەتدەكاتەوە.

)رووداو( بۆ كەیسی ئەندامێكی قاعیدە دەچێتە گوانتانامۆ

سەركردە گیراوەكەی ئەلقاعیدە كورد دەرنەچوو

نەشوان تاكە 
گیراوی گوانتانامۆیە 
كە داواكاری 
گشتی داوا ناكات 
لە سێدارە بدرێ

گوانتانامۆ
گوانتانامــۆ بەشــێكە لــە خاكی كوبــا، بەڵام 
لەلایــەن ئەمریــكاوە بەڕێوەدەبرێ. ئەو بەشــەی 
كوبــا لە ســاڵی 1903 بــە رێككەوتنێكی نێوان 
ئەمریــكا و كوبــا بە كرێی ســاڵانەی 2000 دۆلار 
دراوەتە ئەمریكا، دواتر كرێیەكەی بۆ 4085 دۆلار 

زیادكراوە.
لەگەڵ ســەرهەڵدانی شۆڕشــی چەپگەراكانی 
كوبــا لە ســاڵی 1959 بــە ســەرۆكایەتی فیدڵ 
كاسترۆ، پرسی گوانتانامۆ بووە پرسێكی گەورەی 
نێــوان كوبــا و ئەمریكا. كوبا و كاســترۆ دەڵێن 
گوانتانامۆ بەشــێوەیەكی نایاســایی داگیركراوە. 
بۆیە لەو كاتیشــەوە تەنیا یەكجار كرێی خاكەكە 
بە كوبا دراوە، بەڵام دواتر كاســترۆ رایگەیاند كە 
ئــەو چێكەش بە هەڵە لەلایەن كارمەندانی بانكی 

ناوەندیی كوباوە براوەتە بانك و قبوڵ كراوە.
گوانتانامۆ جگە لە زیندانی سەرانی ئەلقاعیدە، 
بنكەیەكی هێزە دەریاییەكانی ئەمریكاشی تێدایە. 
ئەو بنكە ســەربازیەی گوانتانامۆ بۆ شــەڕی دژی 
بازرگانانی مادەی هۆشــبەر لــە ناوچەی كاریبی 
بەكاردێ. حكومەتی ئەمریكا دەڵێت بۆ هاوكاری 
وڵاتانی ناوچەكە لە حاڵەتی كارەساتی سروشتیدا 
بەكاردێــت. هەروەهــا بــۆ رێگەگرتن لــە چوونی 

كۆچبەری نایاسایی بۆ ئەمریكا بەكاردێ.
ئەمریــكا  و  كوبــا  نێــوان  پەیوەندییەكانــی 
تاڕاددەیەك ئاسایی بوونەتەوە، هەموو مانگێكیش 
كۆبوونەوەیــەك لە نێوان ســەربازەكانی بنكەكە 
و كاربەدەســتانی كوبــی دەكرێ، بەڵام هێشــتا 
نامتمانەیــی لە نێــوان هەردوولادا بەشــێوەیەكی 
بەرچاو هەستی پێدەكرێ. گوانتانامۆ بە تەواوەتی 
لــە كوبــا دابــڕاوە، لایەكی بــە دەریــا و لایەكی 
دیكــەی بە كێڵگەی مین دەورە دراوە. لە چواری 
تەمموزی هەموو ساڵێكدا ئەمریكییەكان بە هاوتا 
كوبییەكانیان دەڵێن، جەژنی سەربەخۆیی ئەمریكا 
دەگێڕین، یاریە ئاگرینەكان دەتەقێنین، ترســتان 

نەبێت بە هەڵە تێنەگەن هێرش ناكەین.
هــەر كەســێك ســەردانی گوانتانامــۆ بكات، 
پێویستە پاســپۆرتەكەی لەگەڵ خۆی بەرێت. لە 
ئەفسەرێكی بنكەكەم پرسی پاسپۆرت بۆ چییە؟ 
"ئەگــەر هێرشــمان كرایــە ســەر، پێویســتە 
هەموومــان بچینــە وڵاتێكی دیكــەی ناوچەكە". 

ئەفسەرەكە وایگوت.

نەشوان دژی 
ئەوەیە پێی بڵێن 
كوردە

لە دادگاییەكانی 
گوانتانامۆ پێكەنین 
و خەوتن و كێشانی 
سكێچ قەدەغەیە

نەشوان 
عەبدولڕەزاق چوار 
نەشتەرگەریی 
بڕبڕەی پشتی بۆ 
كراوە

نەشوان عەبدولڕەزاق عەبدولباقی لەکاتی گەڕانەوەی لە ئەفغانستانەوە بۆ عێراق، لە غازی عەنتاب دەستگیرکرا

سکێچی نەشوان لەگەڵ پارێزەرانی لە دادگای سەربازی گوانتانامۆ کە لەلایەن هونەرمەند جانێت هاملین کێشراوە

راپۆرت

پەیەدە چیدی چەكدارانی داعش لای خۆی ناهێڵێتەوەراپۆرت
رووداو - هەولێر

عەبدولكەریم عومەر، بەرپرسی پەیوەندییەكانی دەرەوەی دەسەڵاتی خۆسەری رۆژئاڤای كوردستان، هۆشداری دەدات لە مانەوەی چەكدارانی داعش 
لە لای هێزەكانی یەپەگە و دەڵێت چیدی رێگە نادەن لەلای ئەوان بمێننەوە. بەرپرسەكەی پەیەدە بە رۆژنامەی )ساندەی تایمز(ی بەریتانی راگەیاند 

"هەوڵدەدەین ئەوان )داعشــەكان( بگەڕێنینەوە بۆ وڵاتەكانی خۆیان. بەڵام ئەگەردەركەوت وڵاتەكانیان هیچیان بۆ ناكەن، ئێمەش دەبێ بڕیاری خۆمان 
بدەین". دەسەڵاتی رۆژئاڤای كوردستان رایگەیاندووە 900 چەكداری بیانیی داعش، 500 ئافرەتی بیانی داعش و 1200 منداڵی ئەو چەكدار و ئافرەتانەیان 

لایە، كە خەڵكی 44 وڵاتن.

شكار ئەحمەد
رووداو – هەولێر

هەندێــك لــە بەربژێرەكانــی خولــی نوێــی 
پەرلەمانی كوردســتان گیرفانیــان ئەوەندە پڕ 
نەبوو كە بتوانن بە ئارەزووی خۆیان پۆســتەر 
و فلێكس چاپ بكەن، بۆیە ناچاربوون بە قەرز 
چاپــی بكەن، هەندێكیشــیان لەگــەڵ خاوەنی 
چاپخانەكان رێككەوتوون كە بە قیســت پارەی 

پۆستەر و فلێكسەكانیان بدەنەوە.
چوار ساڵە پارەی چاپخانەی نەداوە

چــوار ســاڵ و نیــو بەســەر هەڵبژاردنــی 
ئەنجوومەنــی پارێزگاكاندا تێپەڕیوە و هێشــتا 
چەنــد بەربژێرێــك پارەی چاپكردنی پۆســتەر 
بــە  و فلێكــس و كارتەكانیــان نەداوەتــەوە 

چاپخانەكان.
كاروان كــە خاوەنــی چاپخانــەی كاروانە لە 
ســلێمانی، بە )رووداو(ی گوت: "بەربژێر هەیە 
لەكاتی بانگەشــەی هەڵبژاردنــی ئەنجوومەنی 
پارێزگای ســلێمانی هاتووەتــە لامان و بەهۆی 
ئەوەی كەسێكی ناسراوە متمانەمان پێكردووە، 
بەڵام دوای تێپەڕینی نزیكەی چوار ســاڵ و نیو 
هێشــتا پارەكەی نەگەڕاندووەتەوە، چەندینجار 
داوام لێكردووە پارەكەم بۆ بگەڕێنێتەوە، بەڵام 

بێ سوودە". 
كاروان دەشــڵێت كاندیدی خولــی رابردووی 
پەرلەمانــی عێراقیش هەیە كە هێشــتا پارەی 

بەربژێرەكان چاپخانەكانیان خستە ژێر قەرزەوە

خاوەن چاپخانەیەك

پۆستەرمان 
بە قیست بۆ 
بەربژێرەكان چاپ 
كردووە

خاوەنی چاپخانەیەك

بەربژێرێكی 
ئەنجوومەنی پارێزگا 

چاپكراوەكانی بۆ بانگەشەی هەڵبژاردن نەداوە.
لــە  دەڵێــن  كۆمپانیــاكان  لــە  هەندێــك 
هەڵبژاردنەكانی رابردوودا، بەدەست نەدانەوەی 
قــەرزی بەربژێرەكانەوە گیریان خواردبوو، بۆیە 

ئەمجارە سیستمی كاركردنی خۆیان گۆڕیوە.
بڵنــد نــەوڕەس، بەڕێوەبــەری كۆمپانیــای 
مەحــوی و چاپخانەی كەلەر گەیت بە )رووداو(
ی گوت: "لــە هەڵبژاردنەكانی رابردوودا بەهۆی 
نەدانــی پــارە لەگەڵ بەربژێر و لیســتەكان زۆر 
تووشی كێشە بووین، ئیشمان بۆ چەند بەربژێر 
و لیستێك كرد، بەڵام پارەكەیان نەدا. یان دوای 
ماوەیەكی زۆر و بە چەند جارێك پارەیان داوە".
بڵند گوتیشی: "بەربژێر و لیست هەن پارەی 

بانگەشــەی هەڵبژاردنی خولی سێی پەرلەمانی 
عێراق و خولی چوارەمی پەرلەمانی كوردستانیان 
نەداوە، بۆیە بۆ ئەم هەڵبژاردنە سیستەمەكەمان 
گۆڕی و هەر كاندید و لیســتێك كە دەهاتە لای 
ئێمــە و گرێبەســتمان لەگــەڵ دەكــرد، هەموو 
یــان 75%ـــی پارەكەمــان لێوەردەگــرت، بــۆ 
ئەوەی ئەگــەر 25%ی پارەكەشــیان نەدا، یان 

دوایانخست، زۆر زەرەر نەكەین".
هەندێك لە بەربژێرەكان داوایان لە كۆمپانیا 
و چاپخانــەكان كــردووە پۆســتەریان بۆ چاپ 
بكەن، بەڵام نەك هەر پارەیان نەداوە، تەنانەت 

نەچوون پۆستەر و فلێكسەكانیش ببەنەوە.
هەر لەوبــارەوە عومــەر زۆربــاش، خاوەنی 

چاپخانــەی شــادی بــە )رووداو(ی گــوت: "لە 
پەرلەمانــی  چوارەمــی  خولــی  هەڵبژاردنــی 
كوردستاندا دوو بەربژێر داوایان لێكردین پۆستەر 
و فلێكسیان بۆ چاپ بكەین، بەڵام نەك پارەیان 
نەدا، تەنانەت بۆشــی نەهاتنەوە، زیانی 5000 

دۆلاریان لە ئێمە دا".
لەكاتــی  زۆربــاش  عومــەر  چاپخانەكــەی 
گشتپرسییەكەی ساڵی رابردووشدا لەگەڵ چەند 
چاپخانەیەكی دیكە زیانیان پێگەیشــتووە. ئەو 
گوتــی "لەكاتــی گشتپرســییەكەدا خەڵكانێك 
بەناوی كەســایەتی گەورە هاتنە لامان و داوای 
چەند كاڵایەكیان كرد بۆ گشتپرســی باشووری 
كوردستان، بەڵام هەڵیانخەڵەتاندین و زیانی سێ 

هــەزار دۆلاریان پێگەیاندین. چــوار چاپخانەی 
دیكــەش وەكو ئێمە فێڵیان لێكرابوو، ئەوانیش 
بایی زیاتر لە 37 هەزار دۆلار زیانیان بەركەوت".
هەر لەكاتی گشتپرسییەكەی ساڵی رابروودا 
كامەران عەبدولخالــق، خاوەنی چاپخانەی ئانۆ 
لــە هەولێــر زیاتــر لــە 10 هــەزار دۆلار زیانی 
بەركەوتــووە. ئەو دەڵێت "لەو كاتەدا كەســێك 
هاتــە لامان و خــۆی وەك عەمیــد لە هێزێكی 
سەر بە وەزارەتی پێشمەرگە ناساند، ژمارەیەك 
پاسەوانیشی لەگەڵ بوو. داوای 1700 تیشێرت 
و 1200 كڵاو و 8000 ملپێچی كرد كە بایی 10 
هــەزار و 250 دۆلار بوون و بۆمان دروســتكرد، 
بــەڵام پارەكــەی بــۆ نەگەڕاندینــەوە. ئێمەش 

هێزەكەی خۆیمــان لێ ئاگادار كــردەوە، بەڵام 
ئەوان گوتیان ئەو كەســە هیچ پەیوەندیییەكی 
بە ئێمەوە نییە، بۆیە سكاڵامان لەسەری تۆمار 
كرد. كەسەكە دەستگیر كرا و ئیعترافیشی كرد 
كــە پارەی ئێمەی لەلایە، بەڵام تاوەكو ئێســتا 
پارەكەی نەداوەتەوە. هیچ ئومێدێكیشمان بەوە 

نەماوە بمانداتەوە".
لیستێك 10 ملیۆن دیناری نەداوە

لیســتێكی تازە كە یەكــەم ئەزموونی خۆی 
لــە هەڵبژاردنی خولی ســێی پەرلەمانی عێراق 
تاقیكــردەوە، هێشــتا پــارەی چاپكراوەكانــی 
نەداوە. خاوەن چاپخانەیەكی شــاری سلێمانی 
كە نەیویســت نــاوی بهێنرێت بــە )رووداو(ی 
گوت: "یەكێك لە لیستەكان كە تازە دامەزراوە 
و بەشداری هەڵبژاردنی پەرلەمانی عێراقی كرد، 
بایی نزیكەی 10 ملیۆن دینار ئیشی بۆ كراوە، 

بەڵام پارەكەی نەگەڕاندەوە".
هەندێك لە چاپخانــەكان، بێئومێد بوون لە 
وەرگرتنــەوەی قەرزەكانیان، بۆیــە ناچاربوون 
لەگــەڵ بەربژێــرەكان رێكبكــەون بــە قیســت 

قەرزەكانیان بدەنەوە.
كاروان جەلال خاوەنی چاپخانەی كوردستان 
لە سلێمانی بە )رووداو(ی گوت: "بەربژێر هەیە 
پــارەی نییــە، بۆیە بە ناچــاری بۆیان دەكەین 
بە قیســت. بەربژێــر هەیە پێنج ملیــۆن دینار 
قەرزدارە، بۆم كردووە بە قیست و مانگانە 500 

هەزار دیناری لێوەردەگرمەوە".

شكار ئەحمەد
رووداو - هەولێر

خولــی  یاســایی  وادەی   2018/11/6 رۆژی 
چوارەمــی پەرلەمانــی كوردســتان كۆتایی دێت، 
پەرلەمانتارانــی ئــەم خولــە هــەر لــە ئێســتاوە 
مشووری خۆیان خواردووە، هەندێكیان دەگەڕێنەوە 
ســەر پیشــەی پێشــوویان، هەندێكیان چاوەڕێن 
حیزبەكەیان ئەركی تازەیان پێبدات، بەڵام بەشێكی 
دیكەیان بڕیاریان داوە ســەرقاڵی بزنس یان كاری 

خێرخوازی بن.
كەنعان نەجمەدین ناســراو بــە حاجی كاروان، 
پەرلەمانتاری یەكگرتووی ئیســامی كوردســتان، 
توانی بەری رەنجی چەند ساڵەی بدوورێتەوە. ئەو 
كە زۆربــەی كات لە كەناڵەكانــی یەكگرتوو وەكو 
بانگخوازێــك دەردەكەوت، لــە هەڵبژاردنی خولی 
چوارەمی پەرلەمانی كوردســتاندا 76994 دەنگی 
هێنا كە نزیكە لە ســەرجەم دەنگەكانی ئەمجارەی 

لیستی یەكگرتوو.
دوای تەواوبوونی كارەكانی ئەم خولەی پەرلەمان، 
حاجی كاروان بڕیاری داوە بگەڕێتەوە ســەر كاری 
پێشــووی و دەڵێــت: "لەكاتــی پەرلەمانتاریشــدا 
نەمهێشــتووە كاری بانگخوازی، هاوكاریی هەژار و 
هەتیوەكان، چارەســەركردنی كێشەكانی خێزان و 
گەنجــان پەكیان بكەوێت، بۆیە لە دوای پەرلەمان 
زیاتــر دەرفەتــم دەبێت و بە تــەواوی خۆم بۆ ئەو 

كارانە تەرخان دەكەم".
حاجــی كاروان بۆ دابینكردنــی بژێوی خۆی و 
خێزانەكەی پەنای بردووەتە بەر كڕین و فرۆشتنی 
خانــوو "پێــش پەرلەمانتــاری هیــچ پیشــەیەكی 
دیاریكراوم نەبوو تاوەكو ئێستا بگەڕێمەوە سەری، 
بەڵام جاروبار خانووم فرۆشتووە و خانووی دیكەم 
پێكڕیوەتــەوە و گوزەرانی خــۆم و خێزانەكەم لەو 

رێگەیەوە دابین كردووە".
دەبێتە خۆبەخش

بەشــێك لــە پەرلەمانتارانی خولــی چوارەم 
لــە زانكۆكانەوە هاتبــوون، هەندێكیان بڕیاریان 
داوە ببنەوە بە مامۆســتای زانكۆ. یەكێك لەوانە 
د.عیزەت ســابیرە كە مامۆستای بەشی ئابووری 
بووە لە زانكۆی ســلێمانی، بەڵام ئەمجارە وەكو 

خۆبەخشێك دەگەڕێتەوە.
عیزەت ســابیر كە لە خولی چوارەم سەرۆكی 
لیژنەی دارایی و كاروباری ئابووریی بوو، دەڵێت 
بە خۆبەخشــانە لە زانكۆ وانە دەڵێتەوە "هێشتا 
نازانــم چــی دەكەم. بــەڵام لە بەشــی ئابووری 
كۆلێــژی كارگێڕی و ئابووری زانكۆی ســلێمانی 
شــوێنم بــۆ دانــراوە، بڕیــارە لەم مانگــەوە بە 

پەرلەمانتارانی خولی چوارەم چی دەكەن؟

دەگەڕێتەوە سەر چاوەڕێی بڕیاری حیزبە
پیشە كۆنەكەی

خۆبەخش وانە بڵێمەوە".
فرسەت سۆفی چاوەڕێی بڕیاری حیزبە

فرسەت سۆفی، لە زانكۆوە پەڕییەوە پەرلەمان، 
ئێســتاش چاوی لەوەیە بگەڕێتــەوە زانكۆ، بەڵام 

چاوەڕێی بڕیاری پارتییە.
فرسەت ســۆفی، پەرلەمانتاری پارتی دكتۆرای 
لە یاســای نێودەوڵەتی هەیە و ئەندامی دەستەی 
راوێژكاری یاسایی‌ دیوانی سەرۆكایەتی هەرێم بووە. 
ئەو دەڵێت: "پێش كاری پەرلەمانتاریم مامۆستای 
زانكۆ بووم و میلاكم لە زانكۆی پۆلیتەكنیك بوو، لە 
زانكۆی سۆرانیش وانەبێژ بووم، بۆیە ئەگەر حیزب 
و ســەرۆك بارزانی ئیشــێكی دیكەم پێنەسپێرن، 

دەگەڕێمەوە زانكۆ و وانە دەڵێمەوە".
عومەر عینایەت كۆمپانیا دادەنێ

عومەر عینایەت پەرلەمانتاری لیســتی گۆڕان، 
تەمەنــی 65 ســاڵە و بەپێــی تەمەن خانەنشــین 
بووە، بەڵام پێیوایە نابێت هەر چوار ســاڵ جارێك 
111 پەرلەمانتــار خانەنشــین بكرێــن و دەبێــت 

پەرلەمانتاران كار بۆ خۆیان بدۆزنەوە.
عینایــەت دەڵێــت: "ئەگــەر هــەر خولێكــی 
پەرلەمــان 111 پەرلەمانتار خانەنشــین بكرێن و 
نەچنەوە ســەر كاری خۆیان، لۆدێكی زۆر لەســەر 

كۆمەڵگــە و حكومەتیش دروســتدەبێت، ناكرێت 
ئەم هەموو ئەندام پەرلەمانە خانەنشــین بكرێن و 
ببنە بار بەسەر بودجەی دەوڵەتەوە، ئەگەر یاسای 
چاكســازی لە پەرلەمان تێپەڕیبایە، ئەم كێشەیە 
چارەســەر دەبوو، بەڵام دەســتەی ســەرۆكایەتی 

پەرلەمان گەڕاندیەوە".
ئــەو پەرلەمانتارە ماســتەری لــە ئەندازیاریی 
رێگاوبــان هەیە، بۆیە دەیەوێــت لەمەودوا كارێكی 
ســەربەخۆ بكات و دەڵێت: "ئەگــەر ئیمكانیات و 
پــڕۆژە هەبێــت دەگەڕێمــەوە ســەر ئیشــەكەم و 
دەمەوێت كۆمپانیایەكی جێبەجێكار یان راوێژكاری 

دابنێم".
عادل عەزیز دەبێتەوە بە میدیاكار

عادل عەزیز، ناســراو بە عادلی موزیع، زیاتر لە 
22 ســاڵ لەناو راگەیاندن كاری كردووە، دەیەوێت 
بگەڕێتــەوە ســەر كارەكــەی خــۆی "لــە ســاڵی 
1991ـەوە لــە بــواری راگەیاندن كار دەكەم، بۆیە 
ئەوەنــدەی هێــز و توانام تێدا بێــت و ئەگەر بوار 

بڕەخسێت دەگەڕێمەوە سەر كارەكەی خۆم".
عــادل ئەندامی جڤاتی نیشــتمانی بزووتنەوەی 
گۆڕانە. لە بانگەشەی هەڵبژاردنی خولی پێنجەمی 
پەرلەمانیشــدا ئەندامــی بۆردی كەمپینــی گۆڕان 
بوو، لە پەرلەمانیش ئەندامی لیژنەی رۆشــنبیری 

و راگەیانــدن بووە، بۆیە دەڵێــت: "جگە لە كاری 
راگەیاندن، ئێستا ئەزموونی 5 ساڵ پەرلەمانتاریشم 

هەیە، بۆیە باشتر دەتوانم كاری میدیایی بكەم".
حیزبەكەی دوو ئیشی بۆ داناوە

زانــا عەبدولڕەحمــان، پەرلەمانتــاری یەكێتی 
كە لەنێو یەكێتییەكان زۆرتر بە زانای كوردســات 
ناســراوە، جارێكــی دی توخنــی كوردســات و 
دەزگاكانــی دیكەی یەكێتی ناكەوێتــەوە، چونكە 
پێیوایــە راگەیاندنــی یەكێتــی زۆر دواكەوتــووە 
"بــاوەڕ ناكەم بچمەوە ناو میدیای یەكێتی، چونكە 
بۆ ماوەی 5 ســاڵ لەلایــەن میدیای حیزبەكەمەوە 
بایكۆت كرابووم، ئێســتاش تێبینیم هەیە لەســەر 
میدیــای یەكێتــی، پێموایــە زۆر دواكەوتــووە و 
پێویستی بە ریفۆرم هەیە، میدیای ئێستای یەكێتی 
ئەو میدیایە نییە كە بە ماندووبوون و شەونخونی و 

لەسەر خوێنی ئێمە دروستبوو".
زانا كە پێشتر بێژەر ‌و میدیاكار بووە لە رادیۆی 
خاك ‌و كەناڵی كوردســات، لەلایەن حیزبەكەیەوە 
دوو ئەركی بۆ دەستنیشــانكراوە "هێشتا بەرچاوم 
روون نییــە، جگە لــەوەی میدیــاكارم، كادیرێكی 
حیزبیشــم، بۆیــە چاوەڕێی یەكێتیــم ئەركێكم بۆ 
دیــاری بكات، ئــەوەی هەیە یەكێتــی دوو ئەركی 
بۆ دەستنیشــان كردووم، یەكێكیــان لەناو حیزب 

و ئــەوەی دیكەیــان لــە حكومــەت، بــۆ كامەیان 
رایانسپاردم جێبەجێی دەكەم".

ئێڤار چی دەكات

ئێڤــار ئیبراهیــم، پەرلەمانتــاری فراكســیۆنی 
گۆڕانیــش كە پێشــتر كاری رێكخراوەیی كردووە، 
پڕۆژەی خۆی هەیە و دەڵێت: "پەرلەمانی كوردستان 
وەكــو زانكۆیەك دەبینم كە لەماوەی پێنج ســاڵدا 
توانیمان ئەركەكانی یاسا دەركردن و بەدواداچوون 
و چاودێریكردنی حكومەتی تێدا جێبەجێ بكەین، 
لەدوای 2018/11/7ـش كە كاری پەرلەمانتاریمان 
تــەواو دەبێــت، چەنــد پڕۆژەیەكــم دەبێــت و لە 
داهاتوودا زیاتر ئیش لەســەر پرسە نەتەوەییەكان 
دەكەم، ناتوانم باسی وردەكارییەكانی بكەم، بەڵام 
بەدڵنیاییەوە هەوڵ دەدەم لەڕێگەی ئەو پڕۆژانەوە 

خزمەتی زیاتر بكەم".
حەیات پشت لە ئەكادیمیا دەكات

حەیات مەجید، پەرلەمانتاری پارتی كە پێشتر 
لەناو حیزبەكەی كاری كردووە، نایەوێت بگەڕێتەوە 
سەر كارەكەی پێشووی و گوتی :"پێشتر بەرپرسی 
خولی ئەكادیمیای پارتی بووم، ئێستاش دەرگای 
ئەكادیمیا بۆ من واڵایە، بەڵام چونكە لە پەرلەمان 
ئەزموون و شــارەزایی زیاتــری كاركردنمان پەیدا 

كــردووە و پەیوەندییەكانمــان فراوانتــر بــوون، 
ناگەڕێمەوە سەر كاری پێشووم".

حەیــات مەجیــد، لــە خولــی 4ـی پەرلەمانی 
كوردســتان بڕیاردەری لیژنــەی بەرگری لە مافی 
ئافرەت بوو، هەروەها یەكێك بوو لە پەرلەمانتارە 
گەنجەكانــی خولــی چــوارەم و لــە تەمەنــی 30 
ســاڵییەوە بووە پەرلەمانتار، ئێســتا تەمەنی 35 
ســاڵە و دەڵێــت :"من هێشــتا گەنجــم و نابێت 
دوای پەرلەمــان بوەســتم، چاوەڕوانــی بڕیــاری 
حیزبەكەمم شــوێنێكم لە حكومەت یان ناو حیزب 
بۆ دەستنیشــان بكات كە لەگەڵ توانا و خواستی 

مندا بگونجێ".
هەندێكیان لە پەرلەمان دەمێننەوە

بــۆ خولی پێنجەمــی هەڵبژاردنــی پەرلەمانی 
كوردســتان، زیاتــر لــە 25 پەرلەمانتــاری خولی 
پێشــوو خۆیان بەربژێر كردبــوو. بەپێی ئەنجامە 
بەراییەكان ژمارەیەكیان دەرچوونەتەوە، لەوانەش 
دوو پەرلەمانتــاری پارتــی، دوو پەرلەمانتــاری 
یەكگرتــوو، چــوار پەرلەمانتــاری یەكێتی، عەلی 
حەمەســاڵح كە ســەرۆكی لیســتی گــۆڕان بوو، 
ســۆران عومەر كە ســەرۆكی لیستی كۆمەڵ بوو. 
پەرلەمانتارەكــەی  توركمــان،  پەرلەمانتارێكــی 

ئەرمەن و پەرلەمانتارێكی سەردەم. 

خەریكی عەقارات دەبێ

عادل عەزیز فرسەت سۆفی عومەر عینایەت عیزەت سابیرحاجی كاروان 

كۆمپانیا دادەنێ دەبێتە خۆبەخش

عوسمان ئۆجەلان، ئەندامی پێشووی كۆنسەی سەرۆكایەتی پارتی كرێكارانی 
كوردستان، یەكێك بووە لەو گەریلایانەی چووەتە ریزەكانی شۆڕشی فەلەستین، ئەو 
ئاگادارە ئامانجی چوونی پەكەكە بۆ یارمەتیدانی "شۆڕشگێڕان"ی فەلەستین لە دژی 
ئیسرائیل چی بووە و دەڵێت :"ئامانج پەروەردەكردنی كادیرانی پەكەكە بوو لە رووی 

سەربازییەوە". عوسمان ئۆجەلان لە بەشی دووەمی پەنجەمۆری كەناڵی )رووداو( 
باسی پەیوەندی پەكەكە لەگەڵ سووریا و ئێران دەكات.

هەڤپەیڤین: كاوە ئەمین
رووداو- هەولێر

عوسمان ئۆجەلان، ئەندامی پێشووی كۆنسەی سەرۆكایەتی پەكەكە بۆ )رووداو(:

یەك زەڕە 
دیموكراسی لەنێو 
پەكەكەدا نییە

باشترین مەیدان 
بۆ پەكەكە 
شۆڕشی 
فەلەستین بوو

ئەندازیاری 
پەیوەندیی 
پەكەكە و ئێران 
جەمیل بایك بوو

گەورەترین 
هەڵەی پەكەكە، 
رێككەوتن بوو 
لەگەڵ چەپەكانی 
توركیا

بەشی دووەم 

رووداو: بۆچــی پەكەكــە بڕیاری دا بەشــێك لە 
سەركردایەتییەكەی بچێتە سووریا؟

عوســمان ئۆجەلان: پەكەكە ئەوكات بەهێزترین 
گروپ بوو، دەوڵەت گەیشــتە ئــەو باوەڕەی ئەگەر 
شــتێك نــەكات، ئــەو گروپــە دەبێتــە مەترســی 
لەســەر دەوڵەت. جگە لەوەش لەو كاتەدا پەكەكە 
دەســتیكردبوو بە كوشــتنی ئەو ئاغایانەی لەگەڵ 
دەوڵــەت بــوون، دەوڵــەت خەریــك بوو دۆســتی 
نەمێنــن لە باكووری كوردســتان. بۆیــە بڕیاری دا 
ئۆپەراسیۆنی سەربازی بكات، بۆ ئەوەی رێگە نەدا 
گروپی چەكداری لە باكووری كوردســتان دروســت 

ببێ.
رووداو: بۆچی پەكەكە سووریای هەڵبژارد؟

عوســمان ئۆجەلان: پەكەكە هێزێكی چەپ بوو، 
شۆڕشــی فەلەســتین وەك ناوەندێكی شۆڕشەكانی 
جیهــان بــوو. پەكەكە دوو رێگەی لەبــەردەم بوو، 
بچێتە شاخەكانی باشــووری كوردستان یان بچێتە 
فەلەســتین. وەكو پێشــتریش باســمكرد، پەكەكە 
هێزێكی سۆسیالیســت بوو. كوردایەتی خســتبووە 
خزمەتی سۆسیالیزم، نەك سۆسیالیزم لە خزمەتی 
كوردایەتیــدا بێ. ئەگەر سۆســیالیزمی خســتبایە 
خزمەتــی كوردایەتــی، دەبــوو بچێتــە باشــووری 
كوردســتان. بۆ ئــەوەی كوردایەتی بخاتە خزمەتی 
سۆسیالیزم، باشترین مەیدان بۆ پەكەكە فەلەستین 

بوو. 
بچێتــە  ئۆجــەلان  ئــەوەی  پێــش  رووداو: 
ســووریا، پەكەكە هیچ پەیوەندییەكی بە شۆڕشــی 

فەڵەستینەوە هەبوو؟
عوســمان ئۆجــەلان: پەیوەندییەكــە زیاتــر لە 
رێگەی یەكێتی نیشــتیمانی كوردســتان لە سووریا 
دروستبوو. پەكەكە لە رێگەی ئەو هێزەوە لە نێوان 
لوبنــان و توركیا و ســووریا هاتوچۆی دەكرد. ئەو 
پەیوەندییــەش لەگــەڵ شۆڕشــی ســووریا هەر لە 
رێگــەی یەكێتییەوە بوو. بەو شــێوەیە پەكەكە لە 
رێگەی شۆڕشی فەڵەستینەوە ئامادەكاری خۆی بۆ 
شــەڕی چەكداری كرد و كادرەكانی پەروەردە كرد، 

هەم لە رووی سیاسی هەم لە رووی عەسكەری. 
رووداو: بۆچــی پەكەكــە چووە ســەر ئاغاكانی 

عەشیرەتی بوجاك؟
عوســمان ئۆجــەلان: ئەو شــەڕە ســاڵی 1979 
بوو، عەشــیرەتی هەرە گەورە بە تایبەتی لە ئورفا 

عەشــیرەتی بوجاك بوو، پێش عەشیرەتی بوجاك، 
پەكەكــە شــەڕی لەگەڵ عەشــیرەتی ســولەیمانی 
كــرد. ئەو عەشــیرەتە ســەركردەیەكی پەكەكەیان 
بەناوی خەلیل چاوگون شــەهید كرد، بۆیە پەكەكە 
ویستی وانەیەك بداتە عەشیرەتەكان جارێكی دیكە 
جەسارەت نەكەن ئەندامی پەكەكە بكوژن. پەكەكە 
گەیشتبووە ئەو باوەڕەی ئەگەر عەشیرەتەكان لاواز 
نەكات، ناتوانێ لە كوردســتان شۆڕش بكات. بۆیە 
شــەڕی لە دژی عەشیرەتی بوجاك هەڵگیرساند كە 

پێگەیەكی گرنگیان لە دەوڵەتدا هەبوو. 
رووداو: ســاڵی 1980 كودەتای ســەربازی لە 
توركیــا روویــدا، چ كاریگەرییەكی لەســەر پەكەكە 

هەبوو؟
عوسمان ئۆجەلان: سەرەتای ساڵانی حەفتاكان، 
بە ســەرەتای ســەرهەڵدان و دروســتبوونی گروپی 
نەتەوەیــی دادەنــرێ. هــەر لە پەكەكــەوە بگرە تا 
ئــاڵای رزگاری، كاوە، رێگــەی  دەگاتــە رزگاری، 
ئــازادی و زۆر گروپــی دیكە. ئەگەر بەو شــێوەیە 

بــەردەوام بوونایــە، كوردســتان لــە رێگــەی ئەو 
گروپانە لە توركیا جیادەبــووەوە. كورد كەوتبووە 
سەر رێگایەكی تازە، لە دەوڵەت دووردەكەوتنەوە. 
هــۆكاری یەكەمی كودەتاكــەش بزافی نەتەوایەتیی 
كورد بوو. گروپێكی وەكو رێگای ئازادی لە رێگەی 
هەڵبژاردنەوە شــارەوانی ئامەدی بردەوە. لە ئورفا 
كەســێكی نەتەوەیی بووە ســەرۆكی شارەوانی. لە 
باتمــان كەســێكی نزیكــی پەكەكە بووە ســەرۆك 
شــارەوانی. بــەو جــۆرە كوردســتانیبوونێك لــە 
باكــووری كوردســتان دەســتی پێكردبــوو، خەڵك 
بەرەو نەتەوەیی دەچوو، دەوڵەتیش دەیگوت ئەگەر 

رێگری نەكەم، كورد لە دەوڵەت جیادەبنەوە.
رووداو: بۆچــی ئــەو هەموو كادیــرەی پەكەكە 
دەســتگیركران، ئایا ئەوكات ئیعترافچی هەبوون لە 

نێو پەكەكە؟
عوســمان ئۆجــەلان: كــە پەكەكە دروســتبوو، 
دەوڵەت لە زۆر شوێنان ئۆپەراسیۆنی كرد، شاهین 
دۆڵمز ئەندامی سەركردایەتی پەكەكە دەستگیركرا. 
ئــەو خەڵكی دێرســیمە. هەر كەســێكی ناســیبێ 
ناوەكــەی دایــە دەوڵەت. بۆیە پەكەكــە بڕیاری دا 
لــە توركیا بچێتــە دەرەوە. لە ســەرەتای بەهاری 
1979 ســەرۆكی پەكەكــە و ژمارەیەكــی زۆر لــە 
كادیرانــی پەكەكە روویان لە لوبنــان كرد. بەهۆی 
ئیعترافاتەكانــی شــاهینەوە زۆر كادیــری پەكەكە 
دەســتگیركران، لەوانە مەعســوم دوغان، محەممەد 

خەیری دورموش و زۆر كادیری دیكە. 
رووداو: زۆر باســی قارەمانێتــی و بەرخودانــی 
زیندانی ئامەد دەكرێ، شایەتیی چیت هەیە لەسەر 

ئەو زیندانە؟
عوســمان ئۆجــەلان: هەمــوو هەوڵــی توركیــا 
ئــەوە بوو تــۆ نكۆڵی لە كوردبوونــی خۆت بكەی، 
خەڵكی زۆر دەســتگیركران. كەسانی زۆر بێویژدان 
كرانــە بەرپرســی گرتووخانــەی ئامــەد. هەمــوو 
جۆرەكانی ئەشــكەنجە لەســەر زیندانیانی زیندانی 
ئامەد تاقیكرانەوە. ئەشــكەنجەیەكی بێســنوور لەو 
زیندانــەدا هەبــوو. ئیعازی شۆڕشــیش ئــەوە بوو 
كــە بەرگەی ئەو ئەشــكەنجەدانە بگرن. كەســێكی 
وەكو مەعســوم دۆغان لە نەورۆزی ســاڵی 1982دا 
سەلماندی كە بە هەڕەشە لەسەر ژیانی ئەوان، واز 
لە دۆزەكەیان ناهێنن، هەر بۆیە بە دەســتی خۆی 
كۆتایــی بە ژیانی خۆی هێنا. زۆر كەســێكی دیكە 
جگە لەو رێگایــەی دۆغان هیچ رێگەیەكی دیكەیان 
شــك نەبرد بــۆ پارێــزگاری لــە بیروباوەڕەكەیان. 
محەممــەد خەیــری دورمــوش، كەمال پیــر، عەلی 
چیچــەك، عاكیف یڵماز، لە نێــو زیندان مانیان لە 

خواردن گرت و مردن.
رووداو: پەیوەندی پەكەكە لەگەڵ سووریا چۆن 

دروستبوو، ئایا راستەوخۆ لەگەڵ دەوڵەت بوو؟
عوسمان ئۆجەلان: دوای كودەتای 1980 هەموو 
گروپە شۆڕشــگێڕەكان بەدوای رێگەیەكدا دەگەڕان 
كــە لــە توركیــا دەربچن. تاكــە رێگەش ســووریا 
بــوو، ئەوان دەچوونە نێو شۆڕشــی فەلەســتین بۆ 
ئــەوەی خۆیــان بپارێــزن. هەمــوو گرووپەكانیش 
هاتــن. ئــەوكات 250 ئەندامی پەكەكــە لە توركیا 
دەرچوون. دواتر پەكەكە لە كۆنگرەی دووەمیدا لە 
ساڵی 1982 بڕیاری دا دەست بە خەباتی چەكداری 

بكات و بگەڕێتەوە توركیا. 
رووداو: ئــەوكات كەمــال بورقــای و كۆمەڵێك 
كەســی دیكــە هاتنە ســووریا، بۆچــی نەیانتوانی 
بەرەیەكــی كوردی دروســت بكــەن، دەڵێن خەتای 

پەكەكە بوو كە كەسی قبوڵ نەدەكرد؟
عوســمان ئۆجەلان: بیروبۆچوونــی هەردوو هێز 
جیــاواز بوو. بورقای كە هاتە مەیدانەكە و هەندێك 

ئامــادەكاری كــرد، زانی ئەو ناتوانێ شــەڕ بكات، 
بۆیە لەگەڵ شــەڕ نەبوو. پەكەكەش خۆی بۆ شەڕ 
ئامادەكردبوو. بەلای كەمال بورقایەوە چەكهەڵگرتن 
بەرامبەر دەوڵەت كارێكی تیرۆریستی بوو، یەكەمین 
كەســیش بــوو كە لــە توركیــا پەرتووكی لەســەر 
تیرۆریزم نووســی. ئــەوەی یەكەمجار بە پەكەكەی 
گوت تیرۆریست كەمال بورقای بوو. پەرتووكەكەی 
بەناوی شۆڕشگێڕی یان تیرۆریزم بوو. بورقای بەو 

پەرتووكە رێگەی لە هەموو رێككەوتنێك گرت.
رووداو: لە كۆنگرەی دووەمی پەكەكە لە ســاڵی 
1982 هەمــوو هێــز و دەســەڵاتی پەكەكە درایە 
دەســت بەڕێز عەبدوڵڵا ئۆجەلان، ئەو خۆی ئەمەی 

ویست؟
عوســمان ئۆجەلان: پەكەكە لــەدوای كودەتای 
ســەربازی 250 كادیری خۆی بــردە لوبنان، خۆی 
پەروەردەی سیاسی پێدەدان، دوو ساڵ ئامادەكاری 
كــرد. ئــەوكات لــە نێــو هەمــوو گروپــەكان دوو 
بیركردنــەوە هەبوو: بیركردنەوەیەك پێیوابوو كاتی 

خەباتــی چەكــداری نییــە، هەندێكیــش دەیانگوت 
دەبێ دەمودەســت بگەڕێینەوە توركیا و دەست بە 
خەباتی چەكداری بكەین. لەنێو پەكەكەش ئەم دوو 
جــۆرە بیركردنەوەیە هەبوو. چەتین گونگوڕ كە لە 
سەركردایەتی پەكەكەدا بوو دەیگوت كاتی خەباتی 
چەكــداری نییــە، بــەڵام ئۆجــەلان گوتــی ئەوەی 
بچێتە ئەوروپا خائینە و دژی شۆڕشــە. پێویســتە 
بەزووترین كات بگەڕێینەوە كوردســتان و دەســت 
بە خەباتی سیاســی و ســەربازی بكەین. %90ی 
كادیرانــی پەكەكە لەگەڵ ئۆجــەلان بوون. ئەوكات 
مەترســی هەبوو خەڵك لە شۆڕش دووربكەوێتەوە، 
بۆیە هەموو كادیرانی سەرەكیی پەكەكە بڕیاریان دا 
ئیرادەی خۆیان تەسلیمی ئۆجەلان بكەن. ئۆجەلان 
بە ســەرۆكی خۆیــان بزانــن و هەموو دەســەڵاتی 

خۆیان بدەنە ئۆجەلان.
رووداو: ئۆجــەلان ئەندامانی كۆمیتەی ناوەندی 

دیاری كرد؟
كــەس   100 نزیكــەی  ئۆجــەلان:  عوســمان 
بەشــداریان لــە كۆنگرەدا كرد، كۆنگــرە 15 رۆژی 

خایاند. من ئەوكات لە مەتبەخ ئیشــم دەكرد. یان 
پاسەوان بووم. منیش ئەندامی كۆنگرە بووم، دوای 
ئەوەی ئیشەكانی خۆم تەواو دەكرد، دەچوومە نێو 
كۆنگــرە. لەوێ هەمــوو گوتیان با ئــەو لە جیاتی 
ئێمــە بڕیار بدات كــێ دەكات بە ئەندامی كۆمیتەی 

ناوەندی.
رووداو: چارەنووســی چەتین گونگوڕ )سەمیر( 

چی بەسەرهات؟
عوســمان ئۆجەلان: ســەمیر لە ســوێد لەلایەن 
پەكەكەوە كوژرا. ئەمە لوتكەی كوشتن بوو لە نێو 
پەكەكە. كەســێكی دیكەش لەگەڵ ئەو كوژرا. بۆیە 
دەتوانم بڵێــم دكتاتۆرییەت لە نێو پەكەكە بەهۆی 

ئەو كۆنگرەیە و ئەو چالاكییە بەرەوپێش چوو.
رووداو: دەگوتــرێ پەیوەنــدی پەكەكــە لەگەڵ 
ســووریا لــە رێگەی جەمیل ئەســەد، بــرای حافز 
ئەســەد بــووە، ئەگــەر بــۆ مێــژوو باســی بكەی، 

ئۆجەلان حافز ئەسەدی بینیوە؟
عوسمان ئۆجەلان: بەڵێ راستە، بەڕێز ئۆجەلان 
رۆژانە لەگەڵ جەمیل ئەســەد لــە پەیوەندیدا بوو. 

دەشڵێن دووجار حافز ئەسەدی بینیوە.
رووداو: مەرجــی ســووریا بــۆ هاوكاریكردنــی 
پەكەكە چی بوو، ئێوە چ داواكارییەكتان لە سووریا 

هەبوو؟
عوســمان ئۆجەلان: بەشــێك لە خاكی سووریا 
لەبندەســتی توركیادا بوو. ســووریا دەیویســت بە 
رێگایــەك ئــەو خاكەی خــۆی وەربگرێتــەوە. هیچ 
رێگەیەكــی نەبوو جگە لە شــەڕ. بۆیە پشــتگیری 
ئۆپۆزیســیۆنی توركیای دەكــرد. پەیوەندی لەگەڵ 
هەموو گروپە شۆڕشگێڕەكانی توركیا هەبوو، بەڵام 
تەنیــا پەكەكــە ئامادەبوو شــەڕی توركیــا بكات. 

سووریا لەڕێی پەكەكەوە شەڕی توركیای دەكرد.
رووداو: ساڵی 1982 لە كۆنگرە باسی گەڕانەوە 
بۆ وڵات دەكەن. ئــەوكات بەڕێز عەبدوڵڵا ئۆجەلان 
و كاك مەســعود بارزانی یەكدی دەبینن، پەیمانێك 

ئیمزا دەكەن. ئەو پەیمانە چی بوو؟ 
پەكەكــە  لاوازی  خاڵــی  ئۆجــەلان:  عوســمان 
ئەوەبــوو كــە لــە ناوچــە ســنوورییەكان خەڵكی 
نەبوو. خەڵكەكە زۆرتر لایەنگری پارتی دیموكراتی 
كوردســتان و بنەماڵــەی بارزانــی بــوون. هێزێك 
ئەگــەر لــە ناوچەیەكی وەكو بۆتــان خەڵكی خۆی 
نەبێ ناتوانێ شــەڕ بكات. بۆیە پەكەكە پێویســتی 
بــە دۆســتایەتی لەگەڵ پارتی هەبــوو. پەكەكە لە 
رێگەی شۆڕشــی فەلەستینەوە خۆی پەروەردە كرد 
و دەیوســت لە رێگەی پارتیشــەوە شــوێنی خۆی 
لە كوردســتان بكاتەوە. بۆیــە ئەو پەیماننامەیە لە 
نێــوان پەكەكــە و پارتی هاتە ئــاراوە كە پەكەكە 
بێتە سەر سنووری باكوور و باشووری كوردستان.

رووداو: پەكەكــە تێڕوانینێكــی تاكتیكــی یــان 
ستراتیژی هەبوو بۆ پەیماننامەكە؟

عوســمان ئۆجەلان: دواتر دەركەوت هەنگاوێكی 
تاكتیكــی بــوو. پەكەكە خۆی بــە نوێنەری چینی 
كرێــكار دەزانــی، پارتیشــی بــە نوێنــەری چینی 
فیــوداڵ دەزانــی. ئەمــەش لەگــەڵ ئایدۆلۆژیــای 
پەكەكە نەدەگونجا كە پەیوەندی ستراتیژی لەگەڵ 
هێزێكــی وەهادا هەبێ. بۆیە دوای ئەوەی شــوێنی 

خۆی لەسەر سنوور و لە ناوچەی بۆتان قایم كرد، 
لــە ســاڵی 1984 پەیوەندییەكــەی لەگــەڵ پارتی 

تێكچوو. 
رووداو: لەگــەڵ ئێرانیــش جۆرێك لە پەیوەندی 
دروست بوو، كێ دروستی كرد؟ چۆن دروست بوو؟ 
تۆ خۆت لە رێگەی تارانەوە هاتیتەوە كوردستان.

پەكەكــە  پەیوەنــدی  ئۆجــەلان:  عوســمان 
پەیوەندییەكی هەرێمییە. پەیوەندی لەگەڵ ئەوروپا 
و ئەمریكا بە پێویســت نەدەزانی، چونكە لە دیدی 
پەكەكەدا ئەوان ئیمپریالیســت بــوون. بۆیە زۆرتر 
پەیوەندی لەگەڵ سووریا و ئێران و تاڕاددەیەكیش 
عێــراق هەبــوو. زۆر گرنگــی بە پەیوەنــدی لەگەڵ 
ئێران و سووریا دەدا و بە پەیوەندییەكی ستراتیژی 
دەزانی. پەكەكە لە ســاڵی 1984 پەیوەندی لەگەڵ 
ئێران دروســتكرد. پێش ئێمــە جەمیل بایك لەوێ 
بوو، ئــەو پەیوەندییەكانی بەڕێوەدەبــرد. دەتوانم 
بڵێــم دامەزرێنــەری پەیوەندیــی نێــوان پەكەكە و 
ئێران جەمیل بایكە. دوای دوو ساڵ من لە شامەوە 
بــە فڕۆكــە چووم بۆ تاران. مــن و خەلیل كایە كە 
دواتر پەكەكە كوشــتی، لە تارانــەوە بە ئۆتۆمبێل 
هاتینە ورمێ. ئەوكاتــی ئێمە هاتین پەیوەندییەكە 
هەر هەبــوو، بەڵام بەهێز نەبــوو، ماڵێكی پەكەكە 
هەبــوو، ئەندامانــی لــەو ماڵــە بــوون. زســتانان 
پەروەردەیــان دەبینــی و كــە بەهاریــش دەهــات 

دەچوونە سێكوچكەی سنوور. 
رووداو: باسی شەڕی نێوان پەكەكە و ئیسرائیل 
دەكــرێ لــە لوبنان، دەڵێــن پەكەكــە بەرگرییەكی 
زۆر بەهێــزی كــردووە، تەنانەت وەزیــری بەرگریی 
ئەوكاتی ئیســرائیل كە هاتووەتە شــوێنی شەڕەكە 
گوتوویەتــی رێزم هەیە بــۆ ئەوانەی لێرە كوژراون، 
گوتوویەتــی خوێنــی ئەوانەی لێــرە رژاوە خوێنی 

عەرەب نییە..
عوســمان ئۆجــەلان: بەرگریــی هــەرە گــەورە 
لــە قــەڵای شــتكێف كــرا. ئەوكاتــەی ئێمــە لەو 
قەڵایە بوویــن، چەندین تونێلمان لێدابوو. پاشــان 
گروپێكــی دیكــە هاتنــە شــوێنی ئێمــە. لەكاتــی 
شــەڕدا فەلەســتینییەكان تاكتیكی خۆیان هەبوو، 
شــوێنەكانی خۆیــان چــۆڵ دەكــرد و دەچوونــە 
نێــو ئاوەدانــی، بــەڵام گەریلاكانــی پەكەكــە ئەو 

تاكتیكەیــان نەدەزانــی. لەگــەڵ گروپێكی دیكەی 
شۆڕشگێڕی توركیا بەرگرییان كردبوو. 24 سەعات 
بەرخودانێكــی  راگرتبــوو.  ئیســرائیلیان  ســوپای 
باڵكێش بوو، بۆیە بەلای ســوپای ئیسرائیلەوە ئەو 
بەرخودانە جێی سەرسوڕمان بوو، دواتر زانیبوویان 
ئەوانە عەرەب نەبوون، شۆڕشگێڕانی كورد و تورك 
بــوون. مــن پێموایە پەكەكە هەڵە بوو كە شــەڕی 

ئیسرائیلی كرد. 
رووداو: بەڕێــز ئۆجــەلان پەشــیمان نەبوو لەو 

شەڕەی لەگەڵ ئیسرائیل كردی؟
عوســمان ئۆجــەلان: بەڕێز ئۆجەلان كەســێكی 

سۆسیالیســتە. هیــچ كات گوێمان لێ نەبووە بڵێت 
پەشــیمانم لەو شــەڕە. بــەڵام لەلایەكــی دیكەش 
كەسێكی پراگماتیستە، ئەگەر ئیسرائیل پەیوەندی 
لەگەڵ دروستكردبا، بیروبۆچوونی خۆی دەگۆڕی.

رووداو: لە ســاڵی 1984 پەكەكە دەســتی بە 
شــەڕی چەكداری كرد، ئەوكات كەس هەبوو لە نێو 

پەكەكە بڵێ كاتی شەڕی چەكداری نییە؟
عوســمان ئۆجــەلان: پەكەكــە زۆر گرنگــی بە 
چەپەكانــی توركیا دەدا، ئــەوان هێزی چەكداریان 

هەبوو.
خەباتــی ســەرەتای ئایدیۆلۆژیــی پەكەكــە لە 
دژی چەپەكانی توركیا بوو. پێیدەگوتن سۆســیال 
شۆڤینی. شەڕەكە تەنیا ئایدیۆلۆژی نەبوو، گەیشتە 
ئەو ئاســتەی چەكیان لە دژی یەكــدی بەكارهێنا. 
بــەڵام دوایی ئەمــە گۆڕانكاری بەســەردا هات، بە 
تایبەتــی دوای ئازادبوونی مســتەفا قەرەســوو لە 
زینــدان، هاوپەیمانی لە نێوان پەكەكە و چەپەكان 
دێتــە گــۆڕێ. بەڵام ئــەوە هەڵە بــوو. گەورەترین 
هەڵەی شۆڕشــی كورد رێككەوتنی نێوان پەكەكە و 
چەپەكانی توركیا بوو. ئەوانەی ئەو رێككەوتنەیان 
كــرد تەنیــا بــۆ قایمكردنی پێگەی خۆیــان بوو لە 

نێو پەكەكە. 
رووداو: بۆچی پەكەكە زۆرتر گرنگی بە خەڵكی 

گوندەكان دەدا، سەرەتا نەچووە نێو شارەكان؟
خــۆی  بــۆ  پەكەكــە  ئۆجــەلان:  عوســمان 
زەڕە  یــەك  پەكەكــە  نێــو  لــە  قوتابخانەیەكــە. 
دیموكراســی نییە. ئەگەر پەكەكە لە شوێنێك بێ، 
حــەز ناكەم لــەوێ بژیم، بــەڵام پەكەكــە هێزێكی 
پەروەردەییە، بە گوێرەی بیروبۆچوونی خۆی شكڵ 
دەداتــە مــرۆڤ. پەكەكــە هێزێكــی پەروەردەییە، 

پاشان سەربازی و سیاسی. 
رووداو: ســاڵانی هەشــتاكان شــەڕی ناوخۆ لە 
باشــووری كوردســتان روویدا. پەكەكە پشــتگیری 

كێی دەكرد؟
عوســمان ئۆجــەلان: پەكەكــە هەتــا ســاڵانی 
نەوەتەكان لە نێو سیاسەتی باشووری كوردستاندا 
نەبوو. دوای نەوەتەكان دەستی بە خەباتی سیاسی 

كرد لە باشووری كوردستان. 
رووداو: بــەڵام لــە هەشــتاكان لەگــەڵ حیزبی 

شیوعی بەشەڕهات؟
عوســمان ئۆجەلان: شــەڕێكی بــێ وەخت بوو، 
ئــەوكات لــە نێو پەكەكە كەســی چــەپ هەبوون، 
ئەوان بارودۆخی باشــووری كوردستانیان لەبەرچاو 
نەدەگرت، بۆیە شــەڕێكی ناپێویستیان كرد لەگەڵ 
شــیوعی. ئەوەی ئەو شەڕەشی هەڵگیرساند بەڕێز 
دوران كاڵكان بوو كە كورد نییە و لە نێو پەكەكەدا 

نوێنەرایەتی چەپی توركان دەكات. 
رووداو: بــەڵام دوو ئەندامی پەكەكە لە باشــوور 

كوژران..
عوسمان ئۆجەلان: راستە، )محەممەد قەرەسوو 
و ئیبراهیم بلگین( بۆ ناوبژیوانی یەكێتی و شیوعی 
هاتبوون. مــن پێموایە ئــەوەش زێدەڕۆییەك بوو. 
ئــەوكات پەكەكە ئەو هێــزە نەبــوو نێوبژیوانی لە 

نێوان هێزەكانی دیكە بكات. 

دوران كاڵكان 
هۆكاری شەڕەكەی 
نێوان پەكەكە و 
حیزبی شیوعی بوو

یەكەم كەس كە 
بە پەكەكەی گوت 
تیرۆریست، كەمال 
بورقای بوو

لە كۆنگرەی 
دووەمەوە 
دیكتاتۆرییەك 
لە نێو پەكەكەدا 
دەركەوت

پەكەكە لەڕێی پارتییەوە گەڕایەوە 
باكووری كوردستان

رەوا عەبدوڵڵا
رووداو – هەولێر

بەهــۆی قەدەغەكردنــی هاوردنــی تەماتــە بۆ 
هەرێمــی كوردســتان لەلایــەن ئێرانــەوە، لە دوو 
هەفتــەی رابــردوودا نرخــی تەماتــە لــە هەرێمی 
كوردســتان بەشــێوەیەكی بەرچاو بەرزبووەتەوە، 
ئەمــەش لە كاتێكدایە هێشــتا بەرهەمی ناوخۆ لە 
بازاڕدا ماوە، بەڵام بازرگانان بۆ شارەكانی عێراق 

هەناردەی دەكەن.
بەهــۆی ئــەو گەمــارۆ ئابووریانــەی لەلایــەن 
ئەمریــكاوە خراونەتە ســەر ئێــران، تمەن بەهای 
خۆی زۆر لە دەســتداوە، ئەمــەش بەرزبوونەوەی 
نرخ و هەڵاوســانی بازاڕی بەدوای خۆیدا هێناوە. 
بەرپرســانی كۆمــاری ئێــران بۆ ئــەوەی رێگە لە 
زیاتــری هەڵاوســان بگــرن، هەناردنــی زۆربــەی 
میوەیــان  و  ســەوزەو  و  خــۆراك  جۆرەكانــی 
قەدەغەكردووە. لەسەر سنوورەكانیش ئاگاداریان 
بــۆ گەشــتیارانی عێــراق و هەرێمی كوردســتان 
هەڵواســیوە كە بە هیچ جۆرێك خۆراك و سەوزە 

و میوە لەگەڵ خۆیان نەبەنەوە.
یەكێك لەو سەوزانەی ئێران قەدەغەی كردووە 
لــە وڵاتەكــەی بچێتــە دەرەوە تەماتەیە، ئەمەش 
بووەتە هۆی بەرزبوونەوەی نرخەكەی لە هەرێمی 

كوردستان.
ســەلام پۆلیس، خاوەنی نووسینگەی دەشتی 
هەولێر بۆ كڕین و فرۆشــتنی ســەوزە و میوە لە 
گومرگی هەولێر دەڵێت :"بەهۆی رێگری ئێران لە 
هاوردەكردنی تەماتە بۆ هەرێمی كوردستان لەدوو 
هەفتــەی رابردوو نرخــی تەماتــە لەگومرگەكانی 
كوردســتان لــە 350دینــارەوە بــۆ 1،350 بەرز 
بووەتــەوە. بەگوێــرەی خواســت و خســتنەروو 
و كوالێتــی تەماتەكــەش رۆژانــە نرخەكــەی لــە 
بەرزبوونــەوە و دابەزین دایە". بە گوتەی ســەلام 
بەهــۆی زۆری خواســت و كەمی بەرهــەم ماوەی 
دوو هەفتەیــە نرخــی تەماتــەی باش لــە 1،150 
دانەبەزیووە و رۆژی واش هەیە دەگاتە ســەرووی 
1.350 لــە دەرەوەی گومرگیــش بەقاڵــەكان بە 

1500 تاوەكو 2000 دینار دەیفرۆشن.
ئێستا لەگومرگەكانی هەرێمی كوردستان بەبڕی 
كــەم تەماتەی خۆماڵیی ژێر خانووی پلاســتیكی 
و پێنجوێــن هەیە، تەماتــەی ئێرانیش بەبڕی زۆر 
كــەم هەیــە كە بە قاچــاخ لەژێــر بەرهەمی دیكە 
لــە ئێرانەوە دێــت، ئەوەی هەیە زیاتــر تەماتەی 

توركییە كە نرخی لە تەماتەی ئێرانی زیاترە.
ســەلام پۆلیس دەڵێت "لەهەرێمی كوردســتان 
هێشتا بەرهەمی خۆماڵیی تەماتە ماوە بەتایبەتی 
لــە پێنجوێن و هەندێ شــوێنی دیكە بەرهەمێكی 
بــاش هەیــە، ئەگەر رەوانــەی شــارەكانی عێراق 
نەكرێت و لەگەڵ ئەو بەشەی لە توركیا و ئێرانەوە 
دێــت بگاتە گومرگــەكان نرخ وا بــەرز نابێتەوە، 
بەڵام ئێســتا زۆۆربەی جوتیارانــی پێنجوێن هەر 
لەكێڵگەوە بەرهەمەكەیان بــە بازرگانانی عەرەب 
دەفرۆشــن و پارەی باشــییان بــۆ دەكات ، بۆیە 
بەرهەمــی تەماتەی خۆماڵی لــە گومرگەكان زۆر 

كەمبووە".
رۆژانــە بەدەیان لۆری تەماتــە لە پێنجوێنەوە 
دەچیتــە شــارەكانی عێــراق. عەزیــز محەممەد، 
جوتیارێكــی گونــدی راوگانــی ســەر بەقــەزای 
پێنجوێنــە، ئەمســاڵ 5 دۆنم تەماتــە چاندووە و 
رۆژانــە 4 تــۆن بەرهەمــی هەیە. عەزیــز دەڵێت 
:"ئــەم جــۆرە تەماتەی من چاندوومــە لە جۆری 
بەلەمییە بەرگەی گواســتنەوەی بۆ شــوێنی دوور 

ناگرێ، بۆیە زیاتر لە گومرگی سلێمانی دەیفرۆشم 
، پێشــتر كیلــۆی 250 تاوەكــو 350 دیناری بۆ 
ئێمــە دەكرد، بەڵام ئێســتا بەهۆی قەدەغەكردنی 
هــاوردەی تەماتەی ئێــران ، نرخی بەرزبووەتەوە 

كیلۆیەك بە 1350 دینار دەفرۆشین". 
عەزیز محەممەد ئاماژەی بەوەدا ئێستا زۆربەی 
جوتیارانی پێنجوێــن تەماتەكانیان بە بازرگانانی 
عەرەب دەفرشــن، بۆ ئەم مەبەستەش گومرگێكی 
كاتی لە پێنجوێن كراوەتەوە، رۆژانە نزیكەی 100 
لــۆری تەماتە لەو گومرگەوە دەچێتە شــارەكانی 
عێراق. تەنانــەت هەندێك لە بازرگانە عەرەبەكان 
هەر لەسەر كێڵگەی تەماتەی جوتیاران دەكڕنەوە.
 عەزیز محەممەد دەڵێت "هەندێ جوتیار هەیە 
لەپێنجوێــن تازە دەســتی بە رنینــی كێڵگەكەی 
كردووە، بۆیە ئەگەر ســەرما لە تەماتەكەی نەدا، 
تاوەكو كۆتایی مانگی داهاتووش بەرهەمی تەماتە 

لە پێنجوێن دەمێنێ".
بــۆ پاراســتنی بەرهەمــی خۆماڵــی، پێشــتر 
وەزارەتــی كشــتوكاڵ، لە 15 حوزەیــران تاوەكو 
15 تشــرینی یەكەم 350 دینار رەســمی گومرگی 
دەخســتە ســەر یەك كیلۆ تەماتەی هاوردەكراو، 
بــەڵام چەند رۆژێكە ئــەو رەســمە هەڵگیراوە بۆ 

ئەوەی نرخی تەماتە زۆر بەرز نەبێتەوە.
حوســێن حەمە كەریــم، بەرێوەبەری گشــتی 
دارســتان و پــاوان و باخــداری لــە وەزارەتــی 

كشــتوكاڵ و ســەرچاوەكانی ئــاو ، دەڵێــت :"بۆ 
دابەزاندنــی نــرخ لــە 28ی ئەیلولــەوە رەســمی 
گومرگیمــان لەســەر تەماتــە هەڵگرتــووە، هانی 
بازرگانانمان داوە بۆ پركڕدنەوەی پێویستییەكان 
تەماتە لەتوركیا هاوردە بكەن، بەڵام لەبەر ئەوەی 
خواســت زۆرتر لەسەر تەماتەی ئێرانییە و نرخی 
تەماتەی توركیش بەرزە، بۆیە نرخ دانەبەزیوە".

بۆچی رێگری لە ناردنی تەماتە بۆ شــارەكانی 
عێــراق ناگیــرێ؟ حوســێن حەمــە كەریــم گوتی 
:"لەبەر ئەوەی ســنوورەكانمان لەگەڵ شارەكانی 
عێــراق كراوەیــە، ئاڵوگۆری بەرهــەم لەنێوانماندا 
هەیە، بۆیە ناتوانین رێگری لە جوتیارانمان بكەین 

تەماتە بە بازرگانانی عەرەب نەفرۆشن".
و  كشــتوكاڵ  وەزارەتــی  داتاكانــی  بەپێــی 
سەرچاوەكانی ئاو ، بەرهەمی تەماتە لەدووساڵی 
رابردوو بە بەراورد بە دوو ساڵی پێشتر بەرێژەی 
لــە  زیادبوونــە  ئــەم  بــەڵام  زیادبــووە،   25%
ئاســت پێویستی ناوخۆدا نییە، ســاڵانە هەرێمی 
كوردســتان نیــوەی ئــەو تەماتەیــەی دەیخــوات 
هــاوردەی دەكات، بــۆ نمونــە ســاڵی رابــردوو 
بەرهەمــی كێلگەكانی ناوەخۆ 83 هەزار تۆن بووە 
بۆ پڕكردنەوەی پێویستیش زیاتر لە87 هەزار تۆن 

تەماتە لە ئێران و توركیا هاوردەكراوە. 
حوســێن حەمە كەریــم، دەڵێت :"زیاتر لە 17 

هەزار خانوی پلاســتیكیمان هەیە دەتوانین چوار 
وەرزی ســاڵ بەرهەممــان هەبێــت ، بەڵام گرفتی 
تێچــووی بەرهەممــان هەیــە، چونكــە چاندنــی 
تەماتــە لەنەمامەوە تا دەگاتە بەرهەم پێویســتی 
بــە 90 تاوەكــو 120 رۆژ هەیــە، هەروەهــا ئەم 
ماوەیە پێویســتی بــە دەرمانی قڕكــەری مێرووە 
زیانبەخشــەكان و پەینی كیمیایی هەیە، بەمەش 
تێچووی زۆر لەسەر جوتیاران دەكەوێت و ناتوانن 
كێبركێــی بەرهەمی هاوردە بكەن، بۆیە جوتیاران 
لــە چاندنــی تەماتە لەژێــر خانووی پلاســتیكی 
دووركەوتوونەتەوە ناچارین لەوەرزی زستان پشت 

بەبەرهەمی هاوردە ببەستین ".

رووداو - بەیروت
رۆژی 2018/10/7 كۆنگرەی هەنگەڤانانی وڵاتانی عەرەبی و ئەفریقی لە بەیروتی پایتەخی لوبنان كۆتاییهات و هەنگەڤانانی كورد لە هەنگوینی 

شانە و هەنگوینی پاڵێوراو خەڵاتی یەكەمیان بردەوە. محەممەدی هەنگەڤان، یەكێك بوو لەو كەسانەی كە خەڵاتی یەكەم و زێڕینی كێبڕكێیەكەی لە 
جۆری هەنگوینی پاڵێوراو بردەوە بە )رووداو(ی گوت :"زۆر خۆشــحاڵم بۆ ئەم خەڵاتە، نەك تەنها بۆ شەخســی خۆم، بەڵكو بۆ كوردســتان". هەروەها 
بارزان، كە خەڵاتی یەكەم و زێڕینی لە جۆری هەنگوینی شانە بردەوە، گوتی :"سەلماندمان كە باشترین هەنگوینمان هەیە لە كوردستان، لەسەر ئاستی 

وڵاتانی عەرەبی و ئەفریقی".

ئابووری

ئێران نرخی تەماتە لە هەرێمی كوردستان 
بەرز دەكاتەوە

خێری پیشەسازیی چاپ لە كوردستان
بۆ چاپخانەكانی ئێران دەڕوات

نرخی كیلۆیەك بووەتە 2000 دینار

لە بەیروت دوو هەنگەوانی كورد خەڵاتكران

جوتیارێك

رۆژانە 100 
لۆری تەماتە لە 
پێنجوێنەوە دەچێت 
بۆ شارەكانی عێراق

وەزارەتی كشتوكاڵ

ناتوانین رێ لە 
ناردنی تەماتە بۆ 
شارەكانی عێراق 
بگرین

رەوا عەبدوڵڵا
رووداو – هەولێر

بەهــۆی دابەزینــی بەهای تومەن، نووســەران 
و خانەكانــی چــاپ و بڵاوكردنــەوە كتێبەكانیــان 
لــە چاپخانەكانــی ئێــران چاپ دەكــەن، خاوەنی 
چاپخانەكانــی كوردســتان دەڵێــن بــەو هۆیــەوە 
بازاڕیــان كز بووە، چونكە ناتوانن لە نرخی چاپدا 

كێبڕكێی چاپخانەكانی ئەوێ بكەن.
گشــتیی  بەڕێوەبەرایەتــی  ئامــاری  بەپێــی 
كتێبخانە گشــتییەكان لە وەزارەتی رۆشــنبیری و 
لاوان كــە ژمــارەی ســپاردن دەداتــە كتێب، لە 9 
ســاڵ و 10 مانگــی رابــردوودا 23 هــەزار و 836 
كتێــب لە هەرێمی كوردســتان چاپكراون، ســاڵی 
زێڕینی چاپكردنی كتێبیش 2013 بووە كە 2.921 
كتێب چاپكراون، كەمترین كتێبیش لەساڵی 2015 

چاپكراون كە تەنیا 1.988 كتێب بوون.
لە داتاكەی وەزارەتی رۆشنبیریدا دەردەكەوێت، 
قەیرانــی دارایــی كاریگــەری لەســەر دابەزینــی 
چاپــی كتێــب هەبووە، بەجۆرێك لەســاڵی 2014 
دا بــەراورد بــە ســاڵی 2013 بەرێــژەی نزیكــەی 

%27 چاپكردنــی كتێــب دابەزیــوە، بــەڵام لــە 
ســاڵی رابردووەوە جووڵەیــەك كەوتووەتەوە نێو 

پیشەسازیی چاپ.
ســەرباز جەوهەر، جێگری بەڕێوەبەری گشتیی 
كتێبخانــە گشــتییەكان لــە وەزارەتی رۆشــنبیری 
و لاوان، دەڵێــت: "بەهــۆی باشــبوونی بارودۆخی 
دارایــی هەرێمــی كوردســتان مــاوەی دوو ســاڵە 
گەشەیەك لەچاپكردنی كتێبدا هەیە، بەڵام بەهۆی 
جیاوازی لە كواڵیتی و نرخ، بەشــێك لە وەرگێڕ و 
نووســەران كتێبەكانیان لە چاپخانەكانی دەرەوە، 

بەتایبەتی لە ئێران چاپ دەكەن".
ناوەندی ئاوێر، یەكێكە لە ناوەندە چالاكەكانی 
بــواری چاپكردنی كتێب، لە 15 ســاڵی رابردوودا 
1200 كتێبــی چــاپ و بڵاوكردووەتــەوە، زۆربەی 
كتێبەكانــی لە چاپخانەكانی هەولێر چاپ كردووە، 

ئێستاش 20 كتێبی ئامادەن بۆ چاپ.
حەســەن عالــی، بەڕێوەبــەری ناوەنــدی چاپ 
و بڵاوكــراوەی ئاوێــر، دەڵێت: "بەهــۆی دابەزینی 
بەهــای تومەن، نرخی چاپ لــە ئێران زۆر هەرزان 
بــووە و نیــوەی نرخی چاپە لە كوردســتان، بۆیە 
زۆربــەی خانە و ناوەندەكانی چاپ لە كوردســتان 

كتێبەكانیان لە ئێران چاپ دەكەن".
حەسەن لەو باوەڕەدایە نیوەی ئەو پەرتووكانەی 
ئەمســاڵ ژمــارەی ســپاردنیان پێدراوە لــە ئێران 
چاپكراون. دەشڵێت: "حكومەتی ئێران بۆ ئەوەی 
هەلی كار بۆ خەڵك بڕەخسێنێ، رێگرییەكی ئەوتۆ 

ناكات لە چاپكردنی كتێب".
ســەرەڕای چاپكردنی ژمارەیەكی زۆری كتێب، 
بەڵام حەســەن عالی دەڵێت فرۆشــی كتێب وەكو 
پێویســت نییە، ئەگەرچی بەردەوام داشــكاندن لە 
نرخــی كتێب دەكەن. كۆگاكەی حەســەن زیاتر لە 

5000 كتێبی نەفرۆشراوی تێدایە. 
بەشــێكی زۆر لــەو كتێبانــەی لە كوردســتان 
چاپدەكرێــن، كتێبی وەرگێڕدراون، ئەمەش بازاڕی 

وەرگێڕەكانی خۆش كردووە.
فەیســەڵ خەلیل كە 22 كتێبی لە عەرەبییەوە 
كــردووە بە كــوردی، دەڵێت: "بەهــۆی هەرزانیی 
نرخی چاپ لە ئێران، كتێبفرۆشەكان هەر كتێبێك 
چــاپ بكــەن قازانج دەكەن، بــۆ نموونە كتێبێكی 
قەبارە مامناوەندی 100 لاپەڕەیی ئەگەر بەتیراژی 
هەزار دانە چاپ بكرێت، تێچووەكەی نزیكەی 850 
هــەزار دینارە، بۆیــە ئەگەر دانەی بە 2000 دینار 

هەرێمی كوردستان ساڵانە پێویستی بە 166 هەزار تۆن تەماتە هەیە )فۆتۆ: رووداو(

لە 10 ساڵی رابردوودا 24 هەزار كتێب لە كوردستان چاپكراون )فۆتۆ: رووداو(

پارێزگا/ ساڵ

هەولێر

سلێمانی

دهۆک

کۆی گشتی

2016

808

961

2017

765

1،040

255

2060

10/2018

678

768

216

1.662

کۆی گشتی

2.251

2.769

708

5.728

237

2،006

ژمارەی ئەو كتێبانەی لە دوو ساڵ و 10 مانگی رابردوودا چاپكراون

بفرۆشن، زیاتر لە ملیۆنێك دینار قازانج دەكەن".
نرخــی وەرگێڕانــی لاپەڕەیــەك بــە گوێــرەی 
رێككەوتنــی نێــوان وەرگێــڕ و دەزگاكانی چاپ لە 
نێــوان 2 – 4 هــەزار دیناردایــە، بەڵام فەیســەڵ 
دەڵێــت: "هەندێك وەرگێڕ تەنیا بۆ ئەوەی ناوبانگ 
دەربكــەن، زۆر لــەو نرخــە كەمتــر كاردەكــەن. 
هەندێك مامۆستای زانكۆش نامەی ماستەرەكەیان 
بــە خۆڕایی دەدەنــە دەزگاكان بۆیان چاپ بكەن، 
بۆیە ئێســتا دەزگاكان لــە چاپكردنی كتێب زەرەر 

ناكەن".
فەیســەڵ خەلیل دەڵێت ئەگەرچی پیشەسازیی 
چاپ بوژاوەتەوە و و كواڵیتی و دیزاینی كتێبەكان 
زۆر لە جاران باشترە، بەڵام ئەمە كاریگەری لەسەر 

ناوەڕۆك هەبووە.
ئــەو دەڵێت: "چەندین كتێبــی بێ ناوەڕۆك بە 
ناونیشــانی گەورەوە كەوتوونەتە بــازاڕ، كتێبخانە 
و ناوەندەكانــی بڵاوكردنــەوەش بۆ ئــەوەی نرخی 
وەرگێڕان كەمتر لەسەریان بكەوێت، كتێب دەدەنە 
هەمــوو كــەس، تەنانــەت كتێبــی وا هەیــە ناوی 
نووســەرەكەی و ناوی كتێبەكە خۆیشــی بە هەڵە 

نووسراوە".

ســەرۆكی  تــاودەر،  عەبدولڕەحمــان  ســۆران 
كۆمەڵەی چاپخانەكانی كوردســتان و بەڕێوەبەری 
چاپخانەی شەهاب لە هەولێر، لەوبارەیەوە دەڵێت: 
"وڵاتانی دەوروبەر بەگشــتی و ئێران بەتایبەتی بە 
بەرنامە كار بۆ هەرەسپێهێنانی پیشەسازیی كتێب 
و چاپەمەنــی لــە هەرێمی كوردســتان دەكەن، بە 
نرخــی زۆر هــەرزان كتێــب بۆ نووســەر و وەرگێڕ 
و دەزگاكانی كوردســتان چاپ دەكەن، بەرپرسانی 
هیــچ  ئــازاد  بــازاڕی  بەبیانــووی  كوردســتانیش 

هەنگاوێكیان بۆ رێگری لەم سیاسەتە نەناوە".
بــە گوتەی ســۆران عەبدولڕەحمــان، دابەزینی 
نرخــی تومەن كاریگەری بەرچاوی لەســەر بازاڕی 
ئەوان هەبووە و لە شەش مانگی رابردوودا بازاڕیان 

زۆر دابەزیوە.
ئــەو مەرەكــەب و كاغــەز و پێداویســتیانەی 
چاپخانــەكان بەكاریدێنــن، ســەرجەمیان هــاوردە 
دەكرێــن، ســۆران دەڵێت ئــەوان ناتوانن لە نرخدا 

كێبڕكێی چاپخانەكانی ئێران بكەن.
ئەو پێشــنیازێك بۆ حكومــەت دەكات كە هەر 
كەســێك پەرتووكەكەی لە دەرەوە چاپ بكات، لە 
كاتــی پێدانی ژمــارەی ســپاردن 50 تاوەكو 100 

هەزار دیناری لێ وەربگیرێ.
بەڵام ســەرباز جەوهەر دەڵێت: "بەپێی یاسا و 
رێنماییەكان هیچ سانســۆر و چاودێرییەك لەســەر 
شوێنی چاپكردنی كتێب نییە، ژمارەی سپاردن بە 
هەموو كتێبێك دەدەین، بەمەرجێك ناوەڕۆكەكەی 
هانــی توندوتیــژی نــەدات و كاریگــەری لەســەر 

ئاسایشی نەتەوەیی هەرێمی كوردستان نەبێت".
لــەڕووی زۆریی ژمــارەی چاپكردنــی كتێبەوە 
پارێزگای ســلێمانی پشكی شێری بەردەكەوێت، لە 
دوو ســاڵ و 10 مانگــی رابــردوودا 2.769 كتێب 
لــەو پارێزگایە چاپكــراون، دوای ئەویش پارێزگای 
هەولێــر بەچاپكردنی 2.251 كتێب بەپلەی دووەم 
دێــت، دهۆكیش بەچاپكردنی 708 كتێب بە پلەی 

سێیەم دێت. 
ســەرباز جەوهــەر دەڵێــت: "لــەڕووی زۆریــی 
وەرگرتنی ژمارەی سپاردن، پلەی یەكەم بەر كتێبە 
ئاینییــەكان دەكــەوێ، پلەی دووەم و ســێیەمیش 
بــەر كتێبە سیاســی و كۆمەڵاتییــەكان دەكەوێت، 
بــەڵام تێبینیمــان كردووە لە 10 ســاڵی رابردوودا 
ژمارەیەكــی زۆر كــەم كتێبی منــداڵان و ئابووری 

چاپكراون". 

شەهریار شێخلەر

بەگوێرەی رێككەوتنێكی نهێنی و بە ئاگاداریی ئەمریكا

سعودیە و رووسیا بۆشایی ئێران
لە بازاڕی وزەدا پڕدەكەنەوە

رووداو - هەولێر

كۆبوونەوەكــەی  لــە  رووســیا  و  ســعودیە 
مانگــی رابردووی جەزائیر رێككەوتوون لەســەر 
ئــەوەی بەرهەمهێنانــی نــەوت بەرزبكەنــەوە و 
پێش دەســتپێكردنی كۆبوونەوەكانیش ئیدارەی 

ئەمریكییان لەو بڕیارە ئاگادار كردووە.
چــوار ســەرچاوەی ئــاگادار بــە ئاژانســی 
)رۆیتەرز(یــان راگەیاند كە خالــد فالح، وەزیری 
وزەی سعودیە و ئەلێكســاندەر نۆڤاك، وەزیری 
وزەی رووســیا دوای زنجیرەیــەك كۆبوونــەوە، 
لەســەر ئەوە رێككەوتوون كە لــە نێوان مانگی 
ئەیلــول بۆ كانوونی یەكەمی ئەمســاڵ ئاســتی 
بەرهەمهێنــان بەرزبكەنەوە، ئەوكات نرخی یەك 
بەرمیل نــەوت بــەرەو 80 دۆلار بەرزدەبووەوە، 
بەهای نەوت لە چەند رۆژی رابردوودا 85 دۆلاری 
تێپەڕانــدووە و هەندێك لە چاودێران پێشــبینی 
دەكــەن تاوەكو كۆتایی ئەمســاڵ بگاتە نزیكی 

100دۆلار. 
یەكێك لە سەرچاوەكان لەوبارەیەوە بە ئاژانسە 
بەریتانییەكە دەڵێ: "رووسەكان و سعودییەكان 
لەســەر ئەوە رێككەوتوون كە بەبێدەنگی نەوتی 
زیاتــر بڕژێننــە بازاڕەكانــەوە، بۆ ئــەوەی وەها 
دەرنەكــەوێ كە لەســەر فەرمانی دۆناڵد ترەمپ 
)ســەرۆكی ئەمریــكا( بەرهەمهێنانیــان بــەرز 

كردووەتەوە".
لە چەند مانگی رابردوودا ســەرۆكی ئەمریكا 
بــەردەوام ئۆپێكی بــەوە تۆمەتبار كــردووە كە 
هــۆكاری بەرزبوونەوەی نرخە. ســەرچاوەیەكی 
ئاگاداری دیكە ئاشكرای دەكات كە "وەزیری وزەی 
ســعودیە بە هاوتا ئەمریكییەكەی راگەیاندووە، 
ســعودیە بەرهەمهێنــان بەرزدەكاتــەوە، ئەگەر 

كڕیارەكان داوای بكەن".
بــەر لــە كۆبوونــەوەی جەزائیر لــە كۆتایی 
ئەیلول، دەنگۆی ئەوە هەبوو كە ریاز و مۆسكۆ 
بەنیــازن 500 هەزار بەرمیل نەوتــی دیكە زیاد 
بكەنە ســەر ئاستی بەرهەمهێنانی ئۆپێك و 10 
هاوپەیمانەكــەی لە دەرەوەی رێكخراوەكە، بەڵام 
ناڕەزایەتیــی ئێــران و ڤەنزوێلا وایكــرد بڕیاری 
كۆتایــی بــۆ كۆبوونەوەكــەی كانوونــی یەكەم 
هەڵگرن. دوای كۆبوونەوەكەی ئەیلول، سعودیە 
پلانێكی بۆ بەرزكردنەوەی ئاستی بەرهەمهێنان 
لــە نێوان 200 بۆ 300 هەزار بەرمیل داڕشــت، 
بەرهەمهێنانــی نەوتــی رووســیاش بەبڕی 150 

هەزار بەرمیل لە رۆژێكدا بەرزبووەتەوە.
هەفتــەی رابــردوو، وەزارەتــی نەوتــی ئێران 
هــەردوو حكومەتی رووســیا و ســعودیەی بەوە 
تۆمەتبار كرد كە رێككەوتنەكەی ئۆپێك پێشێل 

دەكــەن، جەختی لــەوەش كردەوە كــە ئەو دوو 
وڵاتــە ناتوانن بۆشــایی بــازاڕ بەهۆی ســزاكانی 
ئەمریكا لەسەر كەرتی نەوتی ئێران پڕ بكەنەوە.

ســەرچاوەیەك لە پیشەسازیی نەوتی رووسیا 

بــە )رۆیتــەرز(ی راگەیاندووە "چــاوەڕێ دەكەم 
بەرهەمی نەوتی رووسیا تاوەكو كۆتایی ئەمساڵ 
لە نێوان 11.4 بۆ 11.6 ملیۆن بەرمیل لە رۆژێكدا 
هاتوچۆ بكات و لە ســاڵی داهاتوودا بگاتە 11.8 

ملیــۆن بەرمیل لە رۆژێكــدا". داتاكانی وەزارەتی 
وزەی رووســیا ئامــاژەن بــۆ ئــەوەی حكومەتی 
مۆســكۆ لە مانگی ئەیلولدا رۆژانە 11.36 ملیۆن 
بەرمیــل و لە مانگی ئابــدا رۆژانە 11.21 ملیۆن 

بەرمیل نەوتی بەرهەمهێناوە. 
وەزیری وزەی ئەمریكا لە مانگی ئەیلولدا سێ 
جار لەگەڵ هاوتا ســعودیەكەی و جارێك لەگەڵ 
هاوتــا رووســییەكەی كۆبووەتەوە، بــەڵام هیچ 
كۆبوونەوەیەكی ســێ قۆڵی لەنێوان وەزیرەكاندا 

بەڕێوە نەچووە.
بەگوێــرەی راپۆرتەكــەی )رۆیتەرز(، فالح لە 
هەفتــەی دووەمی مانگی ئەیلول گەشــتێكی بۆ 
ئەمریــكا كــردووە، لەگەڵ ریك پێــری، وەزیری 
وزەی ئەمریــكا، یەكدییــان بینیــوە و لە رۆژی 
10ی ئەیلول باسی بەرزكردنەوەی بەرهەمهێنانی 
نەوتیان كردووە. دوو رۆژ دوای ئەو كۆبوونەوەیە، 
پێری سەردانی رووسیای كردووە و لەگەڵ نۆڤاك 
كۆبووەتەوە. رۆژێكیــش دوای ئەو كۆبوونەوەیە 
رووســییەكە  وەزیــرە  لەگــەڵ  فالــح  ئەوجــار 

كۆبووەتەوە.
دوای سەردانەكانی فالح و پێری بۆ مۆسكۆ، 
هــەردوو وەزیرەكــە جارێكــی دیكە لــە ڤیەننا 
یەكدییــان بینیــوە. ســەرچاوەیەكی ئاگاداریش 
دەڵــێ: "ئــەو كات پێــری دەیزانی رووســەكان 
بەنیازن بەرهەمهێنان بەرزبكەنەوە". لەو كاتەدا 
وەزیرانی نەوتی ســعودیە و رووسیا بیریان لەوە 
دەكــردەوە چۆن ئۆپێــك و 10 هاوپەیمانەكەی 
لەوە ئــاگادار بكەنەوە كە بەنیــازن رۆژانە 500 

هەزار بەرمیلی دیكە بخەنە بازاڕەكانەوە.
لای ســعودییەكان بەرزكردنــەوەی خێــرای 
ئاستی بەرهەمهێنانی نەوت پرسێكی هەستیارە، 
لەبــەر ئــەوەی لەلایەكەوە دەكــرێ نرخی نەوت 
بەشــێوەیەكی بەرچــاو دابەزێنــێ و لەلایەكەی 
دیكەشەوە متمانەی هاوپەیمانەكانی لە ئۆپێكدا 
لەدەست بدات و وڵاتەكانی دیكەش چیدی پابەند 
نەبن بە راگرتنی باڵانســی بەرهەمهێنانی نەوت. 
پاراستنی یەكڕیزیی ئۆپێك بەشێكە لە ستراتیژی 
سعودیە بۆ پاراستنی هاوسەنگیی نرخی نەوت لە 

بازاڕەكانی جیهاندا.
رێككەوتنــە  هەواڵــی  بڵاوبوونــەوەی 
ژێربەژێرەكــەی ســعودیە، رووســیا و ئەمریــكا 
كاریگەریی گەورەی لەســەر نرخی نــەوت دانا، 
رۆژی هەینی نرخــی یەك بەرمیل نەوتی برێنت 
زیاتر لە 2% لە چاو رۆژی چوارشەممە دابەزی و 
گەیشتە 84.31 دۆلار. نرخی یەك بەرمیل نەوتی 
برێنــت لە رۆژی چوارشــەممە 86.74 دۆلار بوو 
كــە بەرزترین نرخی نەوتە لە كۆتایی 2014ەوە 

تۆمار كرابێ.

رووسی و سعودییەكان رێككەوتوون بەبێدەنگی نەوتی زیاتر بخەنە بازاڕەوە

گرنگیی كۆمپانیاكانی نەوتی نیشتمانی 
بۆ هەرێمی كوردستان

 لەمێژە لە گرنگیی كۆمپانیاكانی نیشتمانیی نەوت 
لە وڵاتانی هەناردەكاری ئەو بەرهەمە دەكۆڵمەوە. لە 
بابەتێكی پێشتردا لە هەفتەنامەی )ڕووداو( باسمان 
لە گرنگیی ڕۆســنێفت و دەسكەوتەكانی كرد، بەڵام 
بەهۆی بابەتــی دوو هەفتەی ڕابردووی برای خاوەن 
زانست و دڵسۆزم كاك عومەر ئەحمەد لە )ڕووداو( 
كە باسی هەنگاوەكانی حكومەتی داهاتووی هەرێمی 
كوردســتان و ئەولەویاتەكانی لە بواری نەوت و گاز 
 KOMO، كرد و بابەتی دانانی كۆمپانیاكانی نەوتی
KNOC و KODOی هێنابووە بەرباس، لە درێژەی 
ئەو باسەدا چەند زانیارییەك بە داتا دەدەمە خزمەت 
خوێنەرانی )ڕووداو( ســەبارەت بــە ڕۆڵ و گرنگیی 
كۆمپانیــای نیشــتمانی بــۆ بــواری نــەوت و گاز و 

قازانجەكانی دانانی ئەو جۆرە كۆمپانیایانە.
یەكــەم وڵات كە بوو بە خاوەنی زۆرترین پشــك 
لە كۆمپانیای نەوت و وەكوو كۆمپانیای نیشــتمانی 
نــەوت بەكاری هێنا بەریتانییەكان بوون لە ســاڵی 
)1914(، پاشــان لــە 1922 ئەرجەنتینییەكان، لە 
1938 مەكسیكییەكان كۆمپانیای نیشتمانیی خۆیان 
بۆ نەوت دامەزراند. لە ڕۆژهەڵاتی ناوەڕاست و لەناو 
وڵاتانی گەورەخاوەنی ئەو سامانە سروشتیە، ئێران 
یەكەم وڵات بووە بۆ بەنیشتمانیكردنی كەرتی نەوت 
لــە ســاڵی 1951، كوێــت لە )1960( و ســعودیە 
لــە )1962( كۆمپانیای نەوتی نیشــتمانیی خۆیان 
دامەزراند. هەڵبەت لــەو ماوەیە بەرازیل )1953( و 
هیندستانیش )1956( كۆمپانیای نیشتمانیی خۆیان 
بــۆ بەڕێوەبردنــی نــەوت و گاز دامەزرانــد. زۆربەی 
وڵاتانــی دیكەی هەنــاردەكاری نەوتیش لەو ماوەیە 
كۆمپانیای نیشتمانیی نەوتیان دامەزراندووە وەكوو 
ئیمــارات، بەحرەین، ئیندۆنیزیــا، نایجریا  و دوایین 

وڵاتیش یوگاندا بوو كە لە 2015 دایمەزراند. 
وەك زۆربەی وڵاتانی بەرهەمهێنەر و هەناردەكاری 
نەوت و گاز، لە یاسای كەرتی نەوت و گازی هەرێمی 
كوردستانیشــدا چەندین كۆمپانیای نیشــتمانی بۆ 
 ،)KNOC( بەڕێوەبردنــی كێڵگەكانــی تا ئــەوكات
بەڕێوەبردنی كێڵگەی نوێ، بەشــداری لە دۆزینەوە 
و   )KEPCO( گاز  و  نــەوت  بەرهەمهێنانــی  و 
فرۆشــتن و بەبازاڕكردنی بەرهەمەكان )KOMO( و 
 )KODO( بەڕێوەبردنی خواروودەستی نەوت و گاز
بــاس كــراون. من لە ماوەی چەند ســاڵی رابردوودا 

یاسای كەرتی نەوت و گاز و بەرهەمهێنانی چەندین 
وڵاتم خوێندووەتەوە و بە شانازییەوە ئەو یاسایانەی 
لە هەرێمی كوردســتان بۆ ئەو بوارانــە دانراون زۆر 
پێشــكەوتوون و پێویســتە بــە جێبەجێكردنیــان 
هەنــگاوی كۆتایی بــۆ وەدیهێنانی ئامانجەكانی ئەو 

یاسایانە بهاوێژرێن‌.

كۆمپانیاكانی نیشتمانی نەوت و 
گاز لە جیهان:

بەپێی یاسا و هەیكەلی ئابووریی وڵاتان و ئەوەی 
یاســاكانی ئابووریی ئــازاد یان ئابووریــی دەوڵەت 
ڕەچــاو دەكەن و تێڕوانینیان بۆ كەرتی نەوت و گاز 
چۆنە )وەك پیشەسازییەك یان سەرچاوەی داهات 
(، بەڕێوەبردن و پێگەی كۆمپانیاكانی نیشــتمانیی 

نەوت و گاز لەو وڵاتانە جیاوازن. 
لــە وڵاتانــی هەنــاردەكاری نــەوت و گاز، یەك 
یان چەندین كۆمپانیای نیشــتمانی بۆ بەڕێوەبردنی 
كەرتــی نــەوت و گاز دامەزرێنــراون كــە زۆربەیان 
وەك كۆمپانیــای تایبەت بۆ دۆزینــەوە، هەڵكۆڵین 
)Drilling(، بەرهەمهێنان، گواستنەوە، بەبازاڕكردن 

و فرۆشتن كاردەكەن.
كۆمپانیاكانــی  كاریگەریــی  دەرخســتنی  بــۆ 
نیشــتمانیی نەوت و گاز لە وڵاتانی نەوتی، باســی 
چەند كۆمپانیایەكی نەوتی نیشتمانی و پێگەیان لە 
وڵاتەكانیان و جیهان دەكەین و گرنگیی دامەزراندنی 

ئەو كۆمپانیایانە زیاتر ڕوون دەكەینەوە:
1. كۆمپانیای ئارامكۆ )سعودیە(: 

لە ساڵی 1962 دامەزرێنراوە، هەرچەند بناغەكەی 
زۆر پێشتر و لە 1944 دانرابوو. 

داتاكانی ئارامكۆ:
- بەڕێوەبردنی بەرهەمهێنان و فرۆشتنی نزیكەی 
333 میلیــار بەرمیل نەوتی یەدەگی ســعودیەی لە 

ئەستۆیە كە لە پێنج گرەیدی جیاواز پێكهاتوون.
- توانای بەرهەمهێنانی ڕۆژانە 10 ملیۆن و 400 

هەزار بەرمیل نەوتی خاوی هەیە
- توانای بەرهەمهێنانی تا 4.12 میلیار پێ سێجا 

گازی سروشتی هەیە.
- زیاتر لە 993 میلیار بەرمیل گازی سروشــتیی 

شل )LNG( بەرهەم دەهێنێت.
- توانــای بەرهەمهێنانی زیاتر لــە 936 میلیۆن 
پێی ســێجا ئێتانۆڵی هەیە كە بۆ پەترۆكیمیاوی و 

پێویستیی پیشەسازی بەكاردێت.
- خاوەنــی زیاتــر لە 21 هــەزار كیلۆمەتر بۆڕی 
گواســتنەوەی نــەوت و گازە و نزیكــەی 71 هەزار 

كارمەندی هەیە.
- زیاتــر لــە 22 هەزار كەســی پڕۆفیشــناڵ لە 
كۆرسەكانی ئەو كۆمپانیایە بەشــدارییان كردووە و 

دەرچوون.

- 230 كەسی خاوەن بەهرە كە خاوەنی داهێنانی 
نوێــن لە بواری نــەوت و گاز، لەو كۆمپانیایە ئیش 

دەكەن.
- لە 13 شــوێن لە سەرتاســەری جیهان و هەر 
پێنج كیشــوەری زەوی ئۆفیسی هەیە )لە ژاپۆن تا 

ئەمریكا(
- 11 ســەنتەری لێكۆڵینــەوە و تاقیگــەی لــە 
سەرتاســەری جیهــان هەیــە )وەكــوو بۆســتن، 
دیترۆیت و هیوســتن لە ئەمریكا، پاریس، ئابێردین 
لە ئەوروپا، بیجینگ لە چین(، هەروەها ســەنتەری 
زەهران لە سعودیە كە تاقیگە و سەنتەری سەرەكی 

لێكۆڵینەوەی زانستیی كۆمپانیایە(.
- چــوار پاڵاوگــەی تایبــەت بە خــۆی هەیە كە 

یەكیان لە هیوستنی ئەمریكایە.
- لە 10 پاڵاوگەی گەورە لە سەرتاسەری جیهان 
پشكی هەیە )شەش پاڵاوگە لەناو سعودیەن و چوار 
پاڵاوگەی دیكە لە ژاپۆن، كۆریای باشــوور، چین و 

ماستریخت(.
- خاوەنی حەوت تێرمیناڵی گەورەی هەناردەكردن 
و فرۆشتنی نەوتە لە كەناراوەكانی سعودیە كە توانای 
هەناردەكردنی ڕۆژانە زیاتر لە شەش میلیۆن و 800 

هەزار بەرمیل نەوتیان لە ڕێگای دەریاوە هەیە.
هەڵبەت ئارامكۆ بۆ كۆكردنەوە و بەڕێبردنی ئەو 
سیستەم و سامانە لە ئەزموون و تەجروبەی كەسانی 
شــارەزا لە سەرتاســەری جیهان كەڵك وەردەگرێت 
بە جۆرێــك كە بــۆردی بەڕێوەبەرایەتی ئارامكۆ لە 
11 كــەس پێكدێت شەشــیان ســعودی و پێنجیان 
لــە بەڕێوەبەرانی پێشــووی كۆمپانیا زەبەلاحەكانی 
جیهانن وەكوو IBM، ســەنتەری ڕاوێژكاریی بۆستن 
)كە یەكێكە لە گەورە ســەنتەرەكانی ڕاوێژكاری لە 
بــواری وزەی جیهان(، GE، بەیكرهیوز، شــێڤرۆن 
و مافی دەنگدانی بەرامبەریان وەكوو ســعودییەكان 

پێدەدرێت لە بەڕێوەبردن و بڕیاردان لە ئارامكۆ. 
بەهۆی ئەو سیســتەمی بەڕێوەبردنە كە دڵنیایی 
لە بەردەوامی درێژخایەنی سەركەوتنەكانی ئارامكۆ 
دەدەن لە تەنیشــت ئەو كۆمەڵە ســامانی مرۆڤی و 
ماڵــی و یەدەگی نەوتیە، نرخی ئارامكۆ بۆ‌ نزیكەی 
10 تریلیــۆن دۆلار بەرزبووەتــەوە كــە یەكێكــە لە 

بەنرخترین كۆمپانیاكانی جیهان.
2. كۆمپانیای ستات ئۆیڵی نەرویجی:

لە ســاڵی 1972 و لەلایــەن دەوڵەتی نەرویج بۆ 
بەڕێوەبردنی كەرتی نەوتی ئەو وڵاتە دامەزرێنراوە.

لە پەرەپێدان و بەرهەمهێنانی نەوت لەناو نەرویج 
و دەرەوەی وڵات لە بەشەكانی باڵادەست، میدستریم، 
پاڵاوتن و بەبازاڕكردنی نەوت و بەرهەمە نەوتییەكان، 
هەروەها لە داهێنانی تەكنۆلۆجیا و پێشكەشكردنی 
خزمەتگوزاریــی هەڵكۆڵیــن )درێلینــگ(، دانانــی 

سەرچاوەی نوێی وزە كار دەكات.
- حكومەتــی نەرویــج خاوەنی زیاتــر لە 67%ی 

پشكەكانی ستات ئۆیڵە. 
- ســامانی ستات ئۆیڵ لە ساڵی 2017 بە زیاتر 

لە 111 میلیار دۆلار خەمڵێنراوە.
- كار و پڕۆژەكانــی ســتات ئۆیڵ لــە 30 وڵاتی 
جیهــان بەردەوامــە و لە هەر پێنج كیشــوەرەكەی 
جیهان پــڕۆژەی دەرهێنــان و بەرهەمهێنانی نەوت 

جێبەجێ دەكات.
- خاوەنی زیاتر لە پێنج میلیار بەرمیل یەدەگی 

نەوتی خاوە.
- توانــای بەرهەمهێنانــی نزیكــەی دوو میلیۆن 

بەرمیل نەوت و گازی سروشتی لە ڕۆژێكدا هەیە.
- زیاتر لە 38 كێڵگەی گەورەی نەوت و گازی لە 

ناوچەی دەریای نەرویج لە دەستە.
- لە 14 كێڵگەی نەوت و گاز لە دەریای نەرویج، 
دەریای باكوور و دەریای بارێنت بە هاوبەشی لەگەڵ 

كۆمپانیا نێودەوڵەتییەكان ئیش دەكات.
- لــە 10 پــڕۆژەی نەوت و گاز لە سەرتاســەری 
جیهان )بەتایبەت كیشــوەری ئەمریكا، كیشوەری 
ئەوروپــا و كیشــوەری ئەفریقــا( لەگــەڵ كۆمپانیا 
بەناوبانگەكانی جیهان )وەكوو ئێكسۆن مۆبیل، بی 
پی، ئێنی، گاسكۆ  هاوكاری هەیە و پشكەكەی لە 

5 بۆ 51% لەو پڕۆژانە جیاوازە.
- لە ســاڵی 2014، كــۆی داهاتی پێترۆناس لە 
بەرهەمهێنان و فرۆشتنی نەوت و بەرهەمە نەوتیەكان 

زیاتر بووە لە 95 میلیار دۆلار.
- لــە ســاڵی 2017 نزیكــەی 5.2 میلیــار دۆلار 

قازانجی پوختی هەبووە.
- زیاتر لە 20 هەزار كارمەندی لە سەرتاســەری 

جیهان هەیە. 
3. پێترۆناسی مالیزیایی:

لە ساڵی 1974 وەك كۆمپانیای نیشتمانی نەوتی 
مالیزی دامەزرێنراوە.

نەوت و گاز كاری ســەرەكیەتی و دروشــمەكەی 
ئەوەیــە كە نرخی ئەو ســەرچاوە سروشــتیە بەرز 
دەكاتەوە، واتا تێدەكۆشــێت بە خاوی نەیفرۆشێت 
و هەر بەو هۆیەشەوە، زۆر لە كەرتی خواروودەست 

ئەكتیڤە و ئیش دەكات.
- لە زیاتر لە 70 وڵاتی جیهان چالاكی هەیە.

- لــە 216 كێڵگــەی نەوتــی وشــكانی و 383 
كێڵگەی ناو دەریا كە لە‌ 22 وڵاتی جیهانن لە هەر 

پێنج كیشوەر، كار و پڕۆژەی هەیە. 
- توانای پاڵاوتنــی زیاتر لە 546 هەزار بەرمیل 

نەوتی لە ڕۆژێكدا هەیە 
- 17 كارگــەی بەرهەمهێنانی مەوادی كیمیاوی 

هەیە.
- خاوەنی دوو پلەنتی پەترۆكیمیاویە.

- لــە ڕۆژهەڵاتــی ئاســیا یەكــەم كۆمپانیــای 
بەرهەمهێنانی MTBE بوتانۆڵ، BGE و ئێتانۆڵە.

- لە ڕۆژهەڵاتی ئاسیا دووەم گەورە بەرهەمهێنەرە 

لە ئامۆنیا، یوریا، بوتیل ئەسێتات.
- سێیەم بەرهەمهێنەری گەورەی ئێسۆكسیلات، 

MEG، LDPE یە
- 30 ئۆفیســی لــە وڵاتانــی جیهــان هەیــە بۆ 
بازاڕكردن و فرۆشتنی بەرهەمەكانی بەتایبەت ڕۆنی 

بزوێنەری ئۆتۆمبیل.
- لە ساڵی 2016 زیاتر لە 443 كەشتی گەورەی 
گازی سروشــتی شل )LNG( ی بۆ موشتەریەكانی 

گواستووەتەوە.
- نزیكەی 50 هەزار كارمەندی لە سەرتاســەری 

جیهان هەیە كە 82%یان خەڵكی مالیزیان.
- گەشــەی پێترۆناس و شــێوازی سەركەوتووی 
بەڕێوەبردنــی ئــەو كۆمپانیایە ســەرنج و متمانەی 
ئارامكــۆ(ی  )وەكــوو  جیهانــی  كۆمپانیــای  زۆر 
ڕاكێشــاوە بۆ ئەوەی پشــك لە كۆمپانیا و پاڵاوگە 
و پەترۆكیمیاویەكانی سەر بە پێترۆناس بكڕن یان 
لە كۆمپانیاكانی هــاوكار لە پێترۆناس وەبەرهێنان 

بكەن.
- ســەركەوتنی پێترۆنــاس لــە جێبەجێكردنی 
پڕۆژەكانی لە مالیزیا و پاشــان لــە وڵاتانی دیكە، 
زۆر وڵاتی خاوەن یەدەكی نەوت و گاز یان كۆمپانیا 
نەوتیەكانی هانداوە بۆ بانگهێشتكردنی پێترۆناس بۆ 
هاوكاری لە پڕۆژەكانــی دۆزینەوە و بەرهەمهێنانی 

نەوت.

قازانج و دەستكەوتی دانانی 
كۆمپانیا نیشتمانییەكانی نەوت:

دامەزراندنی ئەو كۆمپانیایانە سوودێكی زۆری بۆ 
وڵاتان هەیە كە لێرەدا بەشێكی باس دەكەین:

- ئاســانكاری بــۆ دانانــی بناغەی هــاوكاری و 
ئاڵوگــۆڕی زانیــاری و ئەزمــوون لەگــەڵ كۆمپانیا 

پێشكەوتووەكانی جیهان.
- بەخۆماڵیكردنــی زانیــاری و تەكنۆلۆجــی و 
ئاسانكاری بۆ گەیاندنی بە پیشەسازییەكانی دیكە.

- ئاسانكاری بۆ جێبەجێكردنی گرێبەستەكان لە 
چاو وەزارەت و دەزگاكانی حكوومەت.

- ئاسانكاری بۆ جۆینتبوون لەگەڵ كۆمپانیاكانی 
دیكە و دانانی كۆمپانیای نوێی هاوبەش.

- ئاسانكاری بۆ گرێبەست لەگەڵ كۆمپانیاكانی 
جیهان لە ڕووی یاساییەوە، بەتایبەت كۆمپانیاكانی 

ڕۆژئاوا.
كۆمپانیــا،  پەرەپێدانــی  بــۆ  ئاســانكاری   -
ســەرچاوەكانی مرۆڤــی و ماڵــی، كۆكردنــەوەی 

ئەزموون و زانست.
- ئاســانكاری بۆ چاودێری لەلایەن حكوومەت و 

دەزگا پەیوەندیدارەكان.
- هاوكاری بۆ بەرزكردنەوەی داهاتی حكوومەت.

-  جێبەجێكردنی سیاسەت و دیپلۆماسی وزەی 
وڵات.

"ئاوازی خودا" لە سلێمانی نمایش دەكرێ
رووداو - هەولێر

دەرهێنەری ناوداری رۆژهەڵاتی كوردستان عارف محەممەدی، لە رێگەی فیلمێكی دۆكیۆمێنتاری ژیانی هونەری هونەرمەندی ناودار 
سەید قەدەمیار، كە تەمەنی گەیشتووەتە 120 ساڵ دەگێڕێتەوە. فیلمی "ئاوازی خودا" لە دەرهێنانی "عارف محەمەدی" و لەرۆژهەڵاتی 

كوردســتان وێنەگیراوە، كە لەم بەڵگەفیلمەدا، كولتوور و داب و نەریت و فەرهەنگی یارســانەكان دەخاتەڕوو، كە تاوەكو ئێســتاش 
توانیویانە پارێزگاری لە رەسەنایەتی كولتووری خۆیان بكەن. ئەم بەڵگە فیلمە یەك كاژێرەو بە زمانی فارسی و كوردی بەرهەمهاتووە لە 

فێستیڤاڵی نێودەوڵەتیی فیلم لە سلێمانی نمایش دەكرێ كە بڕیارە لە رۆژی 10ی ئەم مانگە دەست پێبكات.

هونەری

ژنان گرنگی بە 
پێستیان بدەن، 
پێویستیان بە 
نەشتەرگەریی 
جوانكاری نابێ

ئێستا لە ئوردن 
دەژیم و خەریكی 
بازرگانی دەبم

پێیانگوتم لە ئێوارەی 
پێنجشەممەیەك 
دەتكوژین

بەغدا بۆ 
ئەستێرەكان بووەتە 
كابووس

بەر لەوەی عێراق 
بەجێبێڵم چەند رۆژ لە 
ماڵ نەچوومە دەرەوە

بۆ بەشداریكردن لە 
درامایەكی توركی 
لە گفتوگۆدام

شەیما قاسم، شاجوانی 2015ی عێراق بۆ )رووداو(:

عێراقم بەجێهێشت چونكە هەڕەشەم 
لێ دەكرا

كوردستان پێویستی
بە ئەكادیمیای مەیكئەپ هەیە

ئەڤین ئالان، مەیكئەب ئارتیستی كورد بۆ )رووداو(:

رووداو: ئێســتا لە عەممانی، هۆكار چی بوو 
عێراقت جێهێشت؟

شــەیما قاسم: هەڕەشــەی كوشتنم لێدەكرا، 
ژیانم لە مەترســیدابوو، دوای كوشتنی چەندین 
كەسایەتیش بەڕاستی ترسابووم، ژیانم نەمابوو، 
بۆیــە بەناچــاری عێراقــم بەجێهێشــت و هاتمە 

عەممان.
رووداو: چۆن هەڕەشەیان لێدەكردی؟ چییان 

پێدەگوتی؟ بۆچی لەو هەموو وڵاتە ئوردن؟
شــەیما قاســم: دەیانگوت دەتكوژین، رۆژانە 
هەڕەشــەم بــۆ دەهات لــە رێگــەی تەلەفۆن و 
سۆشــیالمیدیا، هەر جارەی شــتێكیان دەگوت، 
دەیانگــوت تۆش لە ئێوارەی پێنجشــەممەیەك 
دەكوژین، من سەرەتا بیرم كردەوە بۆ ژیان بچمە 

لە ساڵی 2015 وەك شاجوانی عێراق هەڵبژێردرا، لە دایكێكی كورد و 
باوكێكی عەرەبی عێراقی لەدایكبووە. زۆر بە كەمی دەتوانێ بە كوردی 

قسە بكات، بەڵام دەڵێت: "بە باشی لە كوردی تێدەگات". ماوەیەكە 
عێراقی بەجێهێشتووە و ئێستا لە ئوردن دەژی، شەیما قاسم لە 

هەڤپەیڤینێكدا لەگەڵ )رووداو( دەڵێت: "زۆر هەڕەشەم لێكرا، پێیانگوتم 
ئێوارەی پێنجشەممەیەك دەتكوژین، ئەو چەند رۆژەی دوایی كە لە 

بەغدا بووم نەمدەوێرا لە ماڵ بچمە دەرەوە، لە كۆتاییدا بڕیارم دا عێراق 
بەجێبهێڵم".

دەرباز یونس
رووداو – هەولێر

هەولێر، بەڵام بۆم نەگونجا، پەیوەندی باشــم لە 
ئوردن هەیە و ئاســانتر دەتوانم بژیم و درێژە بە 
كارەكانم بدەم، بۆیە لە نێوان هەولێر و عەممان، 

عەممانم هەڵبژارد.
رووداو: ئــەو كاتانــەی لــە بەغــدا بوویــت و 
دەچوویتە دەرەوە، هەستت بەهیچ مەترسییەك 
دەكــرد؟ پێتوابوو هەڕەشــەكان جدی بوون یان 

تەنیا بۆ ترساندن بوون؟
شــەیما قاســم: ئەو چەنــد رۆژەی دوایی كە 
لە بەغدا بــووم نەمدەوێرا لە ماڵ بچمە دەرەوە، 
تەنانەت لە ماڵەوەش دەترسام، هەڕەشەی جدی 
و ترســاندن جیاوازی چییە؟ ئەوە نییە چەندین 
كەسیان بە رۆژی رووناك كوشت؟ هەستم بەهیچ 
شتێك نەدەكرد، بەڵام خۆ ناتوانم چاوەڕێ بكەم 
تــا دەمكــوژن، ئینجا بڵێم ئەوە هەڕەشــەیەكی 

جددی بوو.
رووداو: هێــزە ئەمنییە عێراقییەكانت ئاگادار 

كردبوو لەوە؟
شــەیما قاســم: بەڵێ، چەندین جــار، بەڵام 
هیچ كەســێك بە تۆمەتی هەڕەشــەكردن لە من 
دەستگیر نەكرا، چونكە بەڵگەی پێویستم نەبوو 

كە ئەو كەسانەی هەڕەشە دەكەن كێن.
رووداو: ئێســتا لــە ئــوردن خەریكی چیت؟ 

پلانت هەیە ماوەیەكی درێژ بمێنیتەوە؟
شەیما قاسم: جارێ خەریكی رێكخستنی ژیانی 
خۆمم، بەڵێ تا بارودۆخی بەغدا بەمشێوەیە بێت 
مــن لێــرە دەمێنمەوە، چونكــە ناتوانم لە ترس 
و دڵەڕاوكێــدا بژیــم، بەغدا بۆ كچانی ئەســتێرە 

بووەتە كابووس. دوای رێكخستنی ژیان، دەست 
بەكاری بازرگانی و رێكلامكردن دەكەم، دەمەوێت 
براندێكی تایبەتی مكیاژ و جلوبەرگ دروستبكەم.
رووداو: ئێســتا ئۆفــەری كاركردنت بۆ دێت؟ 
وەك كاری رێــكلام و دەركەوتــن لــە درامــا و 

سینەما؟
شــەیما قاســم: بــە بەردەوامــی، بەتایبەتی 
رێگــەی  لــە  هەیــە،  زۆر  رێكلامــم  ئۆفــەری 
سۆشــیالمیدیای خۆشــمەوە رێــكلام بــۆ چەند 
براندێكی تایبەت دەكەم و ئەمە داهاتێكی بۆ من 
هەیە، لە بارەی دراما و ســینەماش زۆر ئۆفەرم 
بــۆ هاتوون، بەڵام نەمتوانیــوە بگەم بەوەی كە 
خۆم دەمەوێت، ئێســتا لەگەڵ ستافێكی توركی 

لە گفتوگۆدام، ئەوان دەیانەوێت لە درامایەكی 
توركیدا رۆڵ ببینم، چونكە توركیش بەباشــی 
دەزانم و منیان پێ لە كەســانی دیكە باشترە، 
جــارێ لــە گفتوگۆدایــن، نازانــم دەگەینــە چ 

ئەنجامێك.
رووداو: كەسوكارەكەت بۆچوونیان چی بوو 

لەسەر بەجێهێشتنی عێراق؟
شەیما قاسم: ئەوان مەبەستیانە كچەكەیان 
ســەلامەت بێ، هیچ كــەس نایەوێت كچەكەی 
بكــوژرێ، ئەمــەی لــەم كۆتاییە لــە بەغدا و 
شــارەكانی دیكەی عێراق روویاندەدا بەڕاستی 

ئێمەی تۆقاندبوو.
رووداو: پەیوەندیــت لەگــەڵ تــارا فــارس، 
هاوەڵی شــاجوانی عێــراق هەبــوو كە مانگی 

رابردوو لە بەغدا تیرۆركرا؟
شەیما قاسم: بەداخەوە بۆ تیرۆكردنی. هیچ 
پەیوەندییەكــم لەگەڵی نەبوو، هەر لە دوورەوە 

دەمناسی.

بیرم لەوە كردەوە بۆ ژیان 
بێمە هەولێر

رووداو: كەی دەستت بە كاری مەیكئەپ 
كرد؟

ئەڤین ئــالان: هەر لە منداڵییەوە حەزم 
لــەكاری مەیكئــەپ بــوو، هەمــوو رۆژێ 
مەیكئەپم بۆ خوشــكە بچووكەكەم دەكرد، 
حەزم دەكــرد فێری مەیكئەپ بم. نزیكەی 

هەشت ساڵە بەفەرمی ئەم كارە دەكەم.
بــە  بــە ئەكادیمــی دەســتت  رووداو: 

مەیكئەپ كرد؟

ئەڤین ئالان، لە سلێمانی 
لەدایكبووە، بەڵام لە سوید گەورە 

بوو، لە منداڵییەوە دەموچاوی 
خوشكە بچووكەكەی میكیاژ دەكرد، 

دوای ئەوەی گەورە بوو، ئیدی بە 
ئەكادیمی ئەو خەونەی منداڵیی 
خۆی كردە راستی و سێ ساڵ لە 

بواری مەیكئەپ خوێندی، ئێستاش لە 
یەكێك لە گەورەترین ئارایشگاكانی 

سكەندەناڤیا بەڕێوەبەرە، ئەڤین 
لەم هەڤپەیڤینەدا لە بارەی نوێترین 
مەیكئەپ قسە بۆ )رووداو( دەكات.

هەڤپەیڤین: هیوا سەڵاح

رووداو - هەولێر

ئەكادیمــی  بــە  بەڵــێ  ئــالان:  ئەڤیــن 
دەســتمپێكرد. ماوەی سێ ساڵ لە ئامادەیی 
خوێندم، بەتایبەتی لە بواری قژ پسپۆڕم، بۆیە 
ئێستا لە گەورەترین ئارایشگای سكەندەناڤیا 
بەڕێوەبەرم كە لە وڵاتانی سكەندەناڤیا زیاتر 

لە 100 لقی هەیە.
تێــدا  ئارایشــگایەی كاری  لــەو  رووداو: 
دەكــەی، كــورد یــان ســویدییەكان زیاتــر 

سەردانتان دەكەن؟
ئەڤین ئالان: هەموو كەســێك دێن، بەڵام 
بەشــی زۆریــان ســویدین، كوردیــش دێن، 

ئارایشگاكەی ئێمە تێكەڵە لە پیاو و ژن.
رووداو: ئارایشــگاكانی كوردســتان چۆن 

دەبینی لە چاو ئەوانەی سوید؟
ئەڤین ئالان: بەشێكی زۆر لە ئارایشگاكانی 

كوردستان زۆر خراپن، نازانن كار بكەن.
رووداو: خراپییەكانیان چین؟

ئەڤیــن ئــالان: مــن لــە هەولێــر چوومە 
ئارایشــگایەك خۆم چاك بكــەم، كردمی بە 
خێو، هەر ســپی سپی كردبووم، گوتم ئیدی 
ناچمەوە ئارایشــگا و هــەر خۆم، خۆم چاك 

دەكەم.
رووداو: هۆكاری ئەوە چییە؟

ئەڤین ئالان: یەكەمجار ئەكادیمی نین، بە 
پــاك و خاوێنــی كار ناكــەن، یەك فڵچە بۆ 
من و سەدان كەسی دیكە بەكاردەهێنن. بیر 
لە رەنگی پێســتی ژنەكان ناكەنەوە، جوانیە 
سرووشــتییەكان دەشــارنەوە و دەیانكەنــە 

كەسێكی تر.
رووداو: كەواتە ئەكادیمییەك بۆ فێربوونی 

هونەری مەیكئەپ بۆ كوردستان گرنگە؟

ئەڤین ئالان: بەڵێ زۆر گرنگە. لە كوردستان 
تاوەكو ئێستا شتێك نییە بەناوی ئەكادیمیای 
مەیكئەپ، گرنگی بە پاككردنەوەی دەموچاو 
نادەن. گرنگی بە بەهێزكردنی قژ و پاراستنی 
نــادەن، ئەمــەش كاریگەری خراپی لەســەر 

خانمان هەیە.
لــە  زۆر  ئافرەتێكــی  ئێســتا  رووداو: 
كوردســتان روو لە نەشتەرگەریی جوانكاری 

دەكەن، هۆكارەكەی چییە؟
ئەڤیــن ئــالان: یەكەمجــار كــە هاتمەوە 
كوردستان ، هەر كەسێكم دەبینی لەفافێكی 
بــە لوتییەوە بوو، منیش لە كچێكم پرســی 
ئەمــە چییــە؟ ئینجــا زانیم نەشــتەرگەری 
جوانكاری لە كوردستان بووەتە مۆدە، بەڵام 
ئەگەر ژنانی كورد گرنگی بە پێستیان بدەن 
قەت پێویستیان بە نەشتەرگەری جوانكاری 

نابێت.
رووداو: دەتەوێــت چــۆن ئامۆژگارییــان 

بكەی؟
ئەڤین ئالان: یەكەم شت دەبێت بەردەوام 
كرێــم لــە دەموچاویان بدەن، بــۆ ئەوەی لە 

پیســی و هەتاو بیپارێزێــت. ئامۆژگارییان 
دەكــەم هەرگیز بــە میكئەپــەوە نەخەون، 
هەروەها ئەوانەی پێســتیان چەورە دەبێت 
كرێمــی تایبەت لــە دەم و چاویــان بدەن، 
مــن پێــش مەیكئــەپ ســێ جــۆرە كرێــم 
بەكاردەهێنم، چونكە دەمەوێت خانمان ئەوە 
بزانن مەیكئەپ باش نییە، دەبێت هەمیشە 

كرێم بەكاربهێنن.
رووداو: بۆچی كچانی ئەوروپی پێســتی 

خۆیان بڕۆنزی و كوردیش سپی دەكەن؟
ئەڤیــن ئالان: لە كوردســتان بەڕاســتی 
تێناگەم بۆچی دەیانەوێت ســپی بن، بەڵام 
خانمانی ئەوروپی هۆكاریان زۆرە كە حەزیان 
لە پێســتی برۆنــزی و ئەســمەرە، چونكە 
برۆنزی پێســت بەهێز دەكات و زۆر باشــە 
بۆ مرۆڤ، دواتر ئەسمەری، پێست پاكتر و 
جوانتر نیشاندەدات، هەرچی رەنگی سپییە 
یــەك خاڵت لەســەر پێســت هەبێــت دیار 

دەبێت.
رووداو: لــە كوردســتان ژنان بەدەســت 
هەڵوەرینی قژەوە دەناڵێنن، وەكو پسپۆڕێكی 

قژ هۆكارەكە بۆچی دەگەڕێنیتەوە؟
ئەڤیــن ئالان: بەشــێكی زۆر لە هۆكاری 
هەڵوەرینــی قژ بــۆ ســترێس دەگەڕێتەوە. 

زۆربەی ئارایشگاكانی كوردستان 
خراپن و نازانن كار بكەن

هۆكارێكــی  هەروەهــا 
دیكــەش بــۆ رێجیمكردن و 
خۆلاوازكــردن دەگەڕێتــەوە، 

بەڕاســتی نــان زۆر گرنگە بۆ 
قژ، چونكە نان مادەییەكی تێدایە 
زۆر گرنگە بــۆ بەهێزكردنی قژ. 
هەروەهــا گیراوەی سرووشــتی 
زۆر بەكاربهێنــن، ئەلاڤێــرا بۆ 
بەهێزیــی قــژ و پێســت زۆر 
باشــە، تێكەڵاوكردنی زەیتی 
زەیتــوون و ئەڤــۆكادۆ قــژ 
بەهێز دەكات. هیــوادارم لە 
ســەنتەرێكی  كوردســتان 
تایبــەت بە قژ و پێســت 
بكرێتــەوە، بــۆ ئــەوەی 
زیاتر گرنگی بەم بوارە 

بدرێــت، لــە 
كوردســتان 
دوو  ئــەو 

فەرامۆش  بــوارە 
كراون.

ژنێكی داواكراو دەستگیر دەكرێژنان
رووداو- سلێمانی

ژنێكی دانیشتووی شاری سلێمانی كە دوو ساڵە بە بەپێی ماددەی 406 داواكرابوو، لەلایەن هێزەكانی بنكەی پۆلیسی بەردەقارەمان دەستگیركرا. 
بەشی راگەیاندن و پەیوەندیەكانی بەڕێوەبەرایەتی پۆلیسی پارێزگای سلێمانی رایگەیاند "رۆژی 2018/10/7 هێزەكانی بنكەی پۆلیسی بەردەقارەمان 

ژنێكیان دەستگیركرد كە پێشتر لە ساڵی 2016 بەپێی ماددەی 406 لە یاسای سزادانی عێراقی فەرمانی دەستگیركردنی هەبووە". پۆلیسی سلێمانی 
لەبارەی ناســنامەی ژنەكەوە دەڵێت، تۆمەتبار )س. ر. ع( لەدایكبووی 1975ـە و ژنی ماڵەوەیە، پێشــتر لە ســاڵی 2016 فەرمانی دەستگیركردنی لە 

بەشی پۆلیسی چەمچەماڵ هەبووە، ئێستا تۆمەتبار بە فەرمانی دادوەر بەندكراوە.

رووداو - هەولێر

یەكــی  رابــردوو،  دووشــەممەی  رۆژی 
نەجمەددیــن  ئاڤــان   ،  2018 ئۆكتۆبــەری 
نەهاتبــووە قوتابخانە بۆ ئــەوەی منداڵەكانی 
بەرێتــەوە ماڵ، چەند خولەكێك دواتر پۆلیس 
تەرمی ئاڤانیان لــە ماڵەكەی خۆیدا دۆزییەوە 
كە درابووە بەر چەقۆ. لێکۆڵینەوەکانی پۆلیس 
دەریانخســتووە کەســێک کە بە لە دایكبووی 
ئێران خۆی بەدەزگاکانی بەریتانیا ناساندووە،  

بکوژی ئاڤانە.
ئاڤــان، تەمەن 32 ســاڵ، لە شــارۆچكەی 
فێنتــن، لە ســتۆك ئۆن ترێنت، لــە باكووری 
بەریتانیــا دەژیــا و خاوەنی چــوار منداڵ بوو. 
مامۆســتاكان  رابــردوو  دووشــەممەی  رۆژی 
نیگــەران ببــوون لــەوەی بۆچی ئــەو ژنە لە 
كاتی خۆیدا نەگەیشــتووەتە قوتابخانە، چەند 
خولەكێــك دواتر و لــە كاژێر پێنجــی ئێوارە 
بەكاتی بەریتانیا، پۆلیسی شارۆچكەكە دەرگای 
ماڵی ئاڤانیان شــكاند و تەرمی ئافرەتەكەیان 
دۆزیەوە. پشــكنینە سەرەتاییەكانی پزیشكی 
دادوەری دەریدەخــات كــە ئاڤــان بــە چەقۆ 

لێیدراوە.
بــە گوێرەی راپۆرتێکــی رۆژنامەی )دەیلی 
مەیــل(ی بەریتانــی کەســێک بەنــاوی دانــا 
عەبدوڵــا، تەمــەن ٣٥ ســاڵ، تۆمەتبــارە بە 
کوشتنی ئافرەتەکە. تۆمەتبارەکە، کە مێردی 
پێشووی ئاڤانە، خەڵكی باشووری كوردستانە، 
بەڵام لە بەریتانیا خۆی بە ئێرانی ناســاندووە، 
رۆژی شــەممە لەبــەردەم ناوەنــدی دادوەری 
نۆرس ستافۆردشــایەر ئامادە بووە و تۆمەتی 

کوشتنەکەی دراوەتە پاڵ.
بەگوێرەی راپۆرتێكی رۆژنامەی )زی سەن(
ی بەریتانــی، تاوەكو ئێســتا ســێ پیاو وەكو 
گومانلێكراو دەستبەســەر كــراون. یەكێك لە 
پیــاوەكان كــە خەڵكی ویگانــە و تەمەنی 35 
ساڵە، چەندین كاژێر دوای دەستبەسەركردنی 
هــەر ئازاد نەكــراوە، لەبــەر ئــەوەی دەزگای 
دادوەری شــارەكە رێگــەی بــە پۆلیــس داوە 
لێكۆڵینــەوەی زیاتری لەگەڵ بــكات، بۆیەش 
ماوەی دەستبەسەرییەكەی درێژ كردووەتەوە. 
چوارشــەممەی  رۆژی  لــە  گومانلێكراوەكــە 
رابــردووەوە دەستبەســەر كــراوە و دەزگای 
دادوەریی شــارەكە رێگەی بە پۆلیس داوە 36 

كاژێری دیكەش لە دەستبەسەریدا بیهێڵێتەوە.
پۆلیسی شارەكە بە رۆژنامە بەریتانییەكەیان 
دیكــەش  پیــاوی  دوو  كــە  راگەیانــدووە 
دەستبەسەرن و گومان دەكرێ پەیوەندییان بە 
تاوانەكەوە هەبێ. بە گوێرەی راپۆرتی پۆلیس، 
هەردوو پیاوەكەی دیكە تەمەنیان 33 ســاڵە، 
بەڵام یەكێكیان دانیشــتووی ویــگان و ئەوەی 
دیكەیــان دانیشــتووی لیڤەرپوولــە. هــەردوو 
گومانلێكراوەكەی دیكەش بە تۆمەتی كوشتن 

لە حاڵەتی دەستبەسەریدا ماونەتەوە. 
بەپێــی میدیــای بەریتانیــا تەمەنــی چوار 
منداڵەكەی ئاڤان لە نێوان 4 بۆ 11 ســاڵانن. 
دوای ئاشــكرابوونی رووداوەكە 13 ئوتۆمبێلی 
لــە  ئاگركوژێنــەوە  ئامبولانــس و  پۆلیــس، 
شــوێنەكە ئامادە بوون. دراوسێكانی ئاڤان لە 
لێدوانیانــدا بۆ رۆژنامەی )زی ســەن( باســی 
ئەوەیــان كردووە كە ئەو ئافرەتە كوردە تەنیا 

دوو مانگ بوو هاتبووە ئەو گەڕەكە.
ڤیكتۆریا داونینگ، پۆلیســی لێپێچینەوە، 
لە لێدوانێكدا بۆ دەزگاكانی راگەیاندن، گوتی: 
"ئاڤــان و چوار منداڵەكەی لــە گلیبدەیڵ رۆد 
دەژیان. هەر كەســێك لە رۆژانی پشــوو، واتە 

28 بــۆ 30 ئەیلول، ئاگای لە هاتوچۆی ئاڤان 
بووە با ئاگادارمان بكاتەوە". پۆلیس هەروەها 
داوای كــردووە هــەر شــوفێرێك ڤیدیۆی ئەو 
رێگایەی لە كامێرای داشــبۆردەكەیەوە لایە با 
پەیوەندی بە پۆلیســەوە بــكات، بەتایبەتیش 
ئەو ڤیدیۆیانــەی لە كاژێر نۆی بەیانی تاوەكو 
چــواری پاشــنیوەڕۆی رۆژی یەكی تشــرینی 

یەكەم گیراون.
كــە  گەڕەكەكــە  خەڵكــی  ئافرەتێكــی 
نەیویســتووە ناوی ئاشــكرا بكرێ، بە رۆژنامە 
بەریتانییەكــەی گوتووە "كەســێكی زۆر باش 
دیار بوو، هەموو هەوڵی ئەوە بوو خانووەكەی 
جوان بكات. منداڵەكانیشی لە باخچەكە یارییان 
دەكرد. هیچ كێشەیەكیان نەبوو، هیچكات گوێم 
لە دەنگی بەرز یان شتێكی لەوشێوەیە نەبووە 
كە نیگەرانــم بكات. لە خانووەكــەدا پیاوێكم 

دەبینی، بەڵام نازانم هاوماڵی بوو یان نا".
دراوسێكەی ماڵی ئاڤان گوتبووشی: "ناتوانم 
بیری لێنەكەمەوە، بەتایبەتی ئەو منداڵە كوڕە 
بەستەزمانانەی كە چیدی دایكیان نابیننەوە".

عومەر چاوشین
رووداو - پشدەر

هێشــتا پرســەی قارەمــان تــەواو نەبووبوو، 
پرســەی "ئایشــە"ی خوشكیشــی هاتــە ســەر، 
یەكەمیــان لــە رووداوێكی كۆمەڵایەتیــدا كوژرا، 
نەخۆشــییەكی  بــە  دووەمیشــیان  ئــەوەی 

چاوەڕواننەكراو.
لــە ئێوارەیەكــی رۆژەكانــی مانگــی ئەیلولی 
رابــردوو، ئایشــە حەســەن نەبــی، تەمــەن 27 
ســاڵ، دانیشــتووی گونــدی مەمكانی ســەر بە 
ناحیەی سەنگەســەر، لەگەڵ دوو كەسی دیكەی 
بنەماڵەكــەی تووشــی هەناســەتوندی بوون. بە 
پەلــە گەیەنرانە نەخۆشــخانەی قــەڵادزێ، بەڵام 

ئایشە نەگەڕایەوە و لەوێ مرد. 
هــەردوو  دانیشــتووانی   2018/9/18 رۆژی 
گوندی جەلكان و مەمكان لەسەر پووش و پاوان 
بەشــەڕهاتن، لەو شەڕەدا برایەكی ئایشە بەناوی 
قارەمان حەسەن كوژرا. دوای رووداوەكە پۆلیس 
22 كەســی لە دانیشــتووانی هــەردوو گوندەكە 

دەستگیر كرد.
لە ســێیەم رۆژی پرســەی قارەماندا، ئایشــە 
و دوو لــە براژنەكانــی بەناوەكانــی )نەزیــرە و 
كتوپــڕەوە  نەخۆشــییەكی  بەهــۆی  نەســرین( 
گەیەنرانە نەخۆشــخانە، بەڵام زۆری نەبرد ئایشە 

مرد.
 نەبــی خــدر كە ئامــۆزای ئایشــەیە، گوتی: 
"لەبەرئەوەی براكانی ئایشــە بەهۆی كێشــەكەی 
نێوان گوندی مەمكان و جەلكان كەوتنە زیندان، 
من ئایشــە و براژنەكانیم بردن بۆ نەخۆشخانەی 
قــەڵادزێ، بەڵام ئەوەنــدەی نەبــرد تەلەفۆنیان 
كــرد گوتیــان زوو وەرەوە دوو براژنی دیكەشــی 

نەخۆشكەوتوون و تەندروستییان خراپە". 
نەبــی گوتی: "ئەو رۆژە بۆ ئێمە زۆر ناخۆش 
بــوو، نەماندەزانــی لەنەخۆشــخانە بیــن یان لە 

پرسەی )قارەمان(ی ئامۆزام".
هــەر ئــەو رۆژە براژنەكانــی ئایشــە نێردران 
بۆ نەخۆشــخانەی ســلێمانی، لەوێ چارەسەری 

پێویستیان بۆ كرا و چاكبوونەوە.
دوای مردنی ئایشە، نۆ كەس لە دانیشتووانی 

گونــدی مەمــكان بــە هەمــان هــۆكار رەوانەی 
عــەوڵا،  مــام  حەســەن  كــران.  نەخۆشــخانە 
ئەنجوومەنــی گوندی مەمــكان گوتی: "پێدەچێ 
رەنگــە  نەبــێ،  ترســناك  زۆر  نەخۆشــییەكە 
هــەر بەهــۆی پرســەی قارەمــان بێ كە ئایشــە 

بوورابێتەوە و دواتر مردبێ".
فەرمان ئەحمەد پیرۆت، بەرپرســی كارگێڕیی 
نەخۆشــخانەی گشــتیی رانیــە بــە )رووداو(ی 
گــوت: "رۆژی 2018/9/29 هەشــت نەخۆشــی 
یــەك بنەماڵە و یــەك گوند گەیەندرانە بەشــی 
چارەســەری  نەخۆشــخانەكەمان،  فریاكەوتنــی 
پێویســتیان بــۆ كرا، بەڵام یەكێكیــان هەر لێرە 

مرد".
فەرمــان ئەحمەد ئامــاژەی بەوەدا كە بەهۆی 
ئەوەی هەموو نەخۆشەكان لە یەك خێزان بوون، 
بۆیــە هەر ئــەو شــەوە تیمێكی تەندروســتییان 
نــاردووە بۆ گوندەكەیان، پاشــان تیمێكی دیكە 
لە بەشــی خۆپاراســتنی تەندروســتیی سلێمانی 

سەردانی گوندەكەیان كردووە.
ناجیە حامید، بەڕێوەبەری بەشی خۆپاراستنی 

تەندروســتی لــە تەندروســتیی گشــتی راپەڕین 
گوتــی: "دیار نەبوو نەخۆشــییەكە چییە، دوای 
پشــكنینەكانیش بەتەواوی دەرنەكەوت چ جۆرە 
نەخۆشــییەكە، بــەڵام ئەگەری هەیە نەخۆشــی 

بەكتریایی لەجۆری )وەناق( بێ".
ناجیە ئاماژەی بۆ ئەوە كرد كە ئەو نەخۆشییە 
بەهۆی ژینگەی پیس و ئاژەڵەوە دروست دەبێ و 
زۆر بە خێراییش لە رێگەی هەواوە دەگوزارێتەوە. 
كۆنترۆڵكردنــی نەخۆشــییەكەش ئاســانە، بــە 

مەرجێك زوو فریای نەخۆشەكە بكەون. 
نیشــانەكانی  دیارتریــن  كــە  گوتیشــی 
رشــانەوە،  هەناســەتەنگی،  نەخۆشــییە  ئــەو 
دڵتێكهەڵاتنە، كەســی تووشــبوو لەوزەتێنەكانی 
دەئاوســێن و بە زەحمەت هەناسەی بۆ دەدرێ، 

ئەگەر زوو چارەسەر وەرنەگرێ، دەیكوژێ.
ناجیــە تەنیــا گومانــی بۆ نەخۆشــیی وەناق 
دەچــێ كــە بە گوتــەی ئەو، نەخۆشــییەكە 50 
ســاڵە لە عێراق كۆنترۆڵ كــراوە، بەهۆی ئەوەی 
نەخۆشــییەكە لێرە نەماوە، پشكنینیشــی لێرە 

زەحمەتە. 

ئەی. سی. رۆبینسن
رووداو - هەولێر

لانە جاف تازە قۆناغی ئامادەیی تەواو كردووە، 
بەڵام چەند ساڵێكە رووی لە نیگاركێشان كردووە 
و بــە گوتەی خۆی دەیەوێ لــە رێگەی نیگارەوە 
ئــەو ئازار و مەینەتییە نمایــش بكات كە بەرۆكی 

ئافرەتان دەگرێ.
لانــە لەبارەی تێمــای ســەرەكی كارەكانی بە 
)رووداو(ی گــوت: "من )لــە كارەكانمدا( فۆكەس 
دەخەمە ســەر كێشەكانی ئافرەتان لە كوردستان 
و ئــەو تەنگەژانەی هەر لە لەدایكبوونیانەوە هەتا 
گەورەبوون و هاوسەرگیری لەگەڵیانە. دەمەوێ لە 

نیگارەكانماندا هەموو ئەوانە نمایش بكەم".
لانە تەمەنی 18 ســاڵە و شەش ساڵ لەمەوبەر 
دەســتی بە كێشانی ســكێچ كردووە. ژمارەیەكی 
زۆر لە سكێچ و نیگارەكانی لانە لە قوتابخانەكەی 
خۆی یان لە پێشــانگا جیاجیاكانی كوردســتاندا 
نماشكراون. ژمارەیەكیش لە بەرهەمەكانی لەلایەن 
وەزارەتــی پــەروەردەی هەرێمــی كوردســتانەوە 
كۆكراونەتەوە و لە باڵەخانەی وەزارەتەكە دراون.

ســەرەتا دایــك و باوكی لانە پشــتگیرییەكی 
تــەواوی ئەویــان نەدەكرد، بــەڵام كاتێك بینییان 
كچەكەیــان چ بەهرەیەكی گــەورەی هەیە، هانیان 
دا. لانە دەڵێ: "زۆربەی جاران كاتێك دیاردەیەكی 
نوێ لە رۆژئاواوە دێ، خێزانەكانی كوردســتان بۆ 
كــوڕ و كچەكانــی خۆیان دژی دەوەســتنەوە، بە 

تایبەتیش ئەگەر ئافرەت بێ".
بەشــێك لــە كێشــەی كەســانی وەكــو لانــە 
پەیوەنــدی بە سیســتەمی پــەروەردەی هەرێمی 
كوردستانەوە هەیە كە تێیدا ئەوانەی نمرەی بەرز 
دەهێنــن رەوانەی كۆلێژەكانی ئەندازە، پزیشــكی 
یان یاسا دەكرێن، بەمجۆرەش خێزانەكان بەهرەی 

هونەریی منداڵەكانیان پشتگوێ دەخەن.
نیگاركێشــە لاوەكــە دەڵێت: "دایــك و باوكان 
لە كوردســتان هەوڵــدەدەن منداڵەكانیــان ناچار 
بكــەن ئەو بوارە هەڵبژێــرن كە خۆیان دەیانەوێ. 
منداڵەكان خۆیــان ناتوانن بوارەكەیان هەڵبژێرن، 
بۆیــەش زۆربەی جــاران ناتوانن ئــەوە بكەن كە 

خۆیان دەیانەوێ".
دایــك و باكی لانە دەیانویســت كچەكەیان لە 
زانكۆ بواری پزیشــكی هەڵبژێرێ، بەڵام ئەو خۆی 
لــەو بوارەدا نەدەبینییەوە، بۆیــەش بڕیاری دا لە 
پەیوەندییــە نێودەوڵەتییەكانــدا بخوێنــێ، دایك 
و باوكیشــی بــە نابەدڵییەوە بڕیارەكــەی لانەیان 
قەبــووڵ كرد. لانە لەبــارەی هۆكاری ئەو بڕیارەی 
دەڵێت: "من حەزم لە پزیشــكی نییە و هەستیش 
ناكەم پزیشكێكی ســەركەوتووم لێدەربچێ، بۆیە 
بڕیارم دا پەیوەندییــە نێودەوڵەتییەكان بخوێنم، 

چونكە زیاتر حەزم لە سیاسەتە".
هەرچەنــدە دایك و باكی لانە بــە دوودڵییەوە 
پشــتگیرییان لــە خەونی كچەكەیان بــۆ بوون بە 
هونەرمەند دەكرد، بــەڵام لەناو ئەو خێزانەدا لانە 

پشتگیریشی هەبوو كە خوشكە گەورەكەی بوو.

لانــە دەڵێــت: "گەورەترین پشــتگیریم ئاڤانی 
خوشكمە، ئەو هانیدام كاری هونەری بكەم". 

ئاڤــان جــاف چالاكڤانێكــی كۆمەڵایەتــی و 
سیاسییە لە هەرێمی كوردستان كە 10 ساڵە كار 
بۆ تواناســازی و هۆشیاریی ئافرەتانی كوردستان 

دەكات. 
كارە هونەرییەكانی لانە تەنیا لە قوتابخانەكەی 
و باڵەخانــەی وەزارەتی پــەروەردە و ماڵەوەیاندا 
نەماون، بەڵكو بەمدواییــە داوای لێكراوە دیزاینی 
دیوارەكانی حەوشی فێرگەی فۆتۆی رۆژنامەوانیی 
فرێمینگ بكات كە بنكەیان لە هەولێرە. بە گوتەی 
خۆی لەو دیزاینەشــدا هەوڵیداوە فۆكەس لەســەر 
تێمای كێشەی ئافرەتان لە كۆمەڵگای كوردستاندا 
بــكات، بــەڵام لە دیزاینەكەیــدا كەڵكی لە فۆڕمی 
جلوبەرگی كوردی وەكو جامەدانی و شاڵی كوردی 
وەرگرتــووە، هەندێكجاریش وێنــەی بەكارهێناوە. 
لانە بۆ ماوەی پێنج رۆژ بەشــەویش كاری كرد بۆ 
ئــەوەی فێرگەكە لــە رۆژی 25ی ئەیلول، واتە لە 
ساڵیادی گشتپرسییەكەی كوردستاندا بكرێتەوە، 
لەو رۆژەدا فێرگەكە پیشانگایەكی فۆتۆی بە بۆنەی 
ســاڵیادی گشتپرســییەوە كردبــووەوە. لانە ئەو 
پڕۆژەیەی بەشێوەی خۆبەخشانە گرتبووە ئەستۆ.
لە یەكێك لە دیزانەكاندا كە تێیدا رەنگی كراوە 
بەكارهاتــووە، ئافرەتێك دەبینرێ كە كامێرایەكی 
بەدەســتەوەیە، بــەڵام خەمێكــی قــووڵ لەســەر 
روخســاری بەدیدەكرێ. لانە لەو بارەیەوە دەڵێت: 
"مــن دەمویســت ئەوە پیشــانبدەم كــە ئافرەتە 

دایكی چوار منداڵە و خەڵكی باشووری كوردستانە

لە پشدەر وەناق ژنێك دەكوژێ

لانە جاف ئازاری ئافرەتان رەنگڕێژ دەكات

لە پرسەی برا كوژراوەكەیدا بوو

فۆتۆگرافەرەكانــی كورد چانســی ئەوەیان نییە 
بگەنە ئەو ئاســتە لە پرۆفیشناڵبوون كە پیاوان 
دەیگەنــێ، تارماییەكــەی لای چەپی ئافرەتەكە 
هەمــووكات بەدواوەیەتــی، وەكــو خێــزان كــە 

بەربەستی بۆ دروستدەكەن و نایانەوێ كچەكەیان 
لە فۆتۆگرافدا سەركەوتوو بێ".

لانــە لــە ئەزموونــی چەند ســاڵەی خۆیەوە 
پەیامێكــی بۆ هەموو ئەوانە هەیە كە حەزیان لە 

هونــەرە، بەتایبەتیش ئافرەتان: "ئامۆژگاری من 
بۆ كچانی دیكەی هاوتەمەنی خۆم ئەوەیە: ئەوە 
بكەن كــە دڵیان دەیەوێ، شــوێن خەونەكانیان 

بكەون و بیانكەن بە راستی. بێدەنگ مەبن". 

دوای مردنی ئایشە هەشت كەس لە خێزانەكەی بەهۆی وەناقەوە كەوتنە نەخۆشخانە

ئافرەتێكی كورد لە بەریتانیا 
بە چەقۆ دەكوژرێ

هاوژینی پێشووی ئاڤان، بەتۆمەتی کوشتنی ئاڤان دەستگیرکراوە

دوو زیندانی لە دەستی پۆلیس دەڕفێندرێنكۆمەڵایەتی
رووداو-هەولێر

لە شــارۆچكەی تەقتەق دوای ئەوەی پۆلیســی كۆیە، دوو دەســتگیركراو بۆ لێكۆڵینەوە دەبات بۆ بەردەم دادوەر، لەڕێگادا ئەو دوو دەستگیركراوە لەلایەن 
كەسوكاریانەوە لەدەستی پۆلیسی دەڕفێندرێن. عومەر ئەحمەد، بەڕێوەبەری ناحیەی تەقتەق بە )رووداو(ی راگەیاند "رۆژی 2018/10/7 دوای ئەوەی پۆلیسی 

كۆیــە، دوو دەســتگیركراو بــۆ لێكۆڵینــەوە دەبات بۆ بەردەم دادوەر لە شــارۆچكەی تەقتەق، "لەڕێگا لەلایەن كەســوكاریانەوە لە دەســتی پۆلیس دەڕفێندرێن ‌و 
پۆلیســێكیش بریندار دەكەن". بەڕێوەبەری ناحیەی تەقتەق گوتیشــی :"گەڕان بەدوای دەســتگیركراوەكان ‌و هاوكارەكانیان بەردەوامە تاوەكو ئێستاش كەسێك كە 

هاوكاری دەستگیركراوەكانی كردووە بۆ راكردن دەستگیركراوە".

شكار ئەحمەد
رووداو - هەولێر

كاتێك كچەكەیان لە قوتابخانە گەڕایەوە، 
رووی لــە دایــك و باوكــی كــرد و پێیگوتن 
مامۆســتاكەم پێیگوتووم دەبێت جلوبەرگی 
قوتابخانــە بكڕی، عەلی )باوكی كچەكە( بە 
بێدەنگــی لە مــاڵ دەچێتــە دەرەوە و دوای 
چەند كاژێرێك بە هەڵواسراوی دەدۆزرێتەوە. 
عەلــی فــارس عەلــی، تەمەن 63 ســاڵ، 
دانیشــتووی شــاری كەلار و خاوەنی شەش 
وەك   2018/10/6 رۆژی  بــوو،  منــداڵ 
كەســوكارەكەی دەڵێن "بەهۆی هەژارییەوە" 

خۆی خنكاندووە.
رائید عەلی جەمــال قەدووری، گوتەبێژی 
پۆلیســی گەرمیــان بــە )رووداو(ی گــوت: 
پیاوێكــی   2018/10/6 رۆژی  "ئێــوارەی 
بەســاڵاچوو بەنــاوی عەلــی فــارس عەلی، 
لەدایكبــووی ســاڵی 1955 و دانیشــتووی 
شــاری كــەلار، هێنرایە بەشــی فریاكەوتنی 
شــەهید هەژار لە نەخۆشخانەی گشتی كەلار 

كە بەهۆی خنكانەوە، مردووە".
رووداوەكــە،  هــۆكاری  بــە  ســەبارەت 
گوتــی:  گەرمیــان  پۆلیســی  گوتەبێــژی 
"كەســوكارەكەی دەڵێن بەهــۆی هەژارییەوە 

خــۆی خنكاندووە، بــەڵام پۆلیــس پەڕاوی 
لێكۆڵینــەوەی بۆ رووداوەكــە كردووەتەوە و 
دەســتی بە لێكۆڵینەوە كــردووە بۆ ئەوەی 

راستیی رووداوەكە ئاشكرا ببێ".
محەممەد كوڕی عەلییە، ئەو لە پرســەی 
باوكی بــوو، كاتێك پەیوەندیمــان پێوەكرد 
هێشــتا شۆك بوو بە لەدەســتدانی باوكی و 
توانای قســەكردنی نەبوو، بۆیە مۆبایلەكەی 
دایە دەســتی ئــارام رەئوفی زاوایــان. ئارام 
باسی ژیانی عەلی و خێزانەكەی بۆ )رووداو( 

كرد و گوتی: "مام عەلی خەزوورم، پیاوێكی 
مانــدوو بــوو، ســاڵانێك بــوو بــە عارەبانە 
ســەوزە و میوەی دەفرۆشت و بژێوی خێزان 

و منداڵەكانی دابین دەكرد".
عەلــی فارس خاوەنی ســێ كوڕ و ســێ 
كچــە. دوو لــە كچەكانی شــوویان كردووە، 
بەتەنیــا خــۆی بژێــوی خێزانەكــەی دابین 

دەكــرد، چونكە وەك زاواكەی دەڵێت: 

دا كاربكــەن و  "كوڕەكانــی زۆر هەوڵیــان 
هــاوكاری باوكیان بكەن، بــەڵام هیچ كارێك 
تەنانەت حەمباڵیشــیان دەســت نەدەكەوت، 
بۆیــە خــزم و كەس و خەڵكی تــر جارجارە 

هاوكاریی خێزانەكەیان دەكرد".
ئــارام رەئــوف هــۆكاری خۆخنكاندنــی 
و  هــەژاری  بــۆ  تەنیــا  خــەزووری 
دەســتكورتی دەگێڕێتەوە و باسی 

"خــەزوورم  دەكات:  رووداوەكــەش  رۆژی 
پیاوێكی كاسب بوو، كێشەی لەگەڵ خێزانی 
و هیچ كەسێكی دیكەش نەبوو، ئەو رۆژەش 
هیچ كێشەیەك لە ماڵەكەیاندا نەبووە، بەڵام 
كچە بچووكەكەی كە لە پۆلی 7ی بنەڕەتییە، 
گەڕاوەتەوە ماڵەوە، مامۆستاكەی پێیگوتبوو 
كــە دەبێت جلوبەرگــی قوتابخانــە بكڕیت، 
ئەویش داوای لە باوكی كردووە، بەڵام باوكی 
هیچ پارەیەكی شــك نەبــردووە، بۆیە دوای 
ماوەیــەك لە مــاڵ چووەتــە دەرەوە، كەس 

گومانی ئــەوەی لێنەكردووە بــەم تەمەنەوە 
كارێكی وا بكات و خۆی بخنكێنێ".

خــەزوورم  ئــەوەی  "دوای  گوتیشــی:   
دەرەوەی  لــە  دەبێــت،  ون  ماوەیــەك 
ماڵەكەیان كولانەیەكــی پەلەوەریان هەبووە 
و بینیویانــە لەنزیــك كولانەكــە بــە پەتێك 
خــۆی هەڵواســیوە. بۆیە تەنیا شــتێك كە 
بــە هۆكاری خۆخنكاندنی مــام عەلی بزانین 

هەژارییە".

سێیەم حاڵەتی خۆخنكاندنی پیاوانە
ئەم رووداوە یەكەم حاڵەتی خۆكوشــتنی 
گەرمیــان،  لــە  نییــە  بەتەمــەن  كەســانی 
بەگوتەی گوتەبێژی پۆلیسی گەرمیان "ئەمە 
سێیەم حاڵەتی خۆكوشــتن و خۆخنكاندنی 
كەســانی بەتەمەنــە لە ســنووری گەرمیان، 
پێشــتر كەســانی گەنجی 35 بۆ 40 ســاڵی 
پەنایــان دەبــردە بــەر خۆكوشــتن، بــەڵام 
ئێستا بەتەمەنەكان دەیكەن، بۆیە پێویستە 
لایەنە پەیوەندیدارەكان بەدواداچوونی وردی 
بــۆ بكــەن و رێكخراوەكانی مافــی مرۆڤ و 
رێكخراوە خێرخوازییەكانیش بێنە سەر هێڵ 
و هــاوكاری ئــەو خێزانانە بكــەن بۆ ئەوەی 
چیدی بەهۆی هەژارییەوە هاووڵاتیان پەنا بۆ 

خۆكوشتن و خۆخنكاندن نەبەن".

خەزوورم بەهۆی 
هەژارییەوە خۆی 
كوشت

شكار ئەحمەد
رووداو – هەولێر

لە گوندی قەتەوی سەر بە پارێزگای هەولێر 
ژنێك بە هاوكاریی دایك و دوو برای، مێردەكەی 
خۆی دەخنكێنێ، دواتر لە شــەودا تەرمەكەی 
دەبەنە مووســڵ، برای پیاوەكە ســكاڵا لەسەر 
چوار كــەس تۆمــار دەكات. بەپێــی راپۆرتی 

پزیشكیش پیاوەكە خنكێنراوە.
عەبدوڵــا جاســم خەڵكی مووســڵە، چەند 
ســاڵێكە لەگەڵ هاوژینەكەی و ماڵی خەزووری 
هاتوونەتــە هەولێــر و لــە گوندی تــووڕەق لە 
رۆژئاوای شاری هەولێر نیشتەجێ بوون، بەڵام 
لــە شــەوی 2018/9/31 لــە رووداوێكــدا كە 
لەلای پۆلیســی هەولێر تەمومژاوییە، عەبدوڵڵا 

دەكوژرێ.
پۆلیــس كاتێــك بــە رووداوەكــە دەزانێت 
كــە خێزانەكــە گوندەكەیان بەجێهێشــتووە و 
چوونەتەوە مووســڵ. نەقیب سەربەســت دارا 
رەسوڵ، ئەفسەری بنكەی پۆلیسی تووڕەق بە 

)رووداو(ی گــوت: "ئێمە ئــاگاداری رووداوەكە 
نەبووین، تاوەكو كەســێك بەناوی )محەممەد 
جاســم( كە برای كوژراوەكەیە، هاتە لای ئێمە 
بۆ ئەوەی ســكاڵا لەدژی هاوژینــی كوژراوەكە 
و ســێ كەســی دیكــە تۆمــار بكات كــە وەك 
خۆی دەڵێت براكەی بە دەســتی ژنەكەی و بە 
هاوكاریی كەســوكارەكەی لــە ماڵەكەی خۆیدا 

خنكێنراوە".
لەبــارەی رووداوەكــە، محەممەد جاســم بە 
)رووداو(ی گــوت: "ئێمــە لە مووســڵ دەژین، 
بــەڵام براكــەم و هاوژینەكــەی لەگــەڵ ماڵــی 
خــەزووری لە گوندی قەتەوی ســەر بە هەولێر 
دەژیان، براكەم نەخۆشیی شێرپەنجەی هەبوو، 
نازانم بە چ هۆكارێك هاوژینەكەی و كەسوكاری 
كاتێــك  خنكانــدووە،  ئەویــان  هاوژینەكــەی 
تەرمەكەیان هێنایەوە بۆ مووســڵ، لە راپۆرتی 
پزیشكی دادی مووسڵ لێكۆڵینەوە لە هۆكاری 
مردنەكــەی كــرا و دەركــەوت كــە محەممــەد 

خنكێنراوە".
محەممەد جاســم، دڵنیایە لــەوەی براكەی 

)م.خ( و  هاوژینــی  )ت.م(ی  دەســتی  بــە 
ی خەســووی و دوو ژنبــرای بەناوەكانــی )ع. 
م( و )‌ئــا.م( خنكێنــراوە، چونكە وەك خۆی 
دەڵێت: "بەبێ ئەوەی ئێمە ئاگادار بكەنەوە لە 
مردنی براكەم، هێناویانەتەوە بۆ مووسڵ ئینجا 
بــە ئێمەیــان گوتووە، جگە لــەوەش كچە 13 
ســاڵانەكەی براكەم دەڵێت شەو دایكم لە خەو 
هەڵیســتاندم و گوتی باوكت مردووە، خاڵیشم 
بە مردوویی جلوبەرگی لەبەر تەرمی باوكم كرد 
و خســتیانە نێو ئۆتۆمبێلەكــە و هاتینەوە بۆ 

مووسڵ".
پۆلیس دەستی بە لێكۆڵینەوە لە رووداوەكە 
كردووە، بەڵام هێشــتا نازانێت چۆن توانیویانە 
تەرمــی پیاوەكە لە هەولێرەوە بەرەو مووســڵ 

بگوازنەوە؟ 
نەقیب سەربەســت دارا، ئەفســەری بنكەی 
پۆلیسی تووڕەق بە )رووداو(ی گوت :"دەست 
بە لێكۆڵینەوە كراوە، بەڵام هیچ كەسێكیان لە 
گوندەكە نەماون و گەڕاونەتەوە مووســڵ، بۆیە 
پــەڕاوی لێكۆڵینەوە رەوانــەی بەڕێز دادوەری 

لێكۆڵینەوەی هەولێر كراوە. دادوەر بڕیاری 
داوە بــە وەرگرتنی وتــەی داواكاری مافی 
كەســی كە دایــك و باوكــی مردووەكە 

دەگرێتەوە". 
گوتیشــی: "ئێمە چاوەڕوانی باوك و 

دایكــی محەممــەد ئیبراهیمین، بۆ ئەوەی 
ســكاڵاكە تۆمار بكەن، بەڵام باوكی محەممەد 
نەخۆشە و هێشتا نەهاتوون، هەركاتێك ئەوان 
هاتــن ســكاڵایان بۆ تۆمــار دەكەیــن و وتەی 
كچەكە وەك شایەتحاڵی رووداوەكە وەردەگرین، 
ئــەوكات بەرچاومان روونتــر دەبێت و پۆلیس 

بەوردی بەدواداچوون بۆ كەیسەكە دەكات".
بەڵام ئەوەی هێشــتا لەلای پۆلیسیش جێی 
گومانــە، وەك خۆیــان دەڵێن ئەوەیە كە چۆن 
توانیویانــە تەرمــی محەممــەد ئیبراهیم بەبێ 
راپۆرتی پزیشــكی لە هەولێــرەوە ببەنەوە بۆ 

مووسڵ.
 بــە گوتــەی ئەفســەری بنكەی پۆلیســی 
تــووڕەق ئەمــە دوای تۆماركردنــی ســكاڵا و 

دەستپێكردنی لێكۆڵینەوە دەردەكەوێ.

مێردەكەی خۆی دەخنكێنێ

شكار ئەحمەد
رووداو - هەولێر

بەرەبەیان خەڵكی گەڕەكی ئازادی لە قەزای 
كۆیە بە دەنگــی تەقە خەبەریان بووەوە، دواتر 
بۆیــان دەركەوت پیاوێكی تەمەن 46 ســاڵ لە 
گەرماوی ماڵەكەیــدا هاوژینەكەی بە دوو گوللە 

كوشتووە، هەر لەو شوێنە خۆیشی كوشتووە.
شۆڕش كاكە فەتحوڵڵا، بەڕێوەبەری پۆلیسی 
قــەزای كۆیە بــە )رووداو(ی راگەیانــد: "كاژێر 
شەشی بەیانی رۆژی 2018/10/6 لە رووداوێكی 
كوشتن لە گەڕەكی ئازادی ئاگاداركراینەوە. دواتر 
دەركــەوت پیاوێك بەناوی تاڵیــب رەزا، تەمەن 
46 ســاڵ، هاوژینەكەی خۆی بەناوی شــوكریە 
فارس، تەمەن 40 ساڵ، لە گەرماوی ماڵەكەیاندا 
كوشــتووە. پاشــان هەر لەوێ فیشــەكێكی لە 

نێوچەوانی خۆی داوە".
كەســوكاری هــەردوولا بەیەكــەوە هاوخەمی 
دەردەبــڕن، تەنانــەت هــەر هەمــان رۆژ یــەك 
پرســەیان بــۆ دانــان. لوقمــان فــارس بــرای 
شــوكریە بــە )رووداو(ی گــوت: "كاژێر حەوتی 
بەیانــی پەیوەندیمان پێوەكرا كە تالیب تەقەی 
لە خوشــكەكەم كــردووە و دواتر گوللەیەكی لە 
خۆی داوە. كە چووم خوشــكەكەم لەسەر دەم 

كەوتبــوو، تاڵیبیشــیان رەوانەی نەخۆشــخانە 
كردبوو، بەڕاســتی ئەمە بۆ ئێمە كارەسات بوو، 
چونكە قەت بڕوامان نەدەكرد زاواكەمان ئەو كارە 
بكات، ئەو هیچ كێشــەیەكی لەگەڵ خوشكەكەم 

نەبوو".
 1991 ســاڵی  لــە  تاڵیــب  و  شــوكریە 
هاوســەرگیرییان كــردووە، خاوەنی چوار كوڕ و 
سێ كچ بوون، تەنیا یەكێك لە كوڕەكانیان ژنی 

هێناوە. 

لوقمان دەڵێت: "تاڵیبی زاوامان فرۆشــیاری 
ئاژەڵ بوو، بەهۆی كڕین و فرۆشــتنی ئاژەڵەوە 
بەردەوام پارەی پێبووە، بۆیە دەمانچەیەكیشی 
هەبــوو، هــەر بــەو دەمانچەیە خوشــكەكەمی 

كوشتووە و دواتر خۆیشی كوشتووە".
ســەبارەت بە هۆكاری رووداوەكەش، لوقمان 
گوتی: "وەكو خوشكەزاكانم باسی دەكەن چەند 
رۆژێك پێشــتر باوكیان تووشــی نەخۆشییەكی 
دەروونی ببوو، پێشــتریش لەگەڵ خوشكەكەم 

هیچ كێشەیەك لەنێوانیان نەبووە".
فــارس رەتیكــردەوە ئــەوان بەهــۆی ئــەو 
رووداوەوە پەیوەندی لەگەڵ بنەماڵەی زاواكەیان 
بپچڕێنــن و گوتی: "لــەو بــاوەڕەدا نین تاڵیب 
بەئەنقەســت خوشــكەكەمی كوشــتبێ، بۆیــە 
ئێســتاش لەگەڵ بنەماڵەی ئــەوان هەر خزم و 
برای یەكدین، لە پرسەكەشــدا هەردوو بنەماڵە 
هیــچ  رووداوەكــە  و  دانیشــتووین  بەیەكــەوە 

كێشەیەك لەنێوانمان دروست ناكات".
یەكێك لە كوڕەكانی هەوڵی خۆكوشتن دەدات

هــەر  )رووداو(،  زانیارییەكانــی  بەپێــی 
دوای رووداوەكــە كوڕێكــی تاڵیــب و شــوكریە 
ویستوویەتی خۆی بكوژێ. بەڕێوەبەری پۆلیسی 
كۆیــە گوتی: "لەكاتی لێكۆڵینەوە لە رووداوەكە 

ســێ قەوانی گوللــەی دەمانچەمان لە شــوێنی 
تاوانەكە دۆزییەوە، بەڵام دەمانچەكە دیار نەبوو، 
ئێمە بەدوای دۆزینەوەی چەكەكەوە بووین، دیار 
بــوو كوڕێكی ئەو ژن و پیــاوە دوای رووداوەكە 
دەمانچەكەی شــاردبووەوە، لــەو كاتە رایكردە 
گەرماوەكــە و دەرگای لەســەر خۆی داخســت، 
بــەڵام هێزەكانمان زوو فریاكەوتن و دەرگاكەیان 
شــكاند، ئەگەر زوو نەگەیشتباین ئەویش خۆی 

دەكوشت".
پرســەی دوو هاوژینەكە لە مزگەوتێكی كۆیە 
بەیەكــەوە دانرا، بنەماڵەی هەردووكیشــیان لە 
پرســەكە بوون، عەمید شــۆڕش كاكــە گوتی: 
"ئێمــە لەكاتــی رووداوەكــە لە ماڵەكــە بووین 
و لێكۆڵینــەوەی ســەرەتاییمان كــردووە، لــە 
پرسەكەشیاندا لەگەڵ كەسوكاری هەردوو بنەماڵە 
قسەمان كردووە و هیچیان سكاڵایان نییە، بەڵام 
ئێمــە لــەدوای پرســەكە لێكۆڵینەوەكانمان لە 
رووداوەكــە بەردەوام دەكەین و وتەی هەموویان 

وەردەگرین".
لــە قــەزای كۆیــە لەمســاڵدا حاڵەتەكانــی 
خۆكوشــتن لــە كوشــتن زیاتــرن. بەڕێوەبەری 
پۆلیسی قەزاكە دەڵێت: "لە سەرەتای ئەمساڵەوە 
12 حاڵەتی كوشتن و خۆكوشتن لە قەزای كۆیە 

تۆماركراون، زۆرترینیان حاڵەتی خۆكوشتنن".

پیاوێك خۆی و هاوژینەكەی دەكوژێ

پارەی نەبوو جلی قوتابخانە بۆ كچەكەی بكڕێت

سەوزەفرۆشێك خۆی دەخنكێنێ

پۆلیسی كۆیە

كوڕێكیشیان 
هەوڵی خۆكوشتنی 
داوە

پۆلیسی گەرمیان

فریای بەساڵاچووە 
هەژارەكان بكەون

زاوای عەلی

بەشی دووەم و کۆتایی

نه‌وشیروان و كۆمه‌ڵه‌
مــه‌لا به‌ختیار رســته‌كانی به‌شــێوه‌یه‌كی ئه‌وتۆ 
داڕشــتووه‌، گوایــه‌: ئــه‌و یه‌كه‌میــن كه‌ســه‌، پاش 
شــه‌هید ئارام )شاســوار جــه‌لال( کە پێشــنیازی 
كردووه‌ سه‌ركردایه‌تی كۆمه‌ڵه‌ راده‌ستی نه‌وشیروان 
مســته‌فا بكرێــت. داڕشــتنه‌كه‌ی ئــه‌و، مــن وای 
ده‌خوێنمه‌وه‌، ئه‌و یه‌كه‌مین كه‌سه‌ كه‌ پێشنیازه‌كه‌ی 
كردووه‌، پێش ئه‌وه‌ی كه‌ســانی تر ئه‌م بیرۆكه‌یه‌ له‌ 
مێشــكیاندا گه‌ڵاڵه‌ بێت. هه‌ر خۆی یه‌كه‌مین كه‌سه‌ 
له ‌قه‌ره‌داخه‌وه‌ نامه‌ی بۆ مام جه‌لال ره‌وانه‌ كردووه‌ 
و گوایه‌: قه‌ناعه‌تی پێكردووه‌ ئه‌م پێشنیازه‌ په‌سه‌ند 
بــكات‌. ئه‌ندازیاری ژماره‌ یه‌كی پرۆژه‌ بڕیاره‌كه‌ مه‌لا 
به‌ختیاره‌ و ناوه‌كانی تر، پاش ئه‌و نامه‌یه‌، به‌ ئاگا 

هاتوونه‌ته‌وه‌.

گێڕانه‌وه‌یهك‌ی زۆر جیاواز
ئه‌میــن  مســته‌فا  نه‌وشــیروان  گێڕانه‌وه‌كــه‌ی 
لەوبارەیــەوە زۆر جیــاوازه‌! كرۆكــی چیرۆكه‌كــه‌ی 
ئه‌وه‌ی لێده‌خوێندرێته‌وه‌: پاش شه‌هیدبوونی ئارام، 
ئه‌م ده‌ستپێشــخه‌ری بــۆ كادر و ئه‌ندامانی كۆمه‌ڵه‌ 
كــردووه‌، كۆنفرانســێك یــان كۆبوونــه‌وه‌ی فراوان 
بكرێت: پێشــنیازی تر و پلانی تر له‌ نووسینه‌كانی 
ئــه‌ودا، له‌ كووله‌كه‌ی ته‌ڕیشــدا بــاس نه‌كراوه‌. ئه‌و 

پاش بیست و یه‌ك ساڵ بیری ده‌كه‌وێته‌وه‌:
"وه‌ڵامی نامه‌كه‌ی كۆمیته‌ی هه‌ڵمه‌تم نووسییه‌وه‌. 
به‌ڵێنــم دانێ بۆ هاوكاری و یارمه‌تی هه‌رچی به‌ من 
بكرێ درێخی نه‌كه‌م. مســۆده‌ی به‌یانێكیشم به‌ناوی 
كۆمه‌ڵــه‌وه‌ به‌و بۆنه‌یه‌وه‌ نووســی و بــۆم ناردن كه‌ 
ئه‌گه‌ر په‌ســه‌ند بێ چاپی بكه‌ن و بڵاوی بكه‌نه‌وه‌. 
نامه‌یه‌كــی بــه‌ په‌له‌م بۆ مــام جــه‌لال و مه‌كته‌بی 
سیاســی نووســی كــه‌ ئه‌وانیش به‌یانێكی له‌ســه‌ر 
ده‌ربكــه‌ن. هه‌روه‌ها هه‌موو ئــه‌و كادرانه‌ی كۆمه‌ڵه‌ 
كه‌ لــه‌و نزیكانه‌ بوون بانگم كردن بــۆ كۆبوونه‌وه‌. 
هه‌واڵه‌كه‌م پێ راگه‌یاندن. پێم وتن پێویسته‌ خۆیان 
بۆ كۆبوونــه‌وه‌ی فراوانی كادره‌كان ئاماده‌ بكه‌ن بۆ 
ئه‌وه‌ی كاروبــاری رێكخراوه‌یی كۆمه‌ڵه‌ به‌ جۆرێكی 
گونجاو له‌گــه‌ڵ هه‌لومه‌رجی نوێ ســه‌رله‌نوێ رێك 

بخه‌ینه‌وه‌".
گوایــه‌ پاش 1978/1/31 ســه‌ری گوریســه‌كه‌ 
كه‌وتووەتــه‌ ده‌ســت ئــه‌م و كادرو رێكخســتنه‌كان 
روویان كردووەته‌ ئه‌م و كه‌سی تریان به‌ لێپرسراوی 
خۆیــان نه‌زانیوه‌، هه‌رچه‌نده‌ ئه‌م )به‌ ره‌ســمی( له 

‌ده‌ره‌وه‌ی بازنه‌كانی رێكخستنی كۆمه‌ڵەش‌ بووه‌. 

دوو جیهانبینی
ئــه‌وه‌ راســته‌ کــە لــه‌ نێــوان ئابــی )1977( 
تــا )1978/1/31( ماوه‌یه‌كــی كورتــه‌ و ره‌نگــه‌ 
مــه‌لا به‌ختیــار نه‌یپه‌رژابێت، به‌ وردی نه‌وشــیروان 
هه‌ڵبســه‌نگێنێت و داوا له‌ ئارام بكات بیروبۆچوونی 
خۆی له‌سه‌ر نه‌وشیروان بدركێنێ. به‌ڵام دڵنیام مه‌لا 
به‌ختیــار هه‌ر له ‌یه‌كه‌م دانیشــتندا له‌ نه‌وشــیروان 
تێگه‌یشتووه‌، نه‌وشیروانیش به‌رامبه‌ر مه‌لا به‌ختیار و 
كادره‌كانی كۆمه‌ڵه‌ كه‌ بۆ پێشوازی بۆ ناوچه‌ی سێ 
ســنوور رۆیشتوون، له‌ کتێبی )لە كه‌ناری دانوبه‌وه‌ 

بۆ خڕی نێوزه‌نگ( ده‌نووسێت:
"مــام جه‌لال ســواری وڵاخ بوو، من پیاده ‌بووم، 
لێــی پرســیم: "وه‌زعی وڵات چۆنه‌؟" وتم: "ئێســتا 
ماندوم له‌م هه‌ورازه‌دا ناتوانم زۆر قســه‌ بكه‌م، به‌ڵام 
ئه‌وه‌نده‌ت پێ ئه‌ڵێم، ئێمه‌ ئه‌وانه‌ی ده‌ره‌وه‌، له‌گه‌ڵ 
ئــه‌م براده‌رانه‌ی ئێره‌، هه‌ر ناوه‌كه‌مان یه‌كه‌، ئه‌گینا 
لــه‌ هه‌موو شــتێكدا جیاوازین. وه‌زعی شۆڕشــه‌كه‌ 
به‌هــۆی هێرشــی جه‌یش و ته‌ســلیمبونه‌وه‌ی زۆری 
پێشــمه‌رگه‌ خراپه‌، ئه‌بێ خه‌ریكی هه‌ڵسانه‌وه‌ بین، 
به‌جێهێشتنیان له‌م كاته‌دا عه‌یبه‌ ئه‌گینا هه‌ر لێره‌دا 
پێشنیازم بۆ ئه‌كردی به‌كام رێگادا هاتووین به‌هه‌مان 

رێگادا بگه‌ڕێینه‌وه‌ بۆ ده‌ره‌وه‌". )1(
 ــ ســاڵی 1978 نامه‌یه‌كم له‌ دۆستێكه‌وه‌ له‌ناو 
شــاره‌وه‌ پێگه‌یشــت، به‌ڕوونــی ئــه‌م دێــڕه‌ی تێدا 
نووسرابوو: "نه‌وشیروان بۆیه‌ هێنراوه‌ته‌وه‌، كۆمه‌ڵه‌ی 
راده‌ســت بكرێــت، به‌ مه‌به‌ســتی هه‌ڵوه‌شــاندنه‌وه 
‌و له‌ناوبردنــی كۆمه‌ڵــه‌... تاد". ئــه‌م نامه‌یه‌ زووتر 

نووسرابوو، دره‌نگ گه‌یشته‌ ده‌ستم. 
ــــ لــە ســاڵی 1976 بــه‌دواوه‌، له‌ناو شــانه‌ و 
بازنه‌كانــی كۆمه‌ڵــه‌دا ئه‌وه‌ ده‌زانرا كه‌ نه‌وشــیروان 
مسته‌فا یه‌كێكه‌ له‌ ئه‌ندامانی ده‌سته‌ی دامه‌زرێنه‌ری 
له‌نــاو  پێشــتریش  شــامه‌.  لــه‌  و  ك(  ن.  )ی. 

بازنــه‌ ســه‌ره‌تاییه‌كانی كۆمه‌ڵــه‌دا بــووه‌. له‌كاتی 
یه‌كگرتنــه‌وه‌دا، لــە ســاڵی 1970 و راگه‌یاندنــی 
)كملك(، ئه‌م خۆی و ده‌ســته‌كه‌ی له‌سه‌ر پێكهاتن 
و ســه‌ركردایه‌تی كۆمه‌ڵه‌ نــاڕازی بوون، له‌ پرۆژه‌ی 

دامه‌زراندنی كۆمه‌ڵه‌ كشاوه‌ته‌وه‌.
ــ چه‌ندین تێكۆشه‌ری دێرین، خوێندنه‌وه‌ی خۆیان 
بۆ نه‌خشه‌ی سیاسی هه‌بووه‌. زانیویانه‌ نه‌وشیروان 
به‌ ئه‌ركــی رامكردنــی كۆمه‌ڵه‌ و ده‌ســته‌مۆكردنی 
كادر و ئه‌ندامه‌كانی ده‌هێنرێته‌وه‌ و وه‌كو ســكرتێر 
به‌ســه‌ر كۆمه‌ڵه‌دا ده‌ســه‌پێنرێت و ئــه‌وه‌ی ئاماده‌ 
نه‌بێت له‌قاڵب بدرێت، به‌ پاڵ له‌شــانۆی سیاســی 
ئاودیوی ده‌كه‌ن. سه‌ركردایه‌تی كۆمه‌ڵه‌ پێیانوابووه‌، 
مام جه‌لال پشتیوانی له‌هیچ كه‌سێك ناكات بیه‌وێت 

ریزه‌كانی كۆمه‌ڵه‌ بشێوێنێت!
دوو ســاڵ له‌مه‌وپێش ســالار عه‌زیز بــۆ ئێواره‌ 
خوانێك له‌ماڵی خۆی ده‌عوه‌تی كردبووین كه‌ ئه‌مانه 
‌بووین: )عه‌بدولره‌زاق فه‌یلی، فوئاد مه‌جید میسری، 
موحســین عه‌لی ئه‌كبه‌ر، خۆشــناوی وه‌ستا ئه‌مین 
و....( پێكــه‌وه‌ شــه‌نوكه‌وی خه‌رمانی بیــره‌وه‌ری 
ســه‌ره‌تای شــۆڕش ده‌كرا. فوئادی مه‌جید میسری 
رووی كــرده‌ ســالار عه‌زیــز و گوتی: "مــن و تۆ و 
شــه‌هید ئارام ســاڵی 1975 له‌ماڵی وه‌ستا ئه‌مینی 
باوكــی ئــه‌م كاك خۆشــناوه‌ موخته‌فــی بوویــن. 
چه‌ندین جــار پێمگوتن: نه‌وشــیروان ده‌هێنرێته‌وه 
‌و ئــه‌و ده‌بێتــه‌ ســكرتێری كۆمه‌ڵــه‌ و ده‌ســه‌ڵاتی 
موتڵه‌قیشــی پێده‌درێت! ئێوه‌ بڕواتان به‌ قسه‌كانم 
نه‌كرد و پێتانوابوو ئه‌م بۆچوونه‌ ناواقیعیه‌ و شــتی 

وا روونادات.."
ســالار گوتــی: "به‌ڕاســتی ئه‌وكاتــه‌ ئــاگادارت 
كردینه‌وه‌، بەڵام ئێمه‌ ده‌مانگوت: ئێمه‌ رێكخستنی 
كۆمه‌ڵه‌مان گرتۆته‌وه ‌و شۆڕشــمان به‌رپا كردووه‌، 
كــێ ده‌توانێ ئه‌م هه‌مــوو خه‌باته‌ی ئێمه‌ له‌به‌رچاو 
نه‌گرێت؟ كاتێك من و كاك ئارام له‌ مالوومه‌ بووین، 
به‌ره‌به‌ره‌ هه‌ندێ ده‌نگوباسمان ده‌بیست، كاك ئارام 
ده‌یگوت: یادت به‌خێر كاك فوئاد به‌ڕاستی قسه‌كانت 

هه‌ر هه‌موو وه‌كو نه‌قشی سه‌ر به‌رد ده‌رچوون.."
فوئــاد لــه‌ چه‌نــد بۆنه‌یه‌كــی تــردا، باســی 
مه‌ترسیه‌كانی خۆی كردووه‌ له‌ سیناریۆی هێنانه‌وه‌ی 
نه‌وشــیروان بۆ سه‌ر شانۆی سیاسی و بوژاندنه‌وه‌ی 
)مۆدێل(ێكی كۆن و شكستخواردوو له‌كاری سیاسی 
پاش ئاوابوونی رۆژ و سه‌رده‌می ئه‌وان. ئایدیۆلۆجیا 
كاریگه‌ری مۆرڤین و مه‌ریوانه‌ و تلیاكی له‌سه‌ر ئه‌وانه‌ 
هه‌یه‌، كه‌ ده‌كه‌ونه‌ گۆماوه‌كانیه‌وه ‌و توانای په‌له‌قاژه‌ 

و خۆده‌ربازكردنیان نامێنێت.

هه‌ڵوێستی سالار عه‌زیز
ســه‌ره‌تای )1978( ســالار عه‌زیز له ‌ده‌ره‌وه‌ی 
وڵات بــوو، هــه‌ر له‌وێــوه ئــاڵای‌ دژایه‌تــی خــۆی 
بــۆ هه‌ڵوه‌شــاندنه‌وه‌ی )كۆمیتــه‌ی هه‌رێمــه‌كان( 
به‌رزكــرده‌وه‌ و داوای كــرد: ده‌بــێ له‌نــاو كۆمه‌ڵه‌ 
خۆیه‌وه بڕیاری به‌ستنی كۆنفرانس‌ و هه‌ڵپه‌ساردنی 
)كۆمیته‌ی هه‌رێمه‌كان( بدرێت. نامه‌یه‌كی ره‌وانه‌ی 

به‌ڕاشــكاوانه‌  كردبــوو،  )هه‌ڵمــه‌ت(‌  كۆمیتــه‌ی 
داوای لێیــان كردبــوو، هه‌ڵوێســت وه‌ربگرن و دژی 
هه‌ڵوه‌شاندنه‌وه‌ی )كۆمیته‌ی هه‌رێمه‌كان( بوه‌ستن: 
ده‌بــێ كۆمیتــه‌ی هه‌رێمــه‌كان بڕیــاری به‌ســتنی 
كۆبوونه‌وه‌ی فراوان بدات، نه‌ك به‌بێ ئاگاداری هه‌موو 
)ئه‌ندامانی كۆمیته‌ی هه‌رێمه‌كان( ژماره‌یه‌ك كادرو 
ئه‌نــدام له‌ نۆكان )نــه‌ورۆزی 1978( كۆبكرێنه‌وه‌ و 
بڕیار بده‌ن سێ كه‌س بۆ ناوه‌ندی كۆمه‌ڵه‌ هه‌ڵبژێرن 
)نه‌وشیروان، ئازاد، مامۆستا جه‌عفه‌ر(. نه‌وشیروان 
بــه‌م هه‌نــگاوه‌ ده‌یه‌وێــت به‌خشــكه‌یی كۆمه‌ڵــه‌ 

له‌ناوبه‌رێت.. تاد.
به‌درێژایــی ســاڵی 1978 نه‌وشــیروان هه‌وڵــی 
بێوچانی ده‌دا، كادره‌ سیاســی و عه‌ســكه‌رییه‌كان 
به‌گژ ســالار عەزیزدا بكات و لــه‌ ریزه‌كانی كۆمه‌ڵه‌ 
په‌راوێزی بخات. سالار لە نۆڤه‌مبه‌ری 1978 له‌كاتی 
شه‌ڕی )مامه‌نده‌( گه‌ڕایه‌وه‌ و پلانه‌كانی نه‌وشیروانی 
هه‌ڵوه‌شــاندنه‌وه‌ و ناچاری كــردن ناوه‌ندی كۆمه‌ڵه‌ 
به‌م شــێوه‌یه‌ پێكبهێنرێت: )نه‌وشــیروان، ســالار 
عه‌زیــز، مــه‌لا به‌ختیار، ئــازاد هه‌ورامی، مامۆســتا 
جه‌عفــه‌ر(. هــه‌ر بڕیارێــك و هــه‌ر هه‌نگاوێك بۆنی 
هه‌ڵوه‌شاندنه‌وه‌ی كۆمه‌ڵه‌ی لێهاتبایه‌ به‌توندی لێی 

هه‌ڵده‌پرینگاینه‌وه‌.

ئارام ــ مه‌لا به‌ختیار
مــه‌لا به‌ختیــار هه‌میشــه‌ حــه‌زی كــردووه‌، به 
‌قوتابییه‌ك له‌ قوتابییه‌كانی ئارام خۆی بناســێنێت 
و هه‌ڵگــری بیروبــاوه‌ڕی ئه‌و بێــت. ته‌نانه‌ت پیش 
راگه‌یاندنــی )ئــاڵای شــۆڕش( و پــاش راگه‌یاندنی 
)ئاڵای شۆڕش(، ئارام )به‌روێنه‌(*ی ئه‌و رێكخراوه‌ 
بوو كه‌ نه‌وشیروان له‌ناو لانكه‌دا پلیشاندییه‌وه‌. ناوی 
)ئاڵای شۆڕش( ناوی ئه‌و رۆژنامه‌یه‌ بوو‌ كه‌ ئارام له‌ 

قه‌ره‌داخ ساڵی 1977 یه‌ك ژماره‌ی لێده‌ركرد.
بیــروڕای ئارام، بــه‌ رێكوپێكی له‌لایــه‌ن هاوڕێ 
نزیكه‌كانییــه‌وه‌ نه‌نووســراوه‌ته‌وه‌ و كاری له‌ســه‌ر 
هه‌یــه‌،  نووســراویش  نامــه‌و  هه‌رچــی  نه‌كــراوه‌. 
ســه‌ركرده‌یه‌ك به‌ڵێنی ئه‌وه‌ی دابوو كۆیانبكاته‌وه‌ و 
چاپیــان بكات. به‌ڵێنه‌كه‌ بڵقی ســه‌ر ئاو ده‌رچوو، 
دیاره‌ هه‌ر بۆ ئه‌وه‌ بووه‌ له‌بن ده‌ستی خۆیدا بێت و 
نه‌هێڵێت رووناكی ببینێت. ساڵی 1980 من كتێبی 
ـ  )هه‌ڵبژارده‌یه‌ك له‌ نووســینه‌كانی شــه‌هید ئارام ـ
به‌رگی یه‌كه‌م(م بڵاوكرده‌وه‌. به‌ ئومێدی ئه‌وه‌ی نامه‌ 
و نووسینه‌كانی تریشی بڵاوبكه‌ینه‌وه‌، داخی داخانم 

فریای كۆكردنه‌وه‌ی هه‌موو نامه‌كانی نه‌كه‌وتم.
ئه‌وانه‌ی ئارامیان له ‌نزیكه‌وه‌ بینیوه‌، به‌شێكیان 
ده‌ژین و هه‌ڵوێست و شێوه‌ی بیركردنه‌وه‌ی ئارامیان 
لەبیرماوه‌. مه‌لا به‌ختیار یه‌كێكه‌ له‌وانه‌ی ماوه‌یه‌كی 
ــــ رێژه‌یــی- زۆر له‌گــه‌ڵ ئارامــدا كاری كــردووه‌ و 
نوكته‌ و قسه‌ خۆشه‌كانیشــی لەبیرماوه‌. ئایا ئارام 
و نه‌وشــیروان هاوهه‌ڵوێســت و هاوبیربــوون و دوو 
كه‌سایه‌تی هاوشێوه‌ بوون و هه‌ردووكیان وه‌كو یه‌ك 

سه‌كردایه‌تی كۆمه‌ڵه‌یان كردووه‌؟
پێمخۆشه‌ مه‌لا به‌ختیار وەڵامی ئه‌م پرسیاره‌شم 
بداته‌وه‌: ئایا ئارام خه‌باتی ده‌كرد له‌پێناوی ئه‌وه‌ی 
رێكخراوی كۆمه‌ڵه‌ به‌هێز بكات، یان بیكاته‌ پاشكۆ و 
رێكخراوێكی ده‌سته‌مۆكراوی شكستخواردووی لاواز و 

پاشان هه‌ڵبوه‌شێته‌وه‌؟
مــن حه‌زده‌كه‌م مــه‌لا به‌ختیــار خاترجه‌م بێت، 
بۆچوونی ئارام ده‌رباره‌ی چاره‌نووس و گه‌شه‌كردنی 
)ی.ن.ك( زۆر جیــاوازه‌ و مام جه‌لال پڕۆژه‌ی خۆی 
هه‌بووه‌ و هه‌ردوو پڕۆژه‌كه‌ی )ی.ن.ك( و كۆمه‌ڵه‌ تا 

كۆتایی ساڵی 1977 زۆر له‌یه‌كه‌وه‌ دوورن.

 دوو تێڕوانینی ناكۆك
ســەرەتا دەبـــێ‌ ئــەوە بزانیــن )ی.ن.ك( یەك 
حزبی سیاســی )هۆمۆگێن(* نەبــووە، واتە: یەك 
سەركردایەتی، یەك رێكخراو، یەك هێزی پێشمەرگە 
و... تاد. ســـێ‌ رێكخراو، یان ســێ باڵ، لە نیمچە 
بەرەیەكدا، لەســەری سەرەوە، یەك رێكخراو بوون، 
لەوان بۆ خوارەوە، كۆمەڵە )كملك(‌ )1( و بزووتنەوە 
)بسك( )2( و هێڵی گشتی، هەریەكەیان رێكخستن 
‌و هێزی پێشــمەرگەی خۆیان هەبــوو. هەریەكەیان 
ئایدیۆلۆژیــا‌ و جیهانبینی ‌و بیركردنەوەیان هەر زۆر 

جیاواز بوو.
یەكێتی ئەو زەمانە دەیوســت‌ و هەوڵێكی زۆری 
دەدا، گرووپ‌ و تەیار‌و دەســتە دەســتەی كەسانی 
تێكۆشــەر لەنــاو ریزەكانــی )ی.ن.ك( دا جێگای 
خۆیان بكەنەوە. ئەم ســـێ‌ باڵە نەبوونە چوار باڵ! 
من ناتوانم وەڵامی ئەم پرسیارەی خوارەوە بدەمەوە: 
ســـێ‌ باڵەكە لەناو یەكێتیدا خۆیان )قەتیس( كرد، 
یــان یەكێتی لەچوارچێوەی ئەو ســـێ‌ باڵەدا خۆی 

قەتیس بوو؟ 
دروشــمی قۆناغی )شــام( ئەوە بــوو: یەكێتی 

نیمچەبەرەیە ‌و دەبێ‌ گەشــەی پێ‌ بدرێت بۆ ئەوەی 
ببێتە بەرەیەكی نیشتمانیی فراوان. كاك ئارام هەر 
زۆر بــە روونی ‌و ڕاشــكاوانە داكۆكــی لەو بۆچوونە 
كردووە، كە )ی.ن.ك( ئێستا نیمچە بەرەیە ‌و نیمچە 
حیزبــە. ئەم نیمچــە بەرەیە دەبێ‌ بــۆ )بەرەیەكی 

نیشتمانی( گەشەی پێبدرێت ‌و نابێ‌ ببێتە حیزب.
 ئــەم بۆچوونــەی كاك ئــارام لــە )بەیاننامەی 
یەكێتی نیشتمانی كوردستان(دا بڵاوكراوەتەوە ‌و لە 
ـ  كۆتاییدا نووسراوە: یەكێتی نیشتمانی كوردستان ـ
ـ 1/ ئەیلول/ 1976(  ـ وڵات ـ دەســتەی دامەزرێنەر ـ
دەستەی دامەزرێنەری )ی.ن. ك(ی دەرەوەی وڵات 
ـ ناو  ناوەكانیان دیارە. بەڵام دەستەی دامەزرێنەری ـ

ـ ناوەكانیان دیارنییە! وڵات ـ

كاك ئارام لەبەیاننامەكەدا 
دەنووسێت:

)یەكێتی نیشــتمانی كوردســتان تێئەكۆشـــێ‌ 
بــۆ كۆكردنــەوە ‌و رێكخســتنی هێزە شۆڕشــگێڕە 
نیشــتمانپەروەرە دیموكراتخوازەكان لەچوارچێوەی 
شێوە بەرەیەكی نیشتمانی دیموكراتیدا، بەجۆرێك 
پێشــكەوتنخواز‌و  تەییــارە  هێــز‌و  هەمــوو  كــە 
نیشتمانپەروەرەكان خەباتیان بەتوند‌وتۆڵی یەكخەن. 
واتە یەكێتی نیشــتمانی كوردستان حیزبێك نییە ‌و 
جێی حزبی پێشــڕەو ناگرێتــەوە، بەڵكو لەپێناوی 
یەكگرتنی هێزە نیشــتمانپەروەرەكان ‌و لەناوبردنی 

دەستەگەری ‌و دووبەرەكی دروست بووە(.
ئــەم تێگەیشــتنەی كاك ئــارام بــۆ ی.ن.ك لە 
بەیاننامەیەكــدا لە ناوەراســتی ئەیلولــی 1977 بە 
ناڕاســتەوخۆ بەرپــەرچ دراوەتەوە: دەبــێ‌ ی.ن.ك 
بــە نیمچە حزب ‌و نیمچە بەرە نەمێنێتەوە، بەڵكوو 

بكرێتە حزبێكی"پێشڕەو"!
لە ناوەڕاستی ئەیلولی 1977 سەركردایەتی )ی. 
ن. ك( بــە عەرەبی بەیانێكی بڵاوكردەوە، لەبن ئەم 
ناونیشــانەدا: )البــاغ الختامــی لاجتماعات اللجنە 
القیادیــە للاتحاد الوگنی الكردســتانی فــی دورتها 
الاولی(. ئەم بەیانە كۆپلەیەكی تێدایە باســی حزبی 

پێشڕەو دەكات:
)وقــد اتخژت اللجنە قــرارات هامە لاعادە تنڤیم 
الاتحاد فی جمیع انحاء كردستان العراق وفق مبادیء 
الاتحاد السیاســیە والتنڤیمیە، واقرت تشكیل لجان 
المناگق والمدن والاریاف بصورە مشــتركە وموحدە، 
وقررت تنشــیگ النچال من اجل الاســراع فی ولادە 
الحــزب الگلیعی الپــوری القادر علی قیــادە الاتحاد 

والپورە(.

دوا مه‌ڵۆی پرسیار بۆ سه‌ر 
خه‌رمانی رامان

ــ پاش چل ساڵ له‌ پێشنیازه‌كه‌ی مه‌لا به‌خیتار، 
ده‌بــێ له‌خۆمان بپرســین: ئــه‌م پێشــنیازه‌ چه‌ند 
قازانجی به‌ خه‌باتی ره‌وای گه‌لی كوردستان گه‌یاند؟
ــ ئه‌گه‌ر ئه‌م پێشــنیازه‌ بۆ مام جه‌لال نه‌كرابا، 

كۆمه‌ڵه‌ ئه‌ڵته‌رناتیڤی تری له‌به‌رده‌مدا نه‌بوو؟
ــــ بــۆ كادره‌كانــی كۆمه‌ڵــه‌ خۆیان بــه‌ ته‌نیا 
له‌نــاو  پێشــنیازه‌كه‌  و  نه‌گــرت  كۆنفراســێكیان 

كۆنفرانسه‌كه‌دا نه‌خرایه‌ روو؟
ــ نه‌وشیروان كرایه‌ سكرتێر و جێگره‌وه‌ی ئارام، 
ئه‌ی بۆ ده‌سه‌ڵاته‌كانی یه‌ك به‌ یه‌ك پێناسه‌ نه‌كرا؟ 

ئه‌میش ده‌سه‌ڵاتی ره‌های پێ ڕه‌وا بینرا؟
ــــ ئایا كۆمه‌ڵه‌ ئه‌وه‌نــده‌ لاواز بوو كه‌ نەتوانێت 

سه‌ركرده‌یه‌ك له‌ ریزه‌كانی خۆیدا به‌رهه‌م بهێنێت؟
ــ ئایا كۆمه‌ڵه‌، جگه‌ له‌ پاشكۆبوون، بژاره‌ی تری 

نه‌بوو؟
ــــ ئایا مــه‌لا به‌ختیار ئــاگاداری هه‌ڵوێســت و 
بیروبۆچوونی ســالار عه‌زیز بــووه‌ كه‌ به‌توندی دژی 
هاتنی نه‌وشــیروان بووه‌ بۆ ناو ریزه‌كانی كۆمه‌ڵه‌؟ 
ئه‌وكاتــه‌ ســالار عه‌زیــز لــه‌ ده‌ره‌وه‌ی وڵات بووه‌ و 
هاوڕێكانــی و به‌تایبه‌تی مه‌لا به‌ختیــار چاوه‌ڕوانی 
هاتنــه‌وه‌ی ئه‌ویان نه‌كــردووه‌ و پێشــنیازی خۆی 
كردووه‌: ســه‌ركردایه‌تی به ‌ده‌ســه‌ڵاتی موتڵه‌قه‌وه‌ 
راده‌ســتی نه‌وشــیروان بكرێت، خۆیشــی باجێكی 
قورسی داو به‌سه‌دان كه‌سیش بوونه‌ قوربانی... تاد.

کادیرانی کۆمەڵە دەیانزانی کە 
نه‌وشیروان بۆ رامكردنی كۆمه‌ڵه‌ و 
ده‌سته‌مۆكردنی كادر و ئه‌ندامهك‌انی 
ده‌هێنرێته‌وه‌ و وهك‌و سكرتێر به‌سه‌ر 
كۆمه‌ڵه‌دا ده‌سه‌پێنرێت

نه‌وشیروان هه‌وڵی بێوچانی ده‌دا، كادره‌ 
سیاسی و عه‌سكه‌رییهك‌ان به‌گژ سالار 
عەزیزدا بكات و له‌ ریزهك‌انی كۆمه‌ڵه‌ 
په‌راوێزی بخات

پێشنیازەکەی مەلا بەختیار چه‌ند قازانجی 
به‌ خه‌باتی ره‌وای گه‌لی كوردستان 
گه‌یاند؟

كۆمیته‌ی هه‌رێمه‌كان
هه‌ڵوه‌شانه‌وه.. یان هه‌ڵیانوه‌شاندنه‌وه‌ ؟

په‌راوێزێكی كورت بۆ پێشهك‌ییهك‌ه‌ی مه‌لا به‌ختیار بۆ كتێبی:
 )ئازاد هه‌ورامی.. كه‌ركوكییهك‌ی كوردستانی(

)1( نه‌وشیروان مسته‌فا ئه‌مین: له ‌كه‌ناری دانوبه‌وه‌ بۆ خڕی ناوزه‌نگ. ل 167.
ـ لینینی كوردستان ئەندێشەی ماو تسی تۆنگ.  )2( كملك: كورتكراوەی كۆمەڵەی ماركسی ـ

)3( بسك: كورتكراوەی بزووتنەوەی سۆسیالیستی كوردستان.

* به‌روێنه‌: Vorbid به‌ر+ وێنه‌ له‌سه‌ر كێشی Vor+ Bild به‌عه‌ره‌بی: قدوه‌: كه‌سێك له‌لایه‌ن كه‌سانی تره‌وه‌ 
وه‌كو نموونه‌ ده‌بینرێت. 

غاندی به‌روێنه‌ی ئه‌و كه‌سانه‌یه‌ كه‌ بڕوایان به‌ ڕێبازی نازه‌بره‌زه‌نگ هه‌یه‌.
چێ گواره‌‌ )جیڤارا( به‌روێنه‌ی چه‌پ و شۆڕشگێڕه‌ لاوه‌كانی جیهانه‌.

** هۆمۆجێن: Homogen: هاوئاهەنگ، هاوشێوە )متجانس(..
تێبینی: بەشی یەکەمی ئەم باسە لە ژمارەی پێشووی )رووداو(دا ناونیشانەکەی بە هەڵە ئاوا نووسرابوو:

 "كۆمیته‌ی هه‌رێمه‌كان هه‌ڵوه‌شانه‌وه.. یان هه‌ڵیانوه‌شاندنه‌وه‌؟" 

مامۆستا جه‌عفه‌ر

ته‌ندروستی

هونەر رێبوار

دكتۆر 
تێكدەرن؟

كاتێــك دەبیتــە پزیشــك، هــەر لە 
یەكەم رۆژەوە پرسیاری زۆرت لەبارەی 
تەندروســتی لێدەكرێــت، دەچیتە هەر 
شــوێنێك، كۆمەڵێك نەخۆش هەن كە 
راوێــژت پێدەكەن و قەت بۆ جارێكیش 

بە قسەت ناكەن!
لــە یەكێــك لــە بۆنەكانــدا لەماڵی 
خزمێك لەگــەڵ باوكم دانیشــتبووین، 
كۆمەڵێــك كەســی ناســیاو و خزمــی 
دیكەی لێبــوون، لەو مەجلیسانەشــدا 
بەشــێوەیەكی گشــتی، یان گفتوگۆی 
سیاسییە، یان پرسیاركردنە لە دكتۆر. 
بــۆ هــەر وەڵامێكیــش كە تــۆ پێیان 
دەڵێی، دنیایەك بیانوویان هەیە. بەڵام 
لە هەمووی گرنگتر بە لایانەوە ئەوەیە، 
كــە گلەیی بكــەن و پێــت بڵێن چاك 

نەبووم.
یەكێك لە پیاوەكان لە مەجلیسەكەدا 
كــە تەمەنــی لە ســەرووی 50 ســاڵ 
دەبــوو، گوتی ئەرێ كــوڕم مادام هەر 
لێــرەی دەبــا ئەمنیــش دەردی دڵــی 
خۆمت بۆ باســبكەم: " ئەوە 10 ساڵە 
شەكرەم هەیە، دەرمانەكانیش دەخۆم، 
زۆر ســەوزە و میــوەش دەخۆم! بەڵام 
هیچ باش نەبــووم، دكتۆر هەموو جار 
پێم دەڵێت شەكرەكەت كۆنترۆڵ نییە". 
كــە لێمپرســی دەرمانــەكان چــۆن 
دەخۆی و چۆنــی لەگەڵ رێژیمكردن و 
خۆپارێزی؟ گوتی: "وەڵڵا من لە ماڵێ 
جیهازم هەیە، بەیانیان كە هەڵدەســتم 
فەحســی شــەكرەكەم دەكــەم، ئەگەر 
شەكرەم بەرز بوو، ئەو رۆژە دەرمانەكان 
دەخۆم، ئەگەریش شەكرەكەم باش بوو 
ئــەوە دەرمانی بۆچییە؟ بۆ ســەوزە و 
میــوەش من بــەردەوام كە دادەنیشــم 

هەموو میوەكان دەخۆم". 
لەڕووی زانســتییەوە كاتێك كەسێك 
وەك تووشــبووی نەخۆشــیی شەكرە 
دەستنیشــان دەكرێت، بە دڵنیاییەوە 
پشــكنینی  چەندیــن  پزیشــكەكەی 
بــۆ كــردووە تاوەكــو بڕیــاری داوە، 
زۆرجاریــش بەر لە نووســینی دەرمان 
چەنــد جارێك بە نەخــۆش دەگوترێت 
بــكات. پاشــان  دەبێــت خۆپارێــزی 
ئەگــەر تەنیا بــەوە كۆنتــڕۆڵ نەبوو، 
دەســت بە پێدانی دەرمــان دەكرێت و 
بەپێی پێویســتی تووشــبووەكە، بڕە 

دەرمانەكەی بۆ دیاری دەكرێت. 
زۆر لــە نەخۆشــەكان كاتێــك كــە 
خۆیان پشكنین دەكەن، رەنگە لەكاتی 
بــەر لە نانخــواردن و چەنــد كاژێرێك 
بەڕۆژووبــوون پشــكنین دەكــەن كــە 
لەوكاتەدا زۆرجار شــەكری خوێن كەم 
دەكات، ئەمەش رەنگە هی دەرمانەكە 
بێت كە لەوكاتەدا ئاســتەكەی ئاسایی 
یان نزیك لە ئاساییە، یان هۆكارەكەی 
برســیبوون بێــت كە چەنــد كاژێرێكە 
كەســەكە نانــی نەخــواردووە، بــەڵام 
گرفتی زۆربەی نەخۆشەكان ئەوەیە لەو 
كاتەدا هەست دەكەن چاكبوونەتەوە و 
دەڵێن ئیدی شەكرەكەم باشە، بۆیە واز 
لە دەرمان دەهێنن! ئەمەش رێگەیەكی 
هەڵەیە و هیچكات نابێت بەبێ راوێژی 
پزیشــك نــە دەرمــان بگۆڕدرێــت، نە 

وازیشی لێبهێنرێت.
نەخــۆش  هەندێكجــار  هەروەهــا 
گوێــی لێدەبێ كە میوە باشــە، رۆژانە 
چەندیــن جۆری میوەی تەواو شــیرین 
بەســەر یەكــەوە دەخــوات، ئــەوەش 
رێگەیەكی نادروستە و نابێت هەموویان 
بەسەریەكەوە بخورێن، بەڵكو خواردنی 
جۆری جیــاواز بەبڕی كــەم و لەكاتی 

جیاواز رێگەی دروستە. 
هەنــدێ رێنماییم لەبارەی شــێوازی 
دەرمانەكــە و خۆپارێزی بــە پیاوەكە 
گوتن، سەبارەت بەوەی كە نابێت بەبێ 
گەڕانەوە بۆ پزیشك واز لە دەرمانەكان 
بێنێــت و بۆ میــوە خواردنیش نابێت 
هەرچەند و هەرچییەكی لەبەردەســت 
بــوو بــە ئــارەزووی خۆی بیخــوات و 
دەبێت بڕەكەی دیاریكراو بێت. ئەو كە 
قسەكانمی بەدڵ نەبوو، بەتووڕەییەوە 
گوتی: "وەڵڵاهی دكتۆریش سەریان لەو 

خەڵكە تێكداوە؟".

ئاراس برادۆستی
رووداو - هەولێر

مانگی ئۆكتۆبەر لەلایەن رێكخراوی تەندروستیی 
بەرەنگاربوونــەوەی  مانگــی  بــە  جیهانییــەوە 
شــێرپەنجەی مەمك دیاریكراوە، ئەمە لەكاتێكدایە 
كــە ســەختترین نەخۆشــییەكان لــە رۆژژمێــری 
تەندروســتی جیهانیدا، تەنیا رۆژێكیان بۆ تەرخان 
دەكرێت. بەڕای پسپۆڕانی هۆشیاریی تەندروستی، 
دانانی مانگێك بۆ بەرەنگاربوونەوەی شــێرپەنجەی 
مەمك ئەوە دەردەخات كە نەخۆشــییەكە كوشندە 

و مەترسیدارە.
وەزارەتــی تەندروســتیی حكومەتــی هەرێمــی 
ئەمســاڵی  ئامارەكانــی  هێشــتا  كوردســتان 
بڵاونەكردوونەتەوە، بەڵام بەپێی ئاماری ساڵی پاری 
هەمان وەزارەت، لە هەرێمی كوردستان هەفتانە زیاتر 
لە 18 ئافرەت وەك تووشبووی شێرپەنجەی مەمك 
دەستنیشــان دەكرێــن. توێژەرانــی بوارەكە بۆیان 
دەركەوتووە تەمەنی تووشبوون بەو شێرپەنجەیە لە 
كوردســتان كەمترە، ئەوەش دەگێڕنەوە بۆ گۆڕانی 

شێوازی ژیان بەرەو ستایلی ناتەندروست.
بەپێی ئــەو ئامــارەی لەلایەن د.خاڵــس قادر، 
بەڕێوەبەری گشتیی دیوانی وەزارەتی تەندروستیی 
هەرێمــی كوردســتانەوە دراوەتە )رووداو(، ســاڵی 
رابــردوو 921 حاڵەتــی شــێرپەنجەی مەمــك لــە 
كوردســتان تۆماركراون، بەپێی هەمان داتا، ساڵی 
2016 لە كوردستان 524 حاڵەت و ساڵی 2015ش 

813 حاڵەتی شێرپەنجەی مەمك تۆماركراون.
بەپێی ئەو ئامارانە، هێشتا رێژەی شێرپەنجەی 
مەمك لە كوردســتان ناگاتــە پێنجیەكی ئەوەی لە 

وڵاتانی رۆژئاوایی هەیە.
 د.فەتــاح حەمەڕەحیــم هەورامــی، هەڵگــری 
بڕوانامــەی بــۆرد )دكتۆرا( لە پزیشــكیی گشــتی 
و مامۆســتای زانكــۆی ســلێمانی، بــە )رووداو(ی 
گوت: "شــێرپەنجەی مەمك لە كوردستان كەمترە 
بــەراورد بەوەی لــە ئەوروپا و ئەمریكا هەیە، بەڵام 

جیاوازییەكە بەو راددە زۆرە نییە".
لەبــارەی هۆكارەكانی ئــەو جیاوازییە، د.فەتاح 
وای دەبینێت كە لە كوردستان هەموو حاڵەتەكانی 
شێرپەنجە تۆمار ناكرێن :"لە كوردستان سیستمی 
پشــكنینی پێشــوەختە كارا نییە و تەنیــا ئەوانە 
پشــكنین دەكەن كە تــووش بوون، بۆیــە دەكرێ 
چەندین حاڵەت هەبن كە لە قۆناغەكانی ســەرەتای 
شــێرپەنجەی مەمكدا بــن و تاوەكو ئێســتا تۆمار 

نەكرابن".

جگە لەوە، پزیشــكە پســپۆڕەكە پەرشوبڵاویی 
داتاكان و نێوەندەكانی تۆماركردنی نەخۆشییەكە بە 
هۆكار دەزانێ: "سیســتمێكی ئاماری یەكگرتوومان 
نییــە، تەنانــەت لە هەمان شــاردا چەند نێوەندێك 
هەن كە نەخۆشەكان روویان تێدەكەن، بەو شێوەیە 

هەموو حاڵەتەكان ناچنە یەك نێوەند".
شێرپەنجەی مەمك چییە؟ 

شــێرپەنجەی مەمــك، بریتییــە لــە گۆڕانــی 
شــێرپەنجەیی لــە شــانەكانی مەمكــدا كــە زیاتر 
لــە كۆكــەرەوە و رێڕەوەكانــی شــیردا روودەدات. 
شــێرپەنجەی مەمــك زیاتــر لــە پێنجیەكــی ئەو 
شێرپەنجانە پێكدێنێ كە تووشی خانمان دەبن. لە 
ساڵی 2008 دا زیاتر لە 458 هەزار خانم بەو جۆرە 

شێرپەنجەیە مردوون. 
دەڵێــت  شــێرپەنجە  پســپۆڕی  پزیشــكێكی 
بڕیاربەدەستانی وڵات باوەڕیان بە خۆپارێزی نییە، 

هەرچەنــدە نێچیرڤان بارزانی ســەرۆكی حكومەتی 
هەرێمی كوردستان لە چەند بۆنەیەكەدا گوتوویەتی: 
"دەبێت پێشگیری لە نەخۆشییەكان بكەین". بەڵام 
بەڕای پزیشكانی پسپۆڕی بوارەكە، ئەمە نەبووەتە 
بەشێكی گرنگ لە پرۆگرامی وەزارەتی تەندروستی.

د.فەتاح هەورامی دەڵێت، سیستمی تەندروستیی 
كوردســتان ئەوەنــدەی بیــر لەوە دەكاتــەوە چۆن 
تووشبووان چارەسەر بكات، پلانێكی بەهێزی نییە 
بــۆ هاندانی خانمان تاوەكو خۆیان لە تووشــبوون 
بپارێــزن، یــان هۆشــیاریان بكاتــەوە لــە گرنگیی 
پشكنینە پێشــوەختەكان و زوو دەستنیشانكردنی 

نەخۆشییەكە.
د.فەتاح بــە نیگەرانییەوە دەڵێت: "سیســتمی 
تەندروســتیی ئێمــە ســەنگەری یەكەمــی بەرگری 
چۆڵ كردووە و خەریكی دیواری دووەم و سێیەمە، 
لەكاتێكدا ســەنگەری یەكەم گرنگترینە كە بریتییە 
لە لایەنی هۆشیاركردنەوەی ئەوانەی هێشتا تووش 

نەبوون، یان لە سەرەتای تووشبووندان و نازانن ئەو 
نەخۆشییەیان هەیە".

بۆچی گەنجەكان 
زۆرتر تووش دەبن؟ 

د.شێركۆ عەبدوڵڵا كە دكتۆرای لە نەشتەرگەریی 
گشــتیدا هەیــە، یەكێكــە لەوانەی ســاڵی رابردوو 
سەرپەرشتی توێژینەوەیەكی لەبارەی شێرپەنجەی 
مەمــك كردووە، ئــەو دەڵێت لە كوردســتان چەند 
هۆكارێك هەن كە خانمانی خوار پەنجا ساڵی زۆرتر 

تووشی شێرپەنجە دەبن، لەوانە"
1 - زۆر خواردنــی مریشــكی دەواجــن: ئــەو 
مریشــكانە ماددەگەلــی هۆرمۆنییــان پێدەدرێت و 
خانمانیــش بــە خواردنی ئــەو مریشــكانە هەمان 
هۆرمۆن وەردەگرن و ئەوەش رێگا بۆ تووشبوون بە 

شێرپەنجە زیاد دەكات. 
2 - شیرینیی دەستكرد: خەڵكی ئێستا زۆر زیاتر 

لەوانەی پێشوو شیرینییە دەستكردەكان دەخۆن بە 
تایبەتی لە بۆنەكاندا. 

قوتوونــراوەكان  لــە  و  خێــرا  خواردنــە   -  3
لەلایەن گەنجانەوە زیاتــر دەخورێن، بە بەراورد بە 
خانمانی بەتەمەن كە زیاتر بە خۆراكە كلاســیكییە 

كوردییەكانەوە پابەندن.
4 - گرتنەبــەری شــێوازی رۆژئاواییانــە لەلایەن 
خانمانــی نوێوە، لە نموونەی ئەو شــێوازانەش كە 
شێرپەنجەی مەمك زیاد دەكەن: درەنگ شووكردن، 
درەنگ منداڵبوون و كەم منداڵبوون، دووركەوتنەوە 
لە شــیردانی سروشــتی و بەكارهێنانی رێوشوێنی 
رێگــری لــە منداڵبوون وەك حەبی دژە ســكپڕی و 

هاوشێوەكانی. 
خانمانی كورد 

بە گەنجی تووش دەبن 
لەســەر   2016 ســاڵی  كــە  توێژینەوەیــەك 
تووشــبووی   454( كوردســتان  ئافرەتــی   884
شــێرپەنجەی مەمك و 430 كەســی تەندروســت( 
كراوە، دەریخســتووە تەمەنی نێوەندیی تووشبوون 
بەو نەخۆشــییە لە كوردستان 45-49 ساڵە، بەڵام 
لە ئەمریكا نزیكەی 60 ســاڵە. پزیشــكانی توێژەر 
دوای دەركەوتنــی ئەو ئەنجامانە گوتبوویان دەبێت 
لە كوردســتان لە تەمەنێكی زووترەوە پشــكنینی 
پێشــوەخت بــۆ شــێرپەنجە بكرێ، بــۆ نموونە لە 
ئەمریــكا لە 50 ســاڵیدا ئەو پشــكنینانە دەكرێن، 
دەبێت لە كوردستان خانمان هان بدرێن لە تەمەنی 

40-45 ساڵییەوە بیكەن. 

نیشانەكانی 
- گرێ لە مەمكدا یان لە بنباڵدا.

- گەورەبوون و شۆڕبوونەوەی مەمك.

- پووكانەوە و رۆچوونی گۆی مەمك.
- سووربوونەوە یان پووكانەوەی پێستی مەمك.

- دەرچوونی شلەمەنی لە گۆی مەمك.
- ئازارێكی جێگیر لە مەمك و دەوروبەریدا.

كێ زۆرتر تووش دەبێ؟ 
- %99ی تووشبووان ئافرەتن 

- بۆماوەیی 
- ئەو ئافرەتانەی منداڵیان نابێت.

- ئەوانەی شیری خۆیان نادەنە منداڵەكانیان. 
- جگەرەكێش.
- قەڵەوەكان. 

- ستایلی نادروستی ژیان.

مانگی بەرەنگاربوونەوەی شێرپەنجەی مەمكە

لە كوردستان هەفتانە         ئافرەت 
تووشی شێرپەنجەی مەمك دەبن

 لە كوردستان ناوەندی تەمەنی تووشبوون بە شێرپەنجەی مەمك 45-49 ساڵە 

   خۆراك ئەگەری تووشبوون 
بە شێرپەنجە زیاد دەكەن

دەرمانی نوێی 
شێرپەنجە بەڕێوەن

رووداو - ئاژانسەكان

ناوەندە پزیشــكییەكان ســەرقاڵی 
دۆزینــەوەی چارەســەری تــازەن بۆ 

نەخۆشیی شێرپەنجە. ئێستا كۆمەڵێك 
دەرمانــی تــازەی نەخۆشــییەكە لــە 
لەســەر  تاقیكردنــەوەدان  قۆناغــی 

مرۆڤ و ئاژەڵ.

 شەكری سپی و شیرینیی دەستكرد:
 بە ئاسانی زیندەپاڵ دەكرێن و باشترین 

خۆراكی خانە شێرپەنجەییەكانن،
بۆیە باشــترە ســوود لە شــیرینییە 
سروشتییەكان وەربگیرێت وەكو هەنگوین 

و گەزۆ

 گۆشتی برژاو:
هایدرۆكاربۆنــە  گۆشــتدا  برژاندنــی  لــە 
فرەسووڕە ئەرۆماتییەكان پەیدادەبن، ئەوانیش 
سەردەكێشن بۆ شێرپەنجە، دەبێت بزانین مەرج 
نییە گۆشتی برژاو هۆكاری راستەوخۆ بێت، بەڵام 
پێویستە خواردنی گۆشتی برژاو كەم بكرێتەوە.

  رۆنی هایدرۆجینكراو:
گفتوگۆیەكــی زانســتی قووڵــی 
لەســەرە، هایدرۆجینكردنــی رۆن بــە 
هەر مەبەســتێك بێــت هۆكارێكە بۆ 
تووشــبوون بە شــێرپەنجە، كێشەكە 
لەوەدایە كە لە بازاڕەكانی كوردســتان 
ناتوانی رۆنی هایدرۆجینكراو بناسیتەوە، 

تەندروســتیی  كارەســاتێكی  ئەمــەش 
گەورەیە.

 چپسی پەتاتە:
پزیشــكییەكان  توێژینــەوە 
ســەلماندوویانە رۆژانــە یــەك ئۆنــس 
چپسی پەتاتە ئەمانەت بەسەردەهێنێ:
- یەك كیلۆگرام كێشت لە ساڵێكدا 

زیاد دەكات.
- ئاســتی چەورییە زیانبەخشەكانی 

جەستەت بەرز دەكاتەوە.
- گوشاری خوێن بەرزدەكاتەوە.

پاكەتی گەنمەشامی:
مــاددەی "PFOA" تێدایــە كە 
ئەگەری تووشبوون بە شێرپەنجە زیاد 

دەكات.

 ئاردی سفر:
ئەگەری قەڵەوی و شــەكرە زیاد 
دەكات، فرەكیسی هێلكەدان لە خانماندا 
زیاد دەكات، ئەمەش شــێرپەنجەكانی 

كۆڵۆن و مەمكی لێدەكەوێتەوە.

گۆشتی لە قوتوونراو و دەستكاریكراو:
بۆ درێژكردنەوەی تەمەنیان و پاراستنیان 
لە تێكچوون ماددەی پارێزەریان تێدەكرێت، بە 
تەواوی ســاخبووەتەوە كە ماددە پارێزەرەكان 
یەكێك لە هۆكارە یاریدەدەرەكانی تووشبوون 

بە شێرپەنجەن. 

 خواردنە ترشێنراوەكان:
خەیارشــۆر بــە نموونــە، لــە ســركە و 
خوێیەكی زۆردا هەڵدەگیرێت، ئەو خۆراكانەی 
بــە  تووشــبوون  ئەگــەری  دەترشــێندرێن 

شێرپەنجەی گەدە زیاد دەكەن.

 ماسیی حەوز:
بڕێكی زۆر ماددەی كیمیایی دەكرێتە ئەو 
حەوزانە، ئەو ماددانە بەیەكەوە سەردەكێشــن 
مەترســییەكی  ئەمــەش  شــێرپەنجە،  بــۆ 
گەورەیــە، چونكە خەڵكی بۆ تەندروســتبوون 
روو لە خواردنی ماســی دەكەن، كەچی تووشی 

شــێرپەنجە دەبن، بۆیە گرنگە حەوزەكانی ماســی 
لەلایەن وەزارەتی تەندروستی و كشتوكاڵەوە بە وردی و وریاییەكی 

زۆرەوە كۆنترۆڵ بكرێن.

5 رووداو – ئاژانسەكان

هەندێــك خۆراك هەن كە خۆراكی خــوازراوی مرۆڤن، بەڵام 
مــرۆڤ بێ ئاگایە ئــەو خۆراكانە نەك دۆســت، بەڵكو دوژمنی 
سەرســەختی جەســتەی مرۆڤن. لــەو خۆراكانەی بە دۆســتی 

شێرپەنجە ناسراون بریتین لە:

9
ئەمانە هەندێك زانیارین لەبارەی نەخۆشیی 

شێرپەنجە:
- زیاتر لە 100 جۆری شێرپەنجە هەن

- باوترین جۆرەكانی لە خانماندا بریتین لە:
* شێرپەنجەی مەمك

 * سییەكان
 * گەدە

 * كۆڵۆن
* ملی منداڵدان

- باوترین جۆرەكانی شێرپەنجە لە پیاواندا
* شێرپەنجەی سییەكان

* گەدە
 * جگەر
 * كۆڵۆن
 * رێكە 

* سورێنچك

- دەرمانی نوێ بەڕێوەن:
 940 دەرمانــی شــێرپەنجە لــە قۆناغــی 
 1064 و  مــرۆڤ  لەســەر  تاقیكردنــەوەدان 
دەرمانیش لە قۆناغی تاقیكردنەوەدان لەســەر 

ئاژەڵ.

- توێژینەوەكان بەردەوامن:
ئەمساڵ دەست بە 469 توێژینەوەی زانستی 
لەسەر ئەو دەرمانانە كراوە و52 هەزار نەخۆش 

لە توێژینەوەكاندا بەشدارن.

رووداو - هەولێر

رێكخــراوی موجاهیدنــی خەلق لــە ئەلبانیا 
بنكەیەكیــان دانــاوە، بــە گوێــرەی راپۆرتــی 
لــەو  رۆژنامەیەكــی بەریتانیــك رێكخراوەكــە 
بنكەیەوە پارە دەبەشــێتەوە، تۆڕی پەیوەندیی 
رادیۆیی داناوە و هەواڵ و زانیاری لەسەر ئێران 
بڵاودەكاتەوە. خەڵكی ئەلبانیا باس لەوە دەكەن 
كە ئەو بنكەیە وەكو دەوڵەتێكی شــاراوەی ناو 

وڵاتەكەیانی لێهاتووە.
)ئیندیپێندنــت( ئەلیكترۆنــی  رۆژنامــەی 
ی بەریتانــی ئاشــكرای دەكات كــە رێكخــراوە 
ئۆپۆزیســیۆنەكەی ئێران لــە بەرزاییەكی نزیك 
تیرانــا بنكەیەكــی دانــاوە 340 هــەزار مەتری 
چوارگۆشەیە. ئۆڵسی یازیچی، نووسەری ئەلبانی 
كــە لەبارەی رێكخراوەكە لێكۆڵینــەوە دەكات، 
دەڵێت: "ئێمە لە وڵاتێكی ئازاد و دیموكراتیكدا 
دەژین، بەڵام ئەوان )موجاهیدین( دەوڵەتێكیان 
لەنــاو دەوڵەتەكەی ئێمــەدا دروســتكردووە و 

یاسای خۆیان دادەنێن".
موجاهیدینی خەلق لــە ڤیدیۆیەكدا بنكەكە 
بــە "كەمپی نیشــتەجێبوون" نــاو دەبات، كە 
تێیــدا پەیوەندیــی خەڵكــی ناوچەكــە لەگەڵ 
دانیشتوونی كەمپەكە، شــوێنە جیاوازەكانی و 
چالاكییە هونەری و مەدەنییەكانی ناو كەمپەكە 
پیشان دەدرێ. لە كۆتایی ئەو گرتە ڤیدیۆییەدا 
محەممــەدی  ســومەیە  بەنــاوی  ئافرەتێــك 
دەردەكەوێ و لەژێرنووسی گرتەكەدا باسی ئەوە 
دەكرێ كە باوكی ســومەیە لەلایەن هەواڵگریی 
ئێرانــەوە ناچار كــراوە بڵێ كچەكــەم لەلایەن 

موجاهیدینەوە رفێنراوە.
مســتەفا و مەحبووبــە محەممــەدی، باوك 
و دایكــی ســومەیە، لە لێدوانێكدا بــۆ رۆژنامە 
بەریتانییەكە دەڵێن 21 ساڵە كچەكەی خۆیان 
نەبینیوە، دوایین جاریش كە قسەیان لەگەڵ كرد 
لە ساڵی 2004 بوو كاتێك هەوڵیان دا سومەیە 
و براكەی لە كەمپی ئەشــرەف لە ناوەڕاســتی 
عێــراق دەربكــەن. مســتەفا و مەحبووبــە كە 
هاووڵاتیــی كەنــەدان، ســەردەمانێك لایەنگری 
موجاهیدین بوون و یارمەتییان بۆ رێكخراوەكە 
كۆدەكــردەوە، بــەڵام دواجــار هەردووكیان لە 

گروپەكە هەڵگەڕانەوە. 
دایــك و باوكەكــە رێكخــراوی موجاهیدیــن 
ســومەیەیان  كــە  دەكــەن  تۆمەتبــار  بــەوە 
هەڵخەڵەتاندووە و پەلكێشی عێراقیان كردووە، 
دواتر پاسپۆرتەكەیان لێسەندووە و كردوویانە بە 
ئەندام لە رێكخراوەكەدا. مســتەفا و مەحبووبە 
بە هەوڵــی دیپلۆماتە ئەمریكی و كەنەدییەكان 
توانییــان كوڕەكەیــان لــە كەمپەكــەی عێراق 
دەربكەن، بەڵام كچەكەیان هەر لەوێ ماوەتەوە. 
موجاهیدینــی خەڵــق تۆمەتەكانــی خێزانــی 
محەممــەدی رەتدەكاتەوە و دەڵێ ســومەیە بە 
ویســتی خۆی هاتووەتە نــاو رێكخراوەكە و لە 
چەند گرتەیەكی ڤیدیۆییشــدا خۆی لە دایك و 

باوكی بێبەری دەكات.
ئەندامێكی پێشووی موجاهیدین، لە تیرانای 
پایتەختی ئەلبانیا، قســە بــۆ )ئیندیپێندنت( 
دەكات و ئەوە رەتدەكاتەوە كە لە رێكخراوەكەدا 
گوشــار هەبــێ و دەڵێ: "من بڕیارم دا شــوێن 
ژیانی خۆم بكەوم، بەڵام هیچ گوشارێكم لێنەكرا 

بۆ ئەوەی بمێنمەوە".
دایــك و باوكی ســومەیە هەوڵێكــی زۆریان 
لەگەڵ بەرپرسانی ئەمنیی ئەلبانیا دا تاوەكو لە 
دۆزینەوەی ســومەیەدا یارمەتییان بدەن، بەڵام 
ئەوان گوتبوویــان كچەكەیان لە ئەلبانیا نییە. 
دواجار گروپێكی تایبەت بە كاروباری پەنابەران 
بە دایك و باوكەكەیان راگەیاندبوو كە كچەكەیان 
لە 2015 هاتووەتــە تیرانا. بەپێی راپۆرتەكە، 
مســتەفا و مەحبووبە توانیبوویان بەرپرسێكی 
پۆلیسی شــارەكە رازی بكەن بۆ دڵنیابوون لە 

چارەنووسی سومەیە بچێتە نێو كەمپەكەوە.
یازیچی لەبارەی ئەو هەوڵەی پۆلیســەوە بە 
رۆژنامــە بەریتانییەكە دەڵێ: "ئەمە شــۆكێكی 
گــەورە بــوو بــۆ موجاهیدینی خەلــق، چونكە 
ئەمــە رۆڵ و پێگەی فەرماندەكانی موجاهیدین 
لەبەرچــاوی ئەندامانــی دیكــەی رێكخراوەكــە 

شكاند".
دایك و باوكەكە هەواڵی ئەوەیان بیستبوو كە 
كچەكەیان هەفتەی جارێك وەكو وەرگێڕ لەگەڵ 
نەخۆشــەكانی كەمپــی موجاهیدین ســەردانی 
نەخۆشــخانەیەكی تیرانا دەكات. چەند رۆژێك 
دوای چوونی پۆلیس بۆ ناو كەمپەكە، مستەفا و 

مەحبووبە بڕیاریان دا بچنە نزیك نەخۆشخانەكە 
و چاوەڕێــی هاتنی كچەكەیان بكەن. ســومەیە 
نەهات، بــەڵام ژمارەیەك لایەنگری رێكخراوەكە 
‌هێرشــیان كردە ســەر دایك و باوكی ئەو كچە 
و بــە "تیرۆریســت" ناویــان بــردن. بەگوێرەی 
راپۆرتەكە، كێشــەكە گەیشــتە پۆلیس و دواتر 
لە میدیاكانی ئەلبانیــادا دەنگدانەوەی گەورەی 

هەبوو.
پارێــزەری خێزانی محەممەدی بــە رۆژنامە 
بەریتانییەكــەی راگەیاندووە كــە پارێزەرەكەی 
موجاهیدیــن خەلــق ئافرەتێــك بــووە بەناوی 
مارگاریتا كۆلا، پێشتر راوێژكاری باڵیۆزخانەی 
ئەمریــكا بووە لە تیرانا. بەگوتەی میگێنا بانا، 
پارێزەری محەممەدی، لە دانیشتنەكەی پۆلیسدا 
كۆلا گوتوویەتی: "من تەنیا پارێزەر نیم، بەڵكو 
نوێنەری یاســایی باڵیۆزخانەی ئەمریكاشــم". 
ئەمــەش كۆی پرۆســەی لێپرســینەوەكەی بە 

قازانجی موجاهیدین گۆڕی.
حەســەن حەیرانی، ئەندامی باڵای پێشووی 
رێكخراوەكە باس لــەوە دەكات كە موجاهیدین 
بە سەركەوتنی دۆناڵد ترەمپ، سەرۆكی ئەمریكا 
لــە هەڵبژاردنەكان زۆر دڵخۆش بوون. حەیرانی 
بــە )ئیندیپێندنــت( دەڵــێ :"وەكــو زەماوەند 
وابوو، سەركەوتنی ترەمپ هۆكار بوو بۆ ئەوەی 
رێكخراوەكە هەنگاو بۆ ئەم كەمپە نوێیە بنێ".

رێكخــراوی موجاهیدیــن لــە ســاڵی 1965 
دامەزراوە، تاوەكو 1979 دژی رژێمی پاشایەتی 
ئێران چالاكییان دەكرد، دواتر لەگەڵ گەڕانەوەی 
ئایەتوڵــا خومەینــی، دامەزرێنــەر و رابــەری 
كۆماری ئیسلامی، بەرەنگاری رژێمی ئیسلامی 
بوونــەوە. دواجاریــش ناچــار بــوون بنكــە و 
بارەگاكانیان بۆ كەمپی ئەشــرەف لە باكووری 
بەغدا بگوازنەوە، بەڵام لەدوای رووخانی رژێمی 
بەعــس لــە 2003، ئەســتێرەی بەختــی ئــەو 
رێكخراوەش لە عێراق ئاوابوو، حكومەت و هێزە 
شــیعەكانی عێراق گوشاریان لەو رێكخراوە كرد 

وڵاتەكەیان جێبهێڵن. 
حكومەتی ئەمریكا لە ساڵی 2013 قەناعەتی 
بــە حكومەتــی ئەلبانیــا هێنــا ژمارەیــەك لە 
ئەندامانی رێكخراوەكە وەكو پەنابەر وەربگرێ، 
بەڵام لەگەڵ پەرەســەندنی هێرشــی میلیشــیا 

شــیعەكانی عێراق بۆ سەر كەمپی موجاهیدین 
لە عێراق، بەشی زۆری رێكخراوەكە بۆ ئەلبانیا 
گوازرانــەوە. موجاهیدینــی خەلق لــە ئیدارەی 
ئێستای ئەمریكادا پاڵپشتی گەورەی وەكو جۆن 
بۆڵتن، راوێژكاری ئاسایشی نیشتمانی سەرۆكی 
ئەمریكا و رودی جولیانــی، پارێزەری تایبەتی 

سەرۆكی ئەمریكای هەیە.
گیەرگی تاناســی، رۆژنامەنووســی ئەلبانی، 
لەبــارەی هەوڵەكانــی موجاهیدیــن بــۆ دانانی 

كەمپەكــە ئامــاژە بۆ ئــەوە دەكات كــە ئەوان 
یەكەمجــار 13 ملیــۆن دۆلاریان بۆ كڕینی 200 
هەزار مەتر چوارگۆشە دا، دواتریش 140 هەزار 
مەتر چوارگۆشــەی دیكەیان كڕی و ئێســتاش 

پانتایی ناوچەكە بەردەوام گەورەتر دەبێتەوە.
بەگوتەی تاناســی، ئەندامانــی رێكخراوەكە 
كڕیــوە،  لینۆڤۆیــان  كۆمپیوتــەری   1700
هەمیشەش بە كاش پارە دەدەن و كارتی بانكی 
بەكارناهێنن بۆ ئەوەی "شوێنەوار لەدوای خۆیان 

جێنەهێڵن". 
 راپۆرتەكــە دەڵێت، پێدەچــێ موجاهیدین 
دەســتی گــەورەی لەناو حكومەتــی ئەلبانیادا 
هەبــێ، چونكە وەزیرێكی حكومەتی ئێســتا و 
دوو وەزیری حكومەتی پێشووی وڵاتەكە لەگەڵ 
جولیانی لە مەراســیمی نەوزۆزی ئەمســاڵ كە 

موجاهیدین رێكیخستبوو، بەشدار بوون.
قســەكردن  دوای  حەیرانــی  حەســەن 
لەگەڵ هــاوڕێ كۆنەكانی لەناو ســەركردایەتی 

موجاهیدینی خەلق...
دەوڵەتێكی شاراوە لەناو دەوڵەتی ئەلبانــیادا

رووبەری کەمپەکەی موجاهیدینی خەلق لە ئەلبانیا 340 هەزار مەتر چوارگۆشەیە

 رووداو - هەولێر

تاوەكو دەیەیــەك لەمەوبەر جەنگەكان لە چوار 
گۆڕەپانی سەرەكیدا بەڕێوەدەچوون: زەوی، دەریا، 
ئاســمان و بۆشایی، بەڵام لە چەند ساڵی رابردوودا 
پانتایی ســایبەری وەكــو گۆڕەپانێكی نوێی جەنگ 
و ململانــێ دەركەوتووە و بووە بە ســەرچاوەیەكی 
نوێی هەڕەشــە بۆ سەر ئاسایشی وڵاتان. جیاوازیی 
ئــەم جــۆرە نوێیە لە جەنــگ و ململانێ ئەوەیە كە 

كۆنترۆڵكردنی ئەستەمە.
مانگی رابردوو كۆمپانیای فەیسبووك رایگەیاند كە 
هێرش كراوەتە سەر 50 ملیۆن بەكارهێنەری تۆڕەكە. 
لــە دوو ســاڵی رابردوودا هێرشــە ســایبەرییەكانی 
رووســیا بــۆ ســەر دامــەزراوە دیموكراتیكەكانــی 
ئەمریكا و ئەوروپا باســی گەرمی ناوەندە سیاســی 
و كۆمەڵایەتییەكانــە. هەفتەی رابــردوو حكومەتی 

بەریتانیا رایگەیاند كە هەواڵگریی رووسیا زنجیرەیەك 
هێرشی كردووەتە سەر دامەزراوە سیاسی، بازرگانی، 
تەندروســتییەكان و دەزگا میدیاییەكانی بەریتانیا. 
هەموو ئەو هەواڵانــە ئاماژەن بۆ ئەوەی مەیدانێكی 
نوێی ململانێ كراوەتەوە كە كۆمەڵگەی نێودەوڵەتی 

میكانیزمی بەرەنگاربوونەوەی نییە.
جەنگی ســایبەری بــە پێچەوانــەی جۆرەكانی 
دیكــەی جەنگ، پێویســتی بەوە نییــە لایەنەكانی 
شــەڕەكە لەڕووی هێزی فیزیكییەوە هاوسەنگ بن، 
بەڵكــو تەنیــا چەند هاككەرێك بەســن بــۆ ئەوەی 
كەلێنی گەورە لە سیســتەمی زانیاری و داتابەیسی 
بەرگری و پیشەسازیی وڵاتە زلهێزەكان یان كۆمپانیا 
زەبەلاحەكانــدا بدۆزنــەوە و بــۆ ئامانجــی خۆیــان 
بەكاریــان بهێنــن. هەر بۆیە تەكنۆلۆژیای ســایبەر 
یەكێــك لــەو ئامرازانەیە كە وڵاتــان بەكاریدێنن بۆ 
ئــەوەی لاوازی ســەربازیی خۆیانــی پــێ قەرەبوو 

بكەنــەوە، لەوانەش ئێران و ئیســرائیل كە ئێســتا 
لەسەر ئاستی تەكنەلۆژیای سایبەر لە پلەی پێنجەم 

دێن.
یەكێك لە تەحەدا گەورەكانی بەردەم شارەزایانی 
ئەمنی و ئاسایشــی سایبەری وڵاتان ئەوەیە كە ئەو 
جۆرە هێرشــانە پێشــبینی ناكرێن، بۆیەش دانانی 
میكانیزمێكی دڵنیا و پتەو بۆ رێگری لێیان ئەستەمە، 
حكومــەت و كۆمپانیاكانیش ناتوانن بەو خێراییەی 
هێرشەكەیان دەكرێتە ســەر بەرپەرچیان بدەنەوە، 
لەبەر ئەوەی دیاریكردنی ســەرچاوەی هێرشەكان و 
ئامانجی هێرشەكە و لایەنی سیاسی پشت هێرشەكە 
چەندین مانگ لێكۆڵینەوە و تاوتوێكردنی سیاسی و 

یاسایی دەوێ.
جیــا لەمــە دۆزینــەوەی لایەنی بەرپرســیار لە 
هێرشــەكان و ئەو دەســەڵاتەی لە پشــتیانەوەیە و 
ئامانجی سیاسی هێرشــەكان ئاسان نییە، ئەمەش 

یەكێكــە لــەو هۆكارانــەی وادەكات دانانی رێســای 
هاوشــێوەی ئەو رێســا نێودەوڵەتییانەی بۆ شەڕی 
ســەربازی هــەن ئەســتەم بێــت و تەنانــەت هیچ 
رێككەوتنێكــی جیهانیــش لەئارادا نییــە بۆ ئەوەی 

سزایەكی بۆ دیاری بكرێ.
بەگوێرەی راپۆرتێكی گۆڤاری )فۆرین پۆڵسی(، 
هەموو كۆمپانیا ئەوروپییەكانی بەرهەمهێنانی فڕۆكە 
ناچارن هەفتانە ژووری فڕۆكەوانەكان و ئامێرەكانی لە 
ڤایرۆسی ئەلیكترۆنی پاك بكەنەوە، ئەم ڤایرۆسانە 
دەكــرێ لە رێگــەی مۆبایلی ئاندرۆیــدی یەكێك لە 
فڕۆكەوانەكانــەوە كــە بــە وایەرلێســی فڕۆكەكەوە 
بەســتراوە، بچێتە نێو كۆی سیستەمەكە و لەوێوە 

كەلێنی خوازراو بۆ هاككەرەكان دروستبكات.
راپۆرتەكــە ئامــاژە بــە كەرتــی تەندروســتیی 
ئەمریــكا و ئەوروپا دەكات كە بەشــی زۆری ئامێرە 
كۆمپیوتەرییەكانیان هی سەردەمێكە هێشتا هێرشی 

هەڕەشە نوێیەكەی 
سەر ئاسایشی جیهان

سایبەری نەببوو بە دیاردە، نموونەی ئەو ئامێرانەش 
ئەو رۆبۆتانەن كە بۆ نەشــتەرگەری بەكاردەهێنرێن 
و سیســتەمە كۆمپیەتەرییەكەیان لەگەڵ سیستەمی 
ناوەندی یــەك یان چەندین نەخۆشــخانەدا پێكەوە 
بەستراونەتەوە، بۆیەش هەڕەشەی ئەوەیان لەسەرە 
لە ناوەڕاستی نەشتەرگەرییەكدا هێرشی سایبەرییان 

بكرێتە سەر و پەكبخرێن.
ئەم دوو نموونەیە ئاماژەن بۆ ئەوەی لە شــەڕی 
ســایبەریدا بــە پێچەوانــەی شــێوازەكانی دیكــەی 
شــەڕ، ئامانج تەنیا لێدان لە دامەزراوە ســەربازی و 
ئەمنییەكانی وڵاتان نییە، بەڵكو هەڕەشەكە دەكرێ 
لەســەر هەموو كەرتــەكان و كــۆی ژێرخانی وڵاتان 
بێ، لەوێشــەوە دۆخێكی نادڵنیا و ناســەقامگیر لە 

وڵاتەكاندا دروست بكرێ.
كەناڵــی )ڤایــس(ی ئەمریكــی لــە راپۆرتێكــدا 
ئاشــكرای دەكات كە هەر ئامێرێك راســتەوخۆ یان 
ناڕاســتەوخۆ بە ئینتەرنێت یان مانگی دەستكردەوە 
بەســترابێتەوە، هەڕەشــەی ئەوەی لەسەرە ببێ بە 

ئامانجی هێرشی سایبەری.
تەكنەلۆژیای سایبەری
 وەكو چەكێكی شاراوە

نەتانیاهــو،  بنیامیــن  ئەمســاڵ  ســەرەتای 
كۆنفرانســی  لــە  ئیســرائیل،  ســەرۆكوەزیرانی 
تەكنەلۆژیای سایبەری )ســایبەرتێك(دا رایگەیاند: 
"دوو ســاڵ لەمەوبەر ئەوەم كرد بە ئامانج كە دەبێ 
بتوانیــن یەكێــك لــە پێنــج زلهێزەكەی ئاسایشــی 

ســایبەری بین لــە جیهاندا ، ئەمڕۆ بــەو ئامانجەی 
خۆمان گەیشتووین". 

بەگوتەی نەتانیاهو، 20%ی كۆی وەبەرهێنەرانی 
جیهــان لەبــواری تەكنەلۆژیــای ســایبەری روویان 
لە ئیســرائیل كــردووە، ئەمــەش بــەو مانایەیە كە 
بەشــی زۆری تەكنەلۆژیــای ســایبەر لــە دەســتی 
كەرتــی تایبەتدایە نەك حكومــەت، هەرچەندە هیچ 
كۆمپانیایەكــی بواری ســایبەر ناتوانــێ پێچەوانەی 
بەرژەوەندییە ئەمنییەكانی ئیســرائیل هاوكاری هیچ 

شەڕی سایبەری..

هیچ رێككەوتنێك یان رێسایەكی نێودەوڵەتی بۆ كۆنترۆڵكردنی هێرشی سایبەری نییە

دڵنیام هەر 
ئێستا كەرتە 
پیشەسازییەكانی 
ئەوروپا پڕكراون لە 
ڤایرۆس و چاوەڕێی 
رۆژی خۆی دەكەن

خاوەنی كۆمپانیایەكی سایبەری

موجاهیدین، هەست دەكات سعودیە لە رێگەی 
كەناڵەكانــی توركی بن فەیســەڵ، بەڕێوەبەری 
پێشووی دەزگای هەواڵگریی سعودیە پارەیەكی 
زۆری رژاندووەتە دەست رێكخراوەكە. حەیرانی 
لــە یەكێك لــە هاوڕێكانــی لە ســەركردایەتی 
پرســیبوو ئــەو كەمپــە گەورەیــە بــەو هەموو 
باڵەخانەیە بــە چی دروســتكراوە؟ هاوڕێكەی 
لە وەڵامدا گوتبووی :"دواجار فەیســەڵ هێلكە 

ئاڵتوونییەكەی كرد".

وڵاتێك بكات.
ئــەم تایبەتمەندییەی تەكنەلۆژیای ســایبەر 
وایكــردووە حكومەتێكی وەكو ئیســرائیل خۆی 
لــە بەرپرســیارێتی ئەو هێرشــانە بدزێتەوە كە 
لەلایــەن كۆمپانیاكانی ئەوانەوە دەكرێنە ســەر 
دامــەزراوەی وڵاتانــی دیكە. لەلایەكــی دیكەوە 
ئــەو جۆرە تەكنەلۆژیایــە قەرەبووی هەموو ئەو 
كەموكوڕییانە دەكاتەوە كە ئیســرائیل لە بواری 

سەربازیدا هەیەتی.
لــە چەنــد ســاڵی رابــردوودا یەكێــك لــەو 
فاكتەرانــەی وایكردبــوو رەخنــەی تونــد لــە 
پەرەســەندنی تەكنەلۆژیای سایبەر بگرێ، ئەوە 
بــوو كــە ئــەو تەكنەلۆژیایە هەڕەشــە لەســەر 
ســنووری تایبەتــی ژیانی هاووڵاتیان دروســت 
دەكات، هێرشــی مانگی رابردووی هاككەرەكان 
بــۆ ســەر 50 ملیــۆن هەژمــاری فەیســبووك 
نموونەی ئەو جۆرە هێرشانەن، بەڵام شارەزایانی 
تەكنەلۆژیای ســایبەر دەڵێن هێرشەكان چیدی 
ناكرێ تەنیا وەكو هەڕەشــەیەك بۆ ســەر مافە 
مەدەنــی و یاســاییەكانی هاووڵاتیان ســەیریان 

بكرێ. 
بــاراك پێرڵمەن، دامەزرێنــەر و بەڕێوەبەری 
كۆمپانیای ســایبەری ئیندیجی لە ئیسرائیل كە 
ساڵانێكە لە بواری دابینكردنی ئاسایشی سایبەر 
بــۆ كۆمپانیا و كارگــە گــەورەكان كار دەكات، 
دەڵێت پێكەوە بەســترانی تۆڕەكانی پەیوەندی 
و بازرگانــی جیهان رێگەی بۆ كاركردنی خاوەن 
كۆمپانیــاكان خۆش كردووە، بەڵام هەر ئەمەش 
رێگەی بۆ هاككەرەكان كردووەتەوە بە ئاســانی 

دەستیان بە دامەزراوە دوورەدەستەكان بگات.
پێرڵمــەن دەڵێت هێرش بۆ ســەر كۆمپانیا 
و دامــەزراوەكان بــووە بــە شــتێكی كردەیی، 
وەكــو چــۆن لە ســەرەتای 2016 سیســتەمی 
بەرهەمهێنانــی وزەی ئۆكراینــا هــاك كــرا یان 
لــە 2015 كارگەیەكی گــەورەی بەرهەمهێنانی 
پــۆڵا لــە ئەڵمانیا هــاك كرا، چــاوەڕێ دەكرێ 
ئــەوە بــەردەوام بێــت. بە بۆچوونــی پێرڵمەن 
ئەو جۆرە هێرشــانە چیدی وەكو هەڕەشــەیەك 
بۆ ســەر ســنووری تایبەتی ژیانــی هاووڵاتیان 
نابینرێن، بەڵكو "هەڕەشــەیەكن بۆ سەر ژیانی 
خەڵكانێكی زۆر. من دڵنیام هەر ئێســتا كەرتە 
پیشەســازییەكانی ئەوروپا پڕكراون لە ڤایرۆس 
و چاوەڕێــی رۆژی خــۆی دەكــەن بــۆ ئــەوەی 
لــە ژێرخانیان بــدەن، لەوانــەش كۆمپانیاكانی 
دەرمانســازی، كۆمپانیاكانــی نــەوت و وزە، بە 
كورتییەكەی هاككەرەكان چەكی خۆیان ســوار 

كردووە و چاوەڕێی فەرمانی تەقەن.

رووداو - هەولێر

مانگی رابــردوو لە پارێزگای هورمزگان لە 
باشووری ئێران دەست بەسەر 52 لۆریدا گیرا 
كە بەنیازبوون 884 هەزار لیتر سووتەمەنی لە 
رێگەی گەرووی هورمزەوە بۆ شوێنێكی نادیار 
بگوازنــەوە. چــوار رۆژ دوای ئەم هەڵمەتە و 
لــە رۆژی 21ی ئەیلولدا، دیوانی ئەنجوومەنی 
بــاڵای هاوئاهەنگی ئابووریی ئێــران پڕۆژەی 
فرۆشــتنی نەوت بە كڕیارانی كەرتی تایبەتی 
پەسەند كرد، ئامانج لەو پڕۆژەیە دۆزینەوەی 
رێگەی نوێیە بۆ فرۆشــتنی نەوت، بڕیارە لە 
چوارچێوەی ئەو پلانــەدا رۆژانە یەك ملیۆن 
بەرمیل نەوت رەوانەی بۆرسەی نەوتی ئێران 

بكرێ.
بەگوێــرەی راپۆرتێكی ماڵپــەڕی )فۆرین 
پۆڵســی(، بیــژەن نامدار زەنگەنــە، وەزیری 
نەوتــی ئێــران دژی ئــەو هەنگاوەیــە، لەبەر 
ئــەوەی دەســەڵاتی وەزارەتی نەوت لەســەر 
فرۆش و داهاتی نەوت كەمدەكاتەوە. تەنانەت 
لیژنەی وزەی پەرلەمانی ئێرانیش لەگەڵ ئەو 
هەنگاوەدا نین، چونكە پێیانوایە ئەو پڕۆژەیە 
تەنیــا یارمەتی دەڵاڵــە نێوخۆییەكانی نەوت 
دەدات بۆ ئەوەی لەسەر حیسابی بەرژەوەندیی 

نیشتمانی گیرفانی خۆیان پڕبكەن.
جــەلال میرزایــی، ئەندامــی لیژنەكــە، بە 
ماڵپــەڕی )ئیلنــا(ی ئێرانــی راگەیانــد كــە 
بــۆ دروســتكردنی  پێویســت  هەلومەرجــی 
بۆرســەی نەوت لــە ئارادا نییە. بەشــێك لە 
نیگەرانییەكانیــش سیاســین و پەیوەندییان 
سیاســیی  گۆڕەپانــی  دابەشــبوونی  بــە 
ئێرانەوە هەیە بەســەر موحافزكار، میانڕەو و 
ریفۆرمخوازدا. ریفۆرمخوازەكان پێیانوایە ئەو 
جۆرە هەنگاوانە بۆ ســووككردنی باری ســزا 
ئەتۆمییەكانــی ئەمریكا، لایەنێكی سیاســی 
بەهێز دەكات و بازاڕی رەشی نەوتی ئێرانیش 

گەورە دەكات.
بڕیــارە لە ســەرەتای مانگــی داهاتووەوە 
قۆناغی دووەمی ســزا ئەتۆمییەكانی ئەمریكا 

لەســەر ئێران دەستپێبكەن كە بەشێوەیەكی 
سەرەكی كەرتی نەوت و غازی ئێران دەكەنە 
ئامانج. ئیدارەی كۆشكی سپی ئاماژە بۆ ئەوە 
دەكەن كە رێككەوتنە ئەتۆمییەكەی ئێران و 
كۆمەڵەی 5+1 داهاتی ئێرانی بەرزكردبووەوە 
و لەوێشــەوە تــاران بــە دەســتێكی پــڕەوە 
دەیتوانی یارمەتی میلیشیاكانی لە رۆژهەڵاتی 

نێوەڕاست بدات.
بەگوێرەی راپۆرتەكەی )فۆرین پۆڵسی(، 
سیاســەتكارانی واشــنتن ئــەو راســتییەیان 
پشتگوێ خستووە كە ســوپای پاسداران بۆ 
دابینكردنی خەرجییەكانی میلیشیا شیعەكان 
پشــت بە ئابووریی فەرمی و یاســایی ئێران 
نابەستێ، بەڵكو پەنا بۆ بازاڕی رەش، قاچاخی 
نەوت، قاچاخی دۆلار و كاڵا دەبات، فرۆشتنی 
نەوتیــش بە بازاڕی تایبەتــی نێوخۆیی رێگە 
بۆ دروســتبوونی بازاڕی رەش خۆشــدەكات، 
بە جۆرێــك داهاتی راســتەقینە هیچكات بۆ 

سندوقەكانی حكومەت ناگەڕێتەوە.
راپۆرتێكــی )پەیمانــگای ئینتەرپرایــزی 
ئەمریكــی(، ئەوە ئاشــكرا دەكات كە داهاتی 
چالاكیــی قاچاخــی ســوپای پاســداران لــە 
ســاڵی 2007 نزیكــەی 12 ملیار دۆلار بووە، 
راپۆرتەكە بە پشتبەســتن بــە زانیارییەكانی 
پەرلەمانتارێكــی ئێرانــی، ئامــاژە بــۆ ئەوە 
دەكات كــە "قەبــارەی بازرگانییە قاچاخەكە 
ئەوەندە گەورەیە ناكرێ بە ئاژەڵ یان كۆڵبەر 
كرابێــت، بەڵكو لە رێگەی كەناڵی نایاســایی 
و بەهــۆی لــۆری یان كۆمەڵێك ئەســكەلەی 
شــاراوەوە گوازراوەتەوە كــە پیاوانی خاوەن 

دەسەڵات و دەوڵەمەند چاودێری دەكەن".
لە ســاڵی 2014 و لە گەرمەی رێككەوتنی 
ئەتۆمیدا، ســاڵانە بایی 7 ملیار دۆلار نەوت، 
یــان رۆژانــە 125 هــەزار بەرمیــل نــەوت و 
بەرهەمــی نەوتــی بــە قاچــاخ لــە ئێرانەوە 
رەوانەی دەرەوەی وڵات كراون. لە مانگی ئابی 
ئەمساڵیشدا حەسەن روحانی، سەرۆككۆماری 
ئێــران، لەبــەردەم پەرلەمانتارانی وڵاتەكەیدا 
رایگەیانــد كــە حكومەتەكــەی توانیویەتــی 

قەبــارەی بازرگانی نایاســایی لــە 22 ملیار 
دۆلارەوە بــۆ 12.5 ملیار دۆلار كەم بكاتەوە، 
لە نێویشیاندا بەتایبەتی ئاماژەی بە قاچاخی 

نەوت و بەرهەمەكانی كرد.
ئــەو كات حكومــەت و پەرلەمانــی ئێران 
لەســەر ئــەوە كــۆك بــوون كە بەشــێك لە 
كێشەی ئیدارەی ئابووریی ئێران پەیوەندی بە 
بازرگانیی نایاساییەوە هەیە. ئەو قەبارەیەش 
كە روحانی لە گوتارەكەی خۆیدا بۆ پەرلەمان 
باسی كرد، ئەو راستییە پشتڕاست دەكاتەوە 
كە بەشــێكی گەورە لە ئابووری و بازرگانیی 

ئێران بەشێوەی نایاسایی بەڕێوەدەچێ.
چاوەڕێ دەكرێ لە چەند مانگی داهاتوودا 
هەنــاردەی فەرمی و یاســایی نەوتــی ئێران 
بەبڕی یەك ملیۆن بەرمیل لە رۆژێكدا دابەزێت، 
لە حاڵێكی وەهادا ئەگەر بازرگانی نایاســایی 
نەوتــی ئێران بەردەوام بێت، ئەوە 10% كۆی 

هەناردەی ئێران لە رێگەی بازرگانیی قاچاخ و 
نایاساییەوە دەبێ.

لە چەند ســاڵی رابــردوودا، وەزارەتەكانی 
داد، دەرەوە و خەزێنــەی ئەمریكا كۆمەڵێك 
هەڵمەتی هاوبەشــیان بۆ بەرەنگاربوونەوەی 
بازرگانییە نایاســاییەكانی سوپای پاسداران 
رێكخســتووە، بــەڵام هەموو ئــەو هەڵمەتانە 
پەیوەندییــان بــەو چالاكییــە بازرگانیانەوە 
هەبووە كە لە دەرەوەی ســنوورەكانی ئێران 
دەكرێــن، بــەڵام وەكو لــە راپۆرتــی گۆڤارە 
ئەمریكییەكــەدا هاتــووە، حكومەتی ئەمریكا 
نەیتوانیوە ئەو راســتییە ببینێ كە ســزاكان 
هەلومەرجێك دەخولقێنن، تێیدا هەم كەرتی 
تایبــەت و هــەم كەرتی گشــتی بەشــێك لە 
ئابووریــی وڵاتەكەیــان رادەســتی ســوپای 
پاسداران بكەن، ئەمەش نەك هەر بۆ ئەوەی 
ئابووریــی وڵاتەكەیــان لەژێر باری ســزاكان 

دەربكــەن، بەڵكــو بــۆ ئەوەش كە دەســتی 
لایەنێك لــە ململانێ نێوخۆییەكانــی ئێراندا 

بەهێزتر بكەن.
بەپێــی راپۆرتەكــەی )فۆریــن پۆڵســی( 
ئاكامــە  نەیتوانیــوە  ترەمــپ  ئیــدارەی 
نەخوازراوەكانی ســزا ئەتۆمییە نوێیەكانیش 
بخاتە نێو ئەجێندای خۆی بۆ كۆنترۆڵكردنی 
سوپای پاســداران، چونكە ئاكامی خوازراوی 
سزاكان ئەوە بووە كە بە زیادكردنی گوشارە 
داراییــەكان لەســەر ئێران گیرفانی ســوپای 
پاســداران بەتــاڵ بــكات، بــەڵام مێــژووی 
چالاكییە ئابووری و بازرگانییەكانی ســوپای 
پاســداران شــایەتی لەســەر ئــەو راســتییە 
دەدەن كــە ئاكامی نەخوازراوی ئەو ســزایانە 
قورســكردنی ژیانــی رۆژانە لەســەر خەڵكی 
ئاســایی و كردنــەوەی دەرفەتی گەورەبوونی 

بازاڕی رەشە بۆ سوپا.

رووداو - هەولێر

چەكدارانی داعش لە باشووری سووریا هۆشدارییان 
داوە كە ئەگەر ئۆپەراسیۆنەكانی حكومەت لە ناوچەی 
ســوێدا رانەگیــرێ، ئــەوە دەیان ئافــرەت و منداڵی 
بارمتــەی ئەو ناوچەیە گوللەبــاران دەكەن. خەڵكی 
ناوچەكە داوا دەكەن هێزەكانی حكومەت بیانپارێزێ، 
دوای ئەوەی هەفتەی رابردوو داعش ڤیدیۆی كوشتنی 

یەكێك لە ئافرەتە بارمتەكانی بڵاوكردەوە.
دوو مانــگ لەمەوبەر چەكدارانی داعش ژمارەیەك 
هێرشی لەناكاویان بۆ سەر شاری سوێدا و گوندەكانی 
دەوروبــەری كــرد كە تێیــدا 200 كەس كــوژران و 
دەیان كەســیش بوونــە بارمتــەی رێكخراوەكە. ئەو 
هێرشە بە یەكێك لە خوێناویترین هێرشەكانی داعش 
لە مێژووی حەوت ســاڵەی شــەڕی نێوخۆی سووریا 
لــە قەڵەم دەدرێ، ئاماژەیەكیشــە بۆ ئەوەی داعش 
توانای چالاكی تیرۆریستی ماوە، هەرچەند بە كردەوە 

تەنیــا ناوچەیەكی بچووك لە رۆژهەڵاتی ســووریایان 
لەبەردەست ماوە.

مەیســوون ســەعاب كــە یەكێــك لــە ئافرەتــە 
دانیشــتووەكانی ناوچەكەیــە، بــە چــاوی پــڕ لــە 
فرمێسكەوە چیرۆكی دۆزینەوەی تەرمی دایك و باوك 
و براكــەی و 34 خــزم و كەســی دیكــەی خۆی بۆ 
ئاژانسی )ئەسۆشێتید پرێس(ی ئەمریكی دەگەڕێتەوە 
و دەڵێ: "تاوەكو ئێستاش ناتوانم باوەڕ بەو رووداوە 
بكەم، وەكو خەون و كابووسێك وایە كە ناتوانم لێی 

بەخەبەر بێم".
زیاتــر لــە دوو مانگ بەســەر هێرشــەكەی 25ی 
تەمــووزی داعش بۆ ســەر ناوچەكە تێپەڕیوە، بەڵام 
كێشــەی بارمتەكان مشــتومڕێكی زۆری لــە ناوچە 
شاخاوییەكەی باشووری سووریادا دروستكردووە كە 
زۆرینەی دانیشــتووانەكانی ســەر بە ئاینی درووزن. 
ســوێدا و ناوچەكانی دەوروبــەری بە درێژایی حەوت 
ســاڵی رابردوو بە دەگمەن ئاگری شــەڕی نێوخۆیان 

بەركەوتــووە، خەڵكــی ناوچــە گوندییــەكان وەكو 
هەمیشــە خەریكی كشــتوكاڵ و بەخێوكردنی مەڕ و 
مــاڵات بوون، بەڵام لە مانگی تەمووزی ئەمســاڵەوە 
دۆخەكە گــۆڕاوە. خەڵكی ناوچەكە ئەو رۆژەیان بیر 
ناچێتەوە كە لە كاژێر چواری بەیانی دەنگی "ئەڵڵاهو 
ئەكبەر"ی چەكدارانی داعش لەگەڵ دەنگی تەقینەوە 

و تەقەی گوللە تێكەڵ بوو.
دوای بڵاوبوونــەوەی ڤیدیۆكــەی داعش كە تێیدا 
ئافرەتێكــی تەمــەن 25 ســاڵ بەنــاوی ســەروەت 
ئەبوعەممار بە گوللە دەكوژرێ، خەڵكی سوێدا رژانە 
سەر شەقام. دانیشتووانی شارەكە حكومەتی سووریا 
بــەوە تۆمەتبــار دەكەن كە هیچ شــتێكی نەكردووە 
بۆ رزگاركردنی ئەو 30 كەســەی داعش بە بارمتەی 

گرتوون.
درووزەكانی ســوێدا كە كەمینەیەكــی ئاینین لە 
ســووریا، ئامادە نەبوون لە 2011 لەدژی حكومەتی 
ســووریا خۆپیشــاندان بكــەن، بــەڵام لەهەمانكاتدا 

لــەدژی  نەچوونــە نــاو سوپاشــەوە بــۆ ئــەوەی 
ئۆپۆزیسیۆن شەڕ بكەن. چەكدارانی درووز لە حەوت 
ســاڵی رابردوودا تەنیا بەرگرییــان لە كۆمەڵگەكەی 
خۆیــان كردووە. خەڵكی ناوچەكە لە حەوت ســاڵی 
رابردوودا مافی كۆمەڵێك خۆپیشــاندانیان پێدراوە، 
دوایین نموونەیان خۆپیشاندانەكەی هەفتەی رابردوو 
بــوو كە تێیــدا باڵەخانــەی پارێــزگای ناوچەكەیان 

داخست. 
بەپێــی راپۆرتەكــەی )ئەسۆشــێتید پرێــس(، 
چەكدارانــی گەنج و مێرمنداڵ بە جلی ســەربازییەوە 
بەناو شــەقامەكانی شاردا دەســووڕێنەوە، هەندێك 
لــە چەكدارەكانیش بە جلــی باوی ناوچەكە هاتوچۆ 
دەكەن. ســوپای سووریا چەك و كەرەستەی شەڕی 
خســتووەتە بەردەســتی دانیشتووانی شــارەكە بۆ 

ئەوەی بەرپەرچی هێرشەكانی داهاتوو بدەنەوە.
ناوچەی سوێدا لە باشوور و دێرەزوور لە رۆژهەڵاتی 
ســووریا دوو لەو ناوچانەی سووریان كە چەكدارانی 

داعشــی لێماون، خەڵكی ناوچەكە دەترســن داعش 
ناوچەكەی ئەوان وەكــو بنكەیەك بۆ خۆكۆكردنەوە 
و چالاكی دیكە بەكاربهێنێ، بە تایبەتیش لە كاتێكدا 
كێشــەی بارمتەكان هێشتا نەبڕاوەتەوە و حكومەتی 
ســووریاش ئۆپەراسیۆنێكی بۆ ســەر ئەو ناوچانەی 
پارێزگای ســوێدا دەســتپێكردووە كە گومان دەكرێ 

چەكداری داعشی لێبن.
ئێســتا داعش هەڕەشــەی ئەوە دەكات كە ئەگەر 
حكومــەت ئۆپەراســیۆنەكەی خــۆی لــە ناوچەكــە 
رانەگــرێ، ژمارەیەكی زیاتر لــە بارمتەكان دەكوژێ. 
ســوێدا  رابــردووی  مانگــی  دوو  گۆڕانكارییەكانــی 
تەحەدایەكی نوێ بۆ حكومەتی سووریا دروستدەكات 
كە بە هاوكاریی رووسیا، ئێران و میلیشیا شیعەكان 
ناوچەیەكی زۆری سووریا لەژێر دەسەڵاتی چەكدارانی 

داعش و ئۆپۆزیسیۆن دەركردووە. 
مەیســوون لە كاتی هێرشەكەی مانگی تەمووزدا 
لەگــەڵ هاوژینەكــەی و دوو كوڕەكــەی لــە ماڵەوە 
خەوتبوون، كاتێــك دەنگی تەقە بەخەبەری هێنان. 
داعــش دەرگای ماڵی دراوســێكەیانی شــكاندبوو و 
پیاو و ژنی ماڵەكەی كوشــتبوو. هاوژینی مەیسوون 
بــە چەكەوە چووبووە ســەربان بۆ ئــەوەی تەقە لە 
چەكدارانی داعش بكات، بەڵام لەپڕ گوێی لە قیژەی 

كەسێك بوو كە دەیگوت "ئەبوو خالدیان كوشت".
لەگەڵ بیســتنی ئەو هاوارە مەیسوون لە ماڵەوە 
دەرچــوو، لــەو كۆڵانە تەنیا باوكی ئــەو ناوی ئەبوو 
خالــد بــوو، كاتێك گەیشــتە ماڵی باوكی، بەســەر 
تەرمی خوێناوی خێزانەكەیدا كەوت، ئەژنۆی شكا و 
لەناو خوێناوەكەدا دانیشــت و دەستی بە شین كرد. 
مەیسوون دەڵێ: "هیچ كارەساتێك لەوە گەورەتر نییە 
دایــك و باوكی خۆت بــەو وەزعەوە ببینی كە لەبەر 
چاوی خۆت خەڵتانی خوێن بوون. شــەوی پێشــتر 

تاوەكو درەنگ پێكەوە بووین".
چیرۆكــی هێرشــەكەی ســوێدا ئاماژەیەكــە بــۆ 
ئــەوەی داعش، ســەرەڕای رووخانی خەلافەتەكەیان 
و لەدەســتدانی هــەزاران چەكــدار و ناوچەكەی زۆر، 
تاوەكو ئێستاش توانای ئەوەی ماوە پیلانی هێرشی 
گەورە دابڕێژێ و مەترسی لەسەر ئاسایشی ناوچەكان 

دروستبكات. 

سزاكانی ئەمریكا دەستی سوپای 
پاسداران بەهێزتر دەكات

سزاكانی ئەمریكا بازاڕی رەشی نەوت و كاڵا بۆ ئێران فراوانتر دەكات

هەڕەشە لە دانیشتووانی ناوچەكە دەكات

داعش لە باشووری سووریا 
دەردەكەوێتەوە

درووزەكانی سوێدا لە 2011 لەدژی حكومەتی سووریا رانەپەڕین، بەڵام نەچوونە ناو سوپاشەوە بۆ شەڕ لەدژی ئۆپۆزیسیۆن

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

لــە كوردەواریــدا قســەیەك بــاوە كــە وەك 
نوكتــە بــووە بــە بەشــێك لــە ژیانــی سیاســی 
و كۆمەڵایەتــی خەڵكــی كوردســتان، ئەویــش 
نەیدەزانــی  "كابــرا  دەڵێــن:  كــە  ئەوەیــە 
لێــژە".  زەوییەكــە  دەیگــوت  هەڵپەڕێــت، 
بەداخــەوە ئــەم بیركردنەوەیــە وەك پاســاوێك 
كۆمەڵگــەی  جەســتەی  تــەواوی  بەســەر 
كوردیــدا زاڵ بــووە. كــەس هەڵــەی خــۆی 
نابینــێ، یاخــود نایــەوێ دان بــە كەموكورتیــی 
خۆیــدا بنێــت، بــەردەوام بــەدوای بیانوویەكــدا 
پــێ  خــۆی  عەیبەكانــی  تــا  دەگەڕێــت 
بشــارێتەوە. تیپێكــی فووتبــۆڵ كــە یارییــەك 
خیانەتــی  ناوبژیــوان  دەڵێــن  دەدۆڕێنــێ، 
تاقیكردنــەوە  لــە  خوێندكارێــك  كــرد. 
ــە ئەنقەســت  ــە مامۆســتا ب دەرناچــێ، پێیوای
ــۆرە  ــەم ج ــۆ ئ ــینانیش ب ــتوویەتی. پێش خس
ــی  ــڕ، نان ــووی ت ــە: )بیان ــە گوتوویان حاڵەتان

جۆیــە(.
دەكات،  هەڵەیــەك  كەســێك  كاتێــك 
نــەكات،  تــا هەڵەكــە  ناگەڕێتــەوە  زەمــەن 
بــەڵام داننــان بــە هەڵــە بــۆ ئەوەیــە جارێكــی 
تــر ئــەو هەڵەیــە دووبــارە نەكەیتــەوە. لــە 
ــان  ــە، ی ــراف نەكــردن بەهەڵ ــەردا ئیعت بەرامب
نەبینینــی كەموكورتییەكانــی خــۆت، بەواتــای 
كەموكورتیانــەی  و  هەڵــە  بــەو  درێژەدانــە 
كــە خــۆت نایانبینــی، یاخــود ناتــەوێ دانــی 
ــەك  ــك هەڵەی ــەن. مرۆڤێ ــە هەڵ ــی ك پێدابنێ
نایــەوێ وەك هەڵــە دەركەوێــت،  دەكات و 
ــەوێ  ــە كــە دەی ــادا ئەوەی ــە ســاكارترین مان ل
لەســەر هەڵەكانــی بــەردەوام بێــت. ئەگــەر 
كەســێكیش بیــەوێ پێــی بســەلمێنێ كــە ئەوە 
هەڵەیــە، ئــەو بــەدوای پاســاو و بیانــوودا 
دەگەڕێــت تــا لانیكــەم ئۆباڵــی هەڵەكــە بخاتــە 

ــۆی.  ــەك خ ــر ن ــتگەلێكی ت ــی ش گەردن

ئــەم جــۆرە رەفتاركردنــە ئەگــەر بــۆ ژیانــی 
ئاســایی كەســێك خــراپ بێــت و لێكەوتــە 
بــۆ  یــان  خــۆی  بــۆ  تەنهــا  خراپەكانــی 
دەوروبــەر و بازنەیەكــی بەرتەســك بێــت، كــە 
بــوو بــە دیاردەیەكــی كۆمەڵایەتــی و سیاســی، 
مەترســیی  و  هەڕەشــە  دەبێتــە  بێگومــان 
گــەورە لەســەر ئاینــدەی ئــەو كۆمەڵگایــە. 
لــە دۆخێكــی  ئێســتا كۆمەڵگــەی كــوردی 
چارەســەری  ئەگــەر  دەژی،  جــۆرەدا  لــەم 
ــەوە  ــە دڵنیایی ــەوە، ب ــۆ نەدۆزرێت ــەیی ب ریش
نییــە  دوژمنێــك  بەهیــچ  پێویســتی  كــورد 
بــۆ لەناوبردنــی. تەماشــا بكــە بەدرێژایــی 
بڕیــار و رەفتــاری هەڵــەی  مێــژوو دەیــان 
كــورد دەبینیــت كــە بــووە بــە مەینەتــی 
ــەر و  ــچ راب ــەڵام هی ــۆ میللەتەكــە، ب گــەورە ب
ســەركردەیەكی ئــەو قۆناغــە دانــی بــە هەڵــەی 
ــەردەوام  ــاوە، ب ــدا نەن ــاری خۆی ــار و رەفت بڕی
كەســانی  ئەســتۆی  خراوەتــە  ئۆباڵەكــە 
دەرەوەی خــۆی. ئەمــەش وایكــردووە مێــژووی 

كــورد بــەردەوام دووبــارە بێتــەوە.
ئەمــڕۆ لــە دونیــای پێشــكەوتوودا گــەل 
رێگەیــان  دەیــان  زینــدووەكان  نەتــەوە  و 
تێــدا  خۆیانــی  ئــەوەی  بــۆ  دۆزیوەتــەوە 
ببیننــەوە، كــە مەبەســت لێــی دۆزینــەوەو 
دەستنیشــانكردنی هەڵەكانیانــە، بــە ئامانجــی 
ــار  ــی رەفت ــە فیدباك ــەركردنیان. رۆژان چارەس
ــەردەوام  ــە ب و كردارەكانیــان دەبیننــەوە، بۆی
پێشــدەكەون. مــرۆڤ كاتــێ دەچێتــە بــەردەم 
خــۆی  كــە  دەچێــت  ئــەوە  بــۆ  ئاوێنــە، 
ببینــێ. بــەڵام جیاوازییەكــە ئەوەیــە كەســێك 
عەیبەكــەی خــۆی دەبینــێ و چاكــی دەكات، 
ــاوەڕ بــە  ــان ب ــان نایبینــێ، ی كەســێكی تــر ی
ئاوێنەكــە نــاكات، یــان دەیبینــێ و لەبــری 
ــدا  ــە دوای پاســاو و بیانوویەك ــی، ب چاككردن

ــەو.  ــای ئ ــە خەت ــكات ب ــا بی ــت ت دەگەڕێ

لــەم جــۆرە وڵاتانــەی ئێمــە كــە كۆمەڵگەی 
و  فیدبــاك  دەرفەتەكانــی  تێكشــكاوین، 
ــەوەش  ــەڵام ئ ــەوە، كــەم و لاوازن. ب خۆبینین
نییــە كــە هیــچ هــۆكار یــان ئامرازێكیــش 
نەبێــت تــا خۆمانــی پــێ هەڵبســەنگێنین. 
ــەوە  ــە تاكمان ــاك ب ــەی ت ــی رۆژان ــە ژیان چ ل
تــا دەگاتــە ژیانــی سیاســی و كۆمەڵایەتــی 
ــا  ــەن ت ــك ه ــە بەگشــتی، هۆكارگەلێ كۆمەڵگ
وەك ئاوێنــە رووی خۆمانــی تێــدا ببینینــەوە. 
ــەو  ــك ل ــە كەڵ ــە ك ــەت لەوەدای ــەڵام حیكم ب

خۆبینینــە وەرگریــن. 
ــە كوردســتان  ــژاردن ل ئەمســاڵ دوو هەڵب
بەڕێوەچــوون، بــۆ هێزگەلــە سیاســییەكان 
بیانــەوێ  ئەگــەر  بــوو  بــاش  دەرفەتێكــی 
خۆیانــی پــێ هەڵبەســەنگێنن. بەڕێوەچوونــی 
هەڵبــژاردن و ئاســتی بەشــداریی خەڵــك، 
دەرئەنجامــەكان، جــۆری مامەڵــەی هێــزە 
هەڵبــژاردن،  ئەنجامــی  بــۆ  سیاســییەكان 
لێیــان  ئــەوەن  قابیلــی  هەموویــان 

بكۆڵدرێتــەوە، بــۆ بــەو جــۆرە بــوون؟ 
و  كۆمەڵایەتــی  توێژەرانــی  دەبــێ 
بوەســتن.  لەســەری  وردی  بــە  سیاســی 
ئایــا هیــچ هێزێكــی سیاســی كــردی بــە 
دەرفەتــی خۆبینیــن؟ هیــچ هێزێــك بەخۆیــدا 
لەســەر  خاڵــی  هێزێــك  هیــچ  چــووەوە؟ 
كەموكورتییەكانــی خــۆی دانا؟یــان ئەســڵەن 
كــەس دانــی بــە شكســتی خۆیــدا نــا؟ یاخــود 
وەك جــاران ئۆباڵــی شكســتەكانیان خســتە 

ســەر ئــەوەی )زەوییەكــە لێــژە(؟
نوێنەرانــی  ئەنجوومەنــی  هەڵبژاردنــی 
بــوو،  كەموكــووڕی  لــە  پــڕ  عێــراق 
ســاختەكاری زۆر كــرا، پەنجــەی تۆمەتــەكان 
ــە رێكخــراوی  ــوون كــە )ب ــەو ئاراســتەیە ب ب
دراون(.  ئەنجــام  كۆمســیۆنەوە  لەلایــەن 
پەرلەمانــی عێــراق و دادگای فیدراڵــی هاتنــە 

نــاو كێشــەكەوە، كۆمیســیاران لەكارەكانیــان 
راگیــران، لێكۆڵینــەوە لــە ئەنجامــەكان كــرا، 
ــە كات  ــاری ب ــەك ی ــۆ ماوەی ــەوەی ب ــاش ئ پ
ــە دەرئەنجامــەكان  ــەوەی هیــچ ل ــێ ئ كــرا، ب
بگــۆڕن، ئەنجامــەكان پەســەند كران و ئێســتا 
ــەو  ــای ئ ــەت لەســەر بنەم ــی حكوم پێكهێنان
ــان لەســەر  ــن لۆمەی ــە كــە زۆرتری ئەنجامانەی
ــن كارەكتــەری سیاســی كــورد  ــوو. دیارتری ب
و عێراقــی كــە زۆرتریــن ناڕەزایــی هەبــوو لــە 
ئەنجامــی هەڵبژاردنــەكان، دكتــۆر بەرهــەم 
ســاڵح بــوو، ئێســتا بــەو ئەنجامــە بــووە بــە 
ــش و  ــۆ پۆســتەكانی تری ــار. ب ســەرۆك كۆم

ــە.  ــەو جۆرەی ــش ب ــی تری حیزبەكان
پرســیار ئەوەیــە بۆچــی ئــەو هەڵبژاردنــە 
ــرد،  ــوڵ ك ــان قب ــە ســاختەیەی عێراقی ــڕ ل پ
رەتدەكەنــەوە،  كوردســتان  ئــەوەی  بــۆ 
هەڵبژاردنــی  كۆمیســیۆنی  كاتێكــدا  لــە 
گرفتانــەی  ئــەو  زۆری  بەشــێكی  هەرێــم، 
كوردســتان  پەرلەمانــی  هەڵبژاردنــی  بــۆ 
چارەســەر كــرد، رێكارەكانــی دەنگــدان و 
دووبــارە  نــاوی  ســڕینەوەی  ئەژماركــردن، 
ســاختەكاریی  لــە  رێگــری  و  مــردووان  و 
كۆمیســیۆن  ئەركــی  ئــەوەی  رێكخــراو.. 
ــەوەی  ــەڵام ئ ــد، ب ــوو پیشــەییانە رایانپەڕان ب
دروســتكردنەوەی  لــە  حیزبەكانــە  ئەركــی 
لــە  هەڵبــژاردن،  بــە  دەنگــدەر  متمانــەی 
هاندانــی خەڵــك بــۆ چوونــە ســەر ســندوقی 
دەنگــدان، لــە دەســتنەبردن بۆ ســاختەكاری، 
ســاختەكاری  ئەگــەر  نەكــران.  جێبەجــێ 
كرابێــت كۆمیســیۆن نەیكــردووە، حیزبــەكان 
یەكەمجــارە  هەرچەنــدە  كردوویانــە. 
هەڵبژاردنێــك بكرێــت بــەو ئەندازەیــە نزیــك 
حیزبەكانــەوە.  حاڵــی  واقیعــی  لــە  بێــت 
باشــتر  زۆر  رادەیەكــی  تــا  هەڵبژاردنێكــی 
لــەوەی عێــراق و لــە هەڵبژاردنەكانــی پێشــتر 

بەڕێوەچــوو.
لــە  هاوســەنگییەی  ئــەو  تێكچوونــی 
كوردســتان هەبــوو، بەهــۆی كۆمیســیۆنی 
ســاختەكردنەوە  رێگاكانــی  و  هەڵبــژاردن 
ــە  ــەن. ل ــر ه ــی ت ــوو هۆكارگەل ــە، بەڵك نیی
یەكــەم هەڵبژاردنــەوە لــە ســاڵی 1992 
تــا جیابوونــەوەی بەشــێك لــە یەكێتــی و 
ــە 2009، یەكێتــی  دروســتكردنی گــۆڕان ل
و پارتــی بــە دەنــگ و بــە رێــژەی جەمــاوەر 
ــت  ــۆڕان دروس ــە گ ــوون. ك ــك ب ــەك نزی لەی
زۆری  بەشــی  بــرد،  كورســی   24 بــوو 
بــوو.  یەكێتــی  جەمــاوەری  و  دەنگــدەر 
ئێســتاش نــەوەی نــوێ نزیكــەی نــۆ كورســی 
لــە گــۆڕان بــردووە. ئەگــەر تەماشــا بكەیــت، 
ــوێ  ــەوەی ن ــۆڕان و ن ــی و گ ــی یەكێت دەنگ
كــە لەنــاو یــەك بازنــە دەســوڕێتەوە و یــەك 
بنكــەی جەماوەرییــە، هەمــان ئــەو رێژەیەیــە 
ــی  ــە دەنگەكان ــوو ب كــە جــاران هاوســەنگ ب

ــی.  پارت
پێویســتە یەكێتــی و گــۆڕان لــەو راســتیە 
بگــەن كــە لەســەر چ بنەمایــەك دروســت 
ــا ئێســتا دەســتیان گرتــووە بــەو  بــوون، ئای
ــەری  ــیپ لەس ــە وەك پرەنس ــەرەتایەوە ك س
دروســتبوون و وەك جیاوازییــەك لــە پارتــی 
بێگومــان نەخێــر.  ناســاند؟  پــێ  خۆیــان 
كەواتــا دەبــێ دان بــەوەدا بنێــن كــە لەچیــدا 
هــۆكاری شكســتەكە  هێنــاوە،  شكســتیان 
خۆڕاســتكردنەوە.  ســەرچاوەی  بكەنــە 
ــووی ئیســامیش راســتە،  ــۆ یەكگرت ــە ب ئەم
دەبــێ بــەدوای ئــەو هۆكارانــەدا بگەڕێــت 
كــە لەنێــوان دوو هەڵبژاردنــدا دەنگەكانــی 
بــۆ نیــوە زیاتــر دابەزانــدووە. بــەم شــێوەیە 
بدۆزنــەوە،  هەســتانەوە  رێــگای  دەتوانــن 
نــەك بــە دەســتبردن بــۆ پاســاو و بیانــووی 

ناواقیعــی.

قبوڵكردنی شكست..
بۆ خۆڕاستكردنەوە

عارف قوربانی
 arifqurbany@yahoo.com

وه‌ك  چه‌مــك،  وه‌ك  دیموكراســی   
تێگه‌یشــتنێكی دیاریكــراو بــۆ حوكمڕانــی و 
ته‌مه‌نــی  شــار؛  و  ده‌وڵــه‌ت  به‌ڕێوه‌بردنــی 
ســێ هــه‌زار ســاڵه‌، هه‌ڵبــژاردن وه‌ك میتــۆد و 
دیموكراســی،  به‌رجه‌ســته‌كردنی  میكانیزمــی 
وه‌ك ئیــراده‌ی خه‌ڵــك و خواســتی زۆرینــه‌ 
لــه‌  ســاڵه‌.  ســه‌د  دوو  ته‌نهــا  ته‌مه‌نــی 
بــۆ  هه‌وڵــدان  یه‌كــه‌م  مۆدێرنــدا  مێــژووی 
تێگه‌یشــتنی  بــه‌  دیموكراســی  چه‌ســپاندنی 
لــە  فه‌ره‌نســیدا  له‌گــه‌ڵ شۆڕشــی  مۆدێــرن 
نزیــك  به‌نێــو  بــه‌ڵام  له‌دایكبــوو،   1789
ماڵوێرانــی،  و  جه‌نــگ  لــه‌  ســه‌ده‌  دوو 
ــرد  ــوزه‌ری ك ــه‌قامگیریدا گ ــژی و ناس توندوتی

ــی؛  ــی جیهان ــی دووەم ــه‌ جه‌نگ ــا گه‌یشــت ب ت
رۆژئــاوا  ئه‌وروپــای  و  فه‌ره‌نســا  لێــره‌وه‌ 
دووه‌مــی  شــه‌پۆلی  كه‌نــاری  لــه‌  توانیــان 
ــی زۆر، دوای  ــیدا، دوای قوربانییه‌ك دیموكراس
ــۆزی  ــژووی ئاڵ ــه‌ مێ ــتن ل ــان و تێگه‌یش تێڕام
ــه‌قامگیری و  ــاری س ــه‌ كه‌ن ــه‌ن ب ــان، بگ خۆی

دیموكراســی.  و  سیاســی  گه‌شــه‌كردنی 
ناوه‌ڕاســتی  و  رۆژهــه‌ڵات  و  باشــوور   
ــه‌  ــو ســه‌ده‌ی دیكــه‌ ب ــه‌ نی ــر ل ــا، زیات ئه‌وروپ
توولــه‌ رێــگا و هــه‌وراز و نشــێوی تۆتالیتاریــزم 
ئابــووری  دواكه‌وتوویــی  و  ناســه‌قامگیری  و 
لــه‌  تــا  كــرد،  گوزه‌ریــان  سیاســیدا  و 
ــی  ــته‌مدا، دوای روخان ــه‌ده‌ی بیس ــی س كۆتای

یارمه‌تــی  بــه‌  یەکێتــی ســۆڤیه‌ت، ئه‌ویــش 
و  ئه‌وروپــا  یه‌كێتــی  به‌هاناوه‌چوونــی  و 
ــه‌رج و رێوشــوێن  ــه‌ داســه‌پاندنی ســه‌دان م ب
ســواری  چاودێرییــه‌وه‌،  و  دامــوده‌زگا  و 
شــه‌پۆلی ســێیه‌می دیموكراســی بــوون، بــه‌ڵام 
چاره‌كــه‌  لــه‌  زیاتــر  دوای  و  ئێســتاش  تــا 
ــه‌  ــه‌ك ل ــه‌ ده‌یه‌ی ــر ل ــه‌ده‌یه‌ك و دوای زیات س
ئه‌ندامێتــی لــه‌ یه‌كێتــی ئه‌وروپــادا، هێشــتا 
و  دیموكراســی  كه‌نــاری  لــه‌  له‌نگه‌ریــان 
ســه‌قامگیری سیســته‌می سیاســی و ئابــووری 
بــۆ  نموونــه‌ش  نه‌گرتــووه‌.  پێشــكه‌وتوودا 
ئه‌مــه‌، هه‌نگاریــا كــه‌ له‌نــاو وڵاتانــی دوای 
كۆمۆنیزمــدا پێشــه‌نگ بــوو لــه‌ وه‌رچه‌رخانــی 
دیموكراســیدا، ئه‌مــڕۆ لــه‌ هه‌ڵبژاردنه‌كانیــدا 
پارتــی )یووبیــك( ی شۆفێنیســت و نزیــك لــه‌ 
ئایدیــای نازیــزم بــه‌رده‌وام ســه‌ركه‌وتنی زیاتــر 
بۆخــۆی تۆمــار ده‌كات و لــه‌ گه‌شــه‌كردندایه‌. 
خۆرئــاوا،  مێــژووی  ته‌نهــا  بــه‌  نــه‌ك 
عه‌ره‌بیــش  به‌هــاری  مێــژووی  به‌ڵكــو 
دیموكراســی  ســێیه‌می  شــه‌پۆلی  وه‌ك 
روون  بــۆ  ئه‌وه‌مــان  دواییانــه‌دا،  لــه‌م 
دیموكراســی  وه‌رچه‌رخانــی  كــه‌  ده‌كه‌نــه‌وه‌ 
ناتوانرێــت  و  نییــه‌  ئاســان  پرۆســه‌یه‌كی 
ــاری سیاســیدا  ــه‌ خواســت و گوت ــا ل ــه‌ ته‌نه ب
دی.  بێتــه‌  هه‌ڵبژاردنــدا  لــه‌  ته‌نهــا  یــان 
و  دیموكراســی  مێــژووی  به‌پێچه‌وانــه‌وه‌ 
شۆڕشــی  له‌گــه‌ڵ  ئه‌زموونه‌كانــی،  یه‌كــه‌م 
ــت  ــك ده‌بێ ــژی له‌دای ــه‌ توندوتی ــیدا ب فه‌ره‌نس
رۆڵه‌كانــی خــۆی  كاتێــك شــۆڕش ســه‌ری 
بــه‌  ده‌گات  تــا  ده‌په‌ڕێنێــت،  و  ده‌خــوات 

ــی  ــه‌دوای یه‌كه‌كان ــه‌ك ل ــه‌ ی ــه‌ ناوخۆیی جه‌نگ
بــه‌  گه‌یشــتن  تــا  و  به‌ڵــكان  و  ئه‌وروپــا 
هه‌ڵگیرســانی جه‌نگــی یەکەمــی جیهانــی و 
لــه‌دوای ئه‌ویــش جارێكــی دیكــه‌ و لــه‌دوای 
چه‌ســپاندنی  بــۆ  هه‌وڵــدان  ‌وه‌،   1918
لــه‌  هه‌ڵبژاردنــه‌وه‌  له‌ڕێــگای  دیموكراســی، 
ئه‌ڵمانیــا و ئیتاڵیــا نازیــزم و فاشــیزم به‌رهــه‌م 
چاره‌نووســێكی  و  رووه‌  ئه‌وروپــا  و  دێنێــت 
ــی  ــی جیهان ــات و جه‌نگــی دووەم ره‌شــتر ده‌ب
ئه‌وه‌نــده‌ی دیكــه‌ خوێــن و   ،1945 1939-
و  خه‌ڵــك  به‌ســه‌ر  ماڵوێرانــی  و  كوشــتار 
دیموكراســیخوازی  تازه‌پێگرتــووی  وڵاتانــی 

ده‌بارێنێــت.  ئه‌وروپــادا 
لــه‌ رۆژهه‌ڵاتــی ناوه‌ڕاستیشــدا، به‌هــاری 
بــۆ  گــه‌وره‌ی  هیوایه‌كــی   ،2011 عه‌ره‌بــی 
قوربانیــی  خێرله‌خۆنه‌دیــوی  خه‌ڵكــی 
دروســت  عروبــه‌  و  ناســیۆنالیزم  ده‌ســتی 
دیموكراســی  ســێیه‌می  شــه‌پۆلی  كــرد، 
لــه‌ به‌هــاری عه‌ره‌بیــدا، بــه‌ تامه‌زرۆییــه‌وه‌ 
خه‌ڵكــی بــرده‌ ســه‌ر ســندوقه‌كانی ده‌نگــدان، 
بــه‌ڵام ئه‌نجامــه‌كان هــه‌ر لــه‌ میســره‌وه‌ تــا 
ده‌گاتــه‌ تونــس، نائومێــدی و شــه‌ڕی ناوخــۆ و 
ــی  ــه‌وه‌ی ده‌ســه‌ڵاتی ســوپا و توندوتیژی گه‌ڕان
بــوو.  ماڵوێرانــی  و  ئیســامییه‌كان  گروپــه‌ 
به‌هــاری  وڵاتانــی  ئه‌مــڕۆ  ئه‌ندازه‌یــه‌ك  بــه‌ 
ســه‌رده‌می  رۆژانــی  بــۆ  خۆزگــه‌  عه‌ره‌بــی 
موبــاره‌ك و عابدیــن و قه‌زافــی و ئه‌وانیتــر 

ده‌خــوازن. 
دوای  كوردســتاندا،  هه‌رێمــی  لــه‌  ئێمــه‌ 
ــتی  ــاندنه‌وه‌ی ده‌س ــه‌ چه‌وس ــاڵانێكی زۆر ل س

كیمیابــاران  و  ئه‌نفــال  و  به‌عــس  رژێمــی 
بــۆ  شــار،  و  شــاخ  خه‌باتــی  و  كــۆڕه‌و‌  و 
ــی  ــان حوكم ــا خۆم ــان ره‌خس ــار بۆم یه‌كه‌مج
خۆمــان لــه‌ ناوچه‌یه‌كــی بچوكــی ســه‌ر خاكــی 
خۆمــان بكه‌یــن، هه‌موومــان بــه‌ ئومێــده‌وه‌ 
لــە ســاڵی 1992 باوه‌شــمان بــۆ دیموكراســی 
ــی  ــۆ دیموكراس ــه‌ش ب ــینی ئێم ــرده‌وه‌، ناس ك
هه‌ڵبــژاردن بــوو، بــه‌ڵام ئێمــه‌ش خــۆ چاكتــر 
ــه‌ فه‌ره‌نســای شۆڕشــی فه‌ره‌نســی  ــن ل نه‌بووی
رۆشــنگه‌رانی  و  فه‌یله‌ســوف  و  رۆبســبیر  و 
دیموكراســی  رۆشــنگه‌ری،  ســه‌رده‌می 
یه‌كــه‌م  ئێمــه‌ش،  هه‌ڵبژاردنه‌كــه‌ی  و 
خواردنــی  و  ناوخــۆ  شــه‌ڕی  ده‌ســكه‌وتی 

ســه‌ری رۆڵه‌كانــی خــۆی بــوو. 
و  كــورد  ئێمــه‌ی  بــۆ  دیموكراســی 
لــه‌  ئێمــه‌  هاوشــێوه‌ی  دیكــه‌ی  میلله‌تانــی 
ــێبه‌ر  ــه‌ س ــووه‌ ب ــدا، ب ــه‌ڵات و ئه‌فریقاش رۆژه
ــن  ــده‌كا، هه‌رچــی ده‌كه‌ی ــه‌ پێشــمانه‌وه‌ رێ و ل
دیموكراســیدا  لــه‌  ئێمــه‌  ناگه‌یــن،  پێــی 
ــه‌ڵام هیچــكات  ــاش ده‌ناســین، ب ــژاردن ب هه‌ڵب
دیموكراســیمان  هه‌ڵبژاردنــه‌وه‌  رێــگای  لــه‌ 
ده‌ســتنه‌كه‌وتووه‌، نــه‌ك هــه‌ر دیموكراســی، 
بــه‌  هه‌ڵبژاردنه‌كانیشــمان  باجــی  به‌ڵكــو 
دیكــه‌  ئه‌وه‌نــده‌ی  و  شــه‌ڕ  هه‌ڵگیرســانی 
ناســه‌قامگیریی  و  نائارامــی  دروســتبوونی 
سیاســی و كۆمه‌ڵایه‌تــی داوه‌. بــۆ؟ ئایــا ئێمــه‌ 
ــن؟  ــی تێبگه‌ی ــه‌ دیموكراس ــه‌ ل ــتا ماومان هێش
یــان دیموكراســی هێشــتا ماویه‌تــی بــه‌ بــاڵای 

ــكا؟ ــه‌ ب ئێم
بــه‌  په‌یوه‌نــدی  دیموكراســی  وەڵام؛   

كولتــووری  ئاماده‌یــی  و  تێگه‌یشــتن 
ــوده‌زگا  ــه‌و دام ــدی ب ــه‌، په‌یوه‌ن ــه‌وه‌ نیی گه‌لان
و ئه‌زموونــه‌ مێژوویــی و یاســایانه‌وه‌ هه‌یــه‌ 
كه‌نــاری  بــۆ  ده‌په‌ڕێننــه‌وه‌  كۆمه‌ڵــگا  كــه‌ 
ســه‌قامگیری و دیموكراســی. رۆڵــی یاســا، 
ــگای  ــی كۆمه‌ڵ چه‌ســپاندنی یاســا، به‌هێزكردن
ــی،  ــگای سیاس ــه‌ ده‌ره‌وه‌ی كۆمه‌ڵ ــی ل مه‌ده‌ن
ئــه‌و كۆمه‌ڵــگا مه‌ده‌نییــه‌ی كــه‌ ده‌توانێــت 
بێــت، هــه‌ر  بــازاڕی كاردا به‌رهه‌مهێــن  لــه‌ 
به‌كاربه‌رییــه‌وه‌  كاڵای  و  شــتومه‌ك  لــه‌ 
و  زانســت  و  مه‌عریفــه‌  به‌رهه‌مهێنانــی  تــا 
ــتێ  ــۆی بوه‌س ــی خ ــه‌ر پێیه‌كان ــاری له‌س زانی
و له‌ســه‌ر بونیــادی ئابوورییه‌كــی دامــه‌زراو 
كۆمه‌ڵــگای  و  ده‌وڵــه‌ت  له‌گــه‌ڵ  په‌یوه‌نــدی 
سیاســی ببه‌ســتێت نــه‌ك چــاوی لــه‌ ده‌ســتی 
ده‌وڵــه‌ت بێــت و ببێتــه‌ پاشــكۆی كۆمه‌ڵــگای 

سیاســی. 
ــا،  ــی یاس ــه‌دا، رۆڵ ــتای ئێم ــی ئێس له‌دۆخ
ده‌بێــت  خزمه‌تگــوزاری،  و  دادپــه‌روه‌ری 
ئامانجــی ســه‌ره‌كی پرۆســه‌ی سیاســی بێــت. 
پــارت و لایه‌نــه‌ سیاســییه‌كان ئه‌گــه‌ر نه‌توانــن 
بكــه‌ن،  قبــوڵ  ئه‌نجامه‌كانــی  و  هه‌ڵبــژاردن 
ــه‌وه‌  ــوق و لێكنزیكبوون ــۆ ته‌واف ــت كار ب ده‌بێ
لــه‌  بكــه‌ن  به‌شــداری  هه‌مــووان  بكــه‌ن، 
خزمه‌تگــوزاردا،  به‌هێــزی  حكومه‌تێكــی 
و  شــه‌قام  هه‌ڵبژاردنــه‌دا  لــه‌م  چونكــه‌ 
نابێتــه‌  “دیموكراســی  گوتیــان  ده‌نگــده‌ر 
نه‌توانێــت  هه‌ڵبژاردنێــك   ، بۆمــان"  نــان 
دیموكراســیانه‌ بێــت، بــا دیموكراســییه‌كمان 

بێــت.  هه‌ڵبــژاردن  بــێ  هه‌بێــت 

دیموكراسی به‌بێ 

هه‌ڵبژاردن

رابەر تەڵعەت
 

كاندیــدی  دەرنەچوونــی  بــەڵام   ،....
كاك مەســعود بــۆ ســەرۆككۆماری عێــراق، 
ــگار  ــی ئێج ــەر بابەتێك ــتە دەرگا لەس پێویس
گرنــگ بكاتــەوە كــە رەگوڕیشــەی لــە زۆر 
دواییدایــە:  ســاڵەی  چەنــد  ئــەم  رووداوی 
سیاســییەكانی  ململانــێ  دەبێــت  بۆچــی 
ململانــێ  بــە  بكرێنــەوە  یەكســان  پارتــی 

مەســعود؟ كاك  شەخســییەكانی 
كــە  مەســعود  كاك  بڵێــم:  روونتــر 

و  كوردســتانە  قەدیــری  سیاســییەكی 
ســاڵی  پەنجــا  رووداوەكانــی  تــەواوی  لــە 
ــوو ڕووداوە  ــە، بۆچــی هەم ــدا هەی رابردوومان
سیاســییەكان بــە لایەنــی دەروونیــی ئــەوەوە 

دەبەســتنەوە؟ 
كــەس نەیگوتــووە پارتــی و تیمەكــەی 
تێڕوانینەكانــی  لەســەر  ســازش  بارزانــی، 
مانــۆڕی  و  لۆبــی  بــەڵام  بكــەن،  بارزانــی 
ــە پێویســت بــۆ "بڕیار"ەكانــی، ئــەوە  زیــاد ل

بەرهەمدەهێنــێ كــە دەیبینیــن و دەبیســتین 
بــە نیگەرانییــەوە دەڵێــن گوایــە: قســەی 

شــكێنراوە.  بارزانــی 
ــی  ــی پارت ــی و نەیارەكان ــی پارت راگەیاندن
ــی  ــی و رۆژنامەنووس ــی بارزان و راوێژكارەكان
ســەربەخۆیش، چەنــد ســاڵێكە بــرەو بــە 
تێڕوانینێكــی خێڵەكــی دەدەن، گوایــە قســە 
قســەی بارزانییــە و ســازش نازانــێ و لــە 
نەرمونیــان  دانوســتاندنەكاندا  و  گفتوگــۆ 
نییــە. بــەڵام دەبێــت پێــش هەمــوو كەســێك، 
دڵســۆزانی كاك مەســعود، ئــەو لــەو داوە 
ڕزگار بكــەن كــە كــەم و زۆر لەگــەڵ تێڕوانیــن 
و مێــژووی سیاســییەكی وەكــو بارزانیــدا، 

یەكناگرێتــەوە. 
ئەگــەر ڕاســتییەكیش لــەوەدا هەبێــت كــە 
ــەو  ــەك ل ــی ڕێژەی ــەری خــودی بارزان كارەكت
هەبێــت،  كەمحەوســەڵەییەی  و  خۆنەگــری 
ئەمــە نابێــت بێتــە بــواری گشــتییەوە. ئاخــر 
پێگەكــەی بارزانــی دەبێــت بیرمــان بخاتــەوە 
ــە  ــەو شەخســی نیی ــۆ ئ ــتێك ب ــچ ش ــە هی ك
بەرژەوەنــدی  ململانێــی  هەیــە،  ئــەوەی  و 

تێڕوانینــی  جیاوازیــی  هەندێكجاریــش  و 
سیاســییە. 

ــش  ــی كوردی ــی و گەل ــی و پارت ــۆ بارزان ب
وا باشــە كار لەســەر تۆخكردنــەوەی ئــەو 
ــی  ــكێچی كارەكتەرێك ــە س ــە بكــەن ك هێڵان
بەئەزموونمــان پیشــان دەدەن مێژووەكــەی 
لــەم  رووداو،  لــە  لێوانلێــوە  سەرشــارە، 
لــە  جووڵەیــەك  تەنهــا  و  ڕووداوانــە 
جووڵەكانــی بارزانــی دەگۆڕێــت و ئــەوراق 
تێكــەڵ نــاكات و گرژییەكــی سەرتاســەری 

ناگرێتــەوە.  كوردســتان  هەرێمــی 
تەحقیقكردنــی  بــە  بارزانــی  نیســبەتی 
خەونەكانــی، نیســبەتی ماســییە بــە ئــاو. 
دەوترێــت كــە بارزانــی مەبەســتێتی وەكــو 
ســەركردەیەكی مێژوویــی و نەتەوەیــی بچێتــە 
مێــژووەوە و بیەوێــت كەلەبــەری هەندێــك 
ــی  ــترە پارت ــە باش ــەوە. كەوات ڕووداو پڕبكات
هــاوكاری بــن وەكــو سیاســییەكی خــاوەن 
بەئەزمــوون  و  ســنگفراوان  و  موبــادەرە 
هەڵوێســت وەربگرێــت. ئــەوەی ئێســتا پارتــی 
ســەرۆك  وێنــەی  دروســتكردنی  دەیــكات 

حیزبێكــی نەفەســكورتە كــە لــەو كاتــەی 
ڕووداوەكان بــە دڵــی ئــەو نــاڕۆن، هەڵوێســتی 

ــت.  ــی دەگرێ ــە دڵ ــت ء ل ــد دەبێ تون
دەبێــت جەنابــی بارزانــی خــۆی پێــش 
تیمەكەشــی  دواتــر  و  كــەس  هەمــوو 
ئــەوە بزانــن كــە مێــژووی بارزانــی و ئــەو 
هاتــوون،  تووشــی  تەنگوچەڵەمانــەی 
ــەی  ــت بەرگ ــت كردبێ ــان دروس كارەكتەرێكی
ــتی  ــە ویس ــك رووداو ب ــت هەندێ ــەوە بگرێ ئ
ئــەو نەبــن. بەڵكــو دەبێــت ئــەو توانایەشــی 
هەبێــت وەبەرهێنــان لــەو ڕووداوانــەدا بكات و 
بەكاریــان بهێنێتــەوە بــۆ چەســپاندنی دیــد و 
تێڕوانینەكانــی بــۆ سیاســەت و بەڕێوەبــردن.
 بــۆ نموونــە: كاك مەســعود ریفرانــدۆم ء 
ئینجــا هەڵبژاردنیشــی لەكاتــی خــۆی كــرد 
ء بــۆی چــووە ســەر، ئێســتا دەرنەچوونــی 
ــراق،  ــۆ ســەركۆماری عێ ــی ب ــدی پارت كاندی
بۆئــەوەی  دەرفەتێــك  بكرێتــە  دەبێــت 
ــە  ــوزی خــۆی بخات ــی دەســەڵات و نف بارزان
ــەوە كــە پێشــتر نەیتوانیــوە.  ــەو جێگەیان ئ
ئەمەیــە كــە دەگوترێــت سیاســەت فەنــی 

ــە.  مومكین
ســێیەمی  و  دووەم  ڕێگــەی  بارزانــی 
لەبەردەمــدا نییــە لــە بەرامبــەر دەرنەچوونی 
وەكــو  نییــە  بەوجــۆرە  كاندیدەكــەی، 
كــە  پێیانوایــە  ڕۆژنامەنــووس  هەندێــك 
بارزانــی ناچــار كــراوە بــەدوای شــەریكی 
ــی  ــی حكومەت ــۆ پێكهێنان ــت ب ــدا بگەڕێ نوێ
هەرێــم یاخــود مامەڵــە لەگــەڵ یەكێتیــدا 
)لەســەر  بچووكێــك  بــرا  وەكــو  بــكات 
یــان  كورســییەكان(،  ژمــارەی  بنەمــای 
دوورتریــش دەڕۆن، وەك گەڕانــەوەی دوو 

ئیدارەیــی. 
تاكــە ڕێگــەی بارزانــی ئەوەیــە لەپــاڵ 
پێشــهاتە  نەتەوەییەكانیــدا،  خەونــە 
ــی  ــە دیدگاكان ــكات ل ــە ب ــەكان موتورب نوێی
خــۆی و باشــكردنی گوزەرانــی خەڵــك و 
هــاوكار بێــت لــە هاندانــی هەمــووان بــۆ 
كــە  بەهێــز  حكومەتێكــی  دروســتكردنی 
عەدالەتــی  بــەرزی  ئاســتێكی  بتوانێــت 
كۆمەڵایەتــی دەســتەبەر بــكات. ئەمــەش 

هەڵبــەت. بیەوێــت،  خــۆی  ئەگــەر 

بارزانی رزگار بكەن

رەحمان غەریب

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 iran( پێناســەیەکی کورت: فەرەشــگەرد
revival( رێکخراوێکی سیاسیی دژی کۆماری 
ئیســامیی ئێرانــە کە لە 17ی ســێپتەمبەری 
2018 بــە ئامانجی لەناوبردنی رژێمی کۆماری 
ئیســامیی ئێــران و بــە دروشــمی ))ئێران 
وەردەگرینــەوە(( خــۆی راگەیاند. دەســتەی 
دامەزرێنــەری فەرەشــگەرد یــان ئەوانەی کە 
مانیفێســتی فەرەشــگەردیان واژۆ کردووە، لە 
40 کەس پێکهاتوون کە لە ساحەی سیاسیی 
ئێــران و ئۆپۆزیســیۆنی ئێرانیــدا نەناســراو 
یــان کــەم ناســراون و زیاتــر کۆماریخــوازان 
تێیــدا  مەشــروتەخواز  پاشــایەتیگەرایانی  و 
بەرچاون. فەرەشــگەرد لــە راگەیاندنی خۆیدا 
رەزا پەهلەوی )وەلیعەهدی پێشــووی ئێران و 
کوڕی حەمەڕەزاشا( وەک کەسایەتیی کلیلی و 
سەرەکیی نێوان دژبەرانی سێکولار دیموکرات 
و وەک فاکتــەری یەکێتیبەخش بۆ پرۆســەی 
لەناوبردنی کۆماری ئیسلامی ئێران ناودەبات.

بەبڕوای نووسەری ئەم وتارە، ئەم رێکخراوە 
کۆمەڵێک پارادۆکسی زەقی جەوهەریی تێدایە 
و لــەم وتــارەدا دەمانــەوێ تیشــک بخەینــە 

سەریان.

یەکەم:
نــاوی رێکخراوەکــە )فەرەشگەرد(ـــە کە 
وشــەیەکی پاڵەیــی و دەلالەت لــە چەمکێکی 
بەواتــای  دەکات،  زەردەشــتی  ئایینــی 
گەڕاندنەوەی جیهان بۆ ئەو کەماڵ و لووتکەیەی 
کــە لە دەســپێکی خلقــەت و بەر لــە هاتنی 
ئەهریمــەن و خراپە تێیدا بووە )1( و هاوتای 
)مەعــاد - معاد(ـــە لە ئایینە ســامییەکاندا. 
وەک  زەردەشــتیدا  ئاینییەکانــی  دەقــە  لــە 
نۆژەنکردنــەوە یان ســەرلەنوێ بنیاتنانەوەی 
جیهان ناوبراوە و بە سەرهەڵدانی سووشیانت 
دەستپێدەکات )2(. لەو کاتەدا بەپێی نەریتی 
زەردەشــتی، ئەهریمــەن شکســت دەخوات و 
دێــوەکان دەچنە ناوی زەمینەوە و دوابەدوای 
ئــەوە خراپە لە جیهان دەســڕێتەوە و جیهان 
پاک دەبێتەوە. لە فەرەشگەرددا هەر ئیزەدێك 
دێــوی بەرانبەری خــۆی لەناو دەبــات، کاتی 

روودانــی لە نیوەڕۆدا و لە کاتی رێپیتۆن ـ نه 
دەبێــت و لەو رۆژەوە ئیــزەدی رێپیتۆن وەک 
ســەروەر و سالاری فەرەشگەرد ناونراوە. هەر 
ئەمە خۆی هەموو پارادۆکسە جەوهەرییەکانی 
فەرەشــگەردی لەخۆیدا هەڵگرتووە، بەڵام من 
هــەر لەم خاڵــەدا بەتەواوی قــووڵ نابمەوە و 
تەنها دەپەرژێمە ســەر دیارترین پارادۆکســی 
پەیوەندیدار بــە ناوی رێکخراوەکە کە بریتییە 
لــەوەی رێکخراوێــک کــە ئیدیعــای بنیاتنانی 
حکومەتێکی سیکۆلار دیموکرات بۆ وڵاتەکەی 
دەکات، چــۆن دەبێت ناوێکــی هێندە ئایینی 
بۆخــۆی هەڵبژێرێــت؟ چ شــتێک گەرەنتیــی 
ئــەوە دەکات کە ئــەم رێکخراوە لــە ئەگەری 
ســەرکەوتنیدا ئێران لە دەســتی ئیستیبداد و 
ســەرکوتکاریی ئیســامی ـ وەک ئــەوەی کە 
ئــەم تاقمە دەیڵێــن ـ دەردەهێنێت و نایخاتە 
باوەشی ئیســتیبداد و سەرکوتکاریی ئاینێکی 
دیکەوە، یان نایخاتە باوەشــی ئیستیبدادێکی 
ئیســامیی دیکــە، بــەڵام لەســەر دەســتی 
کۆمەڵێــک کەس و دەموچــاوی دیکە؟ گوایە 
زمانی فارسی چەمکی مۆدێرن و دەستەواژەی 
نوێــی کەمــی هەیە باشــتر لە دەســتەواژەی 
رێکخراوێکــی  لــە  دەەلالــەت  فەرەشــگەرد 
ســیکۆلاری دیموکرات بکات کە دامەزرێنەرانی 
ئــەم رێکخــراوە پەنایان بۆ دەســتەواژەیەکی 
ئاینیــی هێنــدە تــۆخ بــردووە، یــان ئەوەتە 
ئــەم ناوە گوزارشــت لــە نــاخ و بیروباوەڕی 
ڕاستەقینەی دامەزرێنەرانی دەکات؟ لەبیرمان 
نەچووە کە خودی حەمەڕەزاشــای پەهلەویی 
ئەگەرچی حکومەتەکەی پاشگری ئیسلامیشی 
پێوە نەبوو، کەســایەتییەکی تاســەر ئێسقان 
مەزهەبــی و تائیفی بوو، تەنانەت راســتەوخۆ 
یارمەتیی شیعەکانی لوبنان و وڵاتانی دیکەشی 
دەدا، بەڵام ئەوکات زروفی جیهانی و ناوچەیی 
بەجۆرێــک بــوو، یارمەتیــی حەمەڕەزاشــای 
پەهلــەوی بــۆ شــیعەکانی دەرەوەی ئێــران 

لەبەرچاو نەدەگیرا.

دووەم:
ڕوونیــان  فەرەشــگەرد  دامەزرێنەرانــی 

فەرەشگەرد و پارادۆکسە 
جەوهەرییەکانی

نەکردووەتەوە کــە دەیانەوێ ئێران بۆ کام 
ســەردەمی زێڕینــی پێشــوو بگەڕێننــەوە. 
لێــرەدا پرســیار ئەوەیــە کە بە بــەراورد، 
ئێــران لــە کام ســەردەمدا حکومەتە یەک 
لــەدوای یەکەکانــی لە حکومەتــی کۆماری 
ئیســامیی ئێران باشــتر هەڵســوکەوتیان 
کــردووە، کام حکومــەت ســەرکوتکاری و 
توندوتیژیی لەکارنامەدا نەبووە، ئێران کەی 
حکومەتێکــی ســیکۆلار دیموکراتی هەبووە 
کە ئێســتا ئەم تاقمــە هوتافی گەڕانەوە بۆ 

ئەو سەردەمە دەدەن؟ 
هەرچەنــد دامەزرێنەرانــی فەرەشــگەرد 
دەیانــەوێ  کــە  نەکردووەتــەوە  ڕوونیــان 
ئێــران بۆ کام ســەردەمی زێڕینی پێشــوو 
پێمــان  ئامــاژەکان  بــەڵام  بگەڕێننــەوە 
دەڵێــن کە مەبەســتیان رژێمی پاشــایەتی 
بنەماڵــەی  پاشــایەتیی  لەنێویشــیدا  و 
پەهلەوییە، غافڵ لــەوەی کە گەلانی ئێران 
چل ســاڵ بەر لە ئێســتا ڕژێمی پاشایەتیی 

بنەماڵەی پەهلەوییان تێپەڕاندووە.

سێیەم:
ئــەم رێکخــراوە لــە مانیفێســتەکەیاندا 
دەڵێــن ئێمــە رێکخــراو یــان حیزبێکــی 
ئێمــە  دەڵێــن  بەڵکــوو  نیــن،  سیاســی 
ڕایەڵەیەکیــن پێكهاتــوو لــە چل کەس کە 
کار بۆ لەناوبردنی رژێمی کۆماری ئیسلامی 
و گەڕاندنەوەی ئێران بۆ سەردەمی زێڕینی 
شکۆمەندیی پێشوو دەکەین. پاساویشیان 
ئەوەیە کە فەرەشگەرد سەرۆک، گوتەبێژ، 
مەکــۆی ســەرەکی، ئۆرگانــی دیاریکراو و 
هتــدی نییــە و ئەم چل کەســە هەموویان 
لــە یــەک ئاســتدان. ئەمە بۆخــۆی خۆڵ 
لەچــاوی خەڵــک کردنە و پرســیار لێرەدا 
ئەوەیــە کە ئەم چل کەســە خۆ بە وەحی 
مونزەل یــان ئیلهامی خواوەنــدی یەکیان 
نەگرتووە و بەیاننامەیان ئامادە نەکردووە. 
رێکخراوێکــی  فەرەشــگەرد  بێگومــان 
سیاســییە و هەر رێکخراوێکیش دەســتێک 
یــان رێکخەرێک مۆتــۆڕی ئەودیو پێکهاتن 
و جووڵانەوەیەتــی. جگە لــەوەش گریمان 
کە فەرەشــگەرد حیزب یــان رێکخراوێکی 
سیاســی نییە، لێرەدا پرســیار ئەوەیە کە 
ئایا کاری سیاســیی پانتابەرین و گشتگیر 
بەبــێ حیزب یــان رێکخراوێکی سیاســیی 
تۆکمە چەنــدە مومکین و رێتێچووە و ئایا 
رەتکردنــەوەی حیزب و کاری رێکخراوەیی 
لــە دونیــای ئەمــڕۆدا بــۆ کەســانێک کە 
ئیدیعــای ســیکۆلار دیمۆکراســی دەکــەن 
واتــای دەبێــت؟ ئایا نەبوونی ســەرۆک و 
دەســتەی ســەرۆکایەتی و گوتەبێژ و هتد 
لە درێژخایەندا نابێتە هۆی پاشــاگەردانی 
و تــرازان و دواجار ســەرهەڵدانی ناکۆکی 
و ناتەبایــی و لەناوچوونی فەرەشــگەرد؟ 
ئیدیعایــە  ئــەم  ئەگــەر  مــن  بەبــاوەڕی 

ڕاســت و باوەڕی راســتەقینەی دەســتەی 
دامەزرێنــەری فەرەشــگەرد بێــت، ئەمــە 
و  ترســناک  ئانارشــیزمێکی  دەرخــەری 
وێرانکــەرە کە لەناخی تــاک بە تاکی ئەم 
کەســانەدا مەندی بەســتووە و خۆشــیان 
ئاگایــان لێی نییە و دواجار لە فاشــیزمدا 
خۆی دەبینێتەوە و پێویســتیش بە گوتن 
نــاکات کــە ئەمــە چەنــدە بــۆ داهاتووی 
ئێران مەترســیدارە. بەڵام من باوەڕم وایە 
کە فەرەشــگەرد حیزب یــان رێکخراوێکی 
سیاسییە و دەســتێکی گەورەشی لەپشتە 
و کەواشبوو ئەمە پارادۆکسێکی گەورەیە.

چوارەم:
بــە لەبەرچاوگرتنی ئــەوەی کە زۆربەی 
خەڵکی ئێران چەندە لەمەڕ دەستوەردانی 
هەســتیارن،  وڵاتەکەیــان  لــە  دەرەکــی 
ئیدیعــای فەرەشــگەرد بــۆ قبووڵکردنــی 
یارمەتیــی دەرەکــی ئامریــکا و وڵاتانــی 
دیکــە بــۆ لەناوبردنی کۆماری ئیســامیی 
ئێــران، ئەوەمــان بۆ دەردەخــات کە ئەم 
چل کەســە هەر چلیان لە دەرەوەی ئێران 
دەژیــن و خوێندنەوەیەکــی دروســتیان بۆ 
کۆمەڵگــەی خۆیــان نییــە. هــەر ئەمەش 
دەبێتــە هــۆی ئەوەی کە کەســانێکی زۆر 
تەنانەت لەناو ئۆپۆزیسیۆنی ئێرانیدا دژیان 
بوەســتنەوە. جەختکردنــی لەڕادەبەدەری 
ئەوان بۆ قبووڵکردنــی یارمەتیی دەرەکی 
کــە  ئەوەشــە  وەگێــڕی  ناڕاســتەوخۆ 
فەرەشــگەرد و ئەندامانی بەڕێوەبەرایەتیی 
هیوایــان بە چالاکی و نافەرمانی مەدەنیی 
گەلانــی ئێرانیش نییــە وغافڵن لەوەی کە 
بەهێزترین هێز بۆ دروستکردنی گۆڕانکاری 
لــە هەر وڵاتێکدا بە پلــەی یەکەم خەڵکی 

ناوخۆی خودی ئەو وڵاتەیە.

پێنجەم:
فەرەشــگەرد رایگەیانــدووە کــە ئەوان 
هیــچ مۆدێلێکی حوکمڕانی بەســەر ئێرانی 
داهاتــوودا ناســەپێنن و تەنهــا دەیانەوێ 
ســەرۆکایەتی  پێشــوو  وەلیعەهــدی 
حکومەتی راگوزەر یــان کاربەڕێکەر بکات 
تــا ئەوکاتــەی کــە ریفراندۆمی شــێوازی 
حوکمڕانی بەڕێوەدەچێت. لێرەدا پرســیار 
ئەوەیــە کە بــۆ وەلیعەهدی پێشــوو؟ ئایا 
مەبەســتیان ئــەوە نییــە کە کوڕی شــای 
پێشــوو وەک سوشــیانت یــان مونجــی و 
جێبخــەن  ئێــران  گــەورەی  ڕزگارکــەری 
و دواتــر رژێمــی پاشــایەتیی بنەماڵــەی 
پەهلــەوی بــە بیانــووی زۆر و زەبەندەی 
وەک رێگــری لە پارچەبوونی ئێران زیندوو 
بکەنــەوە؟ بێگومــان ئەم رێکخــراوە هەر 
لەئێســتەوە خەریکــی دوورینــی عەبــای 
سوشیانت و رزگارکەرە گەورەکەیە بەباڵای 
پێموانییــە  ئەمــەش  و  پەهلەویــدا  رەزا 

لــە داهاتووی ئێــران و ئێرانــی داهاتوودا 
جێگای ببێتەوە و تەنانەت لەگەڵ دروشمی 
ســیکۆلار دیموکراسیشــدا کە فەرەشگەرد 

هەڵگریەتی، یەک ناگرێتەوە.

شەشەم:
فەرەشــگەرد ئالیەتێکی دیاریکراوی بۆ 
چۆنیەتــی لەناوبردنی کۆماری ئیســامیی 
ئێــران ڕانەگەیانــدووە جگــە لــەوەی کــە 
دەڵێــن ئێمە خوازیــاری ئەوەین ئامریکا و 
وڵاتانــی دەرەکی هەموو جــۆرە جەختێک 
بخەنە ســەر کۆماری ئیسلامی، بەڕادەیەک 
کــە ببێتە هــۆی لەناوچوونی. پرســیاری 
گــەورە لێرەدا ئەوەیە کــە ئەگەر جەختی 
وڵاتانــی دەرەوە ببێتە هــۆی لەناوچوونی 
رێژیمی ئێران، ئەی ڕۆڵی ئێوە لێرەدا چی 
بــووە کە خۆتــان بە خاوەنی ئــەو حەقە 
دەزانــن حکومەتــی راگــوزەر پێكبێنــن و 

سەرۆکەکەشی دیاری بکەن؟

حەوتەم:
و  فرەنەتەوەیــە  وڵاتێکــی  ئێــران 
بــۆ  روونــی  بەرنامەیەکــی  فەرەشــگەرد 
داهاتــووی ئەم گەلانە لــە ئەگەری نەمانی 
کۆماری ئیســامیدا نییە هــەر بەوجۆرەی 
کە ئێســتاش فرەنەتەوەیی و هەمەڕەنگی 
بەڕێوەبــەری  دەســتەی  پێکهاتــەی  لــە 

فەرەشگەرددا رەنگی نەداوەتەوە.

ئاسۆی بەردەم فەرەشگەرد
و  جەوهــەری  پارادۆکســە  بێگومــان 
پێکهاتەییەکانــی فەرەشــگەرد زۆر لەمانە 
زیاتــرە کە لەم وتارەدا باســکرا، هەربۆیە 
بــەم شــێوازە و بــەم هەمــوو کێشــە و 
پارادۆکسانەوە تەنیا و تەنیا بۆ ماوەیەکی 
زۆر کــورت لە ســاحەی سیاســیی ئێراندا 
دەژی. زۆرن ئــەو رێکخراوانــەی لەماوەی 
ئەم چل ساڵەی تەمەنی کۆماری ئیسلامیی 
ئێراندا هاتوون و رۆشتوون و کەم کەسیش 
هەستی بە هاتن و چوونیان کردووە. ئەمە 
تەنیا وەڵامێکی لاواز و قەناعەتپێنەکەرە بۆ 
پێداویســتیی سەڵتەنەتخوازان بە هەبوونی 
ڕێکخراوێكی تۆکمە. فەرەشــگەرد سازێکە 
کە باش کۆک نەکراوە و ژەنیارەکەشــی لە 
لووتکەی ناشــارەزاییدایە. گۆمێکی مەندە 
لــە پارادۆکــس و دووفاقــی کــە تەنانەت 
ئەگەر ســێبەری پەلەوەرێکیشــی بکەوێتە 

سەر، دەشڵەقێت.
ناســینی  هینێڵــز،  )1(جــۆن 
ئوســتوورەکانی ئێــران، وەرگێڕانــی ژالە 
ئامووزگار و ئەحمــەد تەفەزولی، لاپەڕەی 

 )31(
)2(ژالە ئامووزگار و ئەحمەد تەفەزولی، 
ئوســتوورەی ژیانی زەردەشــت، لاپەڕەی 

 )58(

هێمن عەبدوڵڵا

بە بارمتەگرتنی ئەنجامەكان

ئــەوەی لــە 2ی ئۆكتۆبــەردا روویــدا، 
بەشــێك بــوو لــە مانــۆڕی سیاســیی نێو 
خانەوادەی بارزانی و تاڵەبانی بۆ داهاتووی 
ســادەیە،  زۆر  هاوكێشــەكە  حوكمڕانــی. 
بــەڵام دەرهاوێشــتەكانی هــەر هەمووی لە 
قازانجــی پارتــی شــكاونەتەوە. رەنگبــێ 
ئەمــڕۆ دڕدۆنگییەك لە پارتییەوە بەرامبەر 

سەرۆكایەتیی دكتۆر بەرهەم ساڵح هەبێت 
كە بۆچی لە بەربژێربوون نەكشایەوە، بەڵام 
دەشێ هەمان پرسیار لە پارتیش بكرێ كە 
ئەی باشە مادام هەموو دونیا )بەو پێیەی 
تا ئێســتا وڵاتان پێشــوازی و پیرۆزباییان 
لە ســەرۆككۆماری نــوێ نەكردووە( لەگەڵ 
ئــەوەدا بوون كە نێچیرڤــان بارزانی ببێتە 

1

2

3

بــە دڵنیاییــەوە قەبوڵنەكردنــی ئەنجامــی 
هەڵبژاردن لەلایەن كۆمیسیۆنەوە، لە هەنگاوی 
یەكەمدا، هەڵوەشــانەوەی كۆمیسیۆنی بەدوادا 
دێــت )بــەوەش ئابــڕووی خۆیــان دەبــەن(، 
هەنــگاوی دوای ئەوەش رەنگبێ دوو ئیدارەیی 
بێــت، پارتــی بــە هیــچ شــێوەیەك ئامادەی 
مساوەمە لەسەر ئەنجامەكان نییە و پێكهاتەی 

حوكمڕانــی بەپێی ئــەو ئەنجامانەیە كە هەیە. 
ئــەوەی یەكێتــی دەیــەوێ بیــكات و پێــش 
راگەیاندنی ئەنجامی كۆتایی پێكهاتەی حكومەت 
ببینێــت، بــە بارمتەگرتنــی ئەنجامەكانە، لەو 
بەینەشــدا دەیەوێ هەموو حزب و قەوارەكانی 
دیكــە بكاتە پەیژە بۆ گەیشــتن بەو ئامانجە. 
یەكــەم لێدوانی گوتەبێژی یەكێتی لە ئێوارەی 

ســەرۆككۆمار، پارتــی بۆچی كەســێكی 
دیكــەی كاندید كرد؟ لە دوا ســاتەكاندا 
دكتــۆر بەرهــەم گوتــی: "تەنهــا كاتێك 
بارزانــی  نێچیرڤــان  كــە  دەكشــێمەوە 
بەربژێری پارتی بێت بۆ ئەم پۆستە". ئەو 
باش دەیزانی نێچیرڤــان بارزانی هەولێر 
ناكاتە قوربانیی بەغدا و ســەرۆكایەتیی 
حكومەتی داهاتــووی پارتی كە زۆرترین 
 1992 هەڵبژاردنەكانــی  دوای  دەنگــی 
دێنێت، تەســلیمی یەكێكــی دیكەی ناو 
بنەماڵەكەی خۆی ناكات، باشیش ئەوەی 
دەزانــی كــە كوڕەكانی جەنگــی و پاڤڵ 
تاڵەبانــی، پێویســتیان بەوەیە بەرامبەر 
قوبــاد تاڵەبانــی ســەركەوتنێك تۆمــار 
بكەن، یان هەر نەبێ ئایندەی قوباد لەناو 
حوكمڕانیی ناوخــۆی یەكێتی و هەرێمدا 
بخەنــە ژێــر پرســیارەوە. لێرەوەیــە كە 
دەبێ هەموو قەناعەت بەوە بێنین دكتۆر 
بەرهــەم یارییەكــی یەكجــار زیرەكانەی 
كــرد. هەمــوو لایــەك دەیانزانــی دكتۆر 
بەرهــەم دەیەوێ ببێتە ســەرۆككۆمار و 

لێــی ببووە عوقدەیــەك بەرامبەر هەموو 
لایەنەكان، بۆیە هەمووانی ئیدارە كرد.

 كێشــەی پارتــی لە بنەڕەتــدا ئەوە 
نەبــوو كە كــێ دەبێتە ســەرۆككۆمار، 
ئەوەندە نەبێ كە دەیویست لە دەرەوەی 
ئیرادەی ئەودا ئەوە روونەدات. ئەگەرنا 
ئــەوە بۆ چوار ســاڵ دەچــێ كە پارتی 
هیــچ نوێنەرایەتییەكــی لەبەغدا نەماوە 
و ئیشــی خۆیشــی دەكات. هێشتا زووە 
بڕیار لەوە بدرێت كە بەرهەم ســاڵح بۆ 
لــە بەغدایە؟ چونكــە پارتی ئامادە بوو 
هەموو خێروبێرەكانی ئــەو دامەزراوەیە 
لەبەرامبــەر  یەكێتــی  ببەخشــێتە 
كشانەوەی بەرهەم ســاڵح! كەواتە چی 
لــە ئەســڵی مەســەلەكە دەگــۆڕا؟ خوا 
دەزانــێ. پارتی ئەمجارەیــان بە تیرێك 
چەندین نیشانی پێكاوە كە گرنگترینیان 
ســەركەوتنی گەورەیەتــی لــە ناوخۆی 
كوردستان، لادانی مالیكی و عەبادی لە 
گۆڕەپانی سیاســی و كەرتكردنی ماڵی 

تاڵەبانی.

دەلالەتــە  ئەیلــول  30ی  هەڵبژاردنەكانــی 
لەوەی كە ئــەوان دوای ئەوەی رێگرییان لێ 
كــرا لــەوەی تەزویر بكەن، بــێ ئەوەی هیچ 
ئەنجامێــك راگەیێندرابێت، تا ئــەو راددەیە 
چوونە پێش كە بایكۆتی پڕۆســەی سیاسی 

لە كوردستان بكەن!
دوا بەیاننامەی ئەنجوومەنی سەركردایەتی 
یەكێتــی، بــاس لە شــەراكەتی راســتەقینە 
كاتێــك  راســتەقینە  شــەراكەتی  دەكات! 
روودەدات كــە دوو لایەن بەقــەدەر یەكتری 
ســەنگ و قورســاییان هەبــێ، بــە هەمــوو 
پێوەرێــك پارتــی بــراوەی هەڵبژاردنەكانی 
12ی مایــس بــووە، بردنــەوەی یەكێتیــش 
دەگــەوزا.  تەزویــردا  تۆمەتــی  ژێــر  لــە 
ســەرۆككۆماری ئێســتا كە ئەوكات حزبێكی 

دیكەی هەبوو و ئێســتا لە پشكی یەكێتییە، 
تا دوا ســاتەكان دژی ئــەم "گزی و فزی"یە 
بوو! بەڵام دوایی یەكێتی هیچ حیسابێكی بۆ 
حەساســیەتەكانی پارتی نەكرد و داهاتووی 
پۆســتی ســەرۆككۆماریی خســتە بــەردەم 

ئیرادەی عەرەب و غەیرە كوردەوە.
زۆرینــەش  حكومەتــی  ئەگــەر  پارتــی 
لەنــاو  یەكێتــی  ئاینــدەی  پێكنەهێنــێ، 
حوكمڕانیی كوردســتاندا ســنووردار دەكات. 
چیتــر نــاز و فیزیــان هەڵناگــرێ، گــۆڕان 
دەتوانێ ببێتە كارەكتەرێكی ســەرەكیی ئەو 
حكومەتەی كە پێكدێت، چونكە پارتی ئیتر 
لــەوە تێگەیشــتووە كــە 23ی حوزەیران و 
16ی ئۆكتۆبەر بە هیچ شێوەیەك بە یەكتری 

بەراورد ناكرێن.

لە یەكــەم كابینەی حكومەتــی كاتیدا لە 
بەغدا، بڕیار وابوو كەسانی تێكنۆكرات بكرێنە 
وەزیر و لەو بەینەشدا ئەمریكییەكان هەندێك 
خەڵكیــان مەشــق پێكردبوو، دكتــۆر فوئاد 
حوسێن ئەوكات یەكێك بوو لەوانەی مەشقیان 
كردبوو، وا دانرابوو كە بكرێتە جێگری وەزیری 
پەروەردە. ئەوكات پارتی بە حیسابی ئەوەی 
لــە پشــكی یەكێتییــە، رێگەیــان نــەدا ئەو 

پۆستەی پێ بدرێت. دانیشە فوئاد!
كــە  حوســێن  فوئــاد  ئــەوە،  دوای 
كەســایەتییەكی دنیادیتــەی بــە ئەزمــوون 
بــوو، لەو رۆژەوەی كە ســەرۆك بارزانی بووە 
ســەرۆكی هەرێمی كوردستان، بووە سەرۆكی 
دیوانی سەرۆكایەتی هەرێمی كوردستان و بوو 
بە كەســایەتییەكی نێودەوڵەتی و ناوخۆیی. 

هەستە فوئاد!
لە كۆتاییشدا، سەرباری ئەوەی كە ئەگەر 
دكتــۆر فوئــاد لــەڕووی نێودەوڵەتییەوە لای 
سەركردەكانی دنیا لە بەرهەم ساڵح ناسراوتر 
نەبووبێ، نەناسراوتر نەبوو، لەلایەن پارتییەوە 
)چونكە مەكتەبی سیاســیی پارتی ســەرۆك 
بارزانییــان سەرپشــك كــرد بــۆ دیاریكردنی 
بەربژێری ئەو پۆستە( لە دوا ساتەكاندا كرایە 
بەربژێری پارتی. لێــرەدا ئەوەی روویداوە، بە 
هەموو پێوەرێك هیچ گوناهی فوئاد حوسێنی 
تێدا نییە، ئەســڵەن پارتی لێــرەدا كڵاوێكی 
گەورەیان لەسەری یەكێتی نا كە لە پڕۆسەی 
هەڵبژاردنەكانی كوردســتاندا بە شتێكی واوە 
خەریكیــان كــردن و لەبەر بەغــدا ئاگایان لە 
كوردســتان نەمــا. رێك وەكو ئەو ســاڵانەی 
كە تاڵەبانی لە عیشــقی بەغدا، كوردستان و 
ستراتیژییەتی نەتەوەیی تەسلیمی پارتی كرد. 

بارك اللە فوئاد!

دانیشە فوئاد! هەستە 
فوئاد! شەرمەزارم 

نەكەی فوئاد!
پارتی دۆڕاوە 

یان براوە؟
به‌رهه‌م شۆو

ئه‌نجوومه‌نــی  كۆبوونــه‌وه‌ی  راگه‌یه‌نــدراوی 
ســه‌ركردایه‌تیی یه‌كێتی له‌بــاره‌ی هه‌ڵبژاردنه‌وه‌ و، 
نــه‌ ره‌تكردنه‌وه‌ و نه‌ ره‌تنه‌كردنه‌وه‌ی ئه‌نجامه‌كانی، 
به‌شــێكه‌ له‌و شــۆیه‌ی ماوه‌یه‌كه‌ به‌ ماڵی تاڵه‌بانی 
به‌رهه‌مده‌هێنــرێ و به‌ســوتفه‌ش نــاوی ئه‌كتــه‌ره‌ 
ســه‌ره‌كییه‌كه‌ی ئــه‌م وه‌رزه‌ی به‌رهه‌مه‌. شــۆیه‌كه‌ 
كه‌ پێــش‌ شــازده‌ی ئۆكتۆبه‌ر ده‌ســتیپێكردووه‌ و 

چیرۆكه‌كه‌ی به‌مشێوه‌یه‌یه‌:
له‌و رۆژانه‌دا كه‌ بڕیار له‌سه‌ر گشتپرسی ده‌درێت، 
د. به‌رهــه‌م كه‌ڵكه‌ڵــه‌ی خه‌ونێكی كــۆن له‌كه‌لله‌ی 
دڵنیــای  په‌یوه‌ندییه‌كانــی  و  لێكدانــه‌وه‌  ده‌دات. 
ده‌كه‌نه‌وه‌ كه‌ كه‌س پشــتیوانی له‌ گشتپرسی ناكات 
و ئه‌وانه‌ی ئه‌و كاره‌ ده‌كه‌ن، تووشــی خۆكوژییه‌كی 
سیاســیی كوشــنده‌ ده‌بن. جا پیاو و قاره‌مان ئه‌و 
كه‌سه‌ ده‌بێت‌ كه‌ دوای ئه‌وه‌ به‌سه‌ر پشتی ئه‌سپێكی 
ســپییه‌وه‌ نا، به‌ڵكو ئه‌گه‌ر پێویســتی كرد، له‌سه‌ر 
پشــتی ئابرامزێك یان هه‌مه‌رێكی حه‌شدی شه‌عبی 
خۆی بــكات به‌ هه‌ولێردا و هه‌رێمی كوردســتان له‌ 
ئینقــاز` بكات. چه‌نــد رۆژێك به‌ر له‌  له‌نێوچــوون̀ 
شــازده‌ی ئۆكتۆبــه‌ر، وه‌ك كه‌ســێكی ئــاگادار لــه‌ 
به‌غــدا بــۆی گێڕامــه‌وه‌، چه‌ند نوێنه‌رێكــی كۆن و 
نوێی یه‌كێتی و گۆڕان ده‌چنه‌ به‌غدا و له‌وێ له‌گه‌ڵ 
ســه‌رۆكی راسته‌قینه‌ی عێراق، كه‌ حاجی ئاغایه‌كی 
ئێرانیی ناسراوه‌ بۆ هه‌موومان، داده‌نیشن. گۆڕانه‌كان 
بیرۆكــه‌ی به‌هه‌رێمكردنــی كه‌ركــووك و ســلێمانی 
و جیاكردنــه‌وه‌ی لــه‌ هه‌ولێر ره‌تده‌كه‌نــه‌وه‌، به‌ڵام 
وه‌ك باســده‌كه‌ن، له‌ به‌غدا دكتــۆری ئینقاز هه‌مان 

هه‌ڵوێستی گۆڕانی نه‌بووه‌.
لــه‌ وه‌رزی یه‌كه‌می شــۆیه‌كه‌دا ماڵــی تاڵه‌بانی 
خۆیــان رۆڵ ده‌گێڕن و به‌ راده‌ســتكردنی كه‌ركووك 
و ناوچه‌كانی دیكه‌ به‌شی یه‌كه‌می پلانه‌كه‌ جێبه‌جێ 
ده‌كــه‌ن. دوای ئه‌وان نــۆره‌ی پلانی دووه‌م دێت كه‌ 
تێیدا دكتۆر سه‌ر له‌ چوار لایه‌نه‌كه‌ ده‌دات و به‌ناوی 
دژایه‌تیی پارتی و یه‌كێتییه‌وه‌ ده‌یانخاته‌ ســه‌ر ئه‌و 
بڕوایه‌ی كه‌ ده‌بێ حكومه‌تێكی ئینقاز‌ دروستبكرێت. 
له‌و رۆژانه‌دا بوو كه‌ به‌رپرســێكی گه‌وره‌ی ئه‌مریكیم 
بینــی و به‌پێكه‌نینــه‌وه‌ باســی ئــه‌و هه‌وڵــه‌ی د. 
به‌رهه‌می بۆ كردم. ئه‌وكات تێنه‌ده‌گه‌یشتم مه‌سه‌له‌ 
چییه‌، بــه‌ڵام دوای ئه‌و راگه‌یه‌ندراوانه‌ی له‌ ئه‌مریكا 
و وڵاتانــی دیكه‌ بڵاوكرانــه‌وه‌ و به‌ دیاریكراوی ناوی 
نێچیرڤــان بارزانی و قوباد تاڵه‌بانی وه‌ك نوێنه‌رانی 
دانپێدانراوی كوردستان هاتبوو، تێگه‌یشتم ئه‌مریكا 
و هاوپه‌یمانه‌كانــی دووشه‌شــی ئێرانیی حكومه‌تی 
ئینقازیــان له‌ده‌ســتی ئه‌و كه‌ســه‌دا تۆپانــدووه‌ كه‌ 
خۆی بۆ ئه‌و جێیه‌ خۆشكردبوو و به‌ئه‌نقه‌ست ناوی 

قوبادیشیان هێناوه‌. 
پــاش ئــه‌و جووڵه‌یــه‌ی ئه‌مریــكا، رووداوه‌كانی 
شۆیه‌كه‌ به‌ ئاراسته‌یه‌كی دیكه‌دا رۆیشتن. ده‌بووایه‌ 
ئــه‌وه‌ش رووبدات، چونكه‌ خه‌ریــك بوو بینه‌ر بێزار 
ده‌بوو. بۆیه‌ ده‌بووایه‌ ئه‌مجاره‌ د. به‌رهه‌م بیسه‌لمێنێ 
كه‌ ره‌قه‌مه‌ و كاریگه‌ری له‌ســه‌ر بڕیاری سیاسی له‌ 
كوردستان هه‌یه‌ و مادام كاك نه‌وشیروانیش نه‌ماوه‌، 
ئه‌و رابه‌ری ئۆپۆزیسیۆنه‌ و به‌ شتێكی نوێوه‌ هاتووه‌‌ 
كه‌ ناوی هاوپه‌یمانییه. شتێكی عه‌نتیكه‌شه‌، نه‌ حیزبه‌ 
و نــه‌ رێكخراوی خێرخوازییــه‌ و نه‌ قوتابخانه‌یه‌كی 
فیكریشه‌. شتێكه‌ كه‌ هه‌ركاتێك هیچی لێده‌رنه‌چوو، 
ده‌توانیت وه‌ك تۆپی بلیارد په‌رشــوبڵاوی بكه‌یت و 
ئه‌گه‌ر بووه‌ شتێكیش، ئه‌وه‌ چاكتر. به‌ڵام ئه‌نجامی 
هه‌ڵبژاردنه‌كانــی په‌رله‌مانــی عێراق ده‌ریخســت کە 
كڕیاری نییه‌ و دكتۆر له‌و تاقیكردنه‌وه‌یه‌ ده‌رنه‌چوو.

ئێســتا  كــه‌  شــۆودا  به‌رهــه‌م  وه‌رزه‌ی  لــه‌م 
په‌خشــده‌كرێت، پاڵه‌وانی شــۆیه‌كه جارێكی دیكه‌ 
هه‌وڵــده‌دات بینه‌ران رابگرێــت و نه‌هێڵێت بێزاربن. 
بۆیه‌ پشــت له‌ قســه‌كانی چه‌ند مانگــی رابردووی 
خــۆی ده‌كات و بــه‌ ســیناریۆی ماڵــی تاڵه‌بانیــی 
به‌رهه‌مهێنه‌ری شــۆیه‌كه‌ رازی ده‌بێت به‌وه‌ی كه‌ به‌ 
هه‌ر نرخێك بێت، ببێته‌ ســه‌رۆككۆمار. باربووكه‌ری 
شۆیه‌كه‌ و ماڵی تاڵه‌بانی قازانجی چاك له‌ شۆیه‌كی 
وا پڕبینــه‌ر ده‌كــه‌ن و فۆكه‌ســی خه‌ڵــك له‌ســه‌ر‌ 
مه‌ســه‌له‌ جدییه‌كانی دیكــه‌ له‌ زۆنــی ره‌نگاوره‌نگ 
لاده‌به‌ن. ئه‌كته‌ره‌ تۆراوه‌كه‌ی خۆشیان، كه‌ ماوه‌یه‌ك 
سه‌ركێشــیی ده‌كرد، به‌بــێ ره‌چاوكردنی حورمه‌ت 
بــۆ رابــردووی و ئه‌و كه‌ســایه‌تییه‌ی له‌نێو خه‌ڵكدا 
هه‌یبووه‌، به‌وجــۆره‌ ده‌گه‌ڕێننه‌وه‌. بافڵ تاڵه‌بانیش 
لــه‌ رۆژی هه‌ڵبژاردنــدا هێنده‌ی دیكــه‌ حورمه‌ت بۆ 
ئیشه‌كه‌ ناهێڵێته‌وه‌ و مژده‌ی ئه‌وه‌ ده‌دات كه‌‌ ئه‌وانی 
دیكه‌ش وا ورده‌ ورده‌ دێنه‌وه‌! سەیر لەوەدایە هەر لە 
گەرمەی ئەم گەڕانەوەیەی ئەمدا بۆ "ماڵە گەورەکە"، 
ســەودا بەو پۆستەشــەوە دەکرێ کە هێشتا دکتۆر 
دەستی پێینەگەیشتووە! چونکە پێشنیازی ئەوە بۆ 
پارتی کرابوو کە ئامادەن دەســت لە بەغدا بەردەن 
بۆ حکومەتێکی دوو ساڵ بە دوو ساڵی کوردستان، 
یان ســەرۆکایەتی کۆماری دوو ساڵ بە دوو ساڵ لە 

بەرامبەر ئیمتیازی زیاتر لە کوردستان! 
به‌رهــه‌م شــۆو له‌ مێــژووی سیاســه‌تی كوردیدا 
بێوێنه‌یــه‌. چونكــه‌ لــه‌ شه‌ســته‌كانه‌وه‌ چه‌ندیــن 
شــۆی دیكه‌مان هه‌بوون و هه‌میشــه‌ هه‌رچییه‌كیش 
تێیاندا روویدابێت، رۆڵگێڕه‌ سه‌ره‌كییه‌كانی كه‌مێك 
حورمه‌تیان له‌ ئیشه‌كه‌دا هێشتووه‌ته‌وه‌، به‌ڵام شۆی 
ئه‌مجاره‌ هه‌ر له‌ په‌یمانشكێنی و په‌شیمانبوونه‌وه‌وه‌ 
بیگــره‌ تا ده‌گاتــه‌ خه‌نجه‌ر له‌ پشــتی یه‌كدی دان 
و ســڕینه‌وه‌ی په‌رێزی پاكی رابــردوو بۆ وه‌رگرتنی 
پۆستێكی كه‌مبه‌ها، هه‌موو ئه‌و پێكهێنه‌رانه‌ی تێدایه‌ 

كه‌ بیكاته‌ شۆیه‌كی بێحورمه‌ت. 

